
ᒪᒥᑯᒥᐁᐧᐃᐧᓇᐣ 
ᐁᑲᐧ ᒪᐊᐧᐨ ᐁᑭᒋᓀᑕᑲᐧᐠ ᓂᐢᑕᑦ ᒋᒪᒥᑯᒥᑕᐧ ᑭᒋᐦᐊᐠ, ᑕᓇᐱᐃᐧᓂᐠ ᐅᓂᑲᓂᑕᑫᐠ, ᐊᓂᔑᓂᓂᐃᐧ 
ᐃᔑᑕᐧᐃᐧᓇᐣ ᑲᐱᒥᑲᓇᐁᐧᑕᒧᐊᐧᐨ ᐁᑲᐧ ᒥᓇ ᑲᐱᔕᑕᒪᑫᐊᐧᐨ ᑲᑭᐱᐃᐧᒋᑐᐊᐧᐨ ᒋᐃᐧᒥᓄᓭᐠ ᐅᐁᐧ 
ᒪᐊᐧᒋᐦᐃᑐᐃᐧᐣ.

ᑭᒋᓀᑕᑲᐧᐣ ᑲᔦ ᒋᒪᒥᑯᒥᑕᐧ ᐅᓇᒋᑫᐃᐧ ᐅᑕᐱᑕᒪᑫᐠ,1 ᑲᑭᓇᑐᒥᑕᐧ ᒋᐱᐊᔭᒥᐊᐧᐨ ᒥᓇ ᑲᑭᐱᐊᐧᐃᐧᑕᒪᑫᐊᐧᐨ 
ᐅᑭᑫᑕᒪᐃᐧᓂᐊᐧ ᒥᓇ ᑲᑭᐊᐧᐃᐧᒋᑐᐊᐧᐨ ᑫᓂᔑᒋᑲᓄᐊᐧᐠ ᒪᐊᐧᒋᐦᐃᑐᐃᐧᓂᐠ.

ᐅᑫᐧᓂᐊᐧᐠ ᐅᓇᒋᑫᐃᐧ ᐅᑕᐱᑕᒪᑫᐠ ᐅᐃᐧᓇᓇᑯᒪᐊᐧᐣ ᐸᒋᐊᐧᓇ ᐅᑭᒪᑲᐣ ᑎᐣ ᓭᔪᕑᐢ; ᑭᑎᑲᐣ ᓯᐱ 
ᐅᑭᒪᑲᐣ ᐸᐧᓫ ᓴᔾᕑᐁᐟ; ᐁᑲᐧ ᒥᓇ ᒪᐡᑭᑭᐃᐧᓂ ᑯᕑᐁᐠ ᒐᑦᐳᕑᓫᐁᐣ, ᐊᓫᑯᒪ ᔪᓂᐳᕑᓯᑎ ᑲᑕᓇᓄᑭᐨ ᒥᓂᑯᐠ 
ᑲᑭᐱᔑᐃᐧᒋᐦᐃᐁᐧᐊᐧᐨ ᒥᓇ ᑭᑭᓄᐡᑲᒪᑫᐊᐧᐨ.

ᐁᑲᐧ ᒥᓇ ᐃᐡᑲᐧᔭᐨ, ᓂᑭᒋᒪᒥᑯᒪᒥᐣ ᑲᐱᒧᑐᐊᐧᐨ ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᓂ 
(NOSM) ᑲᑭᐅᒋᑕᒪᑫᐊᐧᐨ ᑫᑕᔑᐯᑕᑭ ᒪᐊᐧᒋᐦᐃᑎᓇᓂᐊᐧᓂᐠ. NOSM ᐅᑭᐱᐊᐧᐃᐧᒋᑐᐣ ᑫᓄᒋᒥᓄᓭᐊᐧᐨ 
ᐊᓂᔑᓂᓂᐊᐧᐠ ᒥᓇ ᐅᓂᓯᑕᐁᐧᑕᐣ ᐊᓂᐣ ᐁᔑᐱᒪᓄᑭᒪᑲᐠ ᑲᐊᐧᐃᐧᒋᐦᐃᑎᓇᓄᐊᐧᐠ ᑲᐱᒥᑕᐃᐧᐡᑭᑫᑕᒪᐃᐧᑕᐧ 
ᐊᓂᔑᓂᓂᐊᐧᐠ ᑲᐱᒥᔭᓄᑲᑌᓂᐠ ᑲᐧᔭᐠ ᒋᔑᓇᑲᐧᓂᐠ ᐅᐃᐧᒋᐃᐧᑯᐃᐧᓂᐊᐧ ᑲᐅᒋ ᐊᓂᑫᐃᐧᑕᓄᑭᒥᑕᐧ ᐊᔑᐨ 
ᒥᓇ ᐊᓂᔑᓂᓂᐊᐧᐠ ᑭᐁᐧᑎᓄᐠ ᐅᐣᑌᕑᐃᔪ ᑲᑲᐯᔑᐊᐧᐨ.

 

1 ᒥᐅᑫᐧᓂᐊᐧᐠ ᐅᓇᒋᑫᐃᐧ ᐅᑕᐱᑕᒪᑫᐠ ᒪᐡᑭᑭᐃᐧᓂ ᔑᓫᐊ ᑯᑌ - ᒥᐠ, ᑲᐊᓂᑫᐅᑭᒪᐃᐧᐨ, ᐊᓂᔑᓂᓂᐃᐧ ᐃᐡᑯᓄᐃᐧᐣ, ᓫᐊᕑᐁᐣᔑᔭᐣ ᔪᓂᐳᕑᓯᑎ; ᐁᕑᐃᑲ ᐳᕑᑭᐣᐢ, 
ᒥᓄᔭᐃᐧᐣ ᒥᓇ ᐃᐧᒋᐦᐃᐁᐧᐃᐧ ᐊᓄᑭᐃᐧᐣ ᑲᓂᑲᓂᐡᑲᐠ, ᐱᐠᑎᑯᐣᐠ ᓂᐡᓇᐯᐠ; ᑎᓇ ᐊᕑᒥᐢᑕᕑᐊᐣᐠ, ᑲᐅᑭᒪᐃᐧᐨ, ᐊᓂᔑᓂᓂᐃᐧ ᑲᓇᐊᐧᐸᒋᑫᐃᐧᐣ ᑭᐁᐧᑎᓄᐠ ᐅᐣᑌᕑᐃᔪ 
ᒪᐡᑭᑭᐃᐧ ᐃᐡᑯᓄᐃᐧᐣ; ᒪᐡᑭᑭᐃᐧᓂ ᐯᓂ ᒧᑎ - ᑲᐧᕑᐯᐟ, ᑲᑭᒋᐦᐊᐃᐧᐡᑲᐠ ᑭᑭᓄᒪᑫᐃᐧᐣ, ᒥᓇ ᑲᓂᑲᓂᐡᑲᐠ ᑭᑭᓄᒪᑫᐃᐧᐣ, ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ; 
ᐁᑲᐧ ᒥᓇ ᒪᐡᑭᑭᐃᐧᓂ ᔐᓫᑎᐣ ᑐᐱ, ᒥᑌᐦᐃ ᒥᓇ ᓂᐳᐃᐧᓭᐃᐧᐣ ᐱᒥᐃᐧᒋᑫᐃᐧᐣ, ᒥᓇ ᑲᓂᑲᓂᐊᐱᑕᒪᑫᐨ ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᐊᓂᔑᓂᓂ ᒥᓇ 
ᓄᐱᒪᑲᒥᐠ ᒪᐡᑭᑭᐃᐧ ᐊᓄᑭᑕᒪᑫᐃᐧᐣ.

ᐸᒋᐊᐧᓇ ᐅᑭᒪᑲᐣ ᑎᐣ ᓭᔪᕑᐢ, ᐅᐊᐧᒋᔦᒪᐣ ᑲᑭᐱᑕᑯᔑᓄᐊᐧᐨ ᐊᓂᔑᓂᓂᐃᐧ ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᓂᐠ.

ᐅᑎᐸᒋᒧᐃᐧᐣ NOSM ᑲᐅᑭᒪᐃᐧᐨ, ᓇᓇᑕᐃᐧᑭᑫᒋᑫᐃᐧᐣ ᐅᒋ
ᐁᑲᐧ ᐅᒪ ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᓂᐠ (NOSM) ᐅᑭᒥᓀᐧᑕᓇᐊᐧ ᑲᑭᐱᒧᑐᐊᐧᐨ 
ᐊᓂᔑᓂᓂᐃᐧ ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᐣ 2016 ᐃᒪ ᐸᐊᐧᑎᐠ ᐊᓂᔑᓂᓂᐊᐧᐠ ᐅᑕᑭᒥᐊᐧᐠ ᒥᓇ 
ᐊᔕ ᐧᐁᐡᑲᐨ ᐊᐱᑕᐃᐧᑯᓯᓴᓇᐠ ᑲᐱᐅᒋᑕᔑᑫᐊᐧᐨ. ᑭᒪᒪᑲᑌᑕᑲᐧᐣ ᐊᐊᐧᔑᒣ 100 ᐅᐱᔕᑕᒪᑫᐠ, ᐅᑎᐸᒋᒧᐠ 
ᒥᓇ ᑕᓇᐱᐃᐧᓂᐠ ᑲᐅᒋᐊᐧᐨ ᑲᑭᐱᒪᒪᐃᐧᐡᑲᐊᐧᐨ ᐁᑭᐱᒪᒪᐃᐧᔭᓂᒧᑕᒪᑐᐊᐧᐨ ᓇᓇᑕᐃᐧᑭᑫᒋᑫᐃᐧᓂ ᒥᓇ 
ᓇᓇᑕᐃᐧᑭᑫᒋᑫᐃᐧ ᐃᔑᒋᑫᐃᐧᓇᐣ ᒥᓇ ᐅᑭᔭᓂᒧᑕᓇᐊᐧ ᐊᓂᐣ ᑫᑭᔭᓂᔑ ᒪᑕᓄᑲᑌᑭᐸᐣ ᓇᓇᑕᐃᐧᑭᑫᒋᑫᐃᐧ 
ᐊᓄᑭᐃᐧᓇᐣ ᐯᑭᐡ ᒋᑎᐸᐸᒥᑎᓇᓂᐊᐧᐠ, ᒥᓇ ᒋᐅᒋ ᐃᐧᒋᐦᐃᐁᐧᐃᒪᑲᐠ ᐊᓂᔑᓂᓂᐃᐧ ᑕᓇᐱᐃᐧᓇᐣ. 
ᓂᑐᒋᓇᓇᑯᒧᐊᐧᑫᑕᒥᐣ ᑕᐡ ᑲᑭᐃᔑᓇᐦᐃᓭᐠ ᐅᒪ ᒋᑕᔑᑐᑕᒪᐠ ᑕᓇᐱᐃᐧᓂᐠ ᒥᓇ ᑲᑭᒋᓀᑕᑲᐧᐠ 
ᐊᓂᔑᓂᓂᐃᐧ ᐊᐦᑭᐠ.

ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᐊᔕ ᒥᔑᓇᐧ ᑭᐱᒪᒪᐊᐧᒋᐦᐃᑐᐃᐧᓂᑫ, ᐁᑲᐧ ᐊᒥ ᐸᐢᑲᐣ ᓂᔕᐧ 
ᐅᐁᐧ ᒪᐊᐧᒋᐦᐃᑐᐃᐧᐣ ᑲᑭᐱᒥᔭᓂᒧᒋᑲᑌᐠ ᓇᓇᑕᐃᐧᑭᑫᒋᑫᐃᐧᐣ. ᐅᐁᐧ ᐊᓂᔑᓂᓂᐃᐧ ᓇᓇᑕᐃᐧᑭᑫᒋᑫᐃᐧ 
ᒪᐊᐧᒋᐦᐃᑐᐃᐧᐣ 2016 ᑭᐱᒥᑐᒋᑲᑌ ᐯᔑᑯᐱᒥᑯᓇᑲ ᑲᑭᔭᓂᒧᒋᑲᑌᐠ ᓇᓇᑕᐃᐧᑭᑫᒋᑫᐃᐧᐣ ᒥᓇ ᑭᑭᓄᒪᑫᐃᐧ 
ᐃᔑᒋᑫᐃᐧᓇᐣ ᑲᑭᑲᐧᔭᒋᑕᒪᑫᐨ ᒪᐡᑭᑭᐃᐧ ᐃᐡᑯᓄᐃᐧᐣ ᒥᓇ ᑭᑕᐃᐧᓇᒪᐊᐧᐊᐧᐠ ᑲᑭᓇᑐᒥᑕᐧ ᒋᐊᐧᐃᐧᑕᒪᑐᐊᐧᐨ 
ᑲᐃᓀᑕᒧᐊᐧᐨ ᑯᑕᑭᔭᐣ ᐅᓇᓇᑕᐃᐧᑭᑫᒋᑫᐠ ᒥᓯᐁᐧᑲᒥᐠ ᑲᑭᐱᐅᑐᓭᐊᐧᐨ ᒥᓇ ᐅᑭ ᑭᑭᓇᐊᐧᒋᐃᐧᑕᓇᐊᐧ 
ᐊᑎᐟ ᐃᓀᐧᓂᐊᐧᐣ ᑲᐱᒪᓄᑲᑕᒧᐊᐧᐨ ᐅᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂᐊᐧ ᑭᐁᐧᑎᓄᐠ ᐅᐣᑌᕑᐃᔪ. 
ᑲᑭᒪᐊᐧᒋᐦᐃᐁᐧᓇᓂᐊᐧᐠ ᑭᐸᑭᑎᓂᑲᑌᐊᐧᐣ ᑎᐸᒋᒧᐃᐧᓇᐣ ᒥᓇ ᑭᐊᔭᒥᐊᐧᐠ ᐊᓂᔑᓂᓂᐃᐧ ᐅᓇᓇᑕᐃᐧᑭᑫᒋᑫᐠ, 
ᐯᑭᐡ ᑲᔦ ᐁᑭᐃᔑᑲᓇᐊᐧᐸᑕᒧᐊᐧᐨ ᐅᐁᐧ ᓇᓇᑕᐃᐧᑭᑫᒋᑫᐃᐧᐣ ᒋᐅᒋ ᒥᓄᓭᐦᐃᐁᐧᒪᑲᑭᐣ ᑕᓇᐱᐃᐧᓇᐣ 
ᒥᓇ ᑫᑭᑕᐸᑕᑭᐣ ᑲᑭᐊᓄᑲᑌᐠ ᐅᐁᐧ ᓇᓇᑕᐃᐧᑭᑫᒋᑫᐃᐧᐣ. ᓂᑭᓄᑕᒥᐣ ᐁᑭᒋᓀᑕᑲᐧᐠ ᓇᓇᑕᐃᐧᑭᑫᒋᑫᐃᐧᐣ 
ᑲᔭᓄᑲᑌᐠ ᐃᒪ ᐱᑯ ᑕᓇᐱᐃᐧᓂᐠ ᒋᐅᒋᐊᓄᑲᑌᐠ ᒥᓇ ᐁᑭᒋᓀᑕᑲᐧᐠ ᑭᑭᓄᒪᑫᐃᐧᐣ, ᐃᔑᑭᔐᐧᐃᐣ, 
ᑲᔭᐡ ᑭᑫᑕᒪᐃᐧᐣ ᒥᓇ ᐃᔑᑕᐃᐧᐣ, ᒥᐅᓄ ᑲᑭᓇ ᑲᐃᔑᒪᒪᐃᐧ ᐃᐧᒋᐦᐃᐁᐧᒪᑲᑭᐣ ᒋᑭᐅᒋᐊᓄᑭᒪᑲᑭᐣ 
ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓇᐣ.

ᑲᑭᒪᐊᐧᒋᐦᐃᑎᓇᓄᐊᐧᐠ ᑲᔦ ᑭᐅᒋᑕᐃᐧᓭ ᒋᑭᐁᐧᔭᓂᒧᒋᑲᑌᑭᐣ ᐅᑕᓇᐠ ᑲᑭᐱᓯᓭᑭᐣ ᒥᓇ 
ᑲᑭᐱᔑᔭᓂᒥᐦᐃᐁᐧᒪᑲᐠ ᐃᒪ ᐃᓀᑫ ᓇᓇᑕᐃᐧᑭᑫᒋᑫᐃᐧᓂᐠ ᒥᓇ ᑭᑭᓄᒪᑫᐃᐧ ᑐᑕᒧᐃᐧᓂᐠ. ᐊᓫᑯᒪ 
ᔪᓂᐳᕑᓯᑎ ᑭᒪᐊᐧᒋᐦᐃᐁᐧᐊᐧᐠ ᐃᒪ ᐁᐧᐡᑲᐨ ᔑᐣᐊᐧᐠ ᑫᑌ ᐃᐡᑯᓄᑲᒥᑯᐠ, ᐊᓂᔑᓂᓂᐃᐧᒥᒋᒪᐣ 
ᐁᑭᒪᑯᔐᐊᐧᑲᓄᐊᐧᐠ ᒥᓇ ᑲᑭᑕᑎᐸᒋᒧᐊᐧᐨ ᐅᑭᒪᑲᓇᐠ ᐸᐧᓫ ᓴᔾᕑᐁᐟ ᒥᓇ ᑎᐣ ᓭᔪᕑᐢ, ᐊᐱᑕᐃᐧᑯᓯᓴᐣ 
ᐅᓇᔓᐁᐧᐃᐧᓂ ᐁᕑᓂ ᑫᑎᐣ, ᒥᓇ ᑲᓇᑕ ᐅᑭᒪᐃᐧᐣ ᒪᐡᑭᑭᐃᐧᑭᒪ ᕑᐊᐱᐣ ᐸᐠᓫᐊᐣᐟ. ᐃᐡᑯᓄᑭᒪᑫᐧ 
ᒪᐡᑭᑭᐃᐧᓂ ᔓᕑᓫᐃ ᐦᐊᕑᐣ ᑭᑎᐸᒋᒥᑎᓱ ᑲᑭᐱᐊᐃᓯᓭᐨ. ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᐣ ᑭᔭᓂᑭᔑᒋᑲᑌ 
ᐁᑭᐸᑭᑎᓂᑲᑌᐠ ᑌᐯᐧᐃᐧᐣ ᒥᓇ ᑭᐁᐧᒥᓇᐧᑕᒪᑫᐃᐧᐣ ᑲᔭᓄᑲᑕᒧᐊᐧᐨ ᐅᑎᐸᒋᒧᐃᐧᓂᐊᐧ ᐁᑲᐧ ᒥᓇ ᓂᒥᓀᐧᑕᒥᐣ 
ᐃᒪ ᑲᓂᑲᓂᐡᑲᒪᑫᐨ ᒪᐡᑭᑭᐃᐧᓂ ᒪᕑᐃ ᐃᐧᓫᓴᐣ ᐸᑭ ᑲᑭᐅᒋ ᐊᐧᐃᐧᑕᐠ ᑲᐃᓀᑕᐠ ᑎᐸᒋᒧᐃᐧᓂ ᒥᓇ 
ᑲᑭᔕᔑᑭᒥᑯᔭᐠ ᒋᒪᑕᓄᑲᑕᒪᐠ ᑲᑭᐃᐧᒋᑲᑌᑭᐣ ᑎᐸᒋᒧᐃᐧᓂᐠ ᑫᓂᓇᓄᑲᑌᑭᐣ ᑫᑯᓇᐣ.

ᐁᑲᐧ ᓂᐣ ᑲᐅᒋᓂᑲᓂᐡᑲᒪᐣ ᓇᓇᑕᐃᐧᑭᑫᒋᑫᐃᐧᐣ, ᓂᑭᒥᓀᐧᑕᐣ ᑲᑭᐅᓇᑐᔭᐣ ᒥᓇ ᐃᐧᒋᑕᐧᔭᐣ ᐅᒪ 
ᐊᓂᔑᓂᓂᐃᐧ ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᓂᐠ. ᑲᑭᐅᓇᒋᑲᓄᐊᐧᐠ ᒪᐊᐧᒋᐦᐃᐁᐧᐃᐧᐣ ᑭᒪᒪᑲᑌᑕᑲᐧᐣ 
ᐯᔑᑲᐧᐣ ᐃᑯ ᒪᐊᐧᒋᐦᐃᐁᐧᐃᐧᓂᐠ ᑲᑭᐊᐃᔑᒋᑲᓄᐊᐧᐠ. ᒣᑲᐧᐨ ᐱᓯᒧᐠ ᒪᐧᔦ ᑲᓂᒪᐊᐧᒋᐦᐃᑎᓇᓄᐊᐧᐠ, 
ᐊᐁᐧ ᑎᓇ ᐊᕑᒥᐢᑕᕑᐊᐣᐠ ᑲᐅᑭᒪᐃᐧᐨ ᐊᓂᔑᓂᓂᐃᐧ ᑲᓇᐊᐧᐸᒋᑫᐃᐧᐣ ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ 
ᐃᐡᑯᓄᐃᐧᓂᐠ ᓂᑭᐱᒥᐊᔭᑲᐃᐧ ᓇᓇᑭᐡᑲᑎᒥᐣ ᐊᔑᐨ ᐊᓂᔑᓂᓂᐊᐧᐠ ᑲᐱᒥ ᑭᑭᓄᐡᑲᒪᑫᐊᐧᐨ ᒥᓇ 
ᐅᓇᒋᑫᐃᐧ ᐊᐱᑕᒪᑫᐠ. ᓂᑭᐊᐃᔕᒥᐣ ᓱᓭᐣᐟ ᒪᕑᐃ ᑕᔑᑫᐃᐧᓂᐠ ᐁᑭᐊᑕᐃᐧ ᓇᓇᑭᐡᑲᐊᐧᑭᑕᐧ ᑭᑎᑲᓂ 
ᓯᐱᐠ ᒥᓇ ᐸᒋᐊᐧᓇ ᐊᓂᔑᓂᓂᐊᐧᐠ ᐁᑲᐧ ᒥᓇ ᐊᓫᑯᒪ ᔪᓂᐳᕑᓯᑎ ᑲᑕᓇᓄᑭᐊᐧᐨ ᐁᑭᐅᓇᑐᔭᑭᐣ ᑫᑯᓀᓇᐣ 
ᑫᔭᐸᑕᑭᐣ ᑲᐃᐧᒪᐊᐧᒋᐦᐃᑎᓇᓄᐊᐧᐠ. ᐁᑲᐧ ᒥᐦᐃᒪ ᓂᐣ ᑲᑭᐃᓀᑕᒪᐣ ᒋᐅᒋ ᐊᐧᐃᐧᑕᒪᐃᐧᔑᐊᐧᐨ ᒥᔑᐣ 
ᐊᐃᐧᔭᐠ ᐅᑕᓇᐱᐃᐧᓂᐊᐧᐠ ᑫᐱᐅᑐᓭᐊᐧᐨ ᑫᓇᑭᐡᑲᐊᐧᑲᐧ ᒥᓇ ᐁᑭᑫᑕᒪᐣ ᐁᑭᒋᓀᑕᑲᐧᐠ ᑎᐱᓇᐁᐧᐃᐧᓯᐃᐧᐣ, 
ᑭᑌᓂᒥᐁᐧᐃᐧᐣ ᒥᓇ ᑌᐸᑫᓂᒥᑐᐃᐧᐣ. ᓂᑭᑭᒋᓀᑕᐣ ᑫᓂᐣ ᐅᒪ ᑲᑭᐃᓯᓭᐠ ᒋᑕᑭᐧᔭᐣ ᒥᓇ ᓂᑕᔕᐧᐸᑕᐣ 
ᒋᔭᓂ ᐃᐧᑕᓄᑭᒪᑲᐧ ᑲᐃᐧᔭᓂᔑ ᒪᑕᓄᑲᑕᒧᐊᐧᐨ ᐅᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂᐊᐧ ᐃᒪ ᑫᑭᐅᒋ 
ᒪᐡᑲᐃᐧᑲᐸᐃᐧᒪᑲᓂᐠ ᐅᑕᑯᓯᐃᐧ ᐊᓄᑭᑕᒪᑯᐃᐧᓂᐊᐧ.

ᓂᓇᓇᑯᒪᐠ ᐅᓇᒋᑫᐃᐧᓂᐠ ᑲᐊᐱᑕᒪᑫᐊᐧᐨ, ᑲᑭᐱᐊᔭᒥᐊᐧᐨ, ᒥᓇ ᑲᑭᐱᔕᑕᒪᑫᐊᐧᐨ ᒥᓂᑯᐠ 
ᑲᑭᐱᔑᐊᐧᐃᐧᒋᑕᐧᐊᐧᐨ ᐊᓂᔑᓂᓂᐃᐧ ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᓂᐠ 2016. ᑕᓯᐣ ᑫᑯᓇᐣ ᑲᑭᐅᒋ 
ᑲᑭᑫᒋᑲᑌᑭᐣ ᐅᒪ ᒪᐊᐧᒋᐦᐃᑐᐃᐧᓂᐠ ᑕᐃᐧᒋᐦᐃᐁᐧᒪᑲᐣ ᒪᐡᑭᑭᐃᐧ ᐃᐡᑯᓄᐃᐧᓂᐠ ᑲᐱᒪᓄᑲᑕᐠ ᒋᒥᓄᓭᓂᐠ 
ᐅᑎᐡᑯᓄᐦᐃᐁᐧᐃᐧᐣ ᒥᓇ ᐅᓇᓇᑕᐃᐧᑭᑫᒋᑫᐃᐧᐣ ᑭᐁᐧᑎᓄᐠ ᑲᑕᐊᐧᐨ ᒋᒥᓄᔭᐊᐧᐨ.

ᒪᐡᑭᑭᐃᐧ ᐯᓂ ᒧᑎ ᑲᐧᕑᐯᐟ 
NOSM ᑲᑭᒋᐦᐊᐃᐧᐡᑲᐠ 
ᑭᑭᓄᒪᑫᐃᐧᐣ ᒥᓇ 
ᒪᒪᐃᐧᑲᓇᐊᐧᐸᒋᑫᐃᐧᐣ ᑲᓂᑲᓂᐡᑲᐠ, 
ᓇᓇᑕᐃᐧᑭᑫᒋᑫᐃᐧᐣ

ᐅᑭᒪ ᐅᑎᐸᒋᒧᐃᐧᐣ
ᒥᔑᓇᐧ ᑭᐱᓯᓭ ᑲᑭᐱᓇᓇᑕᐃᐧᑭᑫᓂᒥᑕᐧ ᐃᐡᑯᓂᑲᓇᐣ ᑲᐃᔑᑲᑲᐯᔑᐊᐧᐨ ᐊᓂᔑᓂᓂᐊᐧᐠ ᐁᑲ ᓇᐱᐨ ᓇᐣᑕ 
ᐁᑭᐱᐃᓇᐸᑕᓂᐠ ᐃᑫᐧᓂᐊᐧᐠ ᑲᑭᐱᓇᓇᑕᐃᐧᑭᑫᓂᒥᑯᐊᐧᐨ ᐁᑭᐅᒋᐊᔭᓂᒥᓭᐦᐃᑯᐊᐧᐨ (ᒪᐡᑭᑭᐃᐧᓂ ᒣᕑᐃᔭᐣ 
ᒪᕑ ᒥᓇ ᒥᐢ ᓫᐊᕑᐃᓫᐃ ᒪᑫᐧᑯᕑ ᑲᑭᑎᐸᑐᑕᒧᐊᐧᐨ). ᐃᑫᐧᓂᐊᐧᐠ ᑲᑭᐱᐊᓄᑲᑕᒧᐊᐧᐨ ᓇᓇᑕᐃᐧᑭᑫᒋᑫᐃᐧᓂ 
ᐃᐧᓇᐊᐧ ᐱᑯ ᐅᑭᐅᓀᑕᓇᐊᐧ ᑫᑐᑕᒧᐊᐧᐨ ᒥᓇ ᐁᑲ ᑲᓇᑫ ᐁᑭᐅᒋᓇᓂᓯᑕᐁᐧᓂᒪᐊᐧᐨ ᐁᔑᐱᒪᑎᓯᐊᐧᐨ 
ᐊᓂᔑᓂᓂᐊᐧᐠ. ᒥᑕᐡ ᐅᐁᐧ ᑐᑲᐣ ᑲᑭᐱᑐᑕᒧᐊᐧᐨ ᐁᑲ ᑲᑭᐱᐅᒋ ᐃᐧᒋᐦᐃᑯᐊᐧᐨ ᐊᓂᔑᓂᓂᐊᐧᐠ 
ᑲᐃᔑᑲᑲᐯᔑᐊᐧᐨ ᐅᑎᐡᑯᓂᑲᓂᐊᐧᐠ ᐊᓂᐡ ᐁᑲ ᐃᐧᐣ ᐁᑭᔭᓄᒋ ᐅᓇᑌᓂᐠ ᐊᓂᐣ ᑫᑭᔭᓄᔑ ᐊᐧᐁᐧᓇᑌᓂᑭᐸᐣ 
ᑫᓂᔑ ᐱᒥᐃᐧᒋᐦᐃᑕᐧ. ᐁᑲᐧ ᒥᓇ ᐊᔭᒋᓇ ᑲᑭᐱᔑᓇᓇᓯᑲᐃᐧᑕᐧ ᑲᐃᐧᐣ ᐅᑐᒋᒥᓄᑐᑕᑯᓯᓇᐊᐧ ᐊᓂᔑᓂᓂᐊᐧᐠ 
ᒥᓇ ᐁᑲ ᐁᑭᔭᓄᒋ ᑯᑕᒧᐊᐧᐨ ᒋᐸᑭᑎᓂᑎᓱᐊᐧᐨ ᓇᓇᑲᒋᒋᑫᐃᐧᓂᐠ ᒋᔑᑕᑭᐧᐊᐧᐨ.  

ᐁᑲᐧ ᓄᑯᒥᑫ ᑭᔭᓂᒪᑕᓄᑲᑌ ᒋᐊᒋᓇᑯᒋᑲᑌᐠ ᐅᐁᐧ ᐃᓇᓄᑭᐃᐧᐣ ᐱᓂᐡ ᑕᓇᐱᐃᐧᓇᐣ ᐃᐧᓇᐊᐧ ᑫᒋᐊᐧᐠ 
ᑲᑭᔭᓂᐱᒧᑕᒪᓱᐊᐧᐨ ᐅᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂᐊᐧ ᐁᑲᐧ ᒥᓇ ᑲᐧᔭᐠ ᐁᑭᔭᓂᓯᓭᓂᐠ ᒋᐃᐧᑕᓄᑭᒪᐊᐧᐨ 
ᐅᓇᓇᑕᐃᐧᑭᑫᒋᑫᐠ ᒋᔭᓂᑲᒋᑎᓇᒧᐊᐧᐨ ᑲᐃᓯᓭᐠ ᒋᔑᔑᑲᓄᑲᑌᐠ ᐅᐁᐧ ᐃᓇᓄᑭᐃᐧᐣ. ᐁᑲᐧ ᐅᒪ ᑭᐁᐧᑎᓄᐠ 
ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᓂᐠ (NOSM) ᐅᑭᓂᓯᑕᐃᐧᓇᐣ ᑲᑭᐱᔑᓇᓄᑌᓭᐃᐧᓇᑲᐧᐠ ᒋᔭᓂᑕᐃᐧᓂᑲᑌᐠ 
ᒋᐃᐧᑕᓄᑭᒥᑐᐊᐧᐨ ᐅᓇᓇᑕᐃᐧᑭᑫᒋᑫᐠ ᒥᓇ ᐊᓂᔑᓂᓂᐊᐧᐠ.

ᐊᓂᔑᓂᓂᐃᐧ ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᐣ ᑭᑕᔑᑐᒋᑲᑌ ᓱᓭᐣᐟ ᒪᕑᐃ, ᐅᐣᑌᕑᐃᔪ ᓴᑭᐸᑲᐃᐧᐱᓯᑦ 
22 ᐊᑯᓇᐠ 24, 2016 ᐸᐊᐧᑎᐠ ᐅᒋᐯᐧ ᐊᓂᔑᓇᐯᐠ ᐅᑕᑭᒥᐊᐧᐠ ᐊᔑᐨ ᒥᓇ ᑭᑎᑲᓂ ᓯᐱᐠ ᒥᓇ 
ᐸᒋᐊᐧᓇ ᐊᓂᔑᓂᓂᐃᐧ ᑎᐯᒋᑫᐃᐧᓂᐠ ᒥᓇ ᐱᑯ ᐊᐱᑕᐃᐧᑯᓯᓴᓇᐠ ᑲᑭᐱᑕᔑ ᐱᒥᐊᔭᓂᑫᐱᒪᑎᓯᐊᐧᐨ 
ᐃᒪ ᑲᑕᓇᑭᐊᐧᐨ. ᐅᐁᐧ ᑲᑭᐅᒋᒪᐊᐧᒋᐦᐃᑎᓇᓄᐊᐧᐠ ᐁᑭᓇᓇᑲᑕᐊᐧᐸᒋᑲᑌᐠ ᐅᑕᓇᐠ ᒥᓇ ᓄᑯᑦ 
ᑲᑭᐱᑐᒋᑲᑌᐠ ᓇᓇᑕᐃᐧᑭᑫᒋᑫᐃᐧ ᐃᓇᓄᑭᐃᐧᓇᐣ ᐁᑲᐧ ᒥᓇ ᐊᓂᐣ ᑫᑭᔭᓂᔑ ᐅᓇᒋᑲᑌᐠ ᐅᐁᐧ ᐃᓇᓄᑭᐃᐧᐣ 
ᑫᑭᑕᐸᒋᑐᐊᐧᐨ ᒥᓇ ᑫᐃᐧᒋᐦᐃᑯᐊᐧᐨ ᐊᓂᔑᓂᓂᐊᐧᐠ ᑲᓇᓇᑕᐃᐧᑭᑫᓂᒥᑕᐧ ᐃᒪ ᐅᑕᑯᓯᐃᐧ ᐸᒥᐦᐃᑯᐃᐧᓂᐊᐧ 
ᐅᑕᓇᐱᐃᐧᓂᐊᐧᐠ.

ᑭᐱᒥᓂᔕᐦᐃᑲᑌ ᐊᓂᔑᓂᓂᐃᐧ ᐃᔑᑕᐧᐃᓇᐣ, ᐅᐁᐧ ᒪᐊᐧᒋᐦᐃᑐᐃᐧᐣ ᑭᔭᓂᐸᑭᑎᓂᑲᑌ ᐃᑫᐧᓂᐊᐧᐠ 
ᐸᐊᐧᑎᐠ ᐊᓂᔑᓂᓂᐊᐧᐠ ᑲᐃᔑᑕᐧᐊᐧᐨ ᐅᑭᑐᑕᓇᐊᐧ ᑲᔭᓂᒧᑲᐦᐊᓂᐠ ᑭᐊᔭᒥᒋᑫᐊᐧᐠ. ᐃᑫᐧᓂᐊᐧᐠ ᒪᔭᑦ 
ᑲᑭᓇᑐᒥᑕᐧ ᑫᐊᔭᒥᐊᐧᐨ ᑭᒋᐃᐡᑯᓄᑭᒪ ᔓᕑᓫᐃ ᐦᐊᕑᐣ, ᒪᐡᑭᑭᐃᐧᓂ ᓯᐣᑎᔭ ᐁᐧᐢᓫᐃ - ᐁᐢᑭᐧᒪ ᐁᑲᐧ ᒥᓇ 
ᑲᒥᔑᓄᕑ ᒪᕑᐃ ᐃᐧᓫᓴᐣ. ᑲᑭᐅᓇᒋᑲᑌᑭᐣ ᑫᓂᑕᑎᐸᒋᒧᐊᐧᐨ ᑭᐅᓇᓴᐊᐧᐠ ᑲᑭᐱᔕᑕᒪᑫᐊᐧᐨ ᒋᔭᓂᒧᑕᒧᐊᐧᐨ 
ᓇᓇᑕᐃᐧᑭᑫᒋᑲᓇᐣ ᑲᑭᐱᑐᑕᑯᐊᐧᐨ ᐊᓂᔑᓂᓂᐊᐧᐠ, ᐃᒪ ᐅᑎᐡᑯᓂᑲᓂᐊᐧᐠ ᒥᓇ ᑲᑭᐊᒋᒋᑲᑌᐠ ᐅᓇᑯᓂᑲᐣ. 
ᒣᑲᐧᐨ ᑲᑭᐱᒥ ᑕᑎᐸᒋᒧᐊᐧᐨ, ᐃᓀᐧᓂᐊᐧᐣ ᒪᔭᑦ ᓂᐦᓯᐣ ᑫᑯᓇᐣ ᑭᐅᓀᑕᑲᐧᓄᐣ ᑫᐱᒥᔭᓂᒧᒋᑲᑌᑭᐣ: 
ᐃᐧᒋᐃᐧᑐᐃᐧᐣ ᑫᓂᔑᒥᓄᑲᐸᐃᐧᒪᑲᐠ, ᔓᓂᔭ ᐅᑭᒪᐅᐣ ᑲᐸᑭᑎᓇᐨ, ᐊᓂᔑᓂᓂᐊᐧᑎᓯᐃᐧᐣ ᒥᓇ ᐃᔑᑭᔐᐧᐃᐧᐣ.

ᑲᓇᓇᑕᐃᐧᑭᑫᒋᑫᐊᐧᐨ ᑕᓇᐱᐃᐧᓂᐠ ᑲᐅᒋᐊᐧᐨ ᒥᓇ ᑲᐃᐧᑕᓄᑭᒪᐊᐧᐨ ᑕᓇᐱᐃᐧᓂᐠ ᑲᐃᔑᑲᑲᐯᔑᐊᐧᐨ, 
ᐅᑭᐊᐧᐃᐧᑕᓇᐊᐧ ᐅᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂᐊᐧ ᒥᓇ ᐊᓂᐣ ᑲᑭᔑᐱᒪᓄᑲᑕᒧᐊᐧᐨ ᑲᑭᔭᓄᒋ 
ᑭᑕᐸᒋᒋᑫᒪᑲᓂᐠ ᑕᓇᐱᐃᐧᓂᐠ. ᐊᓇᐃᐧᐣ ᑲᐃᐧᐣ ᐸᐯᔑᑲᐧᐣ ᒋᓯᓭᓂᑭᐣ ᐅᓇᓇᑕᐃᐧᑭᑫᒋᑫᐃᐧᓂᐊᐧ ᐁᑲᐧ ᔕᑯᐨ 
ᐃᐁᐧ ᐯᔑᑫᐧᐠ ᑭᐃᑭᑐᐊᐧᐠ ᐁᓇᑕᐁᐧᑕᑲᐧᐠ ᐃᐧᑕᓄᑭᒥᑐᐃᐧᐣ ᒋᒥᓄᓭᐠ ᒥᓇ ᑌᐸᑫᓂᒥᑐᐃᐧᐣ ᒋᑕᑲᐧᐠ.

ᑲᑭᐱᔕᑕᒪᑫᐊᐧᐨ ᑭᐸᐱᑭᓯ ᒪᐊᐧᑐᐱᐦᐊᐊᐧᐠ ᐁᑭᑲᓇᐊᐧᐸᑕᒧᐊᐧᐨ ᓂᐃᐧᐣ ᑲᑫᐧᑌᐧᐃᐧᓇᐣ ᑫᐃᐧᒋᐦᐃᑯᐨ 
NOSM ᑲᑭᐸᑭᑎᓂᑲᑌᑭᐣ ᐅᑎᑭᑐᐃᐧᓂᐊᐧ ᐊᓂᐣ ᑲᑭᐃᔑᑲᑭᑫᑕᒧᐊᐧᐨ ᑫᑯᓇᐣ, ᑫᓂᔑᒪᒋᓂᐡᑲᓄᐊᐧᐠ, 
ᑫᓂᑲᓂᑲᓇᐊᐧᐸᒋᑲᑌᑭᐣ ᒥᓇ ᑫᑯᓀᓇᐣ ᑫᔭᐸᑕᑭᐣ ᒋᑭᑭᓄᐡᑲᒪᑫᒪᑲᑭᐣ ᒥᓇ ᐱᒥᓂᔕᐦᐃᑲᓇᐣ. ᐃᒪ 
ᑲᑭᒪᒪᐊᐧᐱᐊᐧᐨ ᑭᐊᐧᐃᐧᑕᒪᑐᐊᐧᐠ ᐊᓂᐣ ᑲᑭᐱᔑᓇᓇᑭᐡᑲᒧᐊᐧᐨ ᑲᐱᓇᓇᑕᐃᐧᑭᑫᓂᒥᑕᐧ ᐁᑲᐧ ᒥᓇ 
ᑲᑭᐱᓯᑕᒧᐊᐧᐨ ᑎᐸᒋᒧᐃᐧᓇᐣ ᑲᑭᐅᒋᑲᑭᑫᑕᒧᐊᐧᐨ ᑫᑯᓇᐣ. ᐃᓀᐧᓂᐊᐧᐣ ᑕᐡ ᑫᑯᓇᐣ ᑲᑭᔭᓂᒧᑕᒧᐊᐧᐨ; 
ᐊᔑᑕᑭᒥᑐᐃᐧᐣ, ᐯᑌᓇᑯᒋᑫᐃᐧᐣ ᒥᓇ ᐸᐸᒥᓱᐃᐧᐣ; ᑭᑌᓂᒥᑐᐃᐧᐣ, ᐃᐧᒋᐃᐧᑐᓇᐣ ᒥᓇ ᐃᐧᒋᐃᔑᒋᑫᒥᑐᐃᐧᐣ; 
ᐁᑲᐧ ᒥᓇ ᓂᐦᓴᐧᓱ ᒥᔓᒥᐢ ᑭᑭᓄᒪᑫᐃᐧᓇᐣ.

ᑕᓇᐱᐃᐧᓇᐣ ᒥᓇ ᑲᓇᓇᑕᐃᐧᑭᑫᒋᑫᐊᐧᐨ ᐃᓯᓭᓂ ᒋᒥᓂᑕᐧ ᑭᑭᓄᒪᑫᐃᐧᓂ ᒋᐅᒋ ᐯᑌᓂᓯᑕᐁᐧᓂᒥᑐᐊᐧᐨ, 
ᒋᓂᓯᑐᑕᒧᐊᐧᐨ ᓇᓇᑕᐃᐧᑭᑫᒋᑫᐃᐧ ᑲᑫᐧᑌᐧᐃᐧᓇᐣ ᑫᑯᓇᐣ ᑲᐃᔑᓇᓇᑭᐡᑭᑲᑌᑭᐣ, ᐁᑲᐧ ᒥᓇ ᐊᓂᐣ 
ᓇᓇᑕᐃᐧᑭᑫᒋᑫᐃᐧᐣ ᑕᐱᐡᑯᐨ ᑫᑭᐃᔑᐃᐧᒋᐦᐃᑯᐊᐧᐸᐣ. ᑲᑭᐃᔕᑕᒪᑫᐊᐧᐨ ᒪᐊᐧᒋᐦᐃᑐᐃᐧᓂᐠ ᐅᑭᔭᓂᒧᑕᓇᐊᐧ 
ᐊᑎᐟ ᐸᐸᑲᐣ ᑲᐃᔑᐱᒥᓂᔕᐦᐊᒧᐊᐧᐨ ᑐᑲᐣ OCAP (ᑎᐱᓇᐁᐧᐃᐧᓯᐃᐧᐣ, ᒥᒋᒥᓂᑫᐃᐧᐣ, ᑫᐅᑎᓂᑲᑌᐠ 

ᒥᓇ ᑲᓇᐁᐧᒋᑫᐃᐧᐣ) ᑫᒥᓄᓭᑭᐣ ᒋᐊᐸᑕᑭᐣ ᐃᒪ ᐊᓄᑲᑌᐠ ᓇᓇᑕᐃᐧᑭᑫᒋᑫᐃᐧᐣ ᒥᓇ ᑲᑭᐃᐧᒋᑲᑌᑭᐸᐣ 
ᒋᐅᑎᓂᑲᑌᑭᐣ ᐊᐸᒋᒋᑲᓇᐣ ᑫᐃᐧᒋᐦᐃᑯᐊᐧᐨ ᐅᓇᓇᑕᐃᐧᑭᑫᒋᑫᐠ ᐅᑕᓄᑭᐃᐧᓂᐊᐧᐠ. ᓂᔑᐣ ᑲᑭ 
ᑭᑭᓇᐊᐧᒋᒋᑲᑌᑭᐣ ᑫᐃᐧᒋᐦᐃᑯᐊᐧᐨ ᐊᓂᔑᓂᓂᐊᐧᐠ ᒥᓇ ᑫᐃᐧᑕᓄᑭᒥᑯᐊᐧᐨ ᑐᑲᐣ ᐅᓇᓇᑕᐃᐧᑭᑫᒋᑫᐠ 
ᐃᑫᐧᓂᐊᐧᐠ ᐅᐣᑌᕑᐃᔪ ᐅᑭᒪᑲᓇᐠ ᐊᐦᑭᐃᐧ ᓇᓇᑕᐃᐧᑭᑫᒋᑫᐃᐧ ᐊᐸᒋᒋᑲᐣ ᐁᑲᐧ ᒥᓇ ᐊᓂᔑᓂᓂᐊᐧᐠ 
ᑲᐊᓄᑲᑕᒧᐊᐧᐨ ᐊᐦᑭᐃᐧ ᐯᑭᓂᑫᐃᐧᐣ.

ᑕᐧᐟ ᐳᑲᒋ - ᑫᓂᑎ, ᑲᓂᑲᓂᐊᐱᑕᒪᑫᐨ NOSM ᐊᓂᔑᓂᓂᐊᐧᐠ ᑲᐱᒥ ᑭᑭᓄᐡᑲᒪᑫᐊᐧᐨ ᑭᐊᐧᒋᔦᒥᐁᐧ ᐅᒪ 
ᑲᐃᔑᐊᐱᑕᒪᑫᐨ. 

ᑭᑎᑲᐣ ᓯᐱ ᐅᑭᒪᑲᐣ ᐸᐧᓫ ᓴᔾᕑᐁᐟ ᐅᐊᐧᒋᔦᒪᐣ ᑲᑭᐱᑕᑯᔑᓄᐊᐧᐨ 2016 ᐊᓂᔑᓂᓂᐃᐧ ᓇᓇᑕᐃᐧᑭᑫᒋᑫᐃᐧ 
ᒪᐊᐧᒋᐦᐃᑐᐃᐧᓂᐠ. 

ᐅᑕᓇᐠ ᑲᑭᐱᓯᓭᐠ
ᐊᓂᔑᓂᓂᐊᐧᐠ ᐃᐧᓇᐊᐧ ᒪᐊᐧᐨ ᓂᐢᑕᑦ ᐅᒥᑫᐧᑕᓇᐊᐧ ᐊᐦᑭᑲᐠ ᑫᑯᓇᐣ ᑲᓂᔭᒪᑲᑭᐣ ᑲᒪᒋᑐᑕᑫᒪᑲᑭᐣ 
ᐃᒪ ᒥᓄᐱᒪᑎᓯᐃᐧᓂᐠ ᒥᓇ ᐃᐧᑕᑎᓯᒥᑐᐃᐧᓂᐠ ᑕᓇᐱᐃᐧᓂᐠ. ᒥᔑᐣ ᑭᒋᐊᓄᑭᐃᐧ ᐱᒧᒋᑫᐃᐧᓇᐣ 
ᑭᐃᔑᐅᓇᒋᑲᑌᐊᐧᐣ ᒋᓇᓄᑭᒪᑲᑭᐣ ᐊᑎᐟ ᑲᐃᔑᑕᑕᔑᑫᐊᐧᐨ ᒋᐅᒋᒥᓄᓭᐊᐧᑫᐊᐧᐨ ᐁᑲᐧ ᐊᐱᐣ ᐃᒪ ᑭᓇᐧᑲᐡ 
ᒋᐅᒋ ᑭᒋᒪᒋᓭᐦᐃᑯᐊᐧᐨ ᐊᓂᔑᓂᓂᐊᐧᐠ ᑲᐃᔑᑲᑲᐯᔑᐊᐧᐨ ᐃᐡᑯᓂᑲᓇᐣ. ᐁᑲᐧ ᑕᐡ ᓄᑯᒥᑫ ᑭᔭᓂᐊᒋᓭ 
ᐅᓀᐧᓂᐊᐧᐣ ᑭᒋᐱᒧᒋᑫᐃᐧᓇᐣ ᐊᔕ ᐁᓂᓇᓇᑕᐃᐧᑭᑫᑕᒧᐊᐧᐨ ᐊᓂᐣ ᑫᑭᔑᒥᓄᓭᓂᑭᐸᐣ ᒥᓇ ᒋᑭᑭᐁᐧ 
ᒥᓇᐧᒋᑲᑌᑭᐣ ᑲᔭᐡ ᐁᑲ ᑲᑭᐱᒥᓄᓭᑭᐣ ᐃᔑᐃᐧᒋᐃᐧᑎᐃᐧᓇᐣ. ᐅᐁᐧ ᑕᐡ ᐊᒋᒋᑫᐃᐧᐣ ᑭᐅᒋᒪᒋᒋᑲᑌ 
ᐁᑭᓇᓇᑕᐃᐧᑭᑫᒋᑲᑌ ᒋᔑᑭᑫᑕᑯᒋᑲᑌᐠ ᐅᓇᑯᓂᑫᐃᐧᐣ ᑲᐅᒋᐅᓇᒋᑲᑌᐠ, ᐊᔑᐨ ᒥᓇ ᐊᓂᔑᓂᓂᐃᐧ 
ᑭᑫᑕᒪᐃᐧᐣ ᑲᑭᐅᑎᓂᑲᑌᑭᐣ ᓇᓇᑕᐃᐧᑭᑫᒋᑫᐃᐧᓇᐣ.2

ᐅᑭᐱᓂᑕ ᑐᑕᓇᐊᐧ ᐅᓇᓇᑕᐃᐧᑭᑫᒋᑫᐠ ᐃᐧᓇᐊᐧ ᐱᑯ ᐅᑎᓀᑕᒧᐃᐧᓂᐊᐧ ᐅᑭᐱᒥᓂᔕᐦᐊᓇᐊᐧ 
ᑫᐃᓇᓄᑲᑕᒧᐊᐧᐨ ᒥᓇ ᐁᑲ ᑲᓇᑫ ᐁᓂᓯᑕᐁᐧᓂᒪᐊᐧᐨ ᐊᓂᔑᓂᓂᐊᐧᐣ ᑲᐃᔑᐱᒪᑎᓯᐊᐧᐨ ᐅᑕᓇᐱᐃᐧᓂᐊᐧᐠ. 
ᐅᐁᐧ ᑕᐡ ᑲᑭᐱᑐᑕᒧᐊᐧᐨ ᑲᐃᐧᐣ ᐅᑐᒋᒥᓄᑐᑕᑯᓯᓇᐊᐧ ᐊᓂᔑᓂᓂᐊᐧᐠ ᓇᐣᑕ ᐃᒪ ᑕᓇᐱᐃᐧᓇᐣ 
ᑲᑭᔭᓂᐅᓇᓯᓇᐦᐊᒧᐊᐧᐨ ᐅᑭᒥᑭᑫᐃᐧᓂᐊᐧ ᑲᐃᐧᐣ ᐃᐧᑲ ᐅᑐᒋᔭᓂᒧᑕᓯᓇᐊᐧ ᐊᓂᐣ ᑫᑭᔭᓂᔑ 
ᑲᑫᐧᐊᐧᐃᐧᒋᐦᐃᑕᐧᐸᐣ ᓇᐣᑕ ᒥᓇ ᐊᓂᐣ ᑫᑭᔭᓂᔑ ᒪᑕᓄᑲᑌᑭᐸᐣ ᑲᑭᐃᔑᒥᑭᑫᓭᐠ ᑫᓇᓄᑭᑕᒪᐃᐧᑕᐧ. ᒥᑕᐡ 
ᐅᐁᐧ ᑐᑲᐣ ᑲᑭᐱᑐᑕᐃᐧᑕᐧ ᑲᓇᓇᓯᑲᐃᐧᑕᐧ ᑲᐱᒥᓇᓇᑕᐃᐧᑭᑫᓂᒥᑕᐧ ᐅᑭᔭᓂᐊᒪᐦᐅᑯᓇᐊᐧ ᐊᓂᔑᓂᓂᐊᐧᐠ 
ᒋᐃᐧᒋᐦᐃᐁᐧᐊᐧᐨ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂᐠ.

ᐊᓂᔑᓂᓂᐊᐧᐠ ᑲᐃᔑ ᐱᑭᓯᑲᑲᐯᔑᐊᐧᐨ ᑕᓇᐱᐃᐧᓇᐣ ᐅᑭᐱ ᓇᓇᐱᐊᐧᐃᐧᑕᓇᐊᐧ ᐁᓇᑕᐁᐧᑕᒧᐊᐧᐨ 
ᒋᑭᓂᑲᓂᐡᑲᒧᐊᐧᐸᐣ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂ ᒋᐅᒋᒥᓄᓭᐠ ᐃᐧᑕᓄᑭᒥᑐᐃᐧᐣ ᒥᓇ ᑫᑭᐅᒋ 
ᒥᓇᐧᒋᑲᑌᓂᐠ ᐁᑲ ᑲᑭᐱᐃᔑᒥᓄᓭᐦᐃᑯᐊᐧᐸᐣ ᐅᐁᐧ ᐊᓄᑭᐃᐧᓂ. ᐅᑭᐃᐧᑕᓇᐊᐧ ᑲᔦ ᐁᓇᑕᐁᐧᑕᑲᐧᐠ 
ᒋᔑᐅᓇᑌᐠ ᑭᓀᐧᐡ ᒋᐅᒋ ᐃᐧᑕᓄᑭᒥᑎᓇᓄᐊᐧᐠ ᑫᑭᐅᒋ ᐃᐧᒋᐦᐃᑯᐊᐧᐨ ᐊᓂᔑᓂᓂᐊᐧᐠ ᒥᓇ 
ᐅᓇᓇᑕᐃᐧᑭᑫᒋᑫᐠ. ᐊᓂᔑᓂᓂᐊᐧᐠ ᑲᐃᔑᑲᑲᐯᔑᐊᐧᐨ ᑕᓇᐱᐃᐧᓇᐣ ᒥᔑᓇᐧ ᑭᐱᓇᓇᑕᐃᐧᑭᑫᓂᒪᐊᐧᐠ ᐊᓂᐣ 
ᐁᓯᓭᐊᐧᐨ ᐅᒥᓄᔭᐃᐧᓂᐊᐧᐠ ᓇᐣᑕ ᒥᓇ ᑭᐱᓇᓇᑕᐃᐧᑭᑫᓂᒪᐊᐧᐠ ᐁᑲᐧ ᐊᐱᐣ ᐁᑲ ᑲᓇᑫ ᐁᓂᓯᑐᑕᑲᐧᓂᐠ 
ᐊᓂᐣ ᐁᓇᒋᒥᑕᐧ ᑲᑭᐃᐡᑲᐧ ᓇᓇᑕᐃᐧᑭᑫᓂᒥᑕᐧ ᒥᑕᐡ ᐃᒪ ᐁᐅᒋᐊᐧᐊᐧᓀᑕᒥᐦᐃᑯᐊᐧᐨ ᑕᓇᐱᐃᐧᓂᐠ ᑲᔭᐊᐧᐨ, 
ᑲᓂᑲᓂᑕᒪᑫᐊᐧᐨ ᒥᓇ ᑲᓇᓇᑕᐃᐧᑭᑫᒋᑫᐊᐧᐨ.

ᒣᑲᐧᐨ ᐊᐧᑌᐸᑲᐃᐧᐱᓯᑦ 2005, ᐊᒥ ᐊᐱ ᓂᐢᑕᑦ NOSM ᑲᑭᐅᐡᑭ ᒪᒋᐃᐡᑯᓄᐦᐃᑕᐧ ᒪᐡᑭᑭᐃᐧ 
ᐃᐡᑯᓄᐦᐊᑲᓇᐠ ᒥᓇ ᐊᒥ ᐅᐁᐧ ᐁᑭᐅᐡᑭᒪᒋᓭᐠ ᒪᐡᑭᑭᐃᐧ ᐃᐡᑯᓄᑲᒥᐠ ᐅᒪ ᑲᓇᑕ ᐊᐦᑭᐠ ᐊᐊᐧᔑᒣ 
30 ᑕᓱᔭᑭᐃᐧᐣ, ᐁᑲᐧ ᒥᓇ ᒥᐦᐅᐁᐧ ᐸᔦᐡ ᓂᔑᐣ ᐅᐡᑭ ᐃᐡᑯᓄᑲᒥᑯᐣ ᐁᔭᒪᑲᑭᐣ ᐅᐁᐧᑎ ᐃᓀᑫᑲᒥᐠ. 
ᒥᐦᐅᐁᐧ ᒪᐊᐧᐨ ᓂᐢᑕ ᑲᓇᑕ ᒪᐡᑭᑭᐃᐧ ᐃᐡᑯᓄᑲᒥᐠ ᑲᐅᒋᐱᒧᒋᑌᐠ ᓂᔑᐣ ᑭᒋᐃᐡᑯᓄᑲᒥᑯᐣ ᔪᓂᐳᕑᓯᑎ, 
ᐊᐊᐧᔑᒣ 1,000 ᑭᓫᐊᒥᑐᕑᐢ ᐊᐱᓴᐸᒥᑎᒪᑲᓄᐣ ᐁᑲᐧ ᐃᒪ ᑕᓇᓄᑭᑕᒪᑫᒪᑲᐣ ᒪᐡᑭᑭᐃᐧ ᐃᐡᑯᓄᐃᐧᓂᐠ 
ᓫᐁᐠᐦᐁᐟ ᔪᓂᐳᕑᓯᑎ ᑕᐣᑐᕑ ᐯ ᐁᑲᐧ ᒥᓇ ᐁᐧᑎ ᓫᐊᕑᐁᐣᔑᔭᐣ ᔪᓂᐳᕑᓯᑎ ᓴᐟᐯᕑᐃ. NOSMᑲ 
ᐅᑭᒋᓀᑕᐣ ᑲᑭᐃᔑᐅᓇᑐᐨ ᑫᐃᔑᓇᑲᐧᓂᐠ ᐅᐱᒥ ᑭᑭᓄᒪᑫᐃᐧᐣ ᑲᐃᐧᐣ ᑐᑲᐣ ᑯᑕᐠ ᒪᐡᑭᑭᐃᐧ ᐃᐡᑯᓄᐃᐧᐣ 
ᑲᐃᔑᐱᒧᒋᑲᑌᐠ, ᐁᑲᐧ ᒥᓯᐁᐧ ᑭᐁᐧᑎᓄᐠ ᐅᐣᑌᕑᐃᔪ ᐃᔑᐸᑭᑎᓂᑲᑌ ᑭᑭᓄᒪᑫᐃᐧᐣ.

ᒣᑲᐧᐨ 2008, NOSM ᐅᑭᐸᑭᑎᓇᓇᐸᐣ ᓇᓇᑕᐃᐧᑭᑫᒋᑫᐃᐧ ᐃᐧᑕᓄᑭᒥᑐᐃᐧ ᒪᐊᐧᒋᐦᐃᑐᐃᐧᐣ, ᐁᑲᐧ ᐅᐁᐧ 
ᑲᑭᐅᒋ ᐅᓇᒋᑲᑌᑭᐸᐣ ᒋᐅᒋᐊᐧᐃᐧᑕᒪᑎᓇᓂᐊᐧᐠ ᐊᓂᐣ ᐊᓂᔑᓂᓂᐊᐧᐠ ᑲᑭᐱᔑᐊᔭᓂᒥᓴᐦᐃᑯᐊᐧᐨ ᐅᑕᓇᐠ 
ᑲᑭᐱᓇᓇᑕᐃᐧᑭᑫᓂᒥᑕᐧ ᐅᑕᓇᐱᐃᐧᓂᐊᐧᐠ. ᑭᐃᓀᒋᑲᑌ ᑕᐡ ᐅᓀᐧᓂᐊᐧᐣ ᒋᑭᑲᓇᐊᐧᐸᒋᑲᑌᑲᐧᐸᐣ ᒋᓇᓇᑕᐃᐧ 
ᓂᓯᑕᐃᐧᓂᑲᑌᑭᐣ ᐸᐸᑲᐣ ᐃᓀᑕᒧᐃᐧᓇᐣ ᒥᓇ ᐯᔑᑲᐧᐣ ᐃᓀᑕᒧᐃᐧᓇᐣ ᐊᒥᐦᐃᒪ ᑫᑭᔭᓄᒋᑲᒋᑎᓂᑲᑌᑭᐸᐣ 
ᓂᑲᐣ ᑫᓂᔑᒥᓄᓭᐠ ᐃᐧᑕᓄᑭᒥᑐᐃᐧᐣ. ᐁᑫᐧᓇᐠ ᑭᐸᑭᑎᓂᑲᑌ ᐅᐁᐧ ᒪᐊᐧᒋᐦᐃᑐᐃᐧᐣ ᑲᑭᑐᒋᑲᑌᐠ 
ᐁᑭᓇᑭᐡᑲᑐᐊᐧᐨ ᐊᓂᔑᓂᓂᐊᐧᐠ, ᐅᓇᓇᑕᐃᐧᑭᑫᒋᑫᐠ ᐁᑲᐧ ᒥᓇ ᐃᐡᑯᓄᐃᐧᐣ ᑲᐊᓄᑲᑕᒧᐊᐧᐨ. ᓂᐦᓱᑯᐣ 
ᑭᐱᒥᒪᐊᐧᒋᐦᐃᑐᐊᐧᐠ ᐁᑭᐊᐧᐃᐧᑕᒪᑲᓄᐊᐧᐠ ᐊᓂᐣ ᑲᑭᐱᑐᑕᑯᐊᐧᐨ ᐊᓂᔑᓂᓂᐊᐧᐠ ᐅᓇᓇᑕᐃᐧᑭᑫᓂᒥᑯᐃᐧᓂᐊᐧ 
ᐊᐣᒋᑯ ᑲᑭᒪᒋᓴᐦᐃᑯᐊᐧᐨ. ᐅᐁᐧ ᑕᐡ ᑲᑭᐅᒋᒪᐊᐧᒋᐦᐃᑎᓇᓄᐊᐧᐠ ᒋᔭᓂᑲᑫᐧ ᐅᓇᒋᑲᑌᐠ ᒥᓇ ᐱᒧᒋᑲᑌᐠ 
ᓇᓇᑕᐃᐧᑭᑫᒋᑫᐃᐧ ᐃᐧᑕᓄᑭᒥᑐᐃᐧᓇᐣ ᐅᒪ ᑭᐁᐧᑎᓄᐠ ᐅᐣᑌᕑᐃᔪ. 
 

2 ᐊᓂᔑᓂᓂᐃᐧ ᑭᑫᑕᒪᐃᐧᐣ ᐯᐸᑲᐣ ᐃᔑᐊᐧᐃᐧᒋᑫᒪᑲᐣ. ᐊᓂᔑᓂᓂᐃᐧ ᑭᑫᑕᒪᐃᐧᐣ ᑲᔭᓂᒧᒋᑲᑌᐠ ᐅᒪ ᒪᓯᓇᐦᐃᑲᓂᐠ ᑕᐃᔑᐃᐧᒋᑫᒪᑲᐣ ᑕᓇᐱᐃᐧᓇᐣ ᑲᒥᒋᒥᓇᒧᐊᐧᐨ 
ᐅᑎᔑᑭᔐᐧᐃᐧᓂᐊᐧ, ᑲᑕᔑᐱᒪᑎᓯᐊᐧᐨ ᐊᐦᑭᐠ, ᒥᓇ ᑲᑭᑫᑕᒧᐊᐧᐨ ᐊᓂᐣ ᐅᑕᓂᔑᓂᓂᒥᐊᐧᐣ ᐁᔑᐱᒧᑐᐊᐧᐨ ᐅᑎᐯᒋᑫᐃᐧᓂᐊᐧ ᒥᓇ ᐅᑕᔑᑫᐃᐧᓂᐊᐧ.

“ᐊᐣᒋᑯ ᑫᑲᐟ ᓂᑭᐱᐊᐧᓂᑐᑕᑯᒥᐣ 
ᑲᑭᐱᔑ ᑲᑫᐧᐊᐧᐃᐧᒋᐦᐃᑯᔭᐠ. ᐃᓯᓭᓂᐸᐣ 

ᐅᑭᒪᐃᐧᐣ ᒋᑭᓂᑲᑌᑲᐸᐃᐧᐸᐣ, ᒥᓇ ᐁᑲ 

ᐃᐧᐣ ᑲᑕᐨ ᑫᑯᓇᐣ ᒋᑐᒋᑫᑕᒪᑯᔭᐠ, 

ᐁᑲᐧ ᐱᑯ ᒋᑭᐊᐧᑲᐃᐧᑕᑭᐸᐣ 

ᐊᐱ ᑲᑲᑫᐧᒋᒥᐨ ᐊᓂᐣ ᒪᔭᑦ 

ᑲᐃᔑᓇᑕᐁᐧᑕᑯᓯᐨ ᒋᔑᐃᐧᒋᐦᐃᐁᐧᐨ 

- ᒥᐦᐅᐁᐧ ᑲᐃᔑᐊᑕᐁᐧᑕᑲᐧᐠ. ᐊᓂᐡ 

ᑲᐃᐧᐣ ᑫᑯᐣ ᐅᑭᐱᐅᒋ ᑲᐡᑭᑐᓯᐣ 

ᒋᒪᒥᓇᐧᑐᐨ ᒥᓇ ᒥᐦᐅᐁᐧ ᒪᐊᐧᐨ 

ᑲᑭᔭᓂᒪᐠ ᒋᑲᑫᐧᓂᓯᑐᑕᒧᓇᑭᑕᐧ.

ᑲᐃᐧᓂᐣ ᓂᓇᐃᐧᐟ ᓂᑎᓇᓄᑭᓯᒥᐣ, 

ᐊᓂᓂᑯ ᑲᐃᓇᓄᑭᔭᐠ ᐊᑲᐧᒋᐠ 

ᐃᐡᑯᓂᑲᓂᐠ, ᒋᐊᑕᐃᐧ ᒪᒥᓄᐱᑐᔭᐠ 

ᐊᓂᔑᓂᓂᐃᐧ ᑕᓇᐱᐃᐧᐣ. ᐃᐁᐧᔕ 

ᐃᓯᓭ ᒋᑐᑕᒪᐠ ᒋᓇᓇᑲᓇᒪᐠ 

ᑲᑭᐱᔑᒪᒋᑐᑕᑫᒪᑲᑭᐣ ᐅᑕᓇᐠ 

ᑲᑭᐱᔑᑲᑫᐧ ᐊᐧᐊᐧᓇᐱᓂᑕᐧ, 

ᒥᓇ ᒋᐊᓄᑲᑕᒪᐠ ᐸᓂᒪ ᐱᑯ 

ᐁᑕ ᐱᑲᑫᐧᒋᒥᑯᔭᐠ ᐊᓂᐣ 

ᑫᑭᔑᐊᐧᐃᐧᒋᐦᐃᐁᐧᔭᐠ.

ᑭᐡᐱᐣ ᐁᑲ ᐃᐧᑕᓄᑭᒥᑎᔭᐠ, ᑲᐃᐧᐣ 

ᑲᐧᔭᐠ ᑭᑕᓄᑲᑕᒥᐣ ᑭᑕᓄᑭᐃᐧᓂᓇᐣ.”

ᒪᐡᑭᑭᐃᐧᓂ ᓯᐣᑎᔭ ᐁᐧᐢᓫᐃ - ᐁᐢᑭᐧᒪ

ᒥᐅᓄ ᐊᑎᐟ ᑫᑯᓇᐣ ᑲᑭᔭᓂᒧᒋᑲᑌᑭᐣ 2008 ᒪᐊᐧᒋᐦᐃᑐᐃᐧᓂᐠ ᐊᔑᐨ ᐊᓂᐣ ᑫᐃᔑᑲᐧᔭᑯᓭᓂᐠ 
ᐊᓂᔑᓂᓂᐊᐧᐠ ᒥᓇ ᐅᑎᓇᑎᓯᐃᐧᓂᐊᐧ ᑫᐃᔑᐱᒥᐃᐧᑕᓄᑭᒥᑕᐧ ᑫᑭᐅᒋ ᐃᐧᒋᐦᐃᑯᐊᐧᐨ ᐅᓇᓇᑕᐃᐧᑭᑫᒋᑫᐠ 
ᒋᐅᒋ ᑭᑫᑕᒧᐊᐧᐨ ᐊᓂᔑᓂᓂᐊᐧᐠ ᑲᐊᐃᔑᒋᑫᐊᐧᐨ; ᒋᑭᑌᑕᒧᐊᐧᐨ ᐊᓂᔑᓂᓂᐃᐧ ᐃᔑᒋᑫᐃᐧᓇᐣ ᐃᒪ 
ᒋᑭᐅᒋᒪᑲᐠ ᐅᐡᑭᐃᐧᒋᐃᐧᑐᐃᐧᐣ ᒥᓇ ᑌᐸᑫᓂᒥᑐᐃᐧᐣ ᒋᔭᓂᐊᔭᒪᑲᑭᐣ ᐅᐡᑭ ᐃᐧᑕᓄᑭᒥᑐᐃᐧᓇᐣ; ᑲᑭᔭᓂᒧᒋ 
ᓂᔑᐊᐧᓇᒋᐦᐃᑯᐊᐧᐨ ᐅᓇᓇᑕᐃᐧᑭᑫᓂᒥᑯᐃᐧᓂᐊᐧ, ᐅᑭᔭᓂᔑᓇᓇᑭᐡᑲᓇᐊᐧ ᒥᔑᐣ ᑲᑭᐱᐊᔭᓂᑫ ᐱᒪᑎᓯᐊᐧᐨ 
ᐁᑲ ᐃᐧᑲ ᑲᓇᑫ ᐁᑭᐱᒋ ᐸᐸᑭᑎᓂᑲᑌᓂᑭᐣ ᑲᑭᐱᔑ ᓇᓇᑲᒋᐦᐃᑕᐧᐸᐣ; ᑲᓇᓇᑕᐃᐧ ᓂᓯᑕᐃᐧᓂᑲᑌᑭᐣ 
ᑲᑭᑕᐁᐧᑕᒧᐃᐧ ᑎᐱᓇᐁᐧᐃᐧᓯᐃᐧᓇᐣ ᓇᑕᐁᐧᑕᑲᐧᐣ ᒋᑲᓇᐁᐧᒋᑲᑌᑭᐣ ᒥᓇ ᒋᑎᐯᑕᒧᓂᑕᐧ ᐊᓂᔑᓂᓂᐊᐧᐠ; 
ᑲᔭᓂᒪᐠ ᐊᑯᓯᐃᐧᐣ ᑲᓇᓇᑕᐃᐧᑭᑫᒋᑲᑌᐠ ᓇᑕᐁᐧᑕᑲᐧᐣ ᒋᑭ ᑭᑕᐸᒋᑐᐊᐧᐸᐣ ᐊᓂᔑᓂᓂᐊᐧᐠ ᑲᐃᔑᑲᑲᐯᔑᐊᐧᐨ 
ᐅᑕᓇᐱᐃᐧᓂᐊᐧᐠ; ᐁᑲᐧ ᒥᓇ ᑫᐅᒋᒥᓄᓭᐊᐧᑫᐊᐧᐨ ᑕᑭᔭᓂᒧᒋᑲᑌᐸᐣ ᒋᔑᑲᓇᐊᐧᐸᒋᑲᑌᐠ ᑲᐃᔑᐸᐱᑭᓯᔭᑭᐣ 
ᑕᓇᐱᐃᐧᓇᐣ, ᐊᓂᐡ ᑲᐃᐧᓂᐣ ᑲᑭᓇ ᑕᓇᐱᐃᐧᓇᐣ ᐯᔑᑲᐧᐣ ᒋᔑᓇᑕᐁᐧᑕᒧᒪᑲᑭᐣ ᐃᐧᒋᐦᐃᐁᐧᐃᐧᓇᐣ.

ᒪᐡᑭᑭᐃᐧᓂ ᓯᐣᑎᔭ ᐁᐧᐢᓫᐃ - ᐁᐢᑭᐧᒪ, ᑲᐊᓂᑫ ᑲᓇᐊᐧᐸᑕᐠ ᐊᓂᔑᓂᓂᐃᐧ ᒪᒋᒋᑫᐃᐧᐣ ᓫᐁᐠᐦᐁᐟ ᔪᓂᐳᕑᓯᑎ, 
ᐅᑭᐸᑭᑎᓇᐣ ᒪᔭᑦ ᑲᑭᐊᓂᒧᒋᑲᑌᐠ ᑲᐃᔑᓂᑲᑌᐠ ᐁᒪᒥᑯᒋᑲᑌᐠ ᐅᑕᓇᐠ ᑎᐸᒋᒧᐃᐧᓇᐣ.

ᑭᐊᐧᐅᑲᐧᐱᐦᐃᑎᐊᐧᐠ ᑲᑭᒪᐊᐧᒋᐦᐃᑎᓇᓂᐊᐧᐠ NOSM ᐊᓂᔑᓂᓂᐃᐧ ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᓂᐠ

ᓂᐢᑕᑦ ᐃᐧᑕᒪᑫᐃᐧᐣ
ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᑭᔑᐅᓇᑌᓂ ᐅᑎᔑᓇᒧᐃᐧᐣ ᒥᓇ ᐅᑎᓇᔓᐊᐧᓂᑯᐃᐧᐣ ᐁᑲᐧ ᑕᐡ 
ᐅᒋᑕᐱᑯ ᐃᔑᓇᑲᐧᐣ ᒋᔭᓂᐱᒥᔭᓂᒧᒋᑲᑌᑭᐣ ᐊᓂᔑᓂᓂᐊᐧᐠ ᑲᐱᒥᐱᑯᐱᓂᑯᐊᐧᐨ ᒥᓇ ᐁᑲ ᑲᓇᐦᐃᐡᑲᑯᐊᐧᐨ 
ᐅᒪᐡᑭᑭᐃᐧ ᐃᐧᒋᐦᐃᑯᐃᐧᓂᐊᐧ ᒥᓇ ᑯᑕᑭᔭᐣ ᐃᐧᒋᐦᐃᐁᐧᐃᐧᓇᐣ. ᐁᑲᐧ ᑕᐡ NOSM ᐅᑎᔑᓂᓯᑕᐃᐧᓇᐣ 
ᓇᓇᑕᐃᐧᑭᑫᒋᑫᐃᐧᐣ ᑲᐃᔑᒋᑲᓂᐊᐧᐠ ᒋᑭ ᑭᑕᐸᑕᑭᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ ᐊᓂᐣ ᐁᔑᐱᒪᓄᑲᑌᐠ 
ᒥᓇ ᑫᓂᔑᒪᑕᓄᑲᑌᐠ ᑫᓄᒋᑌᐱᓂᑲᑌᐠ ᒋᔭᓄᐃᐧᒋᐦᐃᑯᐊᐧᐨ ᐊᓂᔑᓂᓂᐊᐧᐠ ᒥᓇ ᑲᑕᔑᑲᑲᐯᔑᐊᐧᐨ. ᐁᑲᐧ 
ᒥᓇ NOSM ᐅᑭᐃᓀᑕᐣ ᒋᐅᔑᑐᐨ ᑫᐱᒥᓂᔕᐦᐃᑲᑌᐠ ᐊᓄᑭᐃᐧᐣ ᐃᒪ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂᐠ 
ᑫᓄᒋ ᑭᐱᓂᑲᑌᐠ ᓄᑌᓭᐃᐧᓇᐣ ᐃᒪ ᐃᓀᑫ ᐅᒪᐡᑭᑭᐃᐧ ᐃᐧᒋᐦᐃᑯᐃᐧᓂᐊᐧ ᒥᓇ ᑯᑕᑭᔭᐣ ᐅᐃᐧᒋᐦᐃᑯᐃᐧᓂᐊᐧ 
ᐊᓂᔑᓂᓂᐊᐧᐠ ᑲᓇᑭᐡᑲᒧᐊᐧᐨ. 

ᒥᓯᐁᐧ ᐅᒪ ᐊᐧᑲᐦᐃ ᐊᐦᑭᐃᐧ ᑎᐯᒋᑫᐃᐧᓂᐠ ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᓂᐠ ᑲᑭᑭᓄᒪᐃᐧᑕᐧ 
(ᐊᓂᓂᑯ ᐸᐸᑲᐣ ᑲᐃᔑ ᒪᐡᑭᑭᐃᐧ ᑭᑭᓄᒪᐃᐧᑕᐧ ᑐᑲᐣ ᔐᔕᐃᐧᐱᒋᑫᐃᐧᐣ, ᐃᓇᒋᑫᐃᐧ ᑭᑭᓄᐊᒪᑫᐃᐧᐣ ᒥᓇ 
ᒪᐡᑭᑭᐃᐧᓂᐊᐧᐣ ᑲᐃᐧᑕᓄᑭᒪᐨ), ᒥᐦᐅᒪ ᐁᓄᒋ ᐱᒋᓂ ᑭᑭᓄᒪᑯᐊᐧᐨ ᑲᒪᐡᑭᑭᐃᐧᓂᓂᐃᐧ ᐃᐡᑯᓄᐦᐃᐁᐧᐃᐧᐊᐨ 
ᐃᒪ ᑭᒋᐊᑯᓯᐃᐧᑲᒥᑯᐣ, ᒪᐡᑭᑭᐃᐧᑲᒥᑯᓴᐣ, ᒥᓇ ᑲᑕᔑᓇᓇᑲᐦᐃᑕᐧ ᐅᑕᑯᓯᐠ. ᐅᒪ ᐃᐡᑯᓄᐃᐧᓂᐠ ᐊᓄᑭᐊᐧᐠ 
ᐊᐊᐧᔑᒣ 90 ᑕᔑᑫᐃᐧᓂᐠ ᑲᐅᒋᐊᐧᐃᐧᑕᓄᑭᒥᑐᐊᐧᐨ, ᐊᐊᐧᔑᒣ 1,400 ᓇᓇᑲᐤ ᐸᐸᑲᐣ ᐃᓇᐸᒋᒋᑲᓇᐣ ᑐᑲᐣ 
ᑲᑕᔑ ᒪᐡᑭᑭᐃᐧ ᐃᐡᑯᓄᐦᐃᐊᐧᓄᐊᐧᐠ ᐁᑲᐧ ᒥᓇ ᐊᐊᐧᔑᒣ 200 ᐊᓄᑭᓇᑲᓇᐠ.

ᐁᑲᐧ ᐊᒥᐦᐅᒪ ᐊᓂᔕ ᑲᑭᐅᒋ ᑲᐡᑭᒋᑲᑌᐠ ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᒋᐱᒧᓭᒪᑲᐠ 
ᐁᒥᔑᓇᑭᐣ ᐃᐧᑕᓄᑭᒥᑐᐃᐧᓇᐣ ᑲᐃᔑᑲᐯᔑᑯᐊᐧᐨ ᐊᐃᐧᔭᐠ, ᑕᓇᐱᐃᐧᓇᐣ ᒥᓇ ᐱᒧᒋᑫᐃᐧᓇᐣ ᐊᔑᐨ ᒥᓇ 
ᐊᓂᔑᓂᓂ ᒥᓇ ᐸᑲᐧᐃᔑᐃᐧ ᑕᓇᐱᐃᐧᓇᐣ, ᑭᒋᐊᑯᓯᐃᐧᑲᒥᑯᐣ ᒥᓇ ᒪᐡᑭᑭᐃᐧ ᐃᐧᒋᐦᐃᐁᐧᐃᐧ ᐱᒧᒋᑫᐃᐧᓇᐣ, 
ᒪᐡᑭᑭᐃᐧᓂᓂᐊᐧᐠ ᒥᓇ ᑯᑕᑭᔭᐠ ᒪᐡᑭᑭᐃᐧ ᐊᓄᑭᓇᑲᓇᐠ, ᔪᓂᐳᕑᓯᑎᐣ ᒥᓇ ᑲᐧᓫᐃᐨ, ᐃᐧᑕᒪᑫᐃᐧᓇᐣ 
ᑲᐅᒋᐊᓄᑲᑌᑭᐣ ᐱᒧᒋᑫᐃᐧᓇᐣ ᒥᓇ ᑯᑕᑭᔭᐣ ᒪᐡᑭᑭᐃᐧ ᐃᐡᑯᓄᑲᒥᑯᐣ.

ᐅᐁᐧ ᐊᓂᔑᓂᓂᐃᐧ ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᐣ 2016 ᑭᑕᔑᒪᐊᐧᒋᐦᐃᑎᓇᓂᐊᐧᐣ ᓱᓭᐣᐟ ᒪᕑᐃ, 
ᐅᐣᑌᕑᐃᔪ ᐃᒪ ᑲᑕᓇᑭᐊᐧᐨ ᐅᒋᐯᐧ ᐊᓂᔑᓇᐯᐠ ᐸᐊᐧᑎᐠ ᒣᑲᐧᐨ ᓴᑭᐸᑲᐃᐧᐱᓯᑦ 22 ᐊᑯᓇᐠ 24, 
2016. ᐅᒪ ᐊᐦᑭᐠ ᓂᔑᐣ ᐊᓂᔑᓇᐯ ᑕᓇᐱᐃᐧᓇᐣ ᐅᑐᒋᑎᐯᑕᓇᐊᐧ ᒥᓇ ᐊᐱᑕᐃᐧᑯᓯᓴᐣ ᑕᓇᐱᐃᐧᐣ. 
ᑲᒪᐊᐧᒋᐦᐃᑎᓇᓂᐊᐧᐣ ᒋᔭᓂᒧᑕᒪᑎᓇᓂᐊᐧᐠ ᑫᓂᔑᒥᓇᐧᒋᑲᑌᐠ ᐃᐧᒋᐃᐧᑎᐃᐧᓇᐣ ᒋᑲᓇᐊᐧᐸᒋᑲᑌᑭᐣ 
ᐅᑕᓇᐠ ᐊᐧᓂᑐᑕᑯᐃᐧᓇᐣ ᒥᓇ ᒋᑭᐁᐧ ᑲᓇᐊᐧᐸᒋᑲᑌᑭᐣ ᐊᓂᐣ ᐁᔑᐱᒧᒋᑲᑌᑭᐣ ᐅᓇᓇᑕᐃᐧᑭᑫᒋᑫᐃᐧ 
ᐊᓄᑲᓂᑯᐃᐧᓂᐊᐧ ᐊᓂᔑᓂᓂᐊᐧᐠ ᐅᑕᓇᐱᐃᐧᓂᐊᐧᐠ ᒪᐡᑯᐨ ᑲᑭᐱᔑᓇᓇᑭᐡᑲᒧᐊᐧᑫᐧᐣ. ᒪᐊᐧᒋᐦᐃᑐᐃᐧᐣ 
ᑭᑐᒋᑲᑌ ᐁᑭᑲᑲᑫᐧᒋᒥᑎᓇᓄᐊᐧᐠ ᑫᑯᓇᐣ ᒥᓇ ᑭᐅᒋ ᑲᓇᐁᐧᒋᑲᑌ ᒋᑎᐸᐸᒋᑲᑌᐠ ᐊᓂᔑᓂᓂᐃᐧ ᐃᔑᑕᐧᐃᐧᐣ, 
ᑭᑭᒋᓀᑕᑯᒋᑲᑌ ᒋᐱᒥᐊᐸᑕᐠ ᐊᓂᔑᓂᓂᐃᐧ ᐃᔑᑕᐧᐃᐧᐣ ᑲᑭᐱᒥ ᒪᐊᐧᒋᐦᐃᑎᓇᓂᐊᐧᐠ ᐁᑭᐅᒋᑕᒪᐃᐧᑕᐧ 
ᑲᑭᐱᔕᑕᒪᑫᐊᐧᐨ ᐯᑭᐡ ᒋᐅᒋ ᑌᐱᓇᒧᐊᐧᐨ ᑭᐁᐧᐃᐧᒋᐃᐧᑎᐃᐧᐣ ᑲᑭᐃᔑᒪᒪᐃᐧᐡᑲᐊᐧᐨ.

ᑲᑭᐱᔕᑕᒪᑫᐊᐧᐨ ᐅᐣᑌᕑᐃᔪ ᐊᐱᑕᐃᐧᑯᓯᓴᓇᐠ, ᐊᔑᐨ ᒪᐡᑭᑭᐃᐧᑭᒪ ᒪᐡᑭᑭᐃᐧᓂ ᕑᐊᒍᕑ ᐢᑕᕑᐊᓱᕑ (ᓇᓴᐤ). 

ᑫᑯᓇᐣ ᑫᓂᑐᒋᑲᑌᑭᐣ
ᐁᑲᐧ ᐅᐁᐧ ᑲᑭᐅᒋᐅᓇᒋᑲᑌᐠ ᒋᒪᐊᐧᒋᐦᐃᑎᓇᓄᐊᐧᐠ 2016 ᒪᐊᐧᒋᐦᐃᑐᐃᐧᐣ ᐃᑫᐧᓂᐊᐧᐠ ᐊᓂᔑᓂᓂᐊᐧᐠ ᑲᐅᒋ 
ᐊᐧᐃᐧᑕᓄᑭᒥᑐᒪᑲᑭᐣ ᒋᓇᓇᑲᒋᑐᐊᐧᐨ ᐅᑕᓇᐠ ᒥᓇ ᓄᑯᑦ ᑲᐃᓇᓄᑲᑌᑭᐣ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓇᐣ 
ᐁᑲᐧ ᒥᓇ ᒋᔭᓂ ᓇᓇᑲᒋᒋᑲᑌᐠ ᐊᓂᐣ ᑫᑭᔑᒪᒥᓇᐧᒋᑲᑌᐠ ᒋᒥᓇᐧᐸᒋᒋᑲᑌᐠ ᐃᒪ ᐃᓀᑫ ᒋᔑᑲᓇᐊᐧᐸᒋᑲᑌᐠ 
ᑲᐃᔑᐱᒪᑎᓯᐨ ᐊᓂᔑᓂᓂ ᑫᑭᐅᒋ ᐃᐧᒋᐦᐃᑯᐊᐧᐨ ᐅᒪᐡᑭᑭᐃᐧ ᐃᐧᒋᐦᐃᑯᐃᐧᓂᐊᐧ ᐊᓂᔑᓂᓂᐊᐧᐠ 
ᑲᐃᔑᐸᐱᑭᓯ ᑕᓇᐱᐃᐧᓂᐊᐧᐨ. ᐅᐁᐧ ᑕᐡ ᑫᔑᐅᓇᑌᐠ ᓇᓇᑕᐃᐧᑭᑫᒋᑫᐃᐧᐣ ᐅᑲᑭᐅᒋ ᐃᐧᒋᐦᐃᑯᓇᐊᐧ 
ᑲᓇᓇᑕᐃᐧᑭᑫᒋᑫᐊᐧᐨ ᐸᑲᐣ ᒋᔑᐱᒧᒋᑫᒪᑲᓂᐠ ᒥᓇ ᑫᑭᐅᒋ ᒥᓄᓭᐦᐃᐁᐧᒪᑲᓂᐠ ᑕᓇᐱᐃᐧᓂᐠ. 

ᐅᓀᐧᓂᐊᐧᐣ ᑕᐡ ᑫᑯᓇᐣ ᑫᓂᐱᒥᔭᓂᒧᒋᑲᑌᑭᐣ ᐊᓂᔑᓂᓂᐃᐧ ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᓂᐠ 
ᑲᓂᒪᓯᓇᐦᐃᑲᑌᑭᐣ:

• ᒋᒪᒥᑯᒋᑲᑌᑭᐣ ᐅᑕᓇᐠ ᑲᑭᐱᔑᐃᐧᓴᑲᐦᐅᑯᐊᐧᐨ ᐅᓇᓇᑕᐃᐧᑭᑫᓂᒥᑯᐃᐧᓂᐊᐧ ᐊᓂᔑᓂᓂᐊᐧᐠ;

• ᒋᒪᒋᐅᔑᒋᑲᑌᐠ ᒋᒪᐡᑲᐃᐧᑲᐸᐃᐧᒪᑲᐠ ᒥᓇ ᐊᓂᔑᓂᓂ ᑫᐃᐧᐣ ᑲᐃᔑᐱᒪᑎᓯᐨ ᒋᐅᒋ ᑎᐸᐸᒥᐨ 
ᐊᓂᒪᑕᓄᑲᑌᑭᐣ ᐅᓇᓇᑕᐃᐧᑭᑫᓂᒥᑯᐃᐧᓂᐊᐧ ᐊᓂᔑᓂᓂᐊᐧᐠ ᒥᓇ ᐃᒪ ᐅᑕᓇᐱᐃᐧᓂᐊᐧ ᐁᐧᑎ 
ᐊᓂᓂᑲᐣ; ᐁᑲᐧ ᒥᓇ, 

• ᒋᔑᐅᓇᒋᑲᓄᐊᐧᐠ ᑎᐸᐸᒋᑫᐃᐧᓂᐠ ᐃᒪ ᐃᓀᑫ ᑲᐃᔑᐱᒪᑎᓯᐊᐧᐨ ᐊᓂᔑᓂᓂᐊᐧᐠ ᑫᐃᔑᓇᐦᐃᐡᑲᑯᐊᐧᐨ 
ᑲᐅᓇᑌᑭᐣ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓇᐣ ᒋᔑᓂᑲᑌᐠ ᑭᒋᐃᐧᑕᒪᑫᐃᐧᐣ ᑫᐃᓇᑌᐠ ᑭᑭᓄᐦᐃᑫᐃᐧᐣ 
ᓇᓇᑕᐃᐧᑭᑫᒋᑫᐃᐧᐣ ᑫᒋᓇᐨ ᒋᐃᐧᒋᐦᐃᑯᐊᐧᐨ ᐊᓂᔑᓂᓂᐊᐧᐠ.

ᒍᓴᑊ ᐅᓴᐃᐧᐱᓀ ᐅᐃᐧᑕᐱᒪᐣ ᐸᐱᑭᓯ ᐅᑲᐧᐱᐦᐃᑐᐃᐧᓂᐠ ᑲᐱᑕᑭᐧᐊᐧᐨ ᒪᐊᐧᒋᐦᐃᑐᐃᐧᓂᐠ. 

ᑭᐁᐧᑲᓇᐊᐧᐸᒋᑫᐃᐧᐣ

ᐊᐱᑕᐃᐧᓭ, ᓴᑭᐸᑲᐃᐧᐱᓯᑦ 22, 2016

ᑭᐱᒥᓂᔕᐦᐃᑲᑌ ᐊᓂᔑᓂᓂᐃᐧ ᐃᔑᑕᐧᐃᓇᐣ, ᐅᐁᐧ ᒪᐊᐧᒋᐦᐃᑐᐃᐧᐣ ᑭᔭᓂᐸᑭᑎᓂᑲᑌ ᐃᑫᐧᓂᐊᐧᐠ ᐸᐊᐧᑎᐠ 
ᐊᓂᔑᓂᓂᐊᐧᐠ ᑲᐃᔑᑕᐧᐊᐧᐨ ᐅᑭᑐᑕᓇᐊᐧ ᑲᔭᓂᒧᑲᐦᐊᓂᐠ ᑭᐊᔭᒥᒋᑫᐊᐧᐠ. ᐃᒪ ᐊᑲᐧᒋᐠ ᐊᑲᒥᔭᐦᐃᐠ ᑌᓫᑕ 
ᑭᒋᑲᐯᔑᐃᐧᑲᒥᑯᐠ ᑲᐃᔑᐸᑕᑭᑌᐠ, ᐸᒋᐊᐧᓇ ᐊᓂᔑᓂᓂᐊᐧᐠ ᐅᑭᐸᑕᑭᑐᓇᐊᐧ ᒪᑐᑲᓂ, ᐁᑭᐃᓇᐸᒋᑐᐊᐧᐨ 
ᒋᑕᔑᐊᓀᐧᐱᐊᐧᐨ ᒥᓇ ᒋᑕᔑᐯᑕᑲᐱᐊᐧᐨ ᒣᑲᐧᐨ ᓂᐦᓱᑯᐣ ᐱᒥᒪᐊᐧᒋᐦᐃᑐᐊᐧᐨ. ᒥᑕᐡ ᐅᒪ ᐸᒋᐊᐧᓇ 
ᐅᑭᒪᑲᐣ ᑎᐣ ᓭᔪᕑᐢ ᑲᑭᐃᔑᒪᒪᐃᐧᓇᑭᐡᑲᐊᐧᐨ ᑲᑭᐱᑕᑯᔑᓄᐊᐧᐨ ᐁᑭᒥᓄᐅᑎᓴᐨ ᒥᓇ ᐅᑭᐅᒋᐊᐧᐃᐧᑕᒪᐊᐧᐣ 
ᐁᔑᑭᑭᓄᒪᑫᒪᑲᐠ ᐊᓂᒧᑕᒪᑎᐃᐧᐣ - ᑲᐊᔭᒥᐣᒋᑲᑌᑭᐣ ᐯᔑᑲᐧᐣ ᑲᐃᔑᐱᒪᑎᓯᐨ ᐊᓂᔑᓂᓂ, 
ᐊᒐᑯᐱᒪᑎᓯᐃᐧᐣ ᒥᓇ ᑲᐃᔑᑲᓇᐊᐧᐸᑕᒪᐠ ᒥᓯᐁᐧ ᑫᑯᓇᐣ ᑲᔭᑭᐣ ᐊᐦᑭᑲᐠ, ᐊᔑᐨ ᒥᓇ ᑲᐅᒋᐸᐯᔕᐧᐸᒪᑭᑕᐧ. 
ᑭᓄᑫᐧᓯᑲᓄᐊᐧᐣ ᒋᑭᓯᓴᐸᓱᓇᓄᐊᐧᐠ, ᑲᐧᔭᐠ ᐃᐧᒋᐃᓀᑕᒧᒥᑎᐃᐧᓂᐠ ᒋᔑᑲᓇᐊᐧᐸᒥᑎᓇᓂᐊᐧᐠ 
ᐊᓂᐱᒥ ᒪᐊᐧᒋᐦᐃᑎᓇᓂᐊᐧᐠ. ᓂᐱ ᐃᔑᑕᐧᐃᐧᐣ ᑲᔦ ᑭᐸᑭᑎᓂᑲᑌ ᐅᑌᐁᒥᐣ ᑭᑭᓄᒪᑫᐃᐧᐣ ᐁᑭᐅᒋ 
ᒥᑲᐊᐧᓱᒧᐁᐧᓇᓂᐊᐧᐠ ᑲᐅᐡᑲᑎᓯᐊᐧᐨ ᒋᐅᒋ ᑲᓇᐁᐧᓂᒪᐊᐧᐨ ᐅᑭᒋᐦᐊᒥᐊᐧ.

ᓂᑲᒧᐣ ᑭᐸᑭᑎᓂᑲᑌ ᒪᑌᐧᐦᐃᑲᐣ ᐁᑭᐊᐸᑎᓯᐨ ᐁᑲᐧ ᒥᓯᐁᐧ ᑲᐅᑕᓂᒪᐠ ᑭᐃᓇᑫᐦᐊᒪᓱᓇᓂᐊᐧᐣ ᐊᔑᐨ 
ᐃᐡᐱᒥᐠ, ᑫᐧᑭᓇᑫ ᒥᓇ ᑭᓇᐃᐧᐟ. ᑭᓴᑲᐦᐃᑲᑌ ᐃᐡᑯᑌ ᐁᑭᐸᑭᑎᓂᑲᑌᐠ ᑭᑭᓄᒪᑫᐃᐧᐣ ᐁᑭᐸᐸᑭᑌᐦᐅᐨ 
ᐱᐊᐧᓇᐠ ᐁᑲᓄᓂᑕᐧ ᒥᔓᒥᓴᐠ ᒋᐱᐃᐧᒋᐃᐧᑯᔭᐠ ᒣᑲᐧᐨ ᒪᐊᐧᒋᐦᐃᑎᓇᓂᐊᐧᐠ. ᐅᑭᒪᑲᐣ ᑎᐣ ᓭᔪᕑᐢ ᐅᑭᒪᒥᑐᑲᐣ 
ᐅᑐᑭᒪᑲᓂ ᐅᐸᐧᓇᑐᑎᐣ ᐁᐅᒋᐱᒥᐃᐧᒋᐃᐧᑯᐨ ᐅᒥᔓᒥᓴᐣ ᐃᒪ ᐅᐸᐧᓇᑐᑎᓂᐠ. ᐅᑭᐃᐧᑕᐣ ᐁᑭᒋᓀᑕᑲᐧᐠ 
ᒋᐃᐧᒋᐃᐧᑎᓇᓂᐊᐧᐠ ᒥᓇ ᐊᓂᔑᓇᐯᐠ ᐅᒥᓀᐧᑕᓇᐊᐧ ᒋᐃᐧᑕᒪᑫᐊᐧᐨ ᐅᑭᑫᑕᒪᐃᐧᓂᐊᐧ ᑭᐡᐱᐣ ᑲᑫᐧᒋᒥᑕᐧ. 
ᑭᒋᐦᐊ ᐦᐊᕑᐱ ᐯᓫ ᑫᐃᐧᐣ ᐅᑭᒥᓄᐅᑎᓴᐣ ᑲᐱᔕᐊᐧᐨ ᐁᑭᐅᒋᑎᐸᒋᒧᑕᐊᐧᐨ ᐃᒪ ᐅᑎᐡᑯᓂᑲᓂᐠ ᐸᐊᐧᑎᐠ 
ᑲᔭᐡ ᐁᑭᐱᐅᒋ ᓇᓇᑭᐡᑲᑎᓇᓂᐊᐧᐠ ᑲᑭᐱᑕᔑᓄᒋᑭᓄᔐᐁᐧᐊᐧᐨ ᒣᑲᐧᐨ ᑲᐊᒥᐊᐧᐨ. ᐅᑭᐊᐧᐃᐧᑕᐣ ᑲᔦ 
ᐁᑭᒋᓀᑕᑲᐧᐠ ᐃᔑᑭᔐᐧᐃᐧᐣ ᒥᓇ ᑲᐃᓇᓂᒣᐧᐁᐧᐊᐨ ᐸᐊᐧᑎᐠ ᐊᓂᔑᓂᓂᐊᐧᐠ. ᐅᑭᐃᐧᑕᐣ ᑲᔦ ᐁᑕᑲᐧᑭᐣ 
ᒪᐡᑭᑭᐣ ᒥᓯᐁᐧ ᑌᑎᐸᐦᐃ ᑲᔭᔭᐠ ᓄᐱᒥᐠ ᐁᑲᐧ ᒥᓇ ᐊᓂᔑᓂᓂᐊᐧᐠ ᐃᐧᓇᐊᐧ ᑭᐱᒥᐃᐧᓂᑎᓱᐊᐧᐠ ᒥᓇ 
ᐊᐦᑭᐠ ᑭᐱᐅᑕᑎᓯᐊᐧᐠ. ᐁᑲᐧ ᒥᓇ ᐅᑭᓴᑲᐊᐧᐊᐧᐣ ᐅᑐᐸᐧᑲᓂᒥᐊᐧ ᑲᐱᒥᐃᐧᓇᐊᐧᐨ ᐅᐸᐧᑲᓇᐣ ᐁᒥᓄᐅᑎᓴᐊᐧᐨ 
ᑲᐱᔕᐊᐧᐨ ᒥᓇ ᐸᐸᑭ ᑭᐅᒋᐊᐧᐃᐧᑕᒪᑫᐊᐧᐨ ᑲᐃᔑᐅᑭᑫᑕᒪᐃᐧᓂᐊᐧᐨ ᐊᓂᔑᓇᐯ ᑲᐃᔑᐸᐸᒥᓯᐨ. 
ᐁᑲᐧ ᒥᓇ ᐃᐁᐧ ᒪᑐᑲᐣ ᑲᑭᐸᑕᑭᒋᑲᑌᐠ ᑭᐃᓇᐸᑕᐣ ᑲᓂᒧᑲᐦᐊᐠ ᑭᑕᔑᐊᔭᒥᒋᑲᓂᐊᐧᐣ ᑲᓂᐅᑭᔑᑲᐠ 
ᒥᓇ ᑲᐸᑫᐧᔑᑲᐣᑭᔑᑲᐠ ᐁᓇᓇᑯᒧᓇᓂᐊᐧᐠ ᐁᐊᐧᐸᒋᑲᑌᐠ ᐁᐊᐧᐸᓂᔑᓇᓂᐊᐧᐠ ᒥᓇ ᐁᑭᒪᒥᑯᒋᑲᑌᑭᐣ 
ᒪᐊᐧᒋᐦᐃᑐᐃᐧᓂᐠ ᐃᔑᒋᑫᐃᐧᓇᐣ.

ᑲᑭᐱᔕᐊᐧᐨ ᒪᐊᐧᒋᐦᐃᑎᐃᐧᓂᐠ ᑭᐸᐸᒥᐊᐧᐸᑕᐦᐊᐧᐠ ᑫᑌ ᔑᐣᐠᐊᐧᐠ ᐃᐡᑯᓄᑲᒥᑯᐠ ᒥᓇ ᑫᑌ ᑎᐸᒋᒧᐃᐧᓇᐣ 
ᑲᐃᔑᑲᓇᐁᐧᒋᑲᑌᑭᐣ. ᐁᑲᐧ ᒥᓇ ᑭᐊᔕᒪᑲᓂᐃᐧᐊᐧᐠ ᓇᑐᒥᒋᒪᐣ ᐁᑲᐧ ᒥᐦᐃᒪ ᑲᑭᒥᓄᐅᑎᓯᑯᐊᐧᐨ 
ᒪᐡᑭᑭᐃᐧᓂᓂᐊᐧᐣ ᑯᕑᐁᐠ ᒐᑦᐳᕑᓫᐁᐣ ᑲᐅᒋᒪᐃᐧᐨ ᐊᓫᑯᒪ ᔪᓂᐳᕑᓯᑎ. ᑭᑎᑲᐣ ᓯᐱ ᐅᑭᒪᑲᐣ ᐸᐧᓫ ᓴᔾᕑᐁᐟ 
ᐅᑭᐸᑭᓇᐣ ᒪᐊᐧᒋᐦᐃᑐᐃᐧᓂ ᐁᑭᔭᓂᒧᑕᐠ ᒥᓯᐁᐧᑲᒥᐠ ᐃᐧᒋᑲᐸᐃᐧᑕᑎᐃᐧᐣ ᑲᑭᐃᐧᒋᑲᑌᐠ ᐁᐃᐧᒋᑲᐸᐃᐧᒋᑲᑌᐠ 
ᐊᓂᔑᓂᓂᐊᐧᐠ ᐅᑌᐸᑫᑕᑯᓯᐃᐧᓂᐊᐧ (UNDRIP) ᐁᑲᐧ ᒥᓇ ᑌᐯᐧᐃᐧᐣ ᒥᓇ ᑭᐁᐧᒥᓇᐧᑕᒪᑫᐃᐧᐣ 
ᑲᔭᓄᑲᑕᒧᐊᐧᐨ ᑲᑭᐃᐧᑕᒧᐊᐧᐨ ᑫᓂᔑᒪᑕᓄᑭᐊᐧᐨ. ᐅᕑᓂ ᑲᑎᔦᐣ ᑲᐃᔑᐃᐧᒋᑕᐧᐨ ᐅᐣᑌᕑᐃᔪ ᐊᐱᑕᐃᐧᑯᓯᓴᓇᐠ 
ᐱᒧᒋᑫᐃᐧᐣ ᐅᑭᔭᓂᒧᑕᐣ ᑲᑭᐱᒪᑲᒥᑕᐧ ᐅᑕᑭᒥᐊᐧ ᒥᓇ ᐅᑕᓇᐠ ᑲᑭᐱᔑᑲᓇᐊᐧᐸᒥᑐᐊᐧᐨ ᐊᓂᔑᓂᓂᐊᐧᐠ 
ᒥᓇ ᐊᐱᑕᐃᐧᑯᓯᓴᓇᐠ. ᕑᐊᐱᐣ ᐸᐠᓫᐊᐣᐟ ᑲᐅᑭᒪᐃᐧᐨ ᒪᐡᑭᑭᐊᐧᓄᑭᑕᒪᑫᐃᐧᓂᐠ, ᐊᓂᔑᓂᓂᐊᐧᐠ ᒥᓇ ᐃᓄᐃᐟ 
ᑲᐅᒋᐃᐧᒋᐦᐃᑕᐧ, ᒪᐡᑭᑭᐃᐧᑭᒪᐃᐧᐣ, ᐅᑭᐊᐧᐃᐧᑕᐣ ᐊᓂᐣ ᐅᑭᒪᐃᐧᐣ ᑲᑭᔭᓂᔑ ᒪᑕᓄᑲᑕᐠ ᒋᑭᐁᐧᒥᓇᐧᑕᒪᐃᐧᑕᐧ 
ᐊᓂᔑᓂᓂᐊᐧᐠ ᑲᑭᐱᔑᐊᐧᓂᑐᑕᐃᐧᑕᐧ ᐃᐡᑯᓄᑲᒥᑯᐠ ᑲᑭᐱᑲᓇᐁᐧᑕᑯᓯᐊᐧᐨ ᒥᓇ ᐅᑭᐃᐧᑕᐣ ᐁᓇᑕᐁᐧᑕᑲᐧᐠ 
ᐅᐡᑭᐃᐧᒋᐃᐧᑐᐃᐧᐣ ᒋᑕᑲᐧᐠ ᑫᑭᔭᓄᒋ ᐱᒋᓂᐡᑲᒪᑲᐠ ᑭᐁᐧᒥᓄᑲᓇᐊᐧᐸᒥᑐᐃᐧᐣ. ᒪᐡᑭᑭᐃᐧ ᐯᓂ ᒧᑎ - ᑲᐧᕑᐱᐟ, 
ᑲᐊᓂᐃᐡᑯᓄᑭᒪᐃᐧᐨ ᓇᓇᑕᐃᐧᑭᑫᒋᑫᐃᐧᓂᐠ ᐅᑭᒥᓄᐅᑎᓴᐣ ᑲᐱᔕᐊᐧᐨ ᒪᐊᐧᒋᐦᐃᐁᐧᐃᐧᓂᐠ ᒥᓇ ᐅᑭᓇᓇᑯᒪᐣ 
ᐅᑲᐧᔭᒋᒋᑫᐠ, ᐅᑭᒪᑲᓇᐠ ᒥᓇ ᑯᑕᑭᔭᐠ ᑲᑭᐅᒋ ᐊᐧᐃᐧᒋᑐᐊᐧᐨ ᑲᑭᐃᓯᓭᑐᐊᐧᐨ ᒋᒪᐊᐧᒋᐦᐃᑎᓇᓂᐊᐧᐠ.

ᑲᑭᓂᑲᓂᐊᔭᒥᐨ, ᑭᒋᐃᐡᑯᓄᑭᒪ ᔓᕑᓫᐃ ᐦᐊᕑᐣ, ᑭᑎᐸᒋᒥᑎᓱ ᒣᑲᐧᐨ ᑲᑭᐊᔭᐨ ᐃᐡᑯᓄᑲᒥᑯᐠ. ᒥᑐᓂ 
ᑭᑭᒋᐃᓇᒋᒧ ᒣᑲᐧᐨ ᐁᐃᑫᐧᓭᓯᐃᐧᐨ ᐁᑭᐅᒋᒪᒋᐃᐧᓂᐨ ᑲᑭᐅᒋᓂᑕᐃᐧᑭᐨ ᒣᑲᐧᐨ ᐁᓂᐦᓴᐧᓱᔭᑭᐃᐧᓀᐨ 
ᐁᑭᐃᔑᐃᐧᓂᐨ ᐃᐡᑯᓄᑲᒥᑯᐠ ᐃᒪ ᒋᑕᔑᐊᐧᓂᑫᐦᐊᑲᓄᐃᐧᐨ ᐅᑕᓂᔑᓂᓂᐊᐧᑎᓯᐃᐧᐣ. ᑭᐃᓇᒋᒧ ᒥᓂᑯᐠ 
ᑫᑯᓇᐣ ᑲᑭᐱᔑᐃᐧᓴᑫᑕᒥᐦᐊᑲᓄᐨ ᐃᒪ ᑲᑭᐊᔭᐨ ᒥᔑᓄᔭᑭᐃᐧᐣ ᐅᑭᐱᒥᑲᐣ ᒋᔭᓂᒥᓄᔭᐨ ᒥᓇ ᑲᐃᐧᓂᐣ ᐃᑯ 
ᑫᒋᐊᐧᐠ ᒥᑐᓂ ᒋᐸᑭᒋᐡᑲᑯᐨ ᐅᐃᐧᓴᑫᑕᒧᐃᐧᓇᐣ. ᐅᑭᔭᓂᒧᑕᐣ ᑲᔦ ᐁᐱᒋᑭᒋᓀᑕᑲᐧᐠ ᐧᐃᒋᐃᐧᑎᐃᐧᓂᐠ ᐃᓀᑫ 
ᒥᓇ ᑲᑭᓇ ᐊᐃᐧᔭᐠ ᐃᓯᓭᓂᐸᐣ ᒋᐃᐧᒋᑕᐧᐨ ᑲᐃᐧᔭᓂᐊᒋᒋᑲᑌᑭᐣ ᑫᓂᐃᐧᒋᐦᐃᐁᐧᒪᑲᑭᐣ.

“ᑲᑭᓇ ᑫᑯᓇᐣ ᑲᐊᐧᐸᑕᒪᐠ 
ᓂᑭᒋᓇᐸᒋᑐᒥᐣ ᐁᐅᒋᒥᓂᑯᔭᐠ 

ᑭᑫᑕᒪᐃᐧᐣ ᐁᑲᐧ ᒥᓇ ᓂᑕᑲᐊᐧᑕᒥᐣ 

ᒋᑕᐊᐧᐃᐧᑕᒪᑫᔭᐠ - ᑭᐡᐱᐣ 

ᐃᐧᐱᑲᑫᐧᑌᐧᔭᐣ.” 

ᐅᑭᒪᑲᐣ ᑎᐣ ᓭᔪᕑᐢ

“ᑲᐃᔑᐸᐯᔑᑯᔭᐠ ᑭᑎᔑᒋᑫᐃᐧᓂᓇᐣ, 

ᑭᒋᓀᑕᑲᐧᐣ ᒋᐊᐧᐃᐧᒋᑐᔭᐠ ᑫᓄᒋᒥᓄᓭᐠ 

ᑲᐃᔑᑲᐯᔑᔭᐠ ᑭᑕᑭᒥᓇᓂᐠ.” 

ᑭᒋᐃᐡᑯᓄᑭᒪᑫᐧ ᔓᕑᓫᐃ ᐦᐊᕑᐣ

ᑭᒋᑫᐧ ᐁᓫᐃᓇᐧᕑ ᐸᔾᐣ ᐸᑭ ᐅᑭᔭᓂᒧᑕᐣ ᐁᐱᒋᑭᒋᓀᑕᑲᐧᐠ ᒥᓄᐃᐧᒋᑐᐃᐧᐣ ᒥᓇ ᐱᒥᓇᑕᐃᐧᐦᐃᑎᓱᐃᐧᐣ 
ᐅᒋᒪᑲᐣ ᐃᒪ ᐊᐃᐧᔭ ᑲᑭᐱᐃᔑᓇᑭᐡᑲᐠ ᑫᑯᓇᐣ. ᐅᑭᓇᐱᐃᐧᑕᐣ ᑲᑭᐱᔑᓇᓇᑭᐡᑭᑲᑌᑭᐣ ᑫᑯᓇᐣ ᐅᒋᒪᑲᐣ 
ᑭᑫᐃᐧᐣ, ᒋᔭᓄᒋᑭᑭᓄᒪᑯᔭᐠ ᑫᑯᓇᐣ ᒥᓇ ᑫᓄᒋᒪᒋᓂᐡᑲᔭᐠ. ᐊᐱ ᑕᐡ ᑲᐃᐡᑲᐧᐃᐧᓯᓂᐊᐧᐨ ᒥᓇ ᑲᑭᐃᐡᑲᐧ 
ᐸᐸᒥᐊᐧᐸᑕᒧᐊᐧᐨ ᔑᐣᐠᐊᐧᐠ, ᑲᑭᐱᔕᐊᐧᐨ ᑭᓇᑐᒪᐊᐧᐠ ᐊᐯᐧᓱᐃᐧᓂᑫᐃᐧᓂ, ᑲᑭᐱᒧᑐᐨ ᒪᐃᐠ ᐦᐊᒋᓴᐣ ᐸᒋᐊᐧᓇ 
ᐊᓂᔑᓂᓂ.

ᓂᐅᑭᔑᑲ, ᓴᑭᐸᑲᐃᐧᐱᓯᑦ 23, 2016

ᑭᔭᓂᒪᒋᑕᓂᐊᐧᐣ ᑲᓂᒧᑲᐦᐊᐠ ᑭᐊᓂᔑᓇᐯᐃᐧ ᐃᔑᑕᐧᓂᐊᐧᐣ ᑲᐱᒥᐃᐧᓇᐊᐧᐨ ᒪᑌᐧᐦᐃᑲᓇᐣ ᒥᓇ ᐅᐸᐧᑲᓇᐣ. 
ᑭᒋᐦᐊ ᐦᐊᕑᐱ ᐯ ᐅᑭᐱᒧᑐᐣ ᐊᔭᒥᐦᐊᐃᐧᓂ ᒥᓇ ᐅᑭᐃᐧᑕᐣ ᐁᑭᒋᓀᑕᑲᐧᓂᐠ ᓂᐱᓂ ᐁᐅᒋᐱᒪᑎᓯᓇᓂᐊᐧᐠ. 
ᐸᒋᐊᐧᓇ ᒥᓇ ᑭᑎᑲᐣ ᓯᐱ ᐅᑭᒪᑲᓇᐠ ᐊᔑᐨ ᑭᒋᐦᐊᐠ ᑭᓂᑲᒧᐊᐧᐠ ᒋᐃᐧᒥᓄᓭᓂᐠ ᐅᒪᐊᐧᒋᐦᐃᑐᐃᐧᓂᐊᐧ.

ᐅᑭᒪᑲᐣ ᑎᐣ ᓭᔪᕑᐢ ᐅᑭᒥᓄᐅᑎᓴᐣ ᑲᑭᐱᔕᐊᐧᐨ ᒪᐊᐧᒋᐦᐃᑎᐃᐧᓂᐠ ᒥᓇ ᐅᑭᒪᒥᑯᑕᐣ ᑲᓇᒋᑲᒥᐠ 
ᑲᑕᑲᐧᐠ ᐃᒪ ᓱᓭᐣᐟ ᒪᕑᐃ ᑭᒋᐊᑯᓯᐃᐧᑲᒥᐠ ᐁᑲᐧ ᒥᓇ ᐊᓂᔑᓇᐯᐠ ᐅᒋᐊᐧᐃᐧᑕᓄᑭᒪᑲᓄᐊᐧᐠ, 
ᑭᐅᒋᑭᑭᓇᐊᐧᒋ ᐊᐧᐃᐧᑕᒪᑫ ᐊᓂᐣ ᐁᑐᑕᒧᐊᐧᐨ ᐃᑫᐧ ᑲᐃᐡᑲᐧ ᐊᐧᐸᒪᐊᐧᓱᐨ. ᐁᑲᐧ ᒥᓇ ᐅᑭᐊᐧᐃᐧᑕᐣ 
ᑭᔭᐱᐨ ᐁᐱᒥᐊᐸᒋᑐᐊᐧᐨ ᒪᐡᑭᑭᐣ ᐱᑲᐧᑕᑭᐠ ᑲᐅᑎᓂᑲᑌᑭᐣ ᐁᐅᒋ ᐊᐸᒋᑐᐊᐧᐨ ᑫᑯᓇᐣ ᑲᔭᒪᑲᑭᐣ 
ᐊᐦᑭᑲᐠ, ᑲᓄᑎᐠ ᒥᓇ ᓂᐱᑲᐠ. ᒥᓇᐊᐧ ᑕᐡ ᐅᑭᒪᒥᑯᒪᐣ ᐃᒪ ᑲᑭᐱᔕᐊᐧᐨ ᒪᐊᐧᒋᐦᐃᑐᐃᐧᓂᐠ ᐊᓂᔑᓇᐯᐠ 
ᑲᐃᐧᐣ ᐅᒥᓀᐧᑕᓯᓇᐊᐧ ᒋᔕᐊᐧᐨ ᐊᑯᓯᐃᐧᑲᒥᑯᐠ, ᔕᑯᐨ ᑕᐡ ᑭᐃᑭᑐ ᐁᐸᑯᓭᑕᐠ ᒋᔭᓂᒥᓄᓭᓂᐠ ᐁᑲ 
ᑲᐃᔑᒥᓄᓭᐊᐧᑫᑕᒧᐊᐧᐨ ᐅᑕᑯᓯᐃᐧ ᐃᐧᒋᐦᐃᑯᐃᐧᓂᐊᐧᐠ.

ᐅᑭᒪᑲᐣ ᐸᐧᓫ ᓴᔾᕑᐁᐟ ᐅᑭᒥᓄᐅᑎᓴᐣ ᑲᑭᐱᔕᐊᐧᐨ ᒪᐊᐧᒋᐦᐃᑐᐃᐧᓂᐠ, ᑫᐃᐧᐣ ᐅᑭᐅᒋᑲᒋᒋᐊᐧᐃᐧᑕᐣ 
ᑲᓂᒥᔑᓇᑭᐣ ᐸᐸᑲᐣ ᑲᓂᓇᐱᓀᐊᐧᐨ ᐊᓂᔑᓂᓂᐊᐧᐠ. ᐅᑭᐃᐧᑕᐣ ᑲᐃᔑᒪᒥᑐᓀᑕᐠ ᐊᓂᔑᓂᓂᐃᐧ ᐃᔑᑕᐧᐃᐧᐣ 
ᐅᑕᑭᐅᒋ ᐃᐧᒋᐦᐃᑯᓇᐊᐧ ᒋᑭᐁᐧ ᑭᑫᐊᐧᐸᐣ ᒥᓇ ᑭᐁᐧᒥᓄᐱᒪᑎᓯᐊᐧᐸᐣ ᐊᓂᔑᓇᐯᐠ. ᐅᑭᔭᓂᒧᑕᐣ 
ᒥᓄᐱᒪᑎᓯᐃᐧᐣ ᐃᓇᓄᑭᒪᑲᐣ ᒋᑕᐱᑕᐃᐧᐡᑲᒪᑲᐠ ᐱᒪᑎᓯᐃᐧᐣ ᒋᔭᓄᒋᒪᐡᑲᐊᐧᑎᓯᐊᐧᐨ ᐊᓂᔑᓂᓂᐊᐧᐠ ᒥᓇ 
ᒋᒪᐡᑲᐃᐧᑲᐸᐃᐧᒪᑲᐠ ᑕᓇᐱᐃᐧᐣ.

ᐅᕑᓂ ᑲᑎᔭᐣ ᐅᑭᒥᓄᐅᑎᓴᐣ ᑲᑭᐱᔕᐊᐧᐨ ᒪᐊᐧᒋᐦᐃᑐᐃᐧᓂᐠ ᐁᑲᐧ ᒥᓇ ᐅᑭᐅᒋᒪᒥᑯᒪᐣ ᐃᑫᐧᓂᐊᐧᐠ 
ᐊᓂᔑᓂᓂᐊᐧᐠ ᒥᓇ ᐊᐱᑕᐃᐧᑯᓯᓴᓇᐠ ᐁᑭ ᑭᐸᐦᐅᑕᐧ ᐁᐃᐧᒋᑲᐸᐃᐧᑕᑎᐊᐧᐨ ᐁᑲᑫᐧᒪᓇᒋᑐᐊᐧᐨ ᐅᑕᑭᒥᐊᐧ. 
ᐅᑭᐃᐧᑕᐣ ᐊᔕ ᑫᑲᐟ ᑕᑭᔑᒋᑲᑌ ᑎᐸᒋᒧᐃᐧᐣ ᐁᑎᐸᒋᒥᑕᐧ ᑲᐃᔑᑲᓇᐊᐧᐸᒥᑐᐊᐧᐨ ᐊᓂᔑᓂᓂᐊᐧᐠ ᒥᓇ 
ᐊᐱᑕᐃᐧᑯᓯᓴᓇᐠ. ᐁᑲᐧ ᒥᓇ ᐅᑭᒪᒥᑯᑕᐣ ᐃᐁᐧᓂ ᑕᓂᔭᐣ ᐅᑐᓀᑕᒧᐃᐧᐣ ᐁᑭᐁᐧ ᐃᐧᒋᑲᑌᐠ ᐊᐱᑕᐃᐧᑯᓯᓴᓇᐠ 
ᐁᔭᓂᔑᓂᓂᐃᐧᐊᐧᐨ.

ᒪᐡᑭᑭᐃᐧᓂ ᕑᐊᒍᐣ ᐢᑕᕑᐊᓱᕑ, ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃ ᐅᑭᒪ, ᐅᑭᑲᓄᑫᒪᐣ ᑲᑭᐱᔕᐊᐧᐨ 
ᐅᐁᐧ ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᐃᐧᓇᐊᐧ ᐃᐁᐧᓂ ᐅᑎᐡᑯᓄᑲᒥᑯᐊᐧ. ᐅᑭᑲᓄᑫᒪᐣ 
ᒥᓇ ᐅᒪ ᑲᒪᐊᐧᒋᐦᐃᑎᓇᓄᐊᐧᐠ ᒥᓇ ᑲᐃᔑᑕᐧᑭᐊᐧᐨ ᐅᑲᐅᒋ ᐃᐧᒋᑐᓇᐊᐧ ᒪᐡᑭᑭᐃᐧ ᐃᐡᑯᓄᐃᐧᐣ 
ᑲᐃᐧᐃᔑᒪᑕᓄᑲᑕᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂ.

ᒪᐡᑭᑭᐃᐧᓂ ᐯᓂ ᒧᑎ - ᑲᐧᕑᐯᐟ ᐅᑭᐊᐧᐃᐧᑕᓇᐣ ᑫᑯᓀᐣ ᑲᑭᐅᒋ ᐅᓇᒋᑲᑌᐠ ᒋᒪᐊᐧᒋᐦᐃᑎᓇᓂᐊᐧᐠ, 
ᐊᔑᐨ ᒥᓇ ᑲᐃᐧᔭᓂ ᐅᓇᓯᓇᐦᐃᑌᐠ ᐅᓇᒋᑫᐃᐧᐣ ᑫᓂᔑᐱᒥᓂᔕᐦᐃᑲᑌᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ 
ᑫᐃᐧᒋᐦᐃᑯᐊᐧᐨ ᐊᓂᔑᓂᓂᐊᐧᐠ ᑲᐃᔑᑲᑲᐯᔑᐊᐧᐨ. ᐁᑲᐧ ᒥᓇ ᐅᑭᐊᐧᐃᐧᑕᒪᐊᐧᐣ ᑲᑭᐱᔕᐊᐧᐨ ᒋᑭᐅᓇᑐᐊᐧᐸᐣ 
ᐊᓂᐣ ᑲᐃᔑᓇᑕᐁᐧᑕᒧᐊᐧᐨ ᒋᔑᓇᑲᐧᓂᐠ ᐅᓇᓇᑕᐃᐧᑭᑫᒋᑫᐃᐧᓂᐊᐧ ᐅᑕᓇᐱᐃᐧᓂᐊᐧᐠ.

ᑭᒋᑫᐧ ᑕᐧᐟ ᐸᑲᒋ - ᑫᓂᑎ, ᑲᓂᑲᓂᐊᐱᑕᒪᑫᐨ ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᐊᓂᔑᓂᓂᐊᐧᐠ 
ᑲᐱᒥ ᑭᑭᓄᐡᑲᒪᑫᐊᐧᐨ ᐅᑭᑎᐸᑐᑕᐣ ᐊᓂᐣ ᐁᔑᐸᐸᒥᓯᐨ ᐃᒪ ᐃᐡᑯᓄᐃᐧᓂᐠ. ᐅᑭᐊᐧᐃᐧᑕᓇᐣ ᐊᑎᐟ 
ᑲᒥᓀᐧᑕᑭᐣ ᐅᐃᐧᑕᒪᑫᐃᐧᓀᓴᐣ: •ᐁᐧᓄᑎᓯᒪᑲᐣ ᒥᓄᔭᐃᐧᐣ• ᐁᑲᐧ ᒥᓇ •ᑫᑯᐣ ᑲᒥᒋᔭᐣ ᒥᓯᐁᐧ ᐃᔕᒪᑲᐣ 
ᑭᔭᐃᐧᐠ.• ᒥᐢ ᐸᑲᒋ - ᑫᓂᑎ ᐅᑭᐃᐧᑕᐣ ᒥᑲᓇ ᑲᐱᒧᓴᑕᒪᐠ ᑭᐱᒥᐃᐧᒋᐃᐧᑯᒥᐣ ᒪᐣᑐ ᒥᓇ ᒋᑌᐸᑫᑕᒪᐠ 
ᑲᑭᐊᐧᐸᑎᓂᑯᔭᐠ ᒋᔭᓂᔑᐱᒧᓴᑕᒪᐠ ᒥᑲᓇ.

“ᐊᓂᔑᓇᐯᐃᐧ ᐃᔑᑕᐧᐃᐧᐣ 

ᐅᑲᓄᒋᑭᑫᐦᐃᑯᓇᐊᐧ ᐊᓂᔑᓇᐯᐠ, 

ᒥᐦᐅᐁᐧ ᒥᓄᐱᒪᑎᓯᐃᐧᐣ ᑲᐃᒋᑲᑌᐠ, 

ᒋᐅᐱᓂᑎᔭᐠ ᒋᒪᐡᑲᐊᐧᑎᓯᐊᐧᐨ ᐊᐃᐧᔭᐠ 

ᒥᓇ ᑭᑕᔑᑫᐃᐧᓂᓇᐣ ᒋᒥᓄᔭᒪᑲᑭᐣ.” 

ᐅᑭᒪᑲᐣ ᐸᐧᓫ ᓴᔾᕑᐁᐟ

ᒪᔭᑦ ᑲᑭᐊᓄᓂᐨ ᒋᐊᔭᒥᐨ ᒪᐡᑭᑭᐃᐧᓂ ᓯᐣᑎᔭ ᐁᐧᐢᓫᐃ - ᐁᐢᑭᐧᒪ, ᑲᐊᓂᑫ ᑲᓇᐊᐧᐸᑕᐠ ᐊᓂᔑᓂᓂᐃᐧ 
ᒪᒋᒋᑫᐃᐧᐣ ᓫᐁᐠᐦᐁᐟ ᔪᓂᐳᕑᓯᑎ, ᐅᑭᐸᑭᑎᓇᐣ ᒪᔭᑦ ᑲᑭᐊᓂᒧᒋᑲᑌᐠ ᑲᐃᔑᓂᑲᑌᐠ ᐁᒪᒥᑯᒋᑲᑌᐠ ᐅᑕᓇᐠ 
ᑎᐸᒋᒧᐃᐧᓇᐣ. 

ᒪᐡᑭᑭᐃᐧᓂ ᓯᐣᑎᔭ ᐁᐧᐢᓫᐃ - ᐁᐢᑭᐧᒪ ᐅᑭᔭᓂᒧᑕᓇᐣ ᑲᑭᐃᔑᑲᑭᑫᑕᐠ ᐅᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ 
ᑲᑭᔭᓂᐸᑭᑎᓇᑭᐣ ᑫᑯᓇᐣ ᑫᓇᑕᐁᐧᑕᑲᐧᑭᐣ ᑫᓄᒋᒪᒋᔭᓄᑲᑲᓄᐊᐧᑭᐣ. ᐅᑭᑲᓄᑫᒪᐣ ᐃᒪ ᑲᑭᔭᐊᐧᐨ 
ᒪᐊᐧᒋᐦᐃᑐᐃᐧᓂᐠ ᑲᑭᐃᔑᓇᓇᑭᐡᑲᑭᐣ ᑫᑯᓇᐣ ᒣᑲᐧᐨ ᑲᐃᔑᐱᒧᒋᑲᑌᐠ ᐃᐡᑯᓄᐊᓄᑭᐃᐧᐣ ᑐᑲᐣ ᐁᑲ 
ᑲᐊᔑᑎᓂᑲᑌᑭᐣ ᑭᑭᓄᒪᑫᐃᐧᓂᐠ: •ᑲᐃᐧᐣ ᐃᐧᑲ ᐅᑕᓂᒧᑕᓯᓇᐊᐧ ᐊᓂᐣ ᑲᑭᐱᔑᐸᑭᑌᐡᑲᑯᐊᐧᐨ 
ᐅᑭᐱᐡᑲᑯᐃᐧᓂᐊᐧ, ᑲᐃᓯᓭᐦᐃᑯᐊᐧᐨ ᐅᑕᒐᑯᐃᐧᓂᐊᐧᐠ ᒥᓇ ᐅᒪᒥᑐᓀᒋᑲᓂᐊᐧᐠ ᐊᓂᔑᓂᓂᐊᐧᐠ 
ᑲᐅᑕᐱᓇᒧᐊᐧᐨ ᐅᐱᒪᑎᓯᐃᐧᓂᐊᐧ, ᓇᐣᑕ ᒥᓇ ᒋᐁᐧᐱᓂᑲᑌᑭᐣ ᐁᑲ ᑲᓇᐦᐃᓇᑲᐧᑭᐣ ᐸᑲᓂᓀᓂᒥᑎᐃᐧᓇᐣ 
ᒥᓇ ᑌᐯᐧᑕᒧᐃᐧᓇᐣ ᑲᓂᒪᐧᔦ ᒪᑕᓄᑭᔭᐣ ᐅᒪ.• ᐅᑭᐊᐧᐃᐧᑕᓇᐣ ᐅᑕᓇᐠ ᐊᐧᓂᑐᑕᑫᐃᐧᓇᐣ, •ᐅᑭᒪᐅᓂᐠ, 
ᐃᐡᑯᓄᐃᐧᓂᐠ ᒥᓇ ᐊᓄᑭᑕᒪᑫᐃᐧᓂᐠ ᑲᑭᐅᒋ ᐅᓀᑕᑲᐧᑭᐣ ᑫᐃᔑᑲᓇᐊᐧᐸᒥᑯᔭᐠ ᒪᒋᑲᓇᐊᐧᐸᒥᑯᐃᐧᓂᐠ 
ᑲᑭᐃᓀᑕᒧᐊᐧᐨ ᐃᐧᓇᐊᐧ ᐁᑭᑫᑕᒧᐊᐧᐨ ᑫᓂᑐᑕᒧᐊᐧᐨ.• ᒪᐡᑭᑭᐃᐧᓂ ᓯᐣᑎᔭ ᐁᐧᐢᓫᐃ - ᐁᐢᑭᐧᒪ 
ᑲᑫᐧᑌᐧᐃᐧᓇᐣ ᐅᑭᐊᐧᐃᐧᑕᓇᐣ ᒋᐅᒋ ᓇᓇᑲᑕᐁᐧᑕᒧᐊᐧᐨ ᑲᑭᐱᔕᐊᐧᐨ ᒪᐊᐧᒋᐦᐃᑐᐃᐧᓂᐠ ᐊᐱ ᑲᐊᓄᑲᑌᐠ 
ᓇᓇᑕᐃᐧᑭᑫᒋᑫᐃᐧᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ. ᐅᑭᐃᐧᑕᓇᐣ 94 ᑲᑭᐸᑭᑎᓂᑲᑌᑭᐣ ᒋᒪᑕᓄᑲᑌᑭᐣ ᐃᒪ 
ᑲᑭᐅᓂᑎᑲᑌᑭᐣ ᑌᐯᐧᐃᐧᐣ ᒥᓇ ᑭᐁᐧᒥᓇᐧᑕᒪᑫᐃᐧᐣ ᑲᔭᓄᑲᑕᒧᐊᐧᐨ ᑎᐸᒋᒧᐃᐧᐣ ᒥᓇ ᐅᑭᔭᓂᑭᐸᐦᐊᐣ 
ᐁᑭᔑᑭᒪᐨ ᒋᑲᑫᐧᑐᑕᒧᐊᐧᐨ ᐅᓇᓇᑕᐃᐧᑭᑫᒋᑫᐠ •ᒋᔑᑲᑫᐧᐱᒧᓴᑕᒧᐊᐧᐨ ᒥᑲᓇᐠ ᐁᑲ ᓇᐱᐨ ᑲᐃᔑᐱᒧᓴᑌᓂᐠ, 
ᒥᓇ ᐁᑯᑲᐡᑭᑐᐊᐧᐨ ᒋᐊᓂᔑᐱᒪᓄᑲᑕᒧᐊᐧᐨ ᐅᓇᓇᑕᐃᐧᑭᑫᒋᑫᐃᐧᓂᐊᐧ. ᐁᑲᐧ ᒥᓇ ᒋᑲᑫᐧᓂᓯᑕᐁᐧᑕᒧᐊᐧᐨ 
ᑲᐃᔑᑲᓇᐊᐧᐸᑕᒥᓂᐨ ᒥᓇ ᑲᐃᔑᐱᒥᓂᔕᐦᐊᒧᐊᐧᐨ ᑫᑯᓇᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ, ᐊᓂᐡ 
ᑭᐡᐱᐣ ᓂᑲᓇᒋᒧᐃᐧᓇᐣ ᑌᐯᐧᒪᑲᑭᐣ, ᐊᒥ ᐅᑫᐧᓂᐊᐧᐠ ᑫᐃᐧᒋᐦᐃᑯᔭᑭᑕᐧ ᒋᑭᐁᐧᐃᐧᓂᑯᔭᐠ, ᑭᑕᑭᒥᓇᐠ, 
ᑭᐁᐧᐃᐧᒋᐃᐧᑎᐃᐧᓂᐠ ᒥᓇ ᒋᑭᐁᐧᐡᑲᒪᑲᐠ ᓂᑲᐣ ᒋᑭᑭᔭᐠ ᐊᐯᓂᒧᐃᐧᐣ ᒥᓇ ᒋᒥᓄᔭᐊᐧᐨ ᑲᑭᓇ ᐊᐃᐧᔭᐠ.•

ᐊᐱ ᑲᑭᐃᐡᑲᐧᐊᔭᒥᐨ, ᑭᑫᓂᑲᒧᐣ ᑭᓂᑲᒧᒋᑲᑌ ᑲᑭᐊᐸᑎᓯᐨ ᒪᑌᐧᐦᐃᑲᐣ ᐁᒥᑯᒋᑲᑌᐠ ᐁᓇᑕᐁᐧᑕᑲᐧᐠ ᑭᑫᐃᐧᐣ 
ᒋᑕᑭᐧᒪᑲᐠ ᐊᐱ ᐊᓂᔑᓂᓂᐊᐧᐠ ᐁᓂᒪᒋᓂᐡᑲᐊᐧᐨ.

 

“ᐊᓂᔑᓂᓂᐊᐧᐠ ᐅᑭᐱᒥ ᑲᓇᐁᐧᑕᓇᐊᐧ 

ᐅᑕᓂᔑᓂᓂᐃᐧ ᑭᑫᑕᒪᐃᐧᓂᐊᐧ ᐱᓂᐡ 

ᓄᑯᑦ ᑲᑭᔑᑲᓂᐠ ᐁᑲᐧ ᑕᐡ ᐃᓯᓭ 

ᒋᐱᒥ ᓇᓇᑲᒋᑐᔭᐠ ᑲᑭᑭᓄᒪᑫᔭᐠ, 

ᑲᐃᐡᑯᓄᐃᐧᔭᐠ, ᑲᐯᑲᐱᒥᑭᑫᑕᒪᐠ 

ᑫᑯᓇᐣ ᒥᓇ ᑲᐊᓂᔑᓂᓂᐃᐧᔭᐠ 

ᐁᑭᒋᓀᑕᑲᐧᐠ ᒋᑲᓄᑫᓄᑕᒪᐠ ᒥᓇ 

ᒋᐱᒧᑐᔭᐠ ᑲᑭᑕᐁᐧᑕᒧᐃᐧᐣ ᐯᔓᐨ 

ᒋᑲᐯᔑᐣᑕᒪᐠ ᐊᐦᑭ ᒥᓇ ᒋᑲᓇᑌᑕᒪᐠ 

ᑭᑕᑭᒥᓇᐣ ᒥᓇ ᓴᑲᐃᑲᓇᐣ.” 

ᒪᐡᑭᑭᐃᐧᓂ ᓯᐣᑎᔭ ᐁᐧᐢᓫᐃ - ᐁᐢᑭᐧᒪ

ᑲᑭᓇᑐᒥᑕᐧ ᒋᐱᔕᐊᐧᐨ ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᒥᑕᓱᔭᑭᐃᐧᐣ ᐁᑎᐱᐡᑲᒧᒪᑲᐠ ᒪᑯᔐᐃᐧᐣ 
ᐅᑭᒥᓄᐅᑎᓯᑯᐊᐧᐣ ᐅᒪᑌᐧᐦᐃᑫᐠ.

ᑲᑭᑎᐸᒋᒧᐊᐧᐨ

ᐁᒪᑕᓄᑲᑌᓂᐠ ᐅᓇᓇᑕᐃᐧᑭᑫᒋᑫᐃᐧ ᐃᐧᑕᓄᑭᒥᑯᐃᐧᓂᐊᐧ ᐊᓂᔑᓂᓂᐃᐧ 
ᑕᓇᐱᐃᐧᓇᐣ ᑲᑲᐯᔑᐊᐧᐨ ᒥᐢ ᓫᐊᕑᐃᓫᐃ ᒪᑫᐧᑯᕑ ᒥᓇ ᒪᐡᑭᑭᐃᐧᓂ ᒣᕑᐃᔭᐣ ᒪᕑ

ᒥᐢ ᓫᐊᕑᐃᓫᐃ ᒪᑫᐧᑯᕑ ᐊᓂᔑᓇᐯᑫᐧᐃᐧ (ᐅᒋᐯᐧ) ᐊᐧᔾᐟᐱᐡ ᓯᐱᐠ ᐃᐡᑯᓂᑲᓂᐠ ᒥᓇ ᐅᑭᑌᐱᓇᐣ ᒪᐡᑭᑭᐃᐧ 
ᐃᐡᑯᓄᒪᓯᓇᐃᑲᓂ ᑭᐁᐧᑎᓄᐠ ᒪᐡᑭᑭᐃᐧ ᐊᓄᑭᐃᐧ ᑭᑭᓄᒪᑫᐃᐧᓂᐠ ᓫᐊᕑᐃᐣᔑᔭᐣ ᔪᓂᐳᕑᓯᑎ. ᒥᑕᐡ 
ᐁᓇᓄᑭᐨ ᐃᒪ ᐅᒪᐡᑭᑭᐃᐧ ᐊᓄᑭᐃᐧ ᓇᓇᑕᐃᐧᑭᑫᒋᑫᐃᐧᓂᐠ ᐁᐅᒋ ᐊᓄᑲᓇᐨ ᐊᓂᔑᓂᓂᐃᐧ ᐊᐊᐧᔑᔕᐠ ᒥᓇ 
ᐅᐡᑲᑎᓴᐠ. ᒪᐡᑭᑭᐃᐧᓂ ᒣᕑᐃᔭᐣ ᒪᕑ ᐃᔑᐊᓄᑭ ᑲᔭᐡ ᐱᒪᑎᓯᐃᐧᐣ ᑲᓇᓇᑲᒋᒋᑲᑌᐠ ᑲᐊᓄᑲᑕᐠ ᑭᐁᐧᑎᓄᐠ 
ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᐃᒪ ᓫᐊᕑᐃᐣᔑᔭᐣ ᔪᓂᐳᕑᓯᑎ. ᐅᑭᐱᐊᓄᑲᑕᐣ ᒥᓄᔭᐃᐧ ᐊᓄᑭᐃᐧᓂᐠ ᒥᓇ 
ᑲᑭᑭᓄᐦᐊᒪᐃᐧᑕᐧ ᐁᑲ ᑫᐅᒋᓴᑲᐱᓀᐊᐧᐨ ᐊᓂᔑᓂᓂᐊᐧᐠ ᑲᐃᔑᑲᐯᔑᐊᐧᐨ ᑕᓇᐱᐃᐧᓇᐣ ᐊᑯᓇᐠ 1995.

ᐅᑭᐃᐧᑕᓇᐊᐧ ᐊᓂᐣ ᑲᑭᐃᔑᑲᑭᑫᑕᒧᐊᐧᐨ ᒣᑲᐧᐨ ᑲᑭᐱᒪᓄᑲᑕᒧᐊᐧᐨ ᐅᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂᐊᐧ 
ᐊᓂᔑᓂᓂᐃᐧ ᑕᓇᐱᐃᐧᓇᐣ ᐃᒪ ᒪᓂᑐᓫᐃᐣ ᒥᓂᑎᑯᐠ ᑲᔭᑭᐣ ᑕᓇᐱᐃᐧᓇᐣ. ᐁᑲᐧ ᑕᐡ ᑭᐅᓇᓴᐊᐧᐠ 
ᑫᑲᓇᐊᐧᐸᑕᒧᐊᐧᐨ ᐊᓂᔑᓂᓂᐃᐧ ᑕᓇᐱᐃᐧᓇᐣ ᒪᓂᑐᓫᐃᐣ ᒥᓂᑎᑯᐠ ᑲᔭᑭᐣ ᒋᐅᒋ ᓇᓇᑲᒋᑐᐊᐧᐨ 
ᓇᓇᑕᐃᐧᑭᑫᒋᑫᐃᐧ ᐃᓇᓄᑭᐃᐧᓇᐣ ᒥᓇ ᑫᒋᓇᐨ ᒋᐱᒥᓂᔕᐦᐃᑲᑌᑭᐣ ᑲᑭᐃᔑᐅᓇᒋᑲᑌᐠ ᒋᓇᓄᑲᑌᐠ. 
ᐁᑲᐧ ᑲᑭᑎᐸᒋᒧᐊᐧᐨ ᐅᑭᐊᐧᐃᐧᑕᓇᐊᐧ ᒋᔑᐱᒪᓄᑲᑌᐠ ᐅᐁᐧ ᓇᓇᑕᐃᐧᑭᑫᒋᑫᐃᐧᐣ ᒋᑲᐧᔭᒋᓇᓂᐊᐧᐠ 
ᑲᐃᔑᓂᓯᑕᐁᐧᒋᑲᑌᐠ ᑕᓇᐱᐃᐧᐣ, ᑲᑭᐱᑐᑕᑫᒪᑲᐠ ᐅᑯᑲᑲᐯᔑᐦᐃᑯᐃᐧᐣ, ᑲᒪᐡᑲᐊᐧᓄᑭᒪᑲᐠ ᑭᐱᑐᐁᐧᐃᐧᐣ 
ᒥᓇ ᐊᐧᐃᐧᔭᑌᑕᒧᐃᐧᐣ, ᒥᓇ ᑲᐊᐧᐃᐧᒋᐦᐃᑎᓇᓂᐊᐧᐠ. ᑲᑭᑎᐸᒋᒧᐊᐧᐨ ᑲᔦ ᐅᑭᔭᓂᒧᑕᓇᐊᐧ ᐁᑭᒋᓀᑕᑲᐧᐠ 
ᑕᓇᐱᐃᐧᓂᐠ ᓂᑲᐣ ᒋᔭᓂᑲᐧᔭᒋᒋᑲᑌᐠ ᑲᐃᐧᓇᓇᑕᐃᐧᑭᑫᒋᑲᑌᐠ ᐃᒪ ᐃᓀᑫ ᑫᑭᐃᔑᐃᐧᒋᒋᑲᑌᐠ 
ᑭᑭᓄᒪᑫᐃᐧᐣ. ᐅᑎᓀᑕᓇᐊᐧ ᒋᑭᑭᓄᐦᐊᒪᐃᐧᑕᐧᐸᐣ? ᐅᑎᓀᑕᓇᐊᐧ ᓇᐦ ᐊᓂᔑᓂᓂᐊᐧᐠ ᒋᑭᑭᓄᐦᐊᒪᐃᐧᑕᐧ? 
ᑕᑭ ᑭᒋᓀᑕᑲᐧᐣ ᑕᐡ ᐃᒪ ᑕᓇᐱᐃᐧᓂᐠ ᑲᑲᐯᔑᐊᐧᐨ ᐯᑌᓂᓯᑐᑕᒧᐊᐧᐸᐣ ᐊᓂᐣ ᑫᐃᓇᐸᒋᒋᑲᑌᐠ ᐅᐁᐧ 
ᓇᓇᑕᐃᐧᑭᑫᒋᑫᐃᐧᐣ. ᑕᓇᐱᐃᐧᓂᐠ ᓇᐦ ᑲᑲᐯᔑᐊᐧᐨ ᐅᑎᓀᑕᓇᐊᐧ ᒋᐃᐧᒋᑕᐧᐊᐧᐨ ᐅᒪ ᓇᓇᑕᐃᐧᑭᑫᒋᑫᐃᐧᓂᐠ? 
ᒥᑕᐡ ᑲᔦ ᑫᑭᐃᔑ ᑲᑫᐧᓂᓯᑕᐁᐧᑕᒧᐊᐧᐸᐣ ᐅᓇᓇᑕᐃᐧᑭᑫᒋᑫᐠ ᒥᔑᐣ ᑕᓇᐱᐃᐧᓇᐣ ᐅᑕᔭᑯᐦᐃᑯᓇᐊᐧ 
ᓇᓇᑕᐃᐧᑭᑫᒋᑫᐃᐧᓇᐣ ᒥᓇ ᐸᐣᐟ ᐅᑕᓄᑭᐠ ᒥᔑᓇᐧᔦᐠ ᑫᑯᓇᐣ ᐅᑐᑕᒪᓄᑲᑕᓇᐊᐧ ᑲᐃᐧᐣ ᑕᐡ ᑕᑭᑌᐱᓭᓯᐊᐧᐠ 
ᐅᒪ ᒋᑭᐃᔑᐃᐧᒋᑕᐧᐊᐧᐨ. ᐅᑭᐊᐧᐃᐧᑕᓇᐊᐧ ᑲᔦ ᐁᓇᑕᐁᐧᑕᑲᐧᐠ ᒋᒪᓇᒋᒋᑲᑌᐠ ᑫᑌ ᐊᓂᔑᓂᓂᐃᐧ ᑭᑫᑕᒪᐃᐧᐣ 
ᒥᓇ ᑲᓂᔑᐱᒧᓂᑎᓱᒪᑲᑭᐣ ᑕᓇᐱᐃᐧᓇᐣ. ᑕᑲᐧᓇᐣ ᐊᑎᐟ ᑫᑯᓇᐣ ᑫᑭᐅᒋ ᓇᓇᑭᐡᑭᑲᑌᑭᐣ ᒋᑭᐅᒋᑲᐡᑭᒋᑲᑌᐠ 
ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᐊᔑᐨ ᒥᓇ ᔓᓂᔭᐃᐧᑫᑯᐣ. ᐊᒥ ᑕᓴᐧ ᐁᓯᓭᐠ ᐁᑲ ᐃᐧᑲ ᐁᑌᐱᓭᐨ 
ᔓᓂᔭ ᑲᐧᔭᐠ ᒋᑭᐊᓄᑲᑌᑭᐣ ᑕᓇᐱᐃᐧᓇᐣ ᒥᓇ ᑫᑭᔭᓄᒋ ᐱᒋᓂᐡᑲᒋᑲᑌᑭᐣ ᐁᑲᐧ ᒥᓇ ᑲᐱᐦᐅᓇᓂᐊᐧᐠ 
ᒋᔭᓂᐸᑭᑎᓂᐨ ᔓᓂᔭ ᑲᐃᐧᐣ ᐃᒪ ᒋᔑᓇᐦᐃᓭᐠ ᐃᐧᑕᓄᑭᒥᑐᐃᐧᐣ ᒥᓇ ᒋᔭᓂᐅᒋᒪᑲᐠ ᑌᐸᑫᓂᒥᑐᐃᐧᐣ, ᒥᑕᐡ 
ᐃᒪ ᐯᔑᐧᑫᐠ ᑲᓇᑭᐡᑭᑲᑌᐠ ᐁᑲ ᑲᓇᐦᐃᓭᐠ ᑕᓇᐱᐃᐧᓇᐣ ᑲᐃᔑᔭᑭᐣ.

ᐁᑲᐧ ᐅᑎᐸᒋᒧᐠ ᐅᑭᑎᐸᒋᒪᐊᐧᐣ ᐊᓂᐣ ᑲᑭᐃᔑ ᑲᑭᑫᓂᒪᐊᐧᐨ ᐃᒪ ᒪᓂᑐᓫᐃᐣ ᒥᓂᑎᑯᐠ ᑲᑭᐊᑕᐃᐧ 
ᑕᔑᓇᓇᑕᐃᐧᑭᑫᒋᑫᐊᐧᐨ. ᐁᑲᐧ ᑕᐡ ᑭᐅᓇᒋᑲᑌ ᑲᒪᐡᑭᑭᐊᐧᓄᑭᐃᐧ ᐱᒧᒋᑫᐊᐧᐨ ᒋᒪᐊᐧᒋᐦᐃᑐᐊᐧᐨ ᑲᑭᓇ 
ᑕᓇᐱᐃᐧᓇᐣ ᐊᐧᑲᐦᐃ ᒪᓂᑐᓫᐃᐣ ᒥᓂᑎᑯᐠ ᑲᐅᒋᐯᔓᓇᑲᐧᑭᐣ ᒋᓇᓇᑕᐃᐧᑭᑫᑕᒧᐊᐧᐨ ᒪᑕᓄᑲᑌᐠ ᐅᐁᐧ, ᐊᓂᐣ 
ᑫᑭᐃᔑᐃᐧᒋᐦᐃᐁᐧᓭᐠ ᒋᑕᐧᑭᐊᐧᐨ ᐊᐃᐧᔭᐠ ᓇᓇᑕᐃᐧᑭᑫᒋᑫᐃᐧᓂᐠ ᐁᑲᐧ ᒥᓇ ᐃᐧᓇᐊᐧ ᓂᑲᓂᑲᓇᐊᐧᐸᑕᒧᐊᐧᐨ 
ᓇᓇᑕᐃᐧᑭᑫᒋᑫᐃᐧᓂ. ᑭᐅᓇᓴᐊᐧᐠ ᑫᓂᑲᓂᐊᐱᑕᒪᑫᐊᐧᐨ ᒋᐱᒥ ᓂᑲᓂᐡᑲᒪᐊᐧᐊᐧᐨ ᐅᓇᓇᑕᐃᐧᑭᑫᒋᑫᐠ 
ᑫᒋᓇᐨ ᑕᐱᐡᑯᐨ ᑕᓇᐱᐃᐧᓇᐣ ᒥᓇ ᐅᓇᓇᑕᐃᐧᑭᑫᒋᑫᐠ ᒋᑲᐧᔭᒋᐊᐧᐨ. ᐃᑫᐧᓂᐊᐧᐠ ᑕᐡ ᐅᑕᐱᑕᒪᑫᐠ 
ᓄᒪᑫ ᐅᑭᑕᔑᑲᓇᐊᐧ ᒋᔭᓂᑭᔑᑕᐊᐧᐨ, ᐊᔑᐨ ᒥᓇ ᑲᑭᐅᓇᓯᓇᐦᐊᒧᐊᐧᐨ ᑭᑭᓄᐦᐃᑫᐃᐧᓇᐣ ᑲᓇᑫᐧᒋᑲᑌᑭᐣ 
ᐊᓂᐣ ᑲᐃᔑᓇᑕᐁᐧᑕᑲᐧᐠ ᒋᓇᓄᑲᑌᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ: ᑫᑯᓀᓇᐣ ᑫᓇᓇᑕᐃᐧᑭᑫᒋᑲᑌᑭᐣ; 
ᐊᓂᐣ ᑫᑐᒋᑲᑌᐠ ᒋᓇᓇᑕᐃᐧᑭᑫᒋᑲᓄᐊᐧᐠ; ᐁᑲᐧ ᒥᓇ ᐊᐁᐧᓀᐣ ᑫᐊᓄᓇᑲᓄᐃᐧᐨ ᔑᐃᓀᐧᑕᒪᐊᐧᑕᑭᐣ 
ᑲᑭᒪᐊᐧᑐᓂᑲᑌᑭᐣ ᑫᑯᓇᐣ. ᐅᑫᐧᓂᐊᐧᐠ ᑕᐡ ᑲᐊᐱᑕᒪᑫᐊᐧᐨ ᑭᐅᒋᐅᑕᐱᓇᐊᐧᐠ ᑕᓇᐱᐃᐧᓂᐠ 
ᑲᑕᓇᓄᑭᑕᒪᑫᐊᐧᐨ, ᐊᓂᔑᓂᓂᐊᐧᑎᓯᐃᐧᓂᐠ ᐅᑭᑭᓄᐦᐊᒪᑫᐠ ᒥᓇ ᐊᓂᔑᓂᓂᐊᐧᐠ ᑲᐁᐧᒥᑎᑯᔑᐃᐧᑭᑫᑕᓱᐊᐧᐨ.

ᑲᒪᐡᑲᐊᐧᓄᑭᒪᑲᐠ ᑭᐱᑐᐁᐧᐃᐧᐣ 

ᒥᓇ ᐊᐧᐃᐧᔭᑌᑕᒧᐃᐧᐣ ᑭᒋᓀᑕᑲᐧᐣ 

ᑲᐃᐧᑕᓄᑭᒥᑕᐧ ᐊᓂᔑᓂᓂᐊᐧᐠ 

ᐅᑕᓇᐱᐃᐧᓂᐊᐧᐠ.

ᐅᓀᐧᓂᐊᐧᐣ ᑭᑭᓄᐦᐃᑫᐃᐧᓇᐣ ᒥᓇ ᐅᓇᑯᓂᑲᓀᓴᐣ ᑲᑭᐅᓇᒋᑲᑌᑭᐣ ᑭᐅᒋ ᐅᑕᐱᓂᑲᑌ ᓂᐦᓴᐧᓱ 
ᒥᔓᒥᐢ ᑭᑭᓄᐦᐊᒪᑫᐃᐧᓂᐠ3 ᐁᑲᐧ ᒥᓇ ᓂᐦᓯᐣ ᑲᐅᒋᐅᓇᔓᐊᐧᑕᒧᐊᐧᐨ ᐅᓇᑯᓂᑲᓀᓴᐣ ᑲᑭᐅᓇᑐᐊᐧᐨ,4  
ᐱᐢᑭᑕᓯᓇᐦᐃᑲᓂᐠ 9, ᐁᑲᐧ ᐃᔑᐃᐧᑕᒪᑫᒪᑲᓄᐣ:

• ᒋᑭᒋᓀᒋᑲᑌᐠ ᐱᒪᑎᓯᐃᐧᐣ; ᒋᑭᒋᓀᒋᑲᑌᐠ ᑲᐸᑭᑎᓂᑎᓱᐨ ᐊᐃᐧᔭ ᒋᒪᓯᓇᐦᐅᑎᓱᐨ; 

• ᒋᑭᑌᓂᒥᑕᐧ ᑲᑯᐸᒋᓭᐊᐧᐨ ᐊᐃᐧᔭᐠ; 

• ᒋᑭᒋᓀᒋᑲᑌᐠ ᑲᐊᔭᑲᐧᒥᑲᓇᐁᐧᒋᑲᑌᐠ ᑎᐱᓇᐁᐧ ᑎᐸᒋᒥᒧᐃᐧᐣ; 

• ᒋᑭᒋᓀᒋᑲᑌᐠ ᐅᓇᔓᐁᐧᐃᐧᐣ ᑲᓇᑕᒪᑫᒪᑲᐠ; 

• ᒋᑕᐱᑕᐃᐧᑲᓇᐊᐧᐸᒋᑲᑌᑭᐣ ᑲᒪᒋᑐᒋᑫᒪᑲᑭᐣ ᒥᓇ ᑲᐃᐧᒋᐦᐃᐁᐧᒪᑲᑭᐣ; ᐁᑲᐧ ᒥᓇ 

• ᒋᐊᒋᐃᐧᓂᑲᑌ ᑲᒪᒋᑐᒋᑫᒪᑲᑭᐣ ᒥᓇ ᒋᓇᑭᓂᑲᑌᐠ ᑲᐃᐧᒋᐦᐃᐁᐧᒪᑲᑭᐣ.

• 

ᑕᓇᑕᐁᐧᑕᑯᓯᐊᐧᐠ ᐅᓇᓇᑕᐃᐧᑭᑫᒋᑫᐠ ᒋᒧᐡᑭᓀᐱᐦᐊᒧᐊᐧᐨ ᐅᑕᐱᑕᒪᑫᐠ ᑲᑭᐅᓇᑐᐊᐧᐨ ᑫᐊᐸᑕᓂᐠ, 
ᐁᑲᐧ ᐃᒪ ᑲᑫᐧᒋᒥᐁᐧᒪᑲᓄᐣ ᓇᓇᑕᐃᐧᑭᑫᒋᑫᐃᐧᐣ ᐅᒋ ᐁᑲᐧ ᐊᐱᐣ ᐅᑕᐱᑕᒪᑫᐠ ᐅᑲ ᑲᓇᐊᐧᐸᑕᓇᐊᐧ 
ᒧᐡᑭᓀᐱᐃᑲᓂ ᒋᐃᐧᑕᒪᐊᐧᑲᓄᐨ ᐅᓇᓇᑕᐃᐧᑭᑫᒋᑫ ᐊᓂᐣ ᑫᐃᔑ ᓇᑕᐁᐧᑕᑯᓯᐨ ᒋᔑᐱᒥᓂᔕᐦᐊᐠ 
ᐅᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ.

ᐃᓀᐧᓂᐊᐧᐣ ᑲᑭᐅᑎᓂᑲᑌᑭᐣ ᐃᐧᑕᒪᑫᐃᐧᓇᐣ ᑭᐅᒋᒪᑲᐣ ᑕᓇᐱᐃᐧᓂᐠ ᒋᐅᒋᐅᓀᒋᑲᑌᐠ ᑫᓂᔑᒪᑕᓄᑲᑌᐠ 
ᓇᓇᑕᐃᐧᑭᑫᒋᑫᐃᐧᐣ ᒥᓇ ᐁᐱᒋᑭᒋᓀᑕᑲᐧᐠ ᒋᑕᐃᐧᓭᓭᒋᑲᑌᐠ ᒋᐃᐧᑕᓄᑭᒥᑕᐧ ᑲᐱᒧᑐᐊᐧᐨ ᔪᓂᐳᕑᓯᑎ 
ᑭᒋᐃᐡᑯᓄᑲᒥᑯᐣ.

ᒥᐅᓄ ᑲᔦ ᑲᑭᐸᑭᑎᓂᑲᑌᑭᐣ ᐃᐧᑕᒪᑫᐃᐧᓇᐣ ᒋᐊᔭᒥᒋᑲᑌᑭᐣ ᑲᐃᔑᐊᐧᐃᐧᒋᑲᑌᑭᐣ ᑲᓂᒪᓯᓇᐦᐃᑲᑌᑭᐣ:

• ᐱᐢᑭᑕᓯᓇᐦᐃᑲᓂᐠ 9 ᑲᓇᑕ ᐊᓂᔑᓂᓂᐊᐧᐠ, ᐃᓄᐃᐟ ᒥᓇ ᐊᐱᑕᐃᐧᑯᓯᓴᓇᐠ ᑫᐃᐧᓇᐊᐧ ᒋᐸᐸᒥᓯᐊᐧᐨ 
ᓇᓇᑕᐃᐧᑭᑫᒋᑫᐃᐧᓂᐠ TCPS2 ᑫᐊᔑᑲᓇᐊᐧᐸᒋᑲᑌᐠ ᐸᐸᑲᐣ ᑲᐅᑕᑲᓀᓯᐊᐧᐨ ᐅᓇᓇᑕᐃᐧᑭᑫᓂᒥᑯᐊᐧᐨ 
ᑲᑭᐱᐸᐱᒪᑎᓯᐊᐧᐨ 

• ᐊᓂᔑᓂᓂᐊᐧᐠ ᑫᐅᑎᓇᒧᐊᐧᐨ ᐃᐧᑕᒪᑫᐃᐧᐣ ᐅᑭᒪᐅᓂᐠ ᑲᑲᓇᐁᐧᒋᑲᑌᑭᐣ ᐱᐊᐧᐱᑯᐠ OCAP 
ᑭᑭᓄᐦᐊᒪᑫᐃᐧᐣ  

• ᑲᐊᓂᒪᐠ ᐊᑯᓯᐃᐧᐣ ᐃᐧᒋᐦᐃᐁᐧᐃᐧᐣ ᐅᐣᑌᕑᐃᔪ: ᐊᓂᔑᓂᓂ ᐃᐧᑕᓄᑭᒥᑐᐃᐧᐣ ᒥᓇ ᐊᓂᔑᓂᓂ 
ᑲᐃᓇᑎᓯᐨ ᑭᑭᓄᒪᑫᐃᐧᐣ ᐱᐊᐧᐱᑯᐠ.

ᑕᓇᐱᐃᐧᓇᐣ ᑲᓇᓇᑕᐃᐧᑭᑫᒋᑲᑌᑭᐣ: ᒋᐊᒋᒋᑲᑌᓂᐠ ᑲᐃᔑᐸᒥᐦᐃᑕᐧ 
ᑲᑭᑭᐡᑲᐊᐧᐊᐧᓱᐊᐧᐨ ᐃᑫᐧᐊᐧᐠ ᒪᐡᑭᑭᐃᐧᓂ ᓇᐦᓇ ᒍᒪ ᒥᓇ ᓴᐧᓫ ᒣᒣᑫᐧ

ᒪᐡᑭᑭᐃᐧᓂ ᒍᒪ ᐃᓇᓄᑭ ᐁᓇᓇᑕᐃᐧᑭᑫᑕᑭᐣ ᑲᐃᔑᐱᒥ ᒪᐡᑭᑭᐃᐧ ᐊᐧᐃᐧᒋᐦᐃᑕᐧ ᒥᓇ ᐃᒪ ᐃᓀᑫ 
ᑲᑲᐧᒋᐦᐃᑯᐊᐧᐨ ᑫᑯᓇᐣ ᒣᑲᐧ ᑲᑭᑭᐡᑲᐊᐧᐊᐧᓱᐊᐧᐨ ᐊᓂᔑᓂᓂᐃᐧᑫᐧᐠ ᑭᐁᐧᑎᓄᐠ ᐅᐣᑌᕑᐃᔪ ᑲᑲᐯᔑᐊᐧᐨ. 
ᒥᔑᓇᐧᔦᐠ ᐅᐱᒪᓄᑲᑕᓇᐣ ᑲᑭᐱᔑ ᐃᐡᑯᓄᐦᐊᑲᓄᐨ ᒋᓇᓄᑭᐨ ᒪᐡᑭᑭᐊᐧᓄᑭᐃᐧᓂᐠ ᒋᓇᓇᑕᐃᐧᑭᑫᑕᑭᐣ 
ᐊᓂᔑᓂᓂᐃᐧᑫᐧᐠ ᐅᒥᓄᔭᐃᐧᓂᐊᐧ, ᑲᐱᒥᔭᐊᐸᒋᑐᐊᐧᐨ ᑲᑲᐧᒋᐦᐃᐁᐧᒪᑲᑭᐣ ᑫᑯᓇᐣ ᒣᑲᐧᐨ ᑲᑭᑭᐡᑲᐊᐧᐊᐧᓱᐊᐧᐨ, 
ᑲᔭᓂᒪᓂᐠ ᐊᑯᓯᐃᐧᓂ ᑲᔭᒪᑲᓂᐠ ᐊᐧᐸᔭᐊᐧᐠ ᒪᒣᒋᑲᐦᐃᑯᐃᐧᐣ ᐁᑲᐧ ᒥᓇ ᑲᓇᑕᐃᐧᐦᐃᑕᐧ ᑲᐱᑯᐡᑭᓭᐠ ᐊᐧᐸᔭᐠ. 
ᓴᐧᓫ ᒣᒣᑫᐧ ᐅᑭᐢᑭᒪᓂᓯᐊᐧᐳᐠ ᐁᐅᒋᐨ ᐅᑭᒪᐃᐧ ᒪᐡᑭᑭᐃᐧᐱᒧᒋᑫᐃᐧᓂᐠ ᔑᐸᐧᑲᒪ ᐱᒧᒋᑫᐃᐧᓂᐠ. ᐁᑲᐧ ᑲᐃᐧᐣ 
ᒋᑭᐅᒋᐃᓯᓭᐨ ᒋᔕᐨ ᒪᐊᐧᒋᐦᐃᑯᐃᐧᓂᐠ.

ᑲᑭᐸᑭᑎᓂᑲᑌᐠ ᑎᐸᒋᒧᐃᐧᐣ ᑭᐃᐧᒋᑲᑌ ᑲᑭᐅᒋ ᒪᒋᒋᑲᑌᐠ ᔑᐸᐧᒪᑲ ᒪᐡᑭᑭᐃᐧ ᐱᒧᒋᑫᐃᐧᓂᐠ ᒋᑕᑲᐧᐠ 
ᐃᐧᑕᓄᑭᒥᑐᐃᐧᐣ ᒥᓇ ᒥᓄᐃᐧᒋᐃᐧᑐᐃᐧᐣ ᐁᑭᐃᔑᑲᓇᐊᐧᐸᒋᑲᑌᐠ ᐃᐧᓇᐊᐧ ᐊᓂᔑᓂᓂᐊᐧᐠ ᒋᐱᒧᑐᒪᓱᐊᐧᐨ 
ᐅᒪᐡᑭᑭᐃᐧ ᐱᒧᒋᑫᐃᐧᓂᐊᐧ. ᒥᑕᐡ ᐅᓀᐧᓂᐊᐧᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ ᑲᑕᑭᐧᒪᑲᑭᐣ ᐅᒪ 
ᐃᐧᑕᓄᑭᒥᑐᐃᐧᓂᐠ: ᑲᓴᐸᓇᑲ, ᐊᐧᐱᑭᑲ, ᐊᐧᐊᐧᑲᐱᐃᐧᐣ ᐁᑲᐧ ᒥᓇ.

3 ᒥᐅᓀᐧᓂᐊᐧᐣ ᓂᐦᓴᐧᓱ ᒥᔓᒥᐢ ᑭᑭᓄᐦᐊᒪᑫᐃᐧᓇᐣ: ᓂᐸᐧᑲᐃᐧᐣ; ᑭᑌᓂᒥᑐᐃᐧᐣ; ᓱᑭᑌᐦᐁᐃᐧᐣ; ᑲᐧᔭᑲᐧᑎᓯᐃᐧᐣ; ᑕᐸᑌᓂᒧᐃᐧᐣ; ᑌᐯᐧᐃᐧᐣ; ᐁᑲᐧ ᒥᓇ ᓴᑭᐦᐃᑐᐃᐧᐣ.

4 ᑲᐃᔑᐊᐧᐃᐧᒋᑲᑌᐠ ᓂᐦᓯᐣ ᑲᐅᒋᐅᓇᔓᐊᐧᑕᒧᐊᐧᐨ ᐅᓇᑯᓂᑲᓀᓴᐣ ᑲᑭᐅᓇᑐᐊᐧᐨ ᐱᐢᑭᑕᓯᓇᐦᐃᑲᓂᐠ 9 ᐅᒪ ᐱᐊᐧᐱᑯᐠ:   
http://www.pre.ethics.gc.ca/eng/policy-politique/initiatives/tcps2-eptc2/chapter9-chapitre9/

ᐊᓂᔑᓂᓂᐃᐧ ᑕᓇᐱᐃᐧᓇᐣ 

ᑲᐃᐧᒋᑲᐸᐃᐧᒋᑲᑌᑭᐣ ᐃᐧᑕᓄᑭᒥᑐᐃᐧᓂᐠ 

ᐅᒋᐃᐧᒋᐦᐃᐁᐧᒪᑲᐣ ᒋᒥᓄᓭᐠ 

ᐃᐧᒋᐃᐧᑐᐃᐧᐣ.

ᐊᐧᓇᒪᐣᓴᑲᐃᑲᓂᐠ, ᑲᑭᓇ ᐅᓀᐧᓂᐊᐧᐣ ᑕᓇᐱᐃᐧᓇᐣ ᓄᐱᒪᑲᒥᐠ ᐊᔭᐊᐧᐣ ᑭᐁᐧᑎᓄᐠ ᐃᓀᑫ ᐊᐧᓂᓇᐊᐧᑲᐠ. 
ᐅᐁᐧ ᒪᑕᓄᑭᐃᐧᐣ ᑲᑭᐅᒋ ᒪᒋᒋᑲᑌᑭᐸᐣ ᐁᐧᓴ ᐅᑕᓇᐠ ᑲᑭᐱᒪᒪᒋᐃᐧᓂᑕᐧᐸᐣ ᐅᒪᒪᒥᒪᐠ ᐁᔑᐃᐧᓂᑕᐧ 
ᐊᐧᓂᓇᐊᐧᑲᐠ ᓇᐣᑕ ᑕᐣᑐᕑ ᐯ ᑕᐊᑕᐃᐧᑕᔑ ᐊᐧᐸᒪᐊᐧᓱᐊᐧᐨ ᐁᑲᐧ ᒥᓇ ᐁᑭᐊᑕᐃᐧᑕᔑ ᑲᓇᐁᐧᑕᑯᓯᐊᐧᐨ 
ᐊᑯᓇᐠ ᓂᐦᓱᐱᓯᑦ ᐁᓇᑲᑕᒧᐊᐧᐨ ᐅᑕᓇᐱᐃᐧᓂᐊᐧ ᐁᑲᐧ ᒥᓇ ᐊᐧᑯᒪᑲᓇᐠ ᐁᒧᒋᑕᓀᑕᒧᐊᐧᐨ ᐊᓂᐣ ᐊᐱᐣ 
ᐁᐣᑎᐊᐧᑫᐧᐣ ᒪᒪ ᒥᓇ ᐅᐡᑲᐊᐧᔑᐡ. ᔑᐸᐧᑲᒪ ᒪᐡᑭᑭᐃᐧ ᐱᒧᒋᑫᐃᐧᓂᐠ ᑕᐡ ᑭᐸᑭᑎᓇᐸᐣ ᔓᓂᔭ ᒋᒪᒋᒋᑲᑌᐠ 
ᐊᓄᑭᐃᐧᐣ.

ᐁᑲᐧ ᓂᐢᑕᑦ ᐅᑭᑐᑕᓇᐊᐧ ᑲᓂᒪᒋᑐᐊᐧᐨ ᐅᐁᐧ ᐊᓄᑭᐃᐧᓂ ᐅᑭᐅᓇᓴᐊᐧᐣ ᑫᐊᐱᑕᒪᑫᐊᐧᐨ ᒥᓇ ᐯᔑᐠ 
ᐊᐃᐧᔭ ᑭᐊᓄᑭᐦᐊ ᒋᓇᓇᑕᐃᐧᑭᑫᑕᐠ ᐊᓂᐣ ᑫᑭᐃᔑᐃᐧᒋᐦᐃᑕᐧ ᐅᒪᒪᒥᒪᐠ ᒥᓇ ᐅᑕᐊᐧᔑᔑᒪᐣ ᐃᒪ 
ᑕᓇᐱᐃᐧᓂᐠ ᑫᑭᐅᒋᐊᐧᐃᐧᒋᐦᐃᑕᐧ. ᑲᐊᐱᑕᒪᑫᐊᐧᐨ ᑕᐡ ᐅᑭᐅᒋᓇᓇᑲᒋᑐᓇᐊᐧ ᑲᑭᐃᔑᒪᒋᒋᑲᑌᓂᐠ ᑫᒋᓇᐨ 
ᒋᐱᒥᓂᔕᐦᐃᑲᑌᓂᐠ ᐁᑭᐅᒋ ᑲᑭᐁᐧ ᓇᓇᑲᒋᑐᐊᐧᐨ ᑲᓂᔑᐱᒪᓄᑲᑌᓂᐠ ᐁᑲᐧ ᐊᐁᐧ ᒪᐡᑭᑭᐃᐧᓂ ᒍᒪ ᑭᐅᒋ 
ᐊᐧᐃᐧᒋᐦᐃᐁᐧ ᐃᒪ ᓇᓇᑲᒋᒋᑫᐃᐧᓂᐠ.

ᒥᑕᐡ ᐅᐁᐧ ᑐᑲᐣ ᐃᓇᓄᑭᐃᐧᐣ ᑲᑭ ᑭᑭᓇᐊᐧᐸᑕᐦᐃᐁᒪᑲᐠ ᑲᑭᐅᒋᓂᓯᑕᐃᐧᓇᒧᐊᐧᐨ ᐊᓂᐣ ᐁᑲ 
ᑲᐃᔑᓇᐦᐃᓭᐊᐧᐨ, ᐁᑭᐅᒋᐃᐧᑕᓄᑭᒥᑐᐊᐧᐨ ᒋᐅᓇᑐᐊᐧᐨ ᑲᐃᔑᓇᓄᑌᓭᓂᐠ ᑫᐃᔑᐱᒧᑕᒪᐃᐧᑕᐧ. 
ᐁᑲᐧ ᑕᐡ ᑲᓂᑕᐃᔑᓇᑭᐡᑲᒧᐊᐧᐨ ᑫᑯᓇᐣ ᑲᐃᐧᒪᒋᑐᐊᐧᐨ ᐊᓂᔑᓂᓂᐊᐧᐠ, ᐅᐁᐧᓂ ᐅᒪᒋᑕᐃᐧᓂᐊᐧ 
ᐅᑭᓇᑭᐡᑲᓇᐊᐧ ᒋᐅᒋᐊᓂᒥᐦᐃᑕᐧ ᐅᑭᒪᐃᐧᓂᐠ ᐃᓀᑫ ᐁᑭᐅᒋ ᑲᑫᐧᐅᓀᑕᑲᐧᓂᐠ ᔓᓂᔭᐣ ᑲᑭᑲᑫᐧᑌᐧᐊᐧᐨ 
ᐁᑭᐅᒋᑭᐸᑯᐡᑲᑯᐊᐧᐨ ᒥᓇ ᐸᐧᑕᐃᐧᓭᓂᐠ ᐅᒪᒋᑕᐃᐧᓂᐊᐧ. ᐊᒥ ᐁᑐᑕᐠ ᐅᑭᒪᐅᐣ ᑲᑭᓇ ᑫᑯᓇᐣ 
ᐁᑲᑫᐧᐅᓇᔓᐊᐧᑕᑭᐣ ᑫᓂᔑᐅᓇᑌᓂᑭᐣ ᑐᑲᐣ ᔓᓂᔭᐣ ᒥᓇ ᒥᓂᑯᐠ ᑫᐸᑭᑎᓂᑲᑌᐠ ᒋᐅᓇᒋᑲᓄᐊᐧᐠ. ᐁᑲᐧ 
ᒥᓇ ᐅᑎᓇᔓᐊᐧᑕᐣ ᑲᓂᐸᑭᑎᓇᐨ ᔓᓂᔭᐣ ᒥᑐᓂ ᐱᑯ ᐁᔭᓂᒪᑐᐨ ᐅᑐᓇᒋᑫᐃᐧᓇᐣ ᒥᓇ ᑲᐃᐧᐣ ᑲᓇᑫ 
ᐅᑎᐸᐸᒪᓯᐣ ᐊᓂᔑᓂᓂᐊᐧᐠ ᒋᐃᐧᑕᒧᐊᐧᐨ ᑲᐃᔑᔭᓂᒥᓭᐊᐧᐨ. ᒥᑕᐡ ᐅᓀᐧᓂᐊᐧᐣ ᑐᑲᐣ ᑲᑐᑕᐠ ᑲᐸᑭᑎᓇᐨ 
ᔓᓂᔭᐣ ᐁᑲ ᐁᐅᒋᓇᐦᐊᐸᒥᑐᐊᐧᐨ ᐊᓂᔑᓂᓂᐊᐧᐠ ᐁᑲ ᐁᑭᐃᓯᓭᓂᐠ ᒋᑭᐅᒋ ᐃᐧᑕᓄᑭᒥᑐᐊᐧᐨ. ᔑᐸᐧᑲᒪ 
ᑕᐡ ᐅᑭᐅᓀᑕᐣ ᒋᑲᑫᐧᒋᒪᐨ ᐅᓇᓇᑕᐃᐧᑭᑫᒋᑫ ᐅᑕᓄᑭᐠ ᐁᐃᐧᓇᓇᑕᐃᐧᑭᑫᑕᒧᐊᐧᐨ ᐸᑲᐣ ᑫᑭᑐᑕᒧᐊᐧᐸᐣ 
ᒋᒥᓂᑕᐧ ᔓᓂᔭᐣ ᒥᓇ ᒋᐅᒋᑕᒪᑫᐊᐧᐨ ᑕᓇᐱᐃᐧᓇᐣ ᒋᑲᒋᑎᓇᐊᐧᐨ ᐅᓇᓇᑕᐃᐧᑭᑫᒋᑫᐠ ᒋᐱᐊᐧᐃᐧᒋᐦᐃᑯᐊᐧᐨ 
ᓇᓇᑕᐃᐧᑭᑫᒋᑫᑕᒪᑫᐃᐧᓂᐠ ᑫᑯᓇᐣ ᑲᐃᔑᓇᓄᑌᓭᐊᐧᐨ.

ᐅᒪ ᑲᑭᐸᑭᑎᓂᑲᑌᐠ ᐃᐧᑕᒪᑫᐃᐧᐣ ᑭᐅᒋᐊᐧᐃᐧᒋᑲᑌ ᐁᑭᒋᓀᑕᑲᐧᐠ ᒋᑕᑭᐧᒪᑲᐠ ᐃᐧᒋᐃᐧᑐᐃᐧᐣ 
ᑲᐃᔑᐸᐱᑭᓯᔭᑭᐣ ᑕᓇᐱᐃᐧᓇᐣ ᒥᓇ ᒋᓂᓯᑕᐁᐧᓂᒥᑕᐧ ᐊᓂᔑᓂᓂᐊᐧᐠ ᐊᔑᐨ ᒋᓂᑲᑌᑲᐸᐃᐧᑕᐃᐧᑕᐧ 
ᑫᑯᓂ ᑲᐃᐧᒪᒋᑐᐊᐧᐨ ᑲᓇᑕᐁᐧᑕᒧᐊᐧᐨ. ᐃᒪ ᒪᔭᑦ ᐃᔑᒥᓄᓭ ᒥᓄᐃᐧᒋᐃᐧᑐᐃᐧᐣ ᒋᐅᒋ ᐊᐧᐃᐧᑕᓄᑭᒥᑕᐧ 
ᐊᓂᔑᓂᓂᐊᐧᐠ ᐁᓇᑕᐁᐧᑕᑲᐧᐠ ᑲᑲᐯᐦᐃ ᒋᐱᒥᐊᔭᒥᐦᐃᑎᓇᓂᐊᐧᐠ, ᐯᔑᑲᐧᐣ ᒋᔑᓇᑲᐧᐠ ᑲᑲᑫᐧᑌᐱᓂᑲᑌᐠ ᒥᓇ 
ᑫᒋᓇᐨ ᒋᐯᑌᓇᑯᒋᑲᑌᑭᐣ ᐃᓇᓄᑭᐦᐃᑯᐃᐧᓇᐣ ᑲᐃᔑᓇᑕᐁᐧᑕᑲᐧᑭᐣ ᒋᔑᐱᒪᓄᑲᑌᑭᐣ.

ᐊᓂᔑᓂᓂᐊᐧᑎᓯᐃᐧᐣ ᒋᑭᑭᐊᐸᑕᐠ ᑲᐃᐧᒋᐦᐃᑕᐧ ᒋᐳᓂᑐᐊᐧᐨ ᑲᑲᐧᒋᐦᐃᑯᐊᐧᐨ 
ᑫᑯᓇᐣ ᒥᐢ ᑫᕑᐅ ᐦᐊᑊᑭᐣᐢ

ᒥᐢ ᑫᕑᐅ ᐦᐊᑊᑭᐣᐢ ᐊᓂᔑᓂᓂᐃᐧᑫᐧᐃᐧ ᐁᐧᑎ ᒪᐧᕑᐊᐱᔭᑕᐅᐣ ᐃᐡᑯᓂᑲᓂᐠ ᐅᐣᑌᕑᐃᔪ ᐁᑲᐧ ᑭᐊᓂᑫ 
ᓂᑲᓂᐊᐱᑕᒪᑫᐸᐣ ᐃᒪ ᐊᓂᔑᓂᓂᐊᐧᐠ ᑲᑎᐯᓂᒥᑯᐊᐧᐨ ᑫᑯᓇᐣ ᐃᐧᒋᐦᐃᐧᐁᐧᐃ ᐊᓄᑭᐃᐧᓂᐠ ᐁᑲᐧ 
ᑭᐃᓇᑯᓇᐸᐣ ᒋᐅᐡᑭᐅᓇᑐᐊᐧᐨ ᒥᓯᐁᐧᑲᒥᐠ ᒋᐅᒋᐊᓄᑲᑌᐠ ᐊᓂᔑᓂᓂ ᒥᓂᑫᐧᐊᐧᐱᓀᐃᐧᐣ ᒥᓇ 
ᑲᐊᐧᓂᐊᐸᒋᑐᐊᐧᐨ ᒪᐡᑭᑭᑫᐃᐧᐣ ᒥᓇ ᑲᐅᐡᑲᑎᓯᐊᐧᐨ ᑲᒥᓇᒋᑫᐊᐧᐨ ᐃᐧᒋᐦᐃᐁᐧᐃᐧ ᐊᓄᑭᐃᐧᐣ. ᐁᑲᐧ ᓄᑯᑦ 
ᐅᒋᐊᓂᑫ ᓂᑲᓂᐊᐱᑕᒪᑫ ᓂᑲᓂᑲᓇᐊᐧᐸᒋᑫᐃᐧᓂᐠ ᑲᑭᐃᓇᑯᓂᑕᐧ ᒋᔑᐅᓇᑐᐊᐧᐨ ᐊᓄᑭᐃᐧᓂ ᐃᒪ ᐃᓀᑫ 
ᒋᐅᒋ ᐱᒥᓂᔕᐦᐃᑲᑌᐠ ᐊᓂᔑᓂᓂᐊᐧᑎᓯᐃᐧᓂᐠ ᑫᐅᒋ ᐱᒥᓂᔕᐦᐃᑲᑌᐠ ᐊᓄᑭᐃᐧᐣ. ᑭᐊᐧᐃᐧᒋᑲᑌ ᐅᐁᐧ 
ᑲᑭᐅᓇᒋᑲᑌᐠ ᐊᓄᑭᐃᐧᐣ ᒥᓇ ᐊᓂᐣ ᐁᐱᒋ ᑭᒋᓀᑕᑲᐧᐠ ᒋᐊᔑᑎᓂᑲᑌᓂᐠ ᐊᓂᔑᓂᓂ ᑲᐃᔑᐱᒪᑎᓯᐨ 
ᒥᓯᐁᐧ ᑫᑯᐣ ᑲᐃᐧᓇᓇᑕᐃᐧᑭᑫᒋᑲᓄᐊᐧᐠ ᒥᓇ ᐃᒪ ᒪᐡᑭᑭᐃᐧ ᐊᓄᑭᐃᐧᓂᐠ.

ᐁᑲᐧ ᑲᑭᐃᔑᐅᓇᐸᒋᑲᑌᐠ ᑫᐃᔑᐅᓇᒋᑲᑌᐠ ᐊᓄᑭᐃᐧᐣ ᐊᓂᔑᓂᓂ ᑲᐃᔑᐱᒪᑎᓯᐨ ᒋᔑᑭᑲᒋᑲᑌᐠ ᒥᓇ 
ᑭᐯᑌᓇᑯᒋᑲᑌ ᐊᓂᐣ ᑲᐃᔑᓇᑕᐁᐧᑕᑲᐧᐠ ᒋᔑᐱᒧᒋᑲᑌᐠ ᒪᐡᑭᑭᐃᐧ ᐃᐧᒋᐦᐃᐁᐧᐃᐧ ᐊᓄᑭᑕᒪᑫᐃᐧᐣ. ᐁᑲᐧ 
ᑕᐡ ᓂᐢᑕᑦ ᐅᑭᑐᑕᓇᐊᐧ ᑲᓂᒪᒋᑕᐊᐧᐨ ᐁᑭᓇᑐᒥᑕᐧ ᑭᒋᐦᐊᐠ, ᑲᑭᑫᑕᒪᐃᐧᓂᐊᐧᐨ, ᐊᐃᐧᔭᐠ ᑲᒪᐡᑭᑭᐃᐧ 
ᐊᓄᑭᐊᐧᐨ ᐁᑲᐧ ᐅᑭᒪᑲᐣ ᒥᓇ ᐅᓇᔓᐁᐧᐃᐧᓂᓂᐊᐧᐠ ᐁᑭᔭᓂᒧᑕᒪᑐᐊᐧᐨ ᐊᓂᐣ ᐅᑕᓂᔑᓂᓂᐊᐧᑎᓯᐃᐧᓂᐊᐧ 
ᐁᔑᑲᓇᐊᐧᐸᒋᑫᒪᑲᓂᐠ ᒥᓄᔭᐊᐧᑎᓯᐃᐧᓂ. ᐁᑲᐧ ᐃᐁᐧ ᒪᓯᓇᐦᐃᑲᐣ ᑲᐃᐧᒋᑫᒪᑲᐠ ᑲᓇᓇᑕᐃᐧᑭᑫᒋᑲᑌᐠ 
ᑫᐃᔑᓇᑲᐧᐠ ᐃᓇᓄᑭᐃᐧᐣ ᑭᐃᔑᒥᑭᑫᒪᑲᐣ ᐸᓂᐡᑫᐧ ᐱᑯ ᐁᑲ ᑫᐃᔑᒥᓄᓭᐠ ᐁᔑᐃᐧᒋᑫᒪᑲᐠ ᒥᓇ ᑲᐃᐧᐣ 

“ᐊᐃᐧᔭ ᐅᑕᒐᑯᐱᒪᑎᓯᐃᐧᐣ ᑲᑭᑭᐡᑲᑯᐨ 
ᐅᒋᒪᐡᑲᐁᐧᓂᒧ ᐅᑕᐯᓂᒧᐃᐧᓂᐠ ᒥᓇ 

ᐁᑲ ᒋᐸᑭᒋᐨ ᐅᐱᒪᑎᓯᐃᐧᓂᐠ.”



18  |  ᐊᓂᔑᓂᓂᐃᐧ ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᐣ ᑎᐸᒋᒧᐃᐧᐣT

ᑲᓇᑫ ᒋᔭᓂᒧᒋᑫᒪᑲᐠ ᑫᓄᒋᒥᓄᔭᓂᐊᐧᐠ ᒥᑕᐡ ᐃᒪ ᑲᑭᔭᓂ ᓂᓯᑕᐁᐧᒋᑲᑌᐠ ᒋᔑᐅᓇᒋᑲᑌᐠ ᐊᓄᑭᐃᐧᐣ 
ᐊᓂᔑᓂᓂᐃᐧ ᑭᑫᑕᒪᐃᐧᐣ ᒋᑭᑲᒋᑲᑌᐠ.

ᑲᑭᑎᐸᒋᒧᐊᐧᐨ ᒥᐢᑐᕑ ᕑᐅᐳᕑᐟ ᕑᐊᐢ ᒥᓇ ᒥᐢᑐᕑ ᒋᑦ ᑐᒪᐧᐣᐟ ᐅᑭᐃᐧᑕᓇᐊᐧ ᒥᑐᓂ ᐱᑯ ᒋᑲᑫᐧ 
ᓂᓯᑕᐁᐧᒋᑲᑌᓂᐠ ᐊᓂᔑᓂᓂ ᑲᐃᔑᐱᒪᑎᓯᐨ ᒥᓇ ᑲᑭᓇ ᑫᑯᓇᐣ ᐁᐊᒐᑯᐊᐧᑭᐣ ᒥᓯᐁᐧ ᐱᒪᑎᓯᐃᐧᓂᐠ. 
ᑭᐃᔑᐃᐧᐣᑕᒪᑫ ᐊᔕ ᒋᑭᑲᑫᐧ ᑎᐱᓇᐁᐧ ᐱᒧᓂᑎᓯᔭᑭᐸᐣ ᒥᓇ ᑭᑕᒐᑯᐃᐧ ᑲᑭᑕᐁᐧᑕᒧᐃᐧᓂᓇᐣ 
ᒋᑭᐊᐸᒋᑐᔭᑭᐸᐣ ᑫᑭᐅᒋ ᑭᐁᐧ ᒥᓄᔭᔭᐠ ᒥᓯᐁᐧ ᐱᒪᑎᓯᐃᐧᓂᐠ.

ᐅᒪ ᑲᑭᐸᑭᑎᓂᑲᑌᐠ ᐃᐧᑕᒪᑫᐃᐧᐣ ᑭᐅᒋ ᒥᑲᐊᐧᓱᒥᐁᐧᒪᑲᐣ ᐁᑭᒋᓀᑕᑲᐧᑭᐣ ᑭᑎᔑᑭᔐᐧᐃᐧᓂᓇᐣ ᒥᓇ 
ᑭᑕᓂᔑᓂᓂᐊᐧᑎᓯᐃᐧᓂᓇᐣ; ᒋᐊᐸᒋᑐᔭᐠ ᑭᑕᓂᔑᓂᓂᐊᐧᑎᓯᐃᐧᓂᓇᐣ ᒥᓇ ᑭᑕᓂᔑᓂᓂᐃᐧ ᑭᑫᑕᒪᐃᐧᓂᓇᐣ; 
ᐁᑲᐧ ᒥᓇ ᒋᐅᒋᒪᑲᑭᐣ ᐃᐧᒋᐱᒪᑎᓯᒥᑐᐃᐧᓂᐠ ᑫᓄᒋᑲᒋᑎᓂᑲᑌᐠ ᒥᓄᔭᐃᐧᐣ.

ᒪᐡᑲᐃᐧᑲᐸᐃᐧᒪᑲᐣ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᑭᐡᐱᐣ ᑕᓇᐱᐃᐧᓂᐠ 
ᑲᐅᒋᐱᒧᒋᑲᑌᐠ ᒪᐡᑭᑭᐃᐧᓂ ᔑᓫᐊ ᑯᑌ - ᒥᐠ ᒥᓇ ᒥᐢ ᐳᕑᐣ ᐊᓯᓂᐁᐧ

ᒪᐡᑭᑭᐃᐧᓂ ᔑᓫᐊ ᑯᑌ - ᒥᐠ ᐊᓂᑫ ᓂᑲᓂᐊᐱᑕᒪᑫ. ᑭᑭᓄᒪᑫᐃᐧᓂᐠ ᒥᓇ ᐊᓂᔑᓂᓂᐃᐧ ᑭᑭᓄᐦᐊᒪᑫᐃᐧᓂᐠ 
ᐃᒪ ᓫᐊᕑᐁᕑᔑᔭᐣ ᔪᓂᐳᕑᓯᑎ ᐁᐅᒋ ᑲᓇᐊᐧᐸᑕᑭᐣ ᑭᑭᓄᐦᐊᒪᑫᐃᐧ ᐃᐡᑯᓄᐃᐧ ᐊᓄᑭᐃᐧᓇᐣ, ᐁᑲᐧ ᒥᓇ 
ᐅᑐᒋ ᓂᑲᓂᑲᓇᐊᐧᐸᑕᐣ ᐊᓂᔑᓂᓂᐊᐧᐠ ᑲᐃᐡᑯᓄᐦᐃᑕᐧ ᓇᓇᑲ ᑲᐃᔑᐱᒥ ᐃᐡᑯᓄᐦᐃᑎᓇᓂᐊᐧᐠ ᒥᓇ 
ᑲᐱᒥ ᐅᓇᒋᑲᑌᐠ ᐊᓂᔑᓂᓂᐃᐧ ᐃᐡᑯᓄᑲᒥᐠ ᒋᑕᔑ ᐱᒥᐃᐡᑯᓄᐦᐃᑎᓇᓂᐊᐧᐠ ᐊᓂᔑᓂᓂᐃᐧ ᑫᑯᓇᐣ, 
ᐊᓂᔑᓂᓂᐃᐧ ᑭᑫᑕᒪᐃᐧᓇᐣ ᒥᓇ ᐃᐡᐱᑭᑫᑕᓱᐃᐧᓇᐣ ᐃᒪ ᓫᐊᕑᐁᐣᔑᔭᐣ ᔪᓂᐳᕑᓯᑎ. ᒥᐢ ᐳᕑᐣ ᐊᓯᓂᐁᐧ 
ᐅᑭᑌᐱᓇᐣ ᑭᒋᐃᐡᑯᓄᐃᐧᐣ ᑲᑭᑕᔑ ᐱᒥᐃᐡᑯᓄᐸᐣ ᓫᐊᕑᐁᐣᔑᔭᐣ ᔪᑭᐳᕑᓯᑎ ᐁᑲᐧ ᐃᒪ ᐃᔑᐊᓄᑭᑕᒪᑫ 
ᐊᓯᓂᐁᐧ ᐊᓄᑭᐃᐧᓂᐠ, ᐃᓇᓄᑭᑕᒪᑫᒪᑲᐣ ᐊᓄᑭᐃᐧ ᐃᐡᑯᓄᐦᐃᐁᐧᐃᐧ ᓇᓇᑕᐃᐧᑭᑫᒋᑫᐃᐧᓇᐣ ᒥᓇ ᑯᑕᑭᔭᐣ 
ᓇᓇᑕᐃᐧᑭᑫᒋᑫᐃᐧᓇᐣ. ᐁᑲᐧ ᒥᓇ ᐅᑭᒪᐃᐧ ᐃᒪ ᒥᓄᔭᐃᐧ ᐃᐧᒋᐦᐃᐁᐧᐃᐧ ᐊᓄᑭᐃᐧᓂᐠ ᓴᑲᒧᐠ ᐃᐡᑯᓂᑲᓂᐠ 
ᒪᐦᓯ ᒥᓇ ᐊᓂᑫ ᓂᑲᓂ ᐊᐱᑕᒪᑫ ᓄᐠᑕᐃᐧᑕᒥᐣ ᑎᐯᒋᑫᐃᐧᐣ ᒥᓇ ᑕᓇᐱᐃᐧᐣ ᐃᐧᒋᐦᐃᐁᐧᐃᐧᐣ ᑲᐊᐱᑕᒧᐊᐧᐨ.

ᒪᐡᑭᑭᐃᐧᓂ ᑯᑌ - ᒥᐠ ᒥᓇ ᒥᐢ ᐊᓯᓂᐁᐧ ᐅᑭᑎᐸᑐᑕᓇᐊᐧ ᑲᐃᔑᑲᑭᑫᑕᒧᐊᐧᐨ ᑲᐊᓄᑲᑕᒧᐊᐧᐨ 
ᓇᓇᑕᐃᐧᑭᑫᒋᑫᐃᐧᓂᐠ ᐃᒪ ᑕᓇᐱᐃᐧᓇᐣ. ᐊᒥ ᓂᐢᑕᑦ ᐁᑐᑕᒧᐊᐧᐨ ᑲᓂᒪᒋᑕᐊᐧᐨ ᐁᐅᓇᐊᐧᐨ ᑫᐊᓄᑲᑕᒧᐊᐧᐨ 
ᓇᓇᑕᐃᐧᑭᑫᒋᑫᐃᐧᓂ ᐃᑫᐧᓂᐊᐧᐠ ᑭᒋᐦᐊᐠ, ᐅᐡᑲᑎᓴᐠ, ᒥᓇ ᑕᓇᐱᐃᐧᓂᐠ ᑲᑲᐯᔑᐊᐧᐨ ᐃᒪ ᑕᓇᐱᐃᐧᓂᐠ 
ᑲᑭᐅᒋᐅᓀᓂᒥᑕᐧ. ᑕᓇᐱᐃᐧᓂᐠ ᐃᑯ ᑭᐅᒋᐊᓄᑲᑌ ᓇᓇᑕᐃᐧᑭᑫᒋᑫᐃᐧᐣ ᒥᓇ ᐃᐧᓇᐊᐧ ᐅᑭᐅᓀᑕᓇᐊᐧ ᐊᓂᐣ 
ᑫᐃᔑᑲᑲᑫᐧᒋᒥᑕᐧ ᐊᐃᐧᔭᐠ. ᐁᑲᐧ ᒥᓇ ᐅᑭᐃᐧᑕᓇᐊᐧ ᒪᐊᐧᐨ ᐁᑭᒋᓀᑕᑲᐧᐠ ᒋᑕᑲᐧᐠ ᒥᓄᑲᓇᐊᐧᐸᒥᑐᐃᐧᐣ, 
ᒋᔭᓂᐱᒋᓂᐡᑲᒪᑲᐠ ᑕᓇᐱᐃᐧᐣ ᒥᓇ ᐁᑭᒋᓀᑕᑲᐧᐠ ᒋᔭᓂᐊᐸᑕᐠ ᑕᓇᐱᐃᐧᓂᐠ ᑫᑯᓇᐣ ᑲᑭᐃᔑᒥᑭᑫᒪᑲᑭᐣ 
ᓇᓇᑕᐃᐧᑭᑫᒋᑫᐃᐧᓂᐠ.

ᑲᑭᑎᐸᒋᒧᐊᐧᐨ ᐅᑭᐃᐧᑕᓇᐊᐧ ᑕᓯᐣ ᑫᑯᓇᐣ ᑲᑭᐅᒋ ᑲᑭᑫᑕᒧᐊᐧᐨ ᐅᒪ ᑲᓂᒪᓯᓇᐦᐃᑲᑌᑭᐣ:

• ᓇᑕᐁᐧᑕᑲᐧᐣ ᐁᑲ ᒋᔭᓂᒥᓇᑯᒋᑲᑌᐠ ᑫᑯᐣ ᑲᒪᒋᒋᑲᑌᐠ. 

• ᑕᓇᐱᐃᐧᓂᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᑲᐃᐧᐣ ᑕᐸᐸᔕᓄᑲᑌᓯᐊᐧᐣ ᒥᐦᐃᒪ ᑲᔦ ᑲᐧᔭᐠ 
ᒋᐱᒪᓄᑲᑕᒧᐊᐧᐨ ᒥᓂᑯᐠ ᑲᑭᐃᔑᐅᓇᑐᐊᐧᐨ.

• ᓇᑕᐁᐧᑕᑲᐧᐣ ᐅᐡᑲᑎᓴᐠ ᐃᐧᐸᐨ ᒋᐊᓄᓂᑕᐧ ᐊᐱ ᐊᓂᒪᑕᓄᑲᑌᐠ ᓇᓇᑕᐃᐧᑭᑫᒋᑫᐃᐧᐣ.

• ᒋᐅᐡᑲᑎᓴᐠ ᐅᑲᑫᐧᒋᒥᑯᐃᐧᓂᐊᐧ - ᑕᓇᐱᐃᐧᓂᐠ ᑲᐊᓄᑭᐊᐧᐨ ᐃᐧᓇᐊᐧ ᐅᑭᐅᔑᑐᓇᐊᐧ ᐅᓀᐧᓂᐊᐧᐣ 
ᑲᑫᐧᒋᒥᐁᐧᐃᐧᓇᐣ.

• ᑭᒋᓀᑕᑲᐧᐣ ᑲᑭᓇ ᑲᑲᐯᔑᐊᐧᐨ ᑕᓇᐱᐃᐧᓂᐠ ᒋᐊᓄᓂᑕᐧ ᒥᓇ ᓇᑕᐁᐧᑕᑯᓯᐊᐧᐨ ᒋᐃᐧᒋᑕᐧᐊᐧᐨ ᐅᒪ 
ᓇᓇᑕᐃᐧᑭᑫᒋᑫᐃᐧᓂᐠ.

ᑲᑭᐃᔑᑲᑭᑫᒋᑲᑌᑭᐣ ᑫᑯᓇᐣ:

• ᐅᑭᒥᓄᓭᐊᐧᑫᑕᓇᐊᐧ ᑲᑭᐊᐧᐃᐧᑕᓄᑭᒥᐁᐧᐊᐧᐨ ᐸᐸᑲᐣ ᑕᓇᐱᐃᐧᓇᐣ. 

• ᑫᐃᔑᐱᒪᓄᑲᑌᐠ ᓇᓇᑕᐃᐧᑭᑫᒋᑫᐃᐧᐣ ᑭᐅᓇᒋᑲᑌᐠ ᒥᓇ ᑕᑭᐊᐸᑕᐣ ᐃᒪ ᑕᓇᐱᐃᐧᓂᐠ.

ᑕᓇᐱᐃᐧᓂᐠ ᑲᑲᐯᔑᐊᐧᐨ ᐃᐧᓇᐊᐧ 

ᐅᑕᓂᑲᓂ ᐊᓄᑲᑕᓇᐊᐧᐸᐣ 

ᑲᓇᓇᑕᐃᐧᑭᑫᒋᑲᑌᓂᐠ ᐅᑕᓇᐱᐃᐧᓂᐊᐧ.

• ᑫᑯᓇᐣ ᑲᑕᔑᐃᔑᒋᑲᓄᐊᐧᐠ ᐅᑕᐸᒋᑐᓇᐊᐧ ᐸᐸᑲᐣ ᑲᔭᑭᐣ ᑕᓇᐱᐃᐧᓂᐠ ᑲᐃᔕᓂᐊᐧᐠ ᐃᐡᑯᓄᑲᒥᑯᐠ 
ᒋᐊᑕᐃᐧ ᐊᔭᒋᐦᐃᑕᐧ ᐅᐡᑲᑎᓴᐠ.

• ᑲᓇᓄᑌ ᐳᓇᓄᑭᐊᐧᐨ ᐊᐃᐧᔭᐠ ᐅᒋᒪᒋᓭᐦᐃᐁᐧᒪᑲᐣ ᑕᓇᐱᐃᐧᓇᐣ ᑲᓂᐊᔭᑕᓄᑭᐊᐧᐨ ᐊᐃᐧᔭᐠ. 

• ᓇᑕᐁᐧᑕᑲᐧᐣ ᒋᑭᑭᓄᐦᐊᒪᑲᓄᐊᐧᐠ, ᒋᐅᒋᐊᐧᐃᑕᒪᑲᓄᐊᐧᐠ ᐃᓯᓭᐃᐧᓇᐣ ᒥᓇ ᐊᓂᐣ ᑫᑭᔑᓇᐦᐃᓭᑭᐸᐣ ᒥᓇ 
ᑲᐯᐦᐃ ᐊᔭᒥᑐᐃᐧᐣ.

• ᐅᑕᒪᐦᐅᑯᓇᐊᐧ ᐊᓂᔑᓂᓂᐊᐧᐠ ᑕᓇᐱᐃᐧᓇᐣ ᑲᐃᔑᑲᑲᐯᔑᐊᐧᐨ ᒋᑎᐸᒋᒧᓯᓇᐦᐃᑫᐊᐧᐨ ᑐᑲᐣ ᔓᓂᔭᐃᐧ 
ᓇᑯᒥᑐᐃᐧᓇᐣ.

ᐅᒪ ᑲᑭᐸᑭᑎᓂᑲᑌᐠ ᑎᐸᒋᒧᐃᐧᐣ ᑭᐅᒋ ᐃᐧᑕᒪᑲᓄᐊᐧᐣ ᐊᓂᐣ ᐁᔑᔭᓂᒥᓭᐠ ᔓᓂᔭ ᓇᑐᑕᒪᑫᐃᐧᐣ ᒥᓇ 
ᑲᐃᓇᑌᐠ ᒥᓂᑯᐠ ᑫᐃᔑᐱᒥᐊᐸᒋᐦᐃᐨ; ᐊᓂᐣ ᐁᐱᒋᑭᒋᓀᑕᑲᐧᐠ ᒋᐅᒋᐊᔭᓂᑫ ᐃᐧᑕᓄᑭᒥᑎᓇᓂᐊᐧᐠ ᑭᐡᐱᐣ 
ᐊᐊᐧᔑᒣ ᐯᔑᐠ ᑕᓇᐱᐃᐧᐣ ᑲᐅᒋᐃᐧᑕᓄᑭᒥᑕᐧ ᐊᐃᐧᔭᐠ; ᑲᐃᔑᐊᓂᒥᐦᐃᐁᐧᐊᐧᐨ ᑲᐸᑭᑎᓇᐊᐧᐨ ᔓᓂᔭᐣ 
ᒥᓇ ᔪᓂᐳᕑᓯᑎ ᒋᐸᑭᑎᓂᑲᑌᓂᐠ ᑎᐸᒋᒧᐃᐧᓂ; ᐁᑲᐧ ᒥᓇ ᑫᒋᓇᐨ ᑲᑭᓇ  ᑕᓇᐱᐃᐧᓂᐠ ᑲᑲᐯᔑᐊᐧᐨ 
ᒋᓇᑐᒥᑕᐧ ᒋᐃᐧᒋᑕᐧᐊᐨ ᐃᒪ ᒥᓯᐁᐧ ᐊᓄᑭᐃᐧᓂᐠ ᐊᔑᐨ ᑕᓇᐱᐃᐧᓂᐠ ᑲᐊᓄᑭᐊᐧᐨ ᒋᐊᐧᐸᑕᐦᐃᐁᐧᐊᐧᐨ ᐊᓂᐣ 
ᑲᑭᐃᔑᒥᑭᑫᓭᓂᐠ ᐅᓇᓇᑕᐃᐧᑭᑫᒋᑫᐃᐧᓂᐊᐧ.

ᐸᐸᑲᐣ ᐅᑕᑲᓀᓯᐃᐧ ᑕᓇᐱᐃᐧᓇᐣ ᑲᑲᐯᔑᓇᓂᐊᐧᐠ ᒥᐢ ᒣᕑᐃ ᒍ ᐊᐧᐸᓄ ᒥᓇ 
ᒪᐡᑭᑭᐃᐧᓂ ᑯᕑᐃᐢᑎᐣ ᒐᐠᓫᐃᐣ

ᒥᐢ ᒣᕑᐃ ᒍ ᐊᐧᐸᓄ ᐅᑭᒪᐃᐧ ᐊᑯᓯᐃᐧ ᐱᒧᒋᑫᐃᐧᓂᐠ ᐃᐧᑫᐧᒥᑲᐧᐠ ᒪᐡᑭᑭᐃᐧᑲᒥᑯᐠ ᑲᑕᓇᓄᑲᑌᑭᐣ ᐊᓂᔑᓂᓂ 
ᑲᐃᔑᐱᒪᑎᓯᐨ ᐃᔑᐱᒧᒋᑲᑌᐊᐧᐣ ᐃᐧᒋᐦᐃᐁᐧᐃᐧᓇᐣ ᒥᓇ ᐊᓄᑭᑕᒪᑫᐃᐧᓇᐣ ᐁᑭᓂᑲᐊᐧᓄᑲᑌᐠ ᐊᓂᔑᓂᓂᐃᐧ 
ᒪᐡᑭᑭ ᒥᓇ ᐁᐧᒥᑎᑯᔑᐃᐧ ᒪᐡᑭᑭ ᐁᐅᒋ ᐃᐧᒋᐦᐃᑕᐧ ᐊᓂᔑᓂᓂᐊᐧᐠ ᐃᒪ ᐃᓀᑫ ᐅᐱᒪᑎᓯᐃᐧᓂᐊᐧᐠ 
ᑫᓄᒋᒥᓄᔭᐊᐧᐨ ᒥᓇ ᐃᓇᐱᓀᐃᐧᓇᐣ ᑲᓂᑲᒋᑎᓂᑯᐊᐧᐨ. ᒪᐡᑭᑭᐃᐧᓂ ᑯᕑᐃᐢᑎᐣ ᒐᐠᓫᐃᐣ ᒪᐡᑭᑭᐃᐧ 
ᑭᑭᓄᐦᐊᒪᑫᐃᐧᓂᐃᐧ ᐃᒪ ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᓂᐠ ᓫᐊᕑᐁᐣᔑᔭᐣ ᔪᓂᐳᕑᓯᑎ ᑲᐅᒋ 
ᒪᒪᐊᐧᓄᑲᑌᐠ ᐊᓄᑭᐃᐧᐣ. ᑲᐃᐧᐣ ᑕᐡ ᒋᑭᐅᒋ ᐃᓯᓭᓂᐠ ᒋᔕᐨ ᒪᐊᐧᒋᐦᐃᑎᐃᐧᓂᐠ.

ᒥᐢ ᐊᐧᐸᓄ ᐅᑭᑎᐸᑐᑕᐣ ᐊᐱ ᑲᑭᐅᔑᒋᑲᑌᑭᐸᐣ ᒪᐡᑭᑭᐃᐧᑲᒥᐠ ᐁᑲᐧ ᒥᓇ ᑲᑭᐃᐧᑕᓄᑭᒥᑕᐧ 
ᐅᓇᓇᑕᐃᐧᑭᑫᒋᑫᐠ. ᐅᑭᐊᐧᐃᐧᑕᓇᐣ ᐊᓂᐣ ᑲᑭᐱᔑᓇᓂᓯᑕᐃᐧᓇᒧᐊᐧᐨ ᑫᑯᓇᐣ ᑲᑭᐅᒋᐊᐧᐃᐧᒋᐦᐃᑯᐨ ᐊᓂᐣ 
ᑫᐃᔑᓇᑯᒋᑲᑌᐠ ᐅᑐᐡᑭ ᒪᐡᑭᑭᐃᐧᑲᒥᑯᐊᐧ ᒥᓇ ᐃᒪ ᑲᐯᔑᐃᐧᓂᐠ ᑲᑭᐃᑭᑐᐊᐧᐨ ᒋᐱᒥᓇᑐᑕᐃᐧᑕᐧ 
ᑲᑭᐅᓂᓂᑕᐧᐸᐣ. ᐃᑫᐧᓂᐊᐧᐠ ᒥᓇ ᑲᑭᔭᓂᒧᒪᐨ ᐅᓇᓇᑕᐃᐧᑭᑫᒋᑫᐠ, ᐅᑭᐃᐧᑕᐣ ᐁᓇᓄᑌᓭᐨ ᔓᓂᔭ 
ᑲᐸᑭᑎᓂᐨ; ᑫᒋᓇᐨ ᓇᓇᑕᐃᐧᑭᑫᒋᑫᐃᐧᐣ ᒋᒥᓄᓭᐠ; ᓇᑕᐁᐧᑕᑲᐧᐣ ᒋᑭᑌᒋᑲᑌᑭᐣ ᐸᐸᑲᐣ ᐃᓇᑎᓯᐃᐧᓇᐣ; 
ᑲᐅᓇᓯᑕᐧ ᑫᐅᒋ ᐱᒥᑲᓇᐊᐧᐸᑕᒧᐊᐧᐨ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂ ᒋᑕᑲᐧᐱᐊᐧᐨ ᑭᒋᐦᐊᐠ ᒥᓇ 
ᑕᓇᐱᐃᐧᓂᐠ ᑲᑲᐯᔑᐊᐧᐨ; ᐁᑲᐧ ᒥᓇ ᒋᑕᑲᐧᐠ ᐊᔭᒥᐦᐃᑐᐃᐧᐣ.

ᒥᐢ ᐊᐧᐸᓄ ᐅᑭᔭᓂᒧᑕᐣ ᓄᒪᑫ ᒋᓯᓭᐠ ᒋᑭᔭᓂᑌᐱᓂᑲᑌᐠ ᑭᓀᐧᐡ ᐃᐧᑕᓄᑭᒥᑐᐃᐧᐣ ᒋᔭᓂᑲᐧᔭᓭᑭᐣ 
ᒥᓇ ᑕᐱᐡᑯᐨ ᐱᒧᒋᑫᐃᐧᓇᐣ ᐃᓯᓭᐊᐧᐣ ᒋᐸᐸᒥᓯᒪᑲᑭᐣ ᒋᐅᒋᐃᓯᓭᑐᐊᐧᐨ ᒋᒥᓄᓭᐠ ᐃᐧᑕᓄᑭᒥᑐᐃᐧᐣ. 
ᐁᑲᐧ ᒥᓇ ᐅᑲᓇᐊᐧᐸᒥᑯᓇᐊᐧ ᒋᓯᓭᑐᐊᐧᐨ ᒋᑲᑫᐧ ᓂᓯᑕᐁᐧᓂᒥᑐᐊᐧᐨ ᑲᐃᔑᐱᒪᑎᓯᐊᐧᐨ ᒋᐅᒋᒥᓄᓭᓂᐠ 
ᑲᐊᐧᐃᐧᑕᓄᑭᒥᑐᐊᐧᐨ ᐅᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂᐊᐧ ᐁᑲᐧ ᒥᓇ ᒪᒪᔭᑦ ᒋᔑᑕᑎᐸᐸᒥᑎᐊᐧᐨ 
ᑫᑭᐅᒋ ᑭᑕᐸᒋᑐᐊᐧᐨ. ᐁᑲᐧ ᒥᓇ ᐅᑭᔭᓂᑎᐸᑐᑕᐣ ᐃᒪ ᐅᑕᓇᐱᐃᐧᓂᐠ ᐯᔑᑯᑭᔑᑲ ᐁᒪᐊᐧᒋᐦᐊᐊᐧᐨ 
ᑲᓇᓇᑕᐃᐧᑭᑫᒋᐊᐧᐨ ᒋᐅᒋ ᑭᑫᑕᒧᓂᑕᐧ ᑕᓇᐱᐃᐧᓂᐠ ᑲᑲᐯᔑᐊᐧᐨ ᑲᐱᓇᓄᑭᐊᐧᐨ ᐁᑲᐧ ᒥᓇ ᒥᐦᐅᐁᐧᓂ 
ᐯᔑᐠ ᑲᐃᔑᐱᒧᑐᐊᐧᐨ ᐅᑎᓇᓄᑭᐃᐧᓂᐊᐧ.

ᐅᑭᐊᐧᐃᐧᑕᓇᐣ ᑲᔦ ᑫᑯᓇᐣ ᑲᔭᓂᒥᓭᓂᑭᐣ ᑐᑲᐣ ᐁᑲ ᐃᐧᑲ ᑲᑌᐱᓭᐨ ᔓᓂᔭ ᒥᓇ ᒥᓂᑯᐠ ᑲᐃᑯᐸᑭᑎᓂᑲᑌᐠ 
ᒋᐱᒪᓄᑲᑌᐠ; ᐁᑲᐧ ᒥᓇ ᐅᐁᐧ ᑐᑲᐣ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᑭᑫᑕᓱᐃᐧᓂᐠ ᐁᐅᒋᑲᓇᐊᐧᐸᒋᑲᑌᐠ. ᒥᓇ 
ᐅᑭᐃᐧᑕᐣ ᐁᔭᓂᒪᐠ ᒋᒥᒋᒥᓂᑕᐧ ᑲᔭᓄᑭᐦᐃᑕᐧ ᐁᓇᓄᑌᓭᐨ ᔓᓂᔭ. ᐅᒪ ᑲᑭᐊᐧᐃᐧᑕᒪᑫᐨ ᐁᐅᒋᒥᑲᐊᐧᓱᒥᐁᐧᐨ 
ᓇᐱᐨ ᐁᑭᒋᓀᑕᑲᐧᐠ ᒋᔭᐸᑕᐠ ᐅᑕᓇᐠ ᑲᑭᐱᓇᓄᑲᑌᐠ ᓇᓇᑕᐃᐧᑭᑫᒋᑫᐃᐧᐣ ᒋᐅᒋ ᑭᑫᒋᑲᑌᐠ ᐊᓂᐣ ᓂᑲᐣ 
ᑫᓂᔑᒥᓄᓭᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ; ᑕᓇᐱᐃᐧᓂᐠ ᐃᑯ ᒋᐅᒋᑎᐯᑕᑲᐧᐠ ᓇᓇᑕᐃᐧᑭᑫᒋᑫᐃᐧᐣ; ᐁᑲᐧ 
ᒥᓇ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᑕᑭᐅᒋ ᐃᐧᒋᐦᐃᐁᐧᒪᑲᐣ ᑲᐃᔑᐱᒧᓂᑎᓱᒪᑲᐠ ᑕᓇᐱᐃᐧᓂᐠ ᑭᐡᐱᐣ ᐃᒪ 
ᐅᒋᐊᓄᑲᑌᐠ.

ᑭᒋᓀᑕᑲᐧᐣ ᑭᒥᓄᔭᐃᐧᓂᓇᐣ - ᐁᐃᐧᑕᓄᑭᒥᑎᓇᓂᐊᐧᐠ ᒋᔭᓂᒥᓇᐧᔑᓂᐠ ᐅᑌᓇᐠ 
ᑲᑲᐯᔑᐊᐧᐨ ᐊᓂᔑᓂᓂᐊᐧᐠ ᐅᑕᑯᓯ ᐃᐧᒋᐦᐃᑯᐃᐧᓂᐊᐧ  ᒪᐡᑭᑭᐃᐧᓂ ᒉᓇᐟ ᓯᒪᔾᓫᐃ 
ᒥᓇ ᒥᐢ ᔐᕑᓫᐃ ᐸᐧᕑᑯ

ᒪᐡᑭᑭᐃᐧᓂ ᒉᓇᐟ ᓯᒪᔾᓫᐃ ᐊᐱᑕᐃᐧᑯᓯᓴᓂᐃᐧ ᑎᐯᒋᑫᐃᐧᓇᐣ ᐅᑐᒋᐱᒥᓇᓇᑲᒋᑐᓇᐣ ᒥᓇ 
ᓇᓇᑕᐃᐧᑭᑫᒋᑫᐃᐧ ᐊᓄᑭ. ᐃᒪ ᑲᑭᐱᐊᓄᑭᐨ ᒥᓄᔭᐃᐧᑲᒥᑯᐠ, ᒪᐡᑭᑭᐃᐧᓂ ᓯᒪᔾᓫᐃ ᐅᓇᑕᐁᐧᑕᐣ ᑲᑭᓇ 
ᐊᐊᐧᔑᐡ ᑲᓂᑕᐃᐧᑭᐨ ᑲᓇᑕ ᐊᐦᑭᐠ ᒋᐃᐧᒥᓄᔭᐨ ᐅᐱᒪᑎᓯᐃᐧᓂᐠ. ᒥᐢ ᔐᕑᓫᐃ ᐸᐧᕑᑯ ᒪᐡᑭᑯᑫᐧ ᒥᓇ 
ᐊᐱᑕᐃᐧᑯᓯᓴᐣ ᐅᑕᐱᓇᐊᐧᓱᐃᐧᑫᐧᐃᐧ ᐃᒪ ᑕᓇᓄᑭ ᓂᐦᓴᐧᓱ ᐊᓂᑫᐱᒪᑎᓯᐃᐧᐣ ᐅᑕᐱᓇᐊᐧᓱᑕᒪᑫᐃᐧᐣ 
ᑕᐧᕑᐊᐣᑐ, ᐅᐁᐧ ᑐᑲᐣ ᐃᓇᓄᑭᐃᐧᐣ ᐅᒋᐃᐧᒋᐦᐊᐊᐧᐠ ᐅᑌᓇᐠ ᐊᓂᔑᓂᓂᐃᐧᐠ ᑲᑲᐯᔑᐊᐧᐨ.

ᐁᑲᐧ ᐅᐁᐧᓂ ᑲᑭᔭᓂᒧᑕᒧᐊᐧᐨ ᒋᐊᐧᐃᐧᑕᓄᑭᒥᑎᓇᓂᐊᐧᐠ ᑲᐧᔭᐠ ᒋᔑᓇᑲᐧᓂᐠ ᐅᑕᑯᓯ ᐃᐧᒋᐦᐃᑯᐃᐧᓂᐊᐧ 
ᐅᑌᓇᐠ ᑲᑲᐯᔑᐊᐧᐨ, ᐊᔑᐨ ᒥᓇ ᐊᓂᔑᓂᓂᐃᐧ ᐅᑕᐱᓇᐊᐧᓱᑕᒪᑫᐃᐧᐣ. ᐅᑐᒋᐊᐧᐃᐧᒋᑐᓇᐊᐧ 
ᒋᐃᐧᑕᓄᑭᒥᑐᒪᑲᑭᐣ ᒥᓇ ᐅᑭᐅᓇᑐᓇᐊᐧ ᒋᐅᒋ ᑲᓇᐊᐧᐸᑕᒪᑫᐊᐧᐨ ᐅᑯᒥᒪᐠ ᒋᐅᒋ ᑭᑭᓄᐦᐊᒪᑫᒪᑲᐠ 
ᑐᑲᐣ ᒋᔑᐃᐧᐣᑕᒪᑫᒪᑲᐠ ᒋᓇᓇᑕᐃᐧᑭᑫᒋᑲᑌᐠ ᑕᐱᐡᑯᐨ ᑲᒥᐡᑯᑎᓇᒪᑎᓇᓂᐊᐧᐠ ᒥᑭᐁᐧᐃᐧᐣ. ᑭᑭᒋᓀᑕᑲᐧᐣ 
ᑲᑭᐅᓇᒋᑲᑌᐠ ᐃᐧᑕᓄᑭᒥᑐᐃᐧᐣ ᒋᐅᒋᑕᑲᐧᐠ ᓭᐣᐟ ᒪᔾᑯ ᑭᒋᐊᑯᓯᐃᐧᑲᒥᑯᐠ ᒋᐅᓇᑌᓂᐠ ᐊᓂᔑᓂᓂᐃᐧᑫᐧᐠ 
ᑫᐅᒋ ᐃᐧᒋᐦᐃᑕᐧ ᐅᑐᑕᐱᓇᐊᐧᓱ ᐃᐧᒋᐦᐃᑯᐃᐧᓂᐊᐧ ᒥᓇ ᒥᔑᓇᐧ ᑭᐊᔭᒥᐦᐃᑎᓇᓂᐊᐧᐣ ᑲᑭᐅᒋ ᐊᐧᐃᒋᑐᐊᐧᐨ 
ᒋᔭᓂᓯᓭᐠ ᐃᐧᑕᓄᑭᒥᑐᐃᐧᐣ. ᐅᐁᐧ ᑕᐡ ᑲᑭᒪᒋᒋᑲᑌᐠ ᓂᐦᓴᐧᓱ ᐊᓂᑫᐱᒪᑎᓯᐃᐧᐣ ᐅᑕᐱᓇᐊᐧᓱᑕᒪᑫᐃᐧ 
ᐊᓄᑭᐃᐧᐣ ᑐᕑᐊᐣᑐ ᑭᐅᒋᐊᓄᑲᑌ ᓇᓇᑕᐃᐧᑭᑫᒋᑫᐃᐧᐣ ᐁᑲᐧ ᐊᐱᐣ ᑭᐃᓇᐸᒋᒋᑲᑌ ᑲᑭᐃᔑᒥᑭᑫᐊᐧᐨ ᐊᓂᐣ 
ᑫᐃᔑᑲᐧᔭᑯᓭᓂᐠ ᐅᑕᑯᓯᐃᐧ ᐃᐧᒋᐦᐃᑯᐃᐧᓂᐊᐧ ᐊᓂᔑᓂᓂᐊᐧᐠ ᐅᑌᓇᐠ ᑲᑲᐯᔑᐊᐧᐨ.

ᐅᓀᐧᓂᐊᐧᐣ ᒪᔭᑦ ᐃᐧᑕᒪᑫᐃᐧᓇᐣ ᑲᑭᐃᐧᒋᑲᑌᑭᐣ ᐁᑭᒋᓀᑕᑲᐧᐠ ᒋᑕᑲᐧᐠ ᐃᐧᑕᓄᑭᒥᑐᐃᐧᐣ; 
ᒋᓇᓇᑕᐃᐧᑭᑫᒋᑲᓄᐊᐧᐠ ᑫᑭᑕᐸᒋᒋᑲᑌᐠ; ᐁᑲᐧ ᒥᓇ ᒋᐊᐧᐃᐧᑕᓄᑭᒥᑎᓇᓂᐊᐧᐠ ᑫᓄᒋᒪᑲᑭᐣ ᑭᑫᑕᒪᐃᐧᓇᐣ; 
ᐊᔭᒥᐦᐃᑐᐃᐧᐣ; ᐁᑲᐧ ᒥᓇ ᐃᔑᓇᒧᐃᐧᐣ.

ᐊᓂᔑᓂᓂᐃᐧ ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᐣ ᑲᑭᓇᑐᒥᑕᐧ ᒥᑕᓱᔭᑭ ᑲᑭᑎᐱᐡᑲᒧᒪᑲᓂᐠ ᐊᐱ ᑲᑭᐅᐡᑭ 
ᒪᑕᓄᑲᑌᑭᐸᐣ ᒪᑯᔐᐃᐧᐣ ᐃᒪ ᓱᓭᐣᐟ ᒪᕑᐃ.

ᑲᐅᑲᐧᐱᐊᐧᐨ ᐅᑕᓂᒧᒋᑫᐃᐧᓂᐊᐧ
ᑲᑭᓇ ᑲᑭᐱᑎᐸᒋᒧᐊᐧᐨ ᑭᓇᑐᒪᐊᐧᐠ ᒋᐱᔕᐊᐧᐨ ᑲᑭᐅᑲᐧᐱᐦᐃᑕᐧ ᐅᐱᔕᑕᒪᑫᐠ. ᐁᑲᐧ ᐅᑭᐸᑭᑎᓇᓇᐊᐧ 
ᐅᑲᐧᑫᒋᒥᐁᐧᐃᐧᓂᐊᐧ ᑲᑭᐱᔕᑕᒪᑫᐊᐧᐨ ᒋᑭᔭᓂᒧᒋᑲᑌᑭᐸᐣ ᑲᓇᓂᓯᑎᓱᐊᐧᐨ ᐊᓂᔑᓂᓂᐃᐧ ᐅᐡᑲᑎᓴᐠ. 
ᑭᒪᒪᐃᐧ ᐊᓂᒧᑕᒪᑐᐊᐧᐠ ᑫᑯᓇᐣ ᐊᔑᐨ ᑐᑲᐣ ᐁᑭᒋᓀᑕᑲᐧᐠ ᒋᑭᑭᓄᐦᐊᒪᑲᓄᐊᐧᐠ ᒋᔑᑭᐡᑲᒪᑲᓄᐊᐧᐠ 
ᑲᐱᒪᑎᓯᓇᓂᐊᐧᐠ ᐁᑲ ᐃᐧᓀᑕ ᒋᒧᒋ ᐊᓄᑲᑌᑭᐸᐣ ᑲᑲᑫᐧᓇᑲᓂᑲᑌᐠ ᓂᓯᑎᓱᐃᐧᐣ ᐁᑲᐧ ᒥᓇ ᑭᐅᒋ 
ᐊᐧᐃᐧᑕᒪᐊᐧᐊᐧᐠ ᐃᒪ ᑲᑭᐱᐅᑲᐧᐱᐊᐧᐨ ᑲᒪᐊᐧᒋᐦᐃᑕᐧ ᐅᐡᑲᑎᓴᐠ ᒥᐦᐃᒪ ᑫᑭᐃᔑᐸᑭᑎᓂᑲᑌᑭᐸᐣ 
ᒋᐊᐧᐃᐧᒋᑲᑌᐠ ᒋᔑᑭᐡᑲᒪᐃᐧᑕᐧ ᐅᐡᑲᑎᓴᐠ ᒋᐱᒪᑎᓯᐊᐧᐨ. ᑭᔭᓂᒧᒋᑲᑌᐊᐧᐣ ᐁᓂᓯᑕᐁᐧᒋᑲᑌᐠ ᐃᒪ 
ᑲᐅᒋᒥᓄᔭᐊᐧᐨ ᐊᐊᐧᔑᐡ ᑲᒥᓄᔭᓂᐨ ᐅᓂᑭᐦᐃᑯᐣ, ᒥᓇ ᐅᑯᒪᐣ, ᐅᒥᔓᒪᐣ ᐁᑲᐧ ᐊᐱᐣ ᑲᐊᓂᑫᐸᑭᑌᐡᑲᑯᐊᐧᐨ 
ᑲᑭᐱᔑᐊᓂᒥᓭᐊᐧᐨ. ᐊᑎᐟ ᒥᓇ ᐅᑭᔭᓂᒧᑕᓇᐊᐧ ᐊᒐᑯᐃᐧᓂᐠ ᑲᐃᔑ ᐊᐧᐊᐧᓀᑕᒥᐦᐃᐁᐧᒪᑲᐠ ᓂᓯᑎᓱᐃᐧᐣ 
ᐁᑲᐧ ᑕᐡ ᒪᐊᐧᐨ ᓇᑕᐁᐧᑕᑲᐧᐣ ᑭᔭᐱᐨ ᒋᔭᓂᐊᓂᒧᒋᑲᑌᑭᐣ ᑕᓇᐱᐃᐧᓇᐣ ᑲᐃᔑᔭᑭᐣ.

ᒪᔭᑦ ᐊᓂᒧᒋᑲᓇᐣ ᑲᑭᔭᓂᒧᑕᐠ ᒪᐡᑭᑭᐃᐧᓂ ᒪᕑᐃ ᐃᐧᓫᓴᐣ ᑌᐯᐧᐃᐧᐣ ᒥᓇ 
ᑭᐁᐧᒥᓇᐧᑕᒪᑫᐃᐧᐣ ᑲᔭᓄᑲᑕᒧᐊᐧᐨ

ᒪᔭᑦ ᑲᑭᐅᓀᑕᑲᐧᑭᐣ ᑫᔭᓂᒧᒋᑲᑌᑭᐣ ᓂᐢᑕᑦ ᑭᐊᐧᐸᑕᐦᐃᐊᐧᓄᐊᐧᐣ ᐁᒐᑲᐧᐠ ᐅᒪᓯᓇᑌᔑᒥᑯᐃᐧᓂᐊᐧ 
ᐊᓂᔑᓂᓂᐊᐧᐠ ᐁᑭᐊᐧᐃᐧᑕᒧᐊᐧᐨ ᑲᑭᐃᔑᓇᑭᐡᑲᒧᐊᐧᐨ ᒣᑲᐧᐨ ᐁᑲᓇᐁᐧᑕᑯᓯᐊᐧᐨ ᐃᐡᑯᓄᑲᒥᑯᐠ. ᒥᔑᐣ ᐃᒪ 
ᑲᑭᐊᔭᐊᐧᐨ ᒪᐊᐧᒋᐦᐃᑐᐃᐧᓂᐠ ᑭᐅᒋᑲᐊᐧᐱᐊᐧᐠ ᑲᑭᑲᓇᐊᐧᐸᑕᒧᐊᐧᐨ ᐁᑭᐱᒋᒧᔑᐡᑲᑯᐊᐧᐨ ᑲᑭᑕᑎᐸᒋᒧᓂᐠ 
ᐅᑎᓯᓭᐃᐧᓂᐊᐧ ᑲᑭᓇᐁᐧᑕᑯᓯᐊᐧᐨ ᐃᐡᑯᓄᐃᐧᓂᐠ. ᒪᐡᑭᑭᐃᐧ ᐃᐧᓫᓴᐣ ᑲᑭᓇ ᐊᐃᐧᔭᐠ ᐅᑭᐅᒋᑲᑭᑫᑕᓇᐊᐧ 
ᑲᑭᓄᑕᒧᐊᐧᐨ ᐊᐊᐧᔑᔕᐠ ᑲᑭᐅᑕᐱᓂᑕᐧ ᒋᑕᔑᐅᐱᑭᐊᐧᐨ ᐃᐡᑯᓄᑲᒥᑯᐠ. ᐁᑲᐧ ᒥᓇ ᐅᑭᐊᐧᐃᐧᑕᐣ 
ᐁᐱᒥᐊᔭᓂᑫ ᑲᑲᐧᑕᑭᐦᐃᑯᐊᐧᐨ ᐅᐁᐧᓂ ᑲᑭᐱᑐᑕᐃᐧᑕᐧ ᐊᓂᔑᓂᓂᐊᐧᐠ ᒥᓇ ᐃᒪ ᐅᑕᔑᑫᐃᐧᓂᐊᐧᐠ. 
ᒪᐡᑭᑭᐃᐧᓂ ᐃᐧᓫᓴᐣ ᐅᑭᐅᒋᑲᓄᑫᒪᐣ ᐃᒪ ᑲᑭᐊᔭᐊᐧᐨ ᒪᐊᐧᒋᐦᐃᑐᐃᐧᓂᐠ ᒥᔑᐣ ᐊᐊᐧᔑᔕᐠ ᒥᓯᐁᐧ ᑲᓇᑕ 
ᐊᐦᑭᐠ ᑭᐃᔑᐃᐧᓇᐊᐧᐠ ᐃᐡᑯᓄᑲᒥᑯᐠ ᒥᓇ ᒥᔑᐣ ᐃᑫᐧᓂᐊᐧᐠ ᐊᐊᐧᔑᔕᐠ ᑭᐅᒋᐃᐡᑲᐧᐱᒪᑎᓯᐊᐧᐠ, ᐁᑲᐧ ᒥᓇ 
ᐅᐣᒋᑕᐱ ᑭᐃᔑᐅᓇᒋᑫ ᑲᓇᑕ ᑭᒋᐅᑭᒪ ᒋᒪᒪᒋᐃᐧᓂᑕᐧ ᐊᐊᐧᔑᔕᐠ ᑲᑭᐅᒋ ᓂᑕᐃᐧᑭᐦᐃᑕᐧ ᒋᐱᑯᐱᓂᑕᐧ 
ᐅᑎᐯᒋᑫᐃᐧᓂᐊᐧ ᒥᓇ ᐅᑕᓂᔑᓂᓂᐊᐧᑎᓯᐃᐧᓂᐊᐧ ᐁᑲᐧ ᒥᓇ ᒋᑭᑭᓄᐦᐊᒪᐃᐧᑕᐧ ᒋᐁᐧᒥᑎᑯᔑᐊᐧᑎᓯᐊᐧᐨ. 
ᐅᓀᐧᓂᐊᐧᐣ ᐃᐡᑯᓄᑲᒥᑯᐣ ᐊᐊᐧᔑᒣ ᒥᑕᓱᒥᑕᓇᐃᐧᔭᑭᐃᐧᐣ ᑭᐱᒥᐃᐧᒋᑲᑌᐊᐧᐣ ᐁᑲᐧ ᒥᓇ ᒥᑐᓂ ᐱᑯ 
ᑭᑭᒧᑌᑕᑯᒋᑲᑌᐊᐧᐣ ᐅᓀᐧᓂᐊᐧᐣ ᐃᐡᑯᓄᑲᒥᑯᐣ ᑲᓇᑕ ᐊᐦᑭᐠ.

ᒪᐡᑭᑭᐃᐧᓂ ᐃᐧᓫᓴᐣ ᐅᑭᐃᐧᑕᐣ ᑲᑭᒪᑕᓄᑲᑕᒧᐊᐧᐨ ᑌᐯᐧᐃᐧᐣ ᒥᓇ ᑭᐁᐧᒥᓇᐧᑕᒪᑫᐃᐧᐣ ᑲᔭᓄᑲᑕᒧᐊᐧᐨ 
ᐊᔑᐨ ᒥᓇ ᐅᑭᐊᐧᐃᐧᑕᓇᐣ  ᑲᐃᐧᒪᐃᐧᓀᐦᐅᐨ ᐅᑭᒪᐃᐧᐣ ᒥᓇ ᐊᓂᔑᓂᓂᐃᐧ ᐅᑎᐡᑯᓂᐠ ᑎᐸᐦᐃᑫᐃᐧ 
ᓇᑯᒥᑐᐃᐧᐣ. ᐅᑫᐧᓂᐊᐧᐠ ᑕᐡ ᑲᔭᓄᑲᑕᒧᐊᐧᐨ ᓂᑯᑕᐧᓱᔭᑭ ᐅᑭᐱᒪᓄᑲᑕᓇᐊᐧ, ᑫᑲᐟ ᑲᑭᓇ ᐃᒪ ᑲᑕᑭᐧᐊᐧᐨ 
ᐅᑭᐱᔕᐳᐡᑲᓇᐊᐧ ᐃᐡᑯᓄᑲᒥᑯᐠ ᑲᐱᐊᐊᐧᔑᔑᐃᐧᐊᐧᐨ. ᑎᐸᒋᒧᐃᐧᓇᐣ ᑲᑭᒪᒪᐊᐧᑐᓇᒧᐊᐧᐨ ᐅᑲᓂ 
ᑭᒋᓇᐸᒋᑐᓇᐊᐧ ᐁᐧᑎ ᐊᓂᓂᑲᐣ ᑫᓂᐱᒪᑎᓯᐊᐧᐨ ᐊᓂᐣ ᑲᑭᐱᓯᓭᐊᐧᐨ ᐊᓂᔑᓂᓂᐊᐧᐠ ᐅᒪ ᑲᓇᑕ ᐊᐦᑭᐠ. 
ᑭᐃᑭᑐ ᒥᓇ ᐊᓄᑭᐃᐧᑲᒥᐠ ᑭᐅᓇᒋᑲᑌ ᒋᐅᒋ ᑲᓇᐁᐧᒋᑲᑌᑭᐣ ᒪᒪᑕᐊᐧᐱᑯᐠ ᐅᓀᐧᓂᐊᐧᐣ ᑎᐸᒋᒧᐃᐧᓇᐣ ᒥᓇ 
ᑫᐱᒥᔭᐸᑕᑭᐣ ᐁᐧᑎ ᐊᓂᓂᑲᐣ.

ᒪᐡᑭᑭᐃᐧᓂ ᐃᐧᓫᓴᐣ ᐅᑭᐃᐧᑕᐣ ᑫᐃᔑᐱᒪᓄᑲᑌᐠ ᐅᐁᐧ ᐊᓄᑭᐃᐧᐣ ᒋᐊᔑᑎᓂᑲᑌᐠ ᐃᔑᑭᔐᐃᐧᐣ, 
ᐊᓂᔑᓂᓂᐊᐧᑎᓯᐃᐧᐣ, ᐊᐦᑭᑲᐠ ᒋᐅᒋᒪᑲᐠ ᒥᓇ ᒋᐱᒥᐊᓄᑲᑌᐠ. ᑭᐃᑭᑐ ᒥᓇ ᒥᔑᐣ ᐊᐃᐧᔭᐠ 
ᐅᑭᐱᐊᐧᐃᐧᒋᑲᐸᐃᐧᑕᐊᐧᐊᐧᐣ ᐊᓂᔑᓂᓂᐊᐧᐠ ᑐᑲᐣ ᐃᑫᐧᓂᐊᐧᐠ ᑭᒋᓄᑎᓂᑫᐃᐧᓂᐠ ᒥᓇ ᒪᑲᑌᐃᐧᔭᓴᐠ 
ᑲᑭᓇᓂᓯᑕᐧ ᑲᑭᔕᐳᐡᑲᒧᐊᐧᐨ.

ᐅᐁᐧᓂ ᑲᑭᐅᒋᐊᐧᐃᐧᑕᐠ ᒥᓯᐁᐧ ᐱᒪᑎᓯᐃᐧᓂᐠ ᒥᓄᔭᐃᐧᐣ ᐁᑲᐧ ᒥᓇ ᐊᓂᐣ ᐊᐱᐣ ᐁᓯᓭᐠ ᑲᑭᓇ ᐃᓀᐧᓂᐊᐧᐣ 
ᐁᑲ ᑲᔭᒪᑲᑭᐣ ᑐᑲᐣ ᐃᐧᒋᐱᒪᑎᓯᒥᑐᐃᐧᓂᐠ, ᒪᒥᑐᓀᒋᑲᓂ ᒥᓄᔭᐃᐧᐣ, ᒥᑌᐦᐃ, ᒥᓇ ᐊᓂᐣ ᐅᑕᒐᑯᐠ 
ᐁᓄᒋᐱᑯᐡᑲᐨ ᑭᐡᐱᐣ ᐁᑲ ᒥᓯᐁᐧ ᐅᐱᒪᑎᓯᐃᐧᓂᐠ ᑲᐃᔑᑲᑫᐧᐃᐧᒋᐦᐃᐨ. ᒪᐡᑭᑭᐃᐧᓂ ᐃᐧᓫᓴᐣ ᑕᐡ ᐅᑭᐃᐧᑕᐣ 
ᐊᓂᐣ ᑎᐯᒋᑫᐃᐧᐣ ᒥᓇ ᑕᓇᐱᐃᐧᐣ ᒥᓄᔭᐃᐧᐣ ᐁᐅᒋᐊᐧᓂᐡᑫᐧᓭᐠ ᑭᐡᐱᐣ ᐊᐃᐧᔭᐠ ᐁᑲ ᑲᒥᓄᔭᐊᐧᐨ. ᐅᑭᐃᐧᑕᐣ 
ᑲᔦ ᑭᔭᐱᐨ ᐁᐱᑯᐡᑲᒪᑲᐠ ᐱᒪᑎᓯᐃᐧᐣ ᑲᓇᑕ ᐊᐦᑭᐠ ᒥᓇ ᐊᓂᔑᓂᓂᐊᐧᐠ ᑫᒋᐊᐧᐠ ᐁᓄᒋ ᐱᒥᐊᑯᓯᐡᑲᑯᐊᐧᐨ 
ᑲᓇᑕ ᐅᑭᒪᐃᐧᓂ ᐅᓇᔓᐁᐧᐃᐧᓇᐣ ᒥᓇ ᑲᑭᐱᑲᓇᐁᐧᑕᑯᓯᐊᐧᐨ ᐊᐊᐧᔑᔕᐠ ᐃᐡᑯᓄᑲᒥᑯᐠ. ᑭᐃᑭᑐ ᒥᓇ 
ᐊᔕ ᐃᓯᓭᐸᐣ ᒋᑭᐳᓂᑐᔭᑭᐸᐣ ᒥᓇ ᑲᐅᓇᑐᔭᐠ ᑭᑐᓇᑯᓂᑫᐃᐧᓂᓇᐣ ᐁᑲ ᑲᐊᔭᔑᑎᓂᑎᔭᐠ. ᑭᐃᑭᑐ 
ᑲᑭᓯᐊᐧᓱᓇᓂᐊᐧᐠ ᑭᑕᒐᑯᓇᐣ ᑭᑐᒋᓂᓇᐃᐧᐦᐊᒥᐣ ᒥᓇ ᑲᐁᐧᐯᑕᒪᑫᔭᐠ ᑭᑐᒋᐸᓂᐢᑯᐦᐃᑯᒥᐣ ᒥᑕᐡ ᐅᐁᐧ 
ᑫᑐᑕᒪᐠ ᒋᐊᓂᑲᐡᑭᑐᔭᐠ ᒋᒪᒋᐃᐧᓂᑎᓱᔭᐠ ᑫᓄᒋᒪᐡᑲᐊᐧᑎᓯᔭᐠ.

“ᑭᒋᒥᔑᐣ ᐊᐊᐧᔑᔕᐠ ᒥᓯᐁᐧ ᑲᓇᑕ 

ᐊᐦᑭᐠ ᑭᐃᔑᓂᔕᐊᐧᐊᐧᐠ ᐃᐡᑯᓄᑲᒥᑯᐠ, 

ᒥᓇ ᐅᑫᐧᓂᐊᐧᐠ ᒥᔑᐣ ᐊᐊᐧᔑᔕᐠ ᐃᒪ 

ᑭᑕᔑᐃᐡᑲᐧᐱᒪᑎᓯᐊᐧᐠ. ᐅᐣᒋᑕ ᑕᐡ 

ᐅᐁᐧ ᑭᔑᐅᓇᒋᑫ ᑲᓇᑕ ᑭᒋᐅᑭᒪ 

ᒋᐅᒋ ᒪᒪᒋᐃᐧᓂᑕᐧ ᐊᐊᐧᔑᔕᐠ 

ᑲᑭᐅᒋ ᓂᑕᐃᐧᑭᐦᐃᑕᐧ ᒥᓇ ᒋᐅᒋ 

ᐱᑯᐱᓂᑕᐧ ᐅᑎᐯᒋᑫᐃᐧᓂᐊᐧ ᒥᓇ 

ᐅᑕᓂᔑᓂᓂᐃᐧ ᐱᒪᑎᓯᐃᐧᓂᐊᐧ ᐁᑲᐧ 

ᒥᓇ ᐁᐧᒥᑎᑯᔑᐃᐧ ᐱᒪᑎᓯᐃᐧᓂᐠ 

ᒋᔑᐱᒪᑎᓯᐊᐧᐨ.”

ᒪᐡᑭᑭᐃᐧᓂ ᒪᕑᐃ ᐃᐧᓫᓴᐣ

ᒪᐡᑭᑭᐃᐧᓂ ᐃᐧᓫᓴᐣ ᑭᐃᑭᑐ ᐁᑭᐸᑭᑎᓂᑲᑌᑭᐣ 94 ᑫᑯᓇᐣ ᒋᐅᒋ ᒪᑕᓄᑲᑌᐠ ᒣᑲᐧᐨ ᑲᑭᐸᐸᒥ ᐊᓂᒧᒋᑲᑌᐠ 
ᑌᐯᐧᐃᐧᐣ ᒥᓇ ᑭᐁᐧᒥᓇᐧᑕᒪᑫᐃᐧᐣ ᑎᐸᒋᒧᐃᐧᐣ ᐁᑲᐧ ᒥᓇ ᓂᐦᓴᐧᓱ ᒪᔭᑦ ᐊᑯᓯᐃᐧ ᐃᐧᒋᐦᐃᐁᐧᐃᐧᓂᐠ ᒋᐅᒋ 
ᐊᓄᑲᑌᑭᐣ, ᔕᑯᐨ ᒥᓇ ᑭᐃᐧᒋᑲᑌ ᐁᑭᒋᓀᑕᑲᐧᓂᐠ ᑫᐃᐧᐣ ᐊᓂᔑᓂᓂ ᑲᐃᔑᐱᒧᑐᐨ ᐅᓇᑕᐃᐧᐦᐃᐁᐧᐃᐧᐣ 
ᒥᓇ ᒋᓂᓯᑕᐃᐧᓂᑲᑌᓂᐠ ᐅᒪ ᐊᓄᑭᐃᐧᓂᐠ. ᒥᓇᐊᐧ ᐅᑭᐃᐧᑕᐣ ᐁᑭᒋᓀᑕᑲᐧᐠ ᒋᐅᓇᒋᑲᑌᐠ ᒥᓯᐁᐧᑲᒥᐠ ᐅᒪ 
ᑲᓇᑕ ᒋᐅᒋ ᐊᓄᑲᑌᐠ ᑌᐯᐧᐃᐧᐣ ᒥᓇ ᑭᐁᐧᒥᓇᐧᑕᒪᑫᐃᐧᐣ ᑫᒋᓇᐨ ᐃᓀᐧᓂᐊᐧᐣ ᑲᓇᑕᐁᐧᑕᑲᐧᑭᐣ ᐊᓄᑭᐃᐧᓇᐣ 
ᒋᔭᓂᒪᑕᓄᑲᑌᑭᐣ ᐁᑲᐧ ᔕᑯᐨ ᒋᔑᑲᓄᑫᓇᓂᐊᐧᐠ ᐯᑲᐨ ᒋᔭᓂᐱᒪᓄᑲᑌᐠ.

ᐊᐱ ᑲᓂᐡᑲᐧᐊᔭᒥᐨ, ᐅᑭᐸᑯᓭᑕᒧᑕᒪᐊᐧᐣ ᐃᒪ ᑲᑭᐅᑲᐧᐱᐊᐧᐨ ᒋᐃᐧᐊᔭᐊᐧᐨ ᐃᔑᓇᒧᐃᐧᐣ, ᓱᑫᓂᒧᐃᐧᐣ ᒥᓇ 
ᐁᑲ ᒋᓄᑌᐸᑭᔑᓄᐊᐧᐨ ᐁᐧᑎ ᑫᔭᓂᐱᒪᓄᑭᐊᐧᐨ ᐊᓂᓂᑲᐣ.

94 ᑫᑯᓇᐣ ᑭᑲᑫᐧᑌᓇᓂᐊᐧᐣ 

ᒋᔭᓄᑲᑌᑭᐣ ᐅᒪ ᑌᐯᐧᐃᐧᐣ ᒥᓇ 

ᑭᐁᐧᒥᓇᐧᑕᒪᑫᐃᐧᐣ ᑎᐸᒋᒧᐃᐧᓂᐠ ᐊᔑᐨ 

ᓂᐦᓴᐧᓱ ᒪᔭᑦ ᐊᑯᓯᐃᐧ ᐃᐧᒋᐦᐃᐁᐧ 

ᐊᓄᑭᐃᐧᓇᐣ

ᑎᓇ ᐊᕑᒥᐢᑕᕑᐊᐣᐠ, ᑲᐅᑭᒪᐃᐧᐨ ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ, ᐊᓂᔑᓂᓂᐃᐧ ᑲᓇᐊᐧᐸᒋᑫᐃᐧᐣ.

ᒪᐡᑭᑭᐃᐧᓂ ᑌᐱᐟ ᒪᕑᐡ, ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᐊᓂᑫ ᐃᐡᑯᓄᑭᒪ ᒥᓇ ᒪᒪᐃᐧᑲᓇᐊᐧᐸᒋᑫᐃᐧᐣ 
ᑲᓂᑲᓂᐡᑲᐠ, ᑕᓇᐱᐃᐧᓂᐠ ᐃᐧᑕᓄᑭᒥᑐᐃᐧᐣ.

ᑭᐁᐧᑲᓄᑫᐃᐧᓇᐣ

ᒣᑲᐧᐨ ᑲᑭᐱᒥᑕᑎᐸᒋᒧᓇᓂᐊᐧᐠ, ᓂᐃᐧᐣ ᒪᔭᑦ ᐊᓂᒧᒋᑫᐃᐧ ᑫᑯᓇᐣ ᑭᐅᑎᓂᑲᑌᐊᐧᐣ. ᒥᑕᐡ ᐅᓀᐧᓂᐊᐧᐣ 
ᑲᓂᒪᓯᓇᐦᐃᑲᑌᑭᐣ:

1. ᒋᐅᔑᒋᑲᑌᐠ ᐃᐧᒋᐃᐧᑐᐃᐧᐣ

ᑲᑭᓇ ᑲᑭᑕᑎᐸᒋᒧᐊᐧᐨ ᐊᔑᐨ ᒪᔭᑦ ᑫᑯᓇᐣ ᑲᑭᐱᐊᐧᐃᐧᑕᒪᑫᐊᐧᐨ ᐅᑭᐊᐧᐃᐧᑕᓇᐊᐧ ᐁᐱᒋᑭᒋᓀᑕᑲᐧᐠ ᒋᑕᑲᐧᐠ 
ᐅᐃᐧᒋᐃᐧᑯᐃᐧᓂᐊᐧ ᑲᑲᐯᔑᐊᐧᐨ ᑕᓇᐱᐃᐧᓇᐣ ᐁᑲᐧ ᒥᓇ ᒥᐦᐃᒪ ᐁᓄᒋᐅᔑᐦᐅᒪᑲᐠ ᑭᓀᐧᐡ ᒋᐱᒧᓭᒪᑲᓂᐠ 
ᐅᒥᓄᐃᐧᒋᐃᐧᑎᐃᐧᓂᐊᐧ.

2. ᔓᓂᔭ ᑲᐸᑭᑎᓂᐨ

ᑲᑭᑎᐸᒋᒧᐊᐧᐨ ᐅᑭᐃᐧᑕᓇᐊᐧ ᑲᐃᔑᐊᓂᒥᓭᐠ ᑲᐅᒋᐸᐸᑭᑎᓂᐨ ᔓᓂᔭ ᐁᑲᐧ ᒥᓇ ᑲᐃᔑᓇᑕᐁᐧᑕᑲᐧᐠ 
ᒋᔭᓂᑭᔕᓄᑲᑌᐠ ᒪᒋᑕᐃᐧᐣ ᔓᓂᔭ ᑲᐅᒋᐸᑭᑎᓂᐨ ᐁᑲ ᐁᑭᓇᐦᐃᓭᐦᐃᑯᐊᐧᐨ ᑕᓇᐱᐃᐧᓇᐣ ᑲᑲᐯᔑᐊᐧᐨ. 
ᐁᑲᐧ ᒥᓇ ᐅᑭᐃᐧᑕᓇᐊᐧ ᑲᐃᔑᐊᓂᒥᓭᐦᐃᑯᐊᐧᐨ ᑲᐊᔭᐨ ᔓᓂᔭ ᑫᓂᐸᐸᑭᑎᓂᐨ ᑕᓇᐱᐃᐧᓇᐣ ᐁᐅᒋ 
ᑲᑲᑫᐧᐊᔭᓭᐧᐱᑕᒪᑎᐊᐧᐨ ᐁᑲᐧ ᑕᐡ ᓇᑕᐁᐧᑕᑲᐧᐣ ᐸᑲᐣ ᒋᑭᐃᓇᒋᑲᑌᑭᐸᐣ ᔓᓂᔭ ᑲᐅᒋᐸᑭᑎᓂᐨ.

3. ᐊᓂᔑᓂᓂᐊᐧᑎᓯᐃᐧᐣ

ᐊᑎᐟ ᑲᑭᑎᐸᒋᒧᐊᐧᐨ ᐅᑭᐃᐧᑕᓇᐊᐧ ᐁᓇᑕᐁᐧᑕᑲᐧᐠ ᒋᑭᑲᑫᐧ ᓂᓯᑕᐁᐧᒋᑲᑌᑭᐸᐣ ᐊᓂᔑᓂᓂᐊᐧᑎᓯᐃᐧᐣ. ᐁᑲᐧ 
ᒥᓇ ᐅᑭᐃᐧᑕᓇᐊᐧ ᐃᑫᐧᓂᐊᐧᐠ ᐅᓇᓇᑕᐃᐧᑭᑫᒋᑫᐠ ᒋᑲᑫᐧᓂᓯᑕᐁᐧᑕᒧᐊᐧᐨ ᑲᐃᔑᐸᐸᑲᓂᓭᑭᐣ ᑕᓇᐱᐃᐧᓇᐣ, 
ᒋᑲᑫᐧᓂᓯᑕᐁᐧᑕᒧᐊᐧᐨ ᐃᐧᔭᑌᑕᒧᐃᐧᐣ, ᐁᑲ ᑲᓂᑕᑲᑭᑐᐊᐧᐨ ᒥᓇ ᐊᓂᐣ ᑲᑭᐱᔑ ᐸᑭᑌᐡᑲᑯᐊᐧᐨ 
ᐊᓂᔑᓂᓂᐊᐧᐠ ᑕᓇᐱᐃᐧᓇᐣ ᑲᑭᔭᓂᔑ ᐅᑯᑲᑲᐯᔑᐦᐃᑕᐧ.

4. ᐃᔑᑭᔐᐧᐃᐧᐣ

ᑲᑭᑎᐸᒋᒧᐊᐧᐨ ᐅᑭᐃᐧᑕᓇᐊᐧ ᐁᑭᒋᓀᑕᑲᐧᐠ ᒋᐊᐸᑕᐠ ᐃᔑᑭᔐᐧᐃᐧᐣ ᒥᓇ ᐁᓇᑕᐁᐧᑕᑯᓯᐊᐧᐨ 
ᐅᓇᓇᑕᐃᐧᑭᑫᒋᑫᐠ ᑭᑭᓇᐊᐧᐨ ᒋᑭᑲᑫᐧ ᓂᓯᑐᑕᒧᐊᐧᐸᐣ ᑲᑕᓱᐸᐯᔑᑲᐧᑭᐣ ᑕᓇᐱᐃᐧᓇᐣ ᑲᐃᓇᓂᒣᐧᐊᐧᐨ ᐸᐸᑲᐣ 
ᐁᓂᑕᑯᓯᐊᐧᐨ.

ᒪᐡᑭᑭᐃᐧᓂ ᒪᕑᐃ ᐃᐧᓫᓴᐣ, ᑲᒥᔑᓄᕑ, ᑌᐯᐧᐃᐧᐣ ᒥᓇ ᑭᐁᐧᒥᓇᐧᑕᒪᑫᐃᐧᐣ ᑲᔭᓄᑲᑕᒧᐊᐧᐨ, ᑭ ᑭᒋᓂᑕᑲᐧᓂ 
ᐅᑎᐸᒋᒧᐃᐧᐣ ᑲᑭᔭᓂᒧᑕᐠ ᑌᐯᐧᐃᐧᐣ ᒥᓇ ᑭᐁᐧᒥᓇᐧᑕᒪᑫᐃᐧᐣ: ᐁᓂᒪᒋᓂᐡᑲᓂᐊᐧᐠ.

ᑲᐸᐱᑭᓯ ᐅᑲᐧᐱᐊᐧᐨ

ᐁᐸᑫᐧᔑᑲᐣᑭᔑᑲᐠ, ᓴᑭᐸᑲᐃᐧᐱᓯᑦ 24, 2016

ᑲᔭᓂᒪᒋᑫᑭᔐᐸᔭᐠ ᑭᒪᒋᑕᓂᐊᐧᐣ ᐊᓂᔑᓇᐯᐃᐧᒋᑫᐃᐧᓂᐠ ᐁᑭᐊᔭᒥᒋᑫᐨ ᑭᒋᐦᐊ ᐦᐊᕑᐱ ᐯᓫ.

ᑲᑭᐱᒧᑐᐊᐧᐨ ᒪᐊᐧᒋᐦᐃᑐᐃᐧᓂ ᒥᓇ ᓱ ᒋᑊᓫᐅ ᐅᑭᓂᑲᓂᐱᒧᑐᐣ ᑲᓂᒪᒋᑕᓂᐊᐧᐠ ᒪᐊᐧᒋᐦᐃᑐᐃᐧᐣ ᐁᑭᐅᒋ 
ᑲᑲᑫᐧᒋᒪᐨ ᑫᑯᓇᐣ ᐅᒪ ᑲᓂᒪᓯᓇᐦᐃᑲᑌᑭᐣ:

• ᑫᑯᓀᐣ ᒪᐊᐧᐨ ᑭᒋᑫᑯᐣ ᑲᑭᐅᒋᑲᑭᑫᑕᒪᐣ ᑲᐃᓇᓄᑲᑌᐠ ᓇᓇᑕᐃᐧᑭᑫᒋᑫᐃᐧ ᐃᓇᓄᑭᐃᐧᓇᐣ?

• ᑫᑯᓀᓇᐣ ᑲᐃᓀᑕᒪᐣ ᑫᑭᔭᐸᑕᑲᐧᐸᐣ ᑫᓄᒋᒪᒋᓂᐡᑲᓄᐊᐧᐠ ᐅᒪ ᓇᓇᑕᐃᐧᑭᑫᒋᑫᐃᐧᓂᐠ? 

• ᑫᑯᓀᓇᐣ ᑲᐃᓀᑕᒪᐣ ᓂᑲᐣ ᒋᔭᓄᑲᑌᑭᐣ? 

• ᑫᑯᓀᓇᐣ ᑲᐊᐸᑕᑭᐣ ᑫᐱᒥᓂᔕᐦᐃᑲᑌᑭᐣ ᐅᒪ ᐊᓄᑭᐃᐧᓂᐠ?

ᐁᑲᐧ ᑲᑭᐱᔕᐊᐧᐨ ᒪᐊᐧᒋᐦᐃᑐᐃᐧᓂᐠ ᑭᐸᐱᑭᓯ ᐅᑲᐧᐱᐦᐊᐊᐧᐠ ᓴᐣᑲᓱ ᒋᑕᓴᐧᓀᓯᐊᐧᐨ ᑫᒋᓇᐨ ᑲᑭᓇ 
ᒋᐅᒋ ᑕᐃᐧᓇᒪᐃᐧᐨ ᒋᐃᐧᒋᑕᐧᐨ ᐊᓂᒧᒋᑫᐃᐧᓂᐠ. ᑲᐃᔑᐸᐱᑭᓴᐱᐊᐧᐨ ᐅᑭᐅᓇᓴᐊᐧᐣ ᐯᔑᐠ ᒋᐅᒋ 
ᑎᐸᒋᒧᑕᒪᑯᐊᐧᐨ. ᑭᐁᐧᑲᓄᑫᐃᐧᓇᐣ ᒥᓇ ᓇᑫᐧᑕᒧᐃᐧᓇᐣ ᐃᓀᐧᓂᐊᐧᐣ ᓂᐃᐧᐣ ᑲᑫᐧᑌᐃᐧᓇᐣ ᑲᑭᓇᓇᑫᐧᑕᒧᐊᐧᐨ 
ᐊᓂᒧᓯᓇᐦᐃᑲᑌᐊᐧᐣ ᐃᐡᑫᐧᓯᓇᐦᐃᑲᓂᐠ 2.

ᑕᓯᐣ ᑫᑯᓇᐣ ᑲᑭᐅᒋᐊᐧᐃᐧᑕᒪᑐᐊᐧᐨ ᑲᑭᐸᐱᑭᓯ ᐅᑲᐧᐱᐊᐧᐨ ᑫᑲᐟ ᐸᐯᔑᑲᐧᐣ ᑭᐃᑭᑐᐊᐧᐠ ᑯᑕᑭᔭᐠ 
ᐃᐁᐧᓂ ᑲᑭᐃᑭᑐᐊᐧᐨ ᑕᓇᐱᐃᐧᓂᐠ ᐃᑯ ᒋᐅᒋᐊᓄᑲᑌᑭᐸᐣ ᓇᓇᑕᐃᐧᑭᑫᒋᑫᐃᐧᐣ, ᒋᑎᐯᑕᒧᐊᐧᐨ ᒥᓇ 
ᒋᐯᑌᓂᓯᑕᐃᐧᓇᑯᒋᑲᑌᐠ ᒋᑭᑫᒋᑲᑌᐠ ᐊᓂᐣ ᐁᓇᐧᑌᐠ ᑲᓇᓇᑕᐃᐧᑭᑫᒋᑲᓂᐊᐧᐠ ᒥᓇ ᒥᓯᐁᐧ ᑲᐃᓇᓄᑲᑌᐠ. 
ᑲᑭᐅᒋᐊᐧᐃᐧᑕᒪᑎᐊᐧᐨ ᐅᑭᑲᓄᑫᒥᑯᓇᐊᐧ ᒣᑲᐧᐨ ᑲᑭᐸᐸᑭᑎᓇᒧᐊᐧᐨ ᐅᑎᐸᒋᒧᐃᐧᓂᐊᐧ ᒥᓇ ᑯᑕᑭᔭᐠ 
ᑲᑭᐊᓄᓂᑕᐧ ᒋᑎᐸᒋᒧᐊᐧᐨ ᑐᑲᐣ ᐁᐱᒋ ᑭᒋᓀᑕᑲᐧᐠ ᒋᑕᑲᐧᐠ ᐃᐧᒋᐃᐧᑐᐃᐧᐣ ᒥᓇ ᐁᓇᑕᐁᐧᑕᑲᐧᐠ 
ᒋᓂᓯᑕᐁᐧᒋᑲᑌᑭᐣ ᑕᓇᐱᐃᐧᓇᐣ ᑲᓇᓇᑕᐃᐧᑭᑫᒋᑲᑌᑭᐣ.

ᐁᑲᐧ ᐅᐁᐧ ᐁᓂᒪᒋᓂᐡᑲᓂᐊᐧᐠ ᑲᐃᒋᑲᑌᐠ ᑲᑭᐊᐧᐃᐧᒋᑲᑌᑭᐣ ᑫᑯᓇᐣ, ᑐᑲᐣ ᐃᐧᒋᐃᐧᑎᐃᐧᐣ, ᒋᑭᑌᒋᑲᑌᑭᐣ 
ᑕᓇᐱᐃᐧᓇᐣ, ᐁᓇᑕᐁᐧᑕᑲᐧᐠ ᑲᑭᓇ ᒋᑭᑭᓂᑲᑌᑭᐣ ᑕᓇᐱᐃᐧᓂᐠ ᑲᐃᔑᐱᒧᒋᑲᑌᐠ. ᑲᑭᐅᑲᐧᐱᐊᐧᐨ ᑲᔦ 
ᐅᑭᐃᐧᑕᓇᐊᐧ ᑲᔭᓂᒥᓭᐠ ᑲᐅᒋᐸᐸᑭᑎᓂᐨ ᔓᓂᔭ ᒋᔑᐊᐸᑎᓯᐨ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂᐠ ᐁᑲᐧ 
ᔕᑯᐨ ᑭᐊᐧᐃᐧᒋᑲᑌᐊᐧᐣ ᐸᐸᑲᐣ ᑫᑭᐅᑎᓂᑎᐸᐣ ᔓᓂᔭ ᒥᓇ ᒥᓂᑯᐠ ᑫᐸᑭᑎᓂᑲᑌᐠ ᒋᐱᒪᓄᑲᑌᑭᐣ ᒋᐅᒋ 
ᐊᒋᒋᑲᑌᑭᐣ ᑫᑭᐅᒋ ᐃᐧᒋᒋᑲᑌᑭᐣ ᑕᓇᐱᐃᐧᓇᐣ.

ᑲᑭᐃᐧᑕᒧᐊᐧᐨ ᓂᑲᐣ ᑫᓂᔭᓄᑲᑌᑭᐣ ᐊᑎᐟ ᑲᐅᑲᐧᐱᐊᐧᐨ ᐅᑭᐅᓇᓯᓇᐦᐊᓇᐊᐧ ᑫᑭᓇᓇᑕᐃᐧ 
ᑭᑫᒋᑲᑌᑲᐧᐸᐣ ᑐᑲᐣ ᔓᑲᐊᐧᐱᓀᐃᐧᐣ ᒥᓇ ᓂᐱ. ᐅᓀᐧᓂᐊᐧᐣ ᑲᑭᐃᐧᒋᑲᑌᑭᐣ ᓂᑲᐣ ᑫᑭᒪᑕᓄᑲᑌᑲᐧᐸᐣ 
ᑕᑭᔭᓂᒥᓇᑲᓄᐸᓂᐠ ᑲᓇᓇᑕᐃᐧᑭᑫᒋᑫᐊᐧᐨ ᒋᐊᑕᐃᐧᐊᓂᒧᑕᒧᐊᐧᐨ ᑕᓇᐱᐃᐧᓇᐣ ᑫᑯᓀᓇᐣ ᑲᓇᑕᐁᐧᑕᒧᐊᐧᐨ 
ᒋᓇᓇᑕᐃᐧᑭᑫᒋᑲᑌᓂᑭᐣ ᐁᑲᐧ ᒥᓇ ᐃᔑᓇᑕᐁᐧᑕᑲᐧᐣ ᒋᑕᑲᐧᓯᓇᐦᐃᑲᑌᑭᐣ ᐅᓇᒋᑫᐃᐧᐣ ᐃᒪ 
ᑕᓇᐱᐃᐧᓂᐠ ᑫᑭᔭᓄᒋᒪᑕᓄᑲᑌᑲᐧᐸᐣ ᐊᐱ ᓇᓇᑕᐃᐧᑭᑫᒋᑫᐃᐧᐣ ᑭᔕᓄᑲᑌᐠ. ᐁᑲᐧ ᒥᓇ ᑯᑕᑭᔭᐠ 
ᑲᑭᐅᑲᐧᐱᐊᐧᐨ ᐅᑭᔭᓂᒧᑕᓇᐊᐧ ᐊᓂᐣ ᑫᑭᐃᔑᓇᑕᐁᐧᑕᑯᓯᐸᐣ ᐅᓇᓇᑕᐃᐧᑭᑫᒋᑫ ᐃᒪ ᑕᓇᐱᐃᐧᓇᐣ 
ᑐᑲᐣ ᒋᑭᑭᓂᑕᐧ ᑭᒋᐦᐊᐠ, ᒋᐅᓇᓯᑕᐧ ᑫᐱᒥᐊᓴᐧᐸᒋᑫᑕᒪᑫᐊᐧᐨ, ᒋᐅᒋ ᒪᒪᐃᐧᐊᐸᑕᑭᐣ ᑲᑭᒪᐊᐧᑐᓂᑲᑌᑭᐣ 
ᓇᓇᑕᐃᐧᑭᑫᒋᑫᐃᐧᓇᐣ ᐁᑲᐧ ᒥᓇ ᐁᑭᒋᓀᑕᑲᐧᐠ ᒋᑭᑭᓂᑕᐧ ᐅᐡᑲᑎᓴᐠ ᐅᒪ ᒋᔑᐃᐧᒋᑕᐧᐊᐧ.

ᑫᐱᓂᔕᐦᐃᑲᑌᐠ ᐅᒪ ᐊᓄᑭᐃᐧᓂᐠ ᑲᑭᐅᓇᓯᓇᐦᐊᒧᐊᐧᐨ ᑫᑲᐟ ᒪᒪᔭᑦ ᑭᐊᐃᑭᑐᐊᐧᐠ ᒋᑭᐊᔭᑲᐧᐸᐣ ᑐᑲᐣ 
ᓂᐦᓴᐧᓱ ᒥᔓᒥᐢ ᑭᑭᓄᐦᐊᒪᑫᐃᐧᓇᐣ, ᒋᐅᓇᒋᑲᑌᐠ ᑫᔭᐸᑕᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ, ᐁᓇᑕᐁᐧᑕᑲᐧᐠ 
ᑲᓇᓇᑕᐃᐧᑭᑫᒋᑫᐊᐧᐨ ᒋᑭᑭᓄᐦᐊᒪᐃᐧᑕᐧ ᐁᔑᐱᒪᑎᓯᐊᐧᐨ ᐊᐃᐧᔭᐠ ᑕᓇᐱᐃᐧᓇᐣ ᐁᓂᒪᐧᔦ ᒪᑕᓄᑲᑕᒧᐊᐧᐨ 
ᐅᓇᓇᑕᐃᐧᑭᑫᒋᑫᐃᐧᓂᐊᐧ ᐁᑲᐧ ᒥᓇ ᒋᐅᒋ ᒪᒥᐡᑯᒋ ᐊᐧᐸᑕᐦᐃᑕᐧ ᑲᐃᔑᐱᒪᓄᑲᑕᒧᐊᐧᐨ ᐸᐱᑭᓯ 
ᑕᓇᐱᐃᐧᓇᐣ.

ᑲᑭᐅᒋ ᐸᐱᑭᓯᐅᑲᐧᐱᐊᐧᐨ ᐅᓇᑫᐧᑕᒧᐃᐧᓂᐊᐧ ᑭᓇᓇᑲᒋᒋᑲᑌᓂᐊᐧᐣ ᒥᓇ ᑲᑭᐃᔑᓂᑲᑕᒧᐊᐧᐨ ᑭ 
ᑭᑭᓇᐊᐧᒋᒋᑲᑌᓂᐊᐧᐣ ᒥᓇ ᑭᒪᒪᐊᐧᓯᓇᐦᐃᑲᑌᓂᐊᐧᐣ ᑲᑭᐅᒋᓇᑫᑕᒧᐊᐧᐨ ᐸᐯᔑᐠ ᑲᑫᐧᑌᐧᐃᐧᓇᐣ.

ᓴᑲᓱ ᑲᑭᐱᑭᓯ ᐅᑲᐧᐱᐊᐧᐨ ᐅᓇᑫᐧᑕᒧᐃᐧᓂᐊᐧ ᓂᐦᓴᐧᓱ ᑕᑭᐃᔑ ᐸᐱᑭᓯᐅᓇᑌᓂᐸᐣ ᐸᐸᑲᐣ ᐊᓂᒧᒋᑫᐃᐧᓇᐣ: 
ᑕᓇᐱᐃᐧᓂᐠ ᒋᐅᒋᐸᐸᒥᓯᐊᐧᐨ, ᐊᓂᔑᓂᓂᐊᐧᑎᓯᐃᐧᐣ, ᔓᓂᔭ ᑲᐸᑭᑎᓂᐨ, ᑲᑎᐯᑕᑲᐧᐠ ᐊᓄᑭᐃᐧᐣ, ᒋᒥᓇᐧᔑᐠ 
ᐊᓄᑭᐃᐧᐣ, ᒥᓂᑯᐠ ᑫᐱᒪᓄᑲᑌᐠ ᒥᓇ ᑫᓂᔑᐱᒪᓄᑲᑌᐠ.

ᑕᓇᐱᐃᐧᓂᐠ ᒋᐅᒋᐸᐸᒥᓯᐊᐧᐨ

ᓇᑕᐁᐧᑕᑲᐧᐣ ᑕᓇᐱᐃᐧᓂᐠ ᑲᑲᐯᔑᐊᐧᐨ ᑫᐃᐧᓇᐊᐧ ᒋᐅᒋᐸᐸᒥᓯᐊᐧᐨ ᓇᓇᑕᐃᐧᑭᑫᒋᑫᐃᐧᓂ ᒥᓇ ᓇᑕᐁᐧᑕᑲᐧᐣ 
ᒋᒥᓄᓭᐦᐃᐁᐧᒪᑲᐠ ᑕᓇᐱᐃᐧᓂᐠ. ᑲᓇᓇᑕᐃᐧᑭᑫᒋᑫᐃᐧ ᐊᓄᑭᐊᐧᐨ ᓇᑕᐁᐧᑕᑯᓯᐊᐧᐠ ᑲᐧᔭᐠ ᒋᐱᒧᑕᒪᑫᐊᐧᐨ 
ᑕᓇᐱᐃᐧᓂᐠ ᑲᑕᓇᓄᑭᑕᒪᑫᐊᐧᐨ ᒥᓇ ᐱᑯ ᐃᒪ ᑕᓇᐱᐃᐧᓂᐠ ᒋᐅᒋ ᐅᓀᑕᑲᐧᐠ ᑫᐃᓇᓯᓇᐦᐃᑲᑌᐠ 
ᓇᓇᑕᐃᐧᑭᑫᒋᑫᐃᐧ ᑎᐸᒋᒧᐃᐧᐣ. ᓇᑕᐁᐧᑕᑲᐧᐣ ᒋᐃᐧᒋᐃᐧᑕᐧ ᑕᓇᐱᐃᐧᓂᐠ ᑲᑲᐯᔑᐊᐧᐨ ᐁᑲᐧ ᒥᓇ 
ᒋᔑᑲᓇᐊᐧᐸᒋᑫᒪᑲᐠ ᐃᐁᐧ ᐃᐧᒋᐃᐧᑐᐃᐧᐣ ᓂᔐᐧᐠ ᐃᓀᑫ ᒋᐅᒋ ᑭᑭᓄᐦᐊᒪᑫᒪᑲᐠ ᒥᓇ ᒋᐅᒋ ᑭᑭᓄᐦᐊᒪᐃᐧᑕᐧ 
ᑕᓇᐱᐃᐧᓂᐠ ᑲᑲᐯᔑᐊᐧᐨ ᐊᓂᐣ ᐁᓇᓄᑲᑌᐠ ᓇᓇᑕᐃᐧᑭᑫᒋᑫᐃᐧᐣ ᐁᑲᐧ ᒥᓇ ᒋᑭᑭᓄᐦᐊᒪᐃᐧᑕᐧ 
ᐅᓇᓇᑕᐃᐧᑭᑫᒋᑫᐠ ᑫᐃᔑᐱᒧᒋᑲᑌᐠ ᐊᓄᑭᐃᐧᐣ ᑕᓇᐱᐃᐧᓂᐠ. ᑲᓂᑲᓂᑕᒪᑫᐊᐧᐨ ᑕᓇᐱᐃᐧᓂᐠ (ᐅᑭᒪᑲᐣ, 
ᐅᓇᔓᐁᐧᐃᐧᓂᓂᐊᐧᐠ ᒥᓇ ᑲᐊᐱᑕᒪᑫᐊᐧᐨ) ᑭᒋᓀᑕᑯᓯᐊᐧᐠ ᑫᐃᐧᓇᐊᐧ ᐃᒪ ᒋᐅᒋ ᐊᐧᐃᐧᒋᑕᐧᐊᐧᐨ ᐅᒪ 
ᓇᓇᑕᐃᐧᑭᑫᒋᑫᐃᐧᓂᐠ. 

ᒥᓂᑯᐠ ᑫᐱᒪᓄᑲᑌᐠ

ᑭᒋᓀᑕᑲᐧᐣ ᒋᑲᓇᐊᐧᐸᒋᑲᑌᐠ ᒥᓂᑯᐠ ᑫᐱᒪᓄᑲᑌᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᐁᑲᐧ ᒥᓇ ᐃᒪ ᒪᐊᐧᐨ 
ᐃᔑᑭᒋᓀᑕᑲᐧᐣ ᒋᑕᐃᐧᓭᓭᒋᑲᑌᐠ ᐯᑕᐠ ᒋᐱᒪᓄᑲᑌᐠ ᑫᑭᔭᓄᒋ ᐅᐱᑲᐸᐃᐧᑲᒪᐠ ᐅᐃᐧᑕᓄᑭᒥᑯᐃᐧᓂᐊᐧ 
ᑕᓇᐱᐃᐧᓂᐠ ᑲᑲᐯᔑᐊᐧᐨ.

ᐊᓂᔑᓂᓂᐊᐧᑎᓯᐃᐧᐣ

ᓇᓇᑕᐃᐧᑭᑫᒋᑫᐃᐧᐣ ᑲᐊᓄᑲᑕᒧᐊᐧᐨ ᓇᑕᐁᐧᑕᑯᓯᐊᐧᐠ ᒋᓂᓯᑕᐁᐧᑕᒧᐊᐧᐨ ᑲᑭᓇ ᑫᑯᓇᐣ ᑲᐃᔑᐱᒪᑎᓯᐊᐧᐨ 
ᒥᓇ ᑲᐃᔑᒋᑫᐊᐧᐨ ᐊᓂᔑᓂᓂᐊᐧᐠ ᐅᑕᓇᐱᐃᐧᓂᐊᐧᐠ. ᐸᐸᑲᐣ ᑲᔦ ᐃᔑᑌᐯᐧᑕᒧᐃᐧᓂᐊᐧᐠ, ᐁᑲᐧ ᑕᐡ 
ᑲᓇᓇᑕᐃᐧᑭᑫᒋᑫᐊᐧᐨ ᒋᑭᑲᑫᐧ ᓂᓯᑕᐁᐧᑕᒧᐊᐧᐸᐣ ᐅᓀᐧᓂᐊᐧᐣ ᐸᐸᑲᐣ ᑲᐃᓯᓭᓂᑭᐣ ᑌᐯᐧᑕᒧᐃᐧᓇᐣ. ᐁᑲᐧ 
ᒥᓇ ᐯᑕᐠ ᒋᐱᒥᓇᓇᑕᐃᐧᑭᑫᑕᐠ ᐊᓂᐣ ᐁᔑᐱᒧᓂᑎᓱᒪᑲᐠ ᑕᓇᐱᐃᐧᐣ ᒥᓇ ᐱᒥᓂᔕᐦᐃᑫᐃᐧᓇᐣ ᑲᔭᐸᑕᑭᐣ, 
ᑲᐃᔑᑲᓇᐊᐧᐸᑕᒧᐊᐧᐨ ᑫᑯᓇᐣ, ᐅᑌᐯᐧᑕᒧᐃᐧᓂᐊᐧ ᒥᓇ ᑲᑭᒋᓀᑕᒧᐊᐧᐨ ᐁᑲᐧ ᒥᓇ ᒋᑕᐃᐧᓭᓭᑐᐊᐧᐨ 
ᒋᑭᑭᓄᐦᐊᒪᐃᐧᑕᐧ ᑫᐅᒋ ᑲᑭᑫᑕᒧᐊᐧᐨ ᐊᓂᔑᓂᓂᐃᐧ ᐱᒪᑎᓯᐃᐧᓂ. ᑭᒋᓀᑕᑲᐧᐣ ᑲᔦ ᒋᑲᑫᐧᓂᓯᑕᐁᐧᑕᒧᐊᐧᐨ 
ᐅᑕᓇᐠ ᑲᑭᐱᓯᓭᐦᐃᑯᐊᐧᐨ ᐅᑭᒪᐅᓂ ᐅᓇᔓᐊᐧᓂᑯᐃᐧᓂᐠ ᐁᑲᐧ ᒥᓇ ᑭᔭᐱᐨ ᓄᑯᑦ ᑲᐱᒥᔭᓂᒥᓭᐦᐃᑯᐊᐧᐨ 

ᓂᐢᑕᑦ ᑲᑫᐧᑌᐧᐃᐧᐣ
ᑫᑯᓀᓇᐣ ᑭᒋᑫᑯᓇᐣ 
ᑲᑭᐅᒋᑭᑫᑕᒪᐣ 
ᑲᐃᓇᓄᑲᑌᐠ 

ᓇᓇᑕᐃᐧᑭᑫᒋᑫᐃᐧ 
ᐊᓄᑭᐃᐧᐣ?

ᒥᓂᑯᐠ ᑫᐱᒪᓄᑲᑌᐠ

ᑕᓇᐱᐃᐧᓂᐠ 
ᒋᐅᒋᐸᐸᒥᓯᐊᐧᐨ

ᔓᓂᔭ ᑲᐸᑭᑎᓂᐨ

ᑲᑎᐯᐣᒋᑲᑌᐠ

ᐊᓂᔑᓂᓂᐊᐧᑎᓯᐃᐧᐣ

ᑫᓂᔑᐱᒪᓄᑲᑌᐠ
ᐸᑭᑎᓂᑎᓱᐃᐧᐣ ᒥᓇ 
ᑲᐧᔭᐠ ᒋᐱᒧᒋᑲᑌᐠ 

ᐊᓄᑭᐃᐧᐣ

ᐅᑕᓇᐱᐃᐧᓂᐊᐧᐠ. ᑭᒋᓀᑕᑲᐧᐣ ᑲᔦ ᒋᓂᓯᑕᐁᐧᒋᑲᑌᓂᐠ ᐅᑎᔑᑭᔐᐧᐃᓂᐊᐧ ᒥᓇ ᐁᑲ ᑲᑭᑐᐊᐧᐨ ᐅᒋᑕ 
ᐱᑯ ᐁᔑᔭᐨ ᐊᓂᔑᓂᓂ. ᒋᑭᒋᓀᒋᑲᑌᓂᐠ ᐅᑕᓂᔑᓂᓂᐊᐧᑎᓯᐃᐧᓂᐊᐧ ᒥᓇ ᑲᓇᓇᑕᐃᐧᑭᑫᒋᑫᐊᐧᐨ 
ᒋᑲᑫᐧᑭᑫᑕᒧᐊᐧᐨ ᐁᑲ ᒋᐃᐧᑭᔑᔕᐁᐧᐣᒋᑲᑌᓂᐠ ᑲᐃᐧᐱᐃᓇᓄᑭᐊᐧᐨ ᑕᓇᐱᐃᐧᓂᐠ.

ᑫᓂᔑᐱᒪᓄᑲᑌᐠ

ᑲᑭᐊᐧᐅᑲᐧᐱᐊᐧᐨ ᑭᐃᑭᑐᐊᐧᐠ ᐅᐁᐧ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᒪᒪᐤ ᐅᒋᐸᐸᒥᓯᓇᓂᐊᐧᐣ, ᐁᑲᐧ ᑕᐡ 
ᒥᓄᓭ ᐊᓂᐣ ᑫᓂᔑᐱᒪᓄᑲᑌᐠ ᒥᓇ ᐃᒪ ᑕᓇᐱᐃᐧᓂᐠ ᒋᑲᐧᔭᒋᒪᑲᐠ ᒋᑕᑭᐧᒪᑲᐠ ᓇᓇᑕᐃᐧᑭᑫᒋᑫᐃᐧᓂᐠ. 
ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᐃᔑᓇᑕᐁᐧᑕᑯᓯᐊᐧᐠ ᐅᓇᓇᑕᐃᐧᑭᑫᒋᑫᐠ ᒋᐅᑎᓇᒪᐃᐧᑕᐧ ᐃᐧᑕᒪᑫᐃᐧᓇᐣ 
ᑫᐅᒋᑕᒪᑫᐊᐧᐨ ᑕᓇᐱᐃᐧᓂᐠ ᑲᐃᐧᔑᐃᐧᒋᒋᑲᑌᐠ. ᐁᑲᐧ ᒥᓇ ᒋᑲᑫᐧᓂᓯᑕᐁᐧᑕᒧᐊᐧᐨ ᐅᑕᓇᐠ ᑲᑭᐱᓇᓄᑲᑌᑭᐣ 
ᒥᓇ ᑫᑯᓀᐣ ᑲᒥᓄᓭᑭᐣ ᑲᐃᓇᓄᑲᑌᑭᐣ.

ᐅᓇᒋᑫᐃᐧᐣ ᑕᓇᑕᐁᐧᑕᑲᐧᐣ ᒋᐱᒥᓂᔕᐦᐃᑲᑌᐠ ᒥᓇ ᐁᑲ ᑫᑯᐣ ᒋᐸᑲᓇᒋᑲᑌᐠ ᒣᑲᐧᐨ ᑲᐱᒥᒪᐊᐧᑐᓂᑲᑌᑭᐣ 
ᐃᐧᑕᒪᑫᐃᐧᓇᐣ. ᑲᓂᐸᐸᑭᑎᓂᑲᑌᑭᐣ ᐃᐧᑕᒪᑫᐃᐧᐣ ᑲᔦ ᓇᑕᐁᐧᑕᑲᐧᐣ ᑲᐧᔭᐠ ᒋᓇᐦᐃᑭᑲᑌᑭᐣ. ᐁᑲᐧ ᒥᓇ 
ᑲᓇᐁᐧᒋᑫᐃᐧ ᓇᑯᒥᑐᐃᐧᓇᐣ ᒋᐊᐸᑕᑭᐣ ᒥᓇ ᑲᓇᓇᑕᐃᐧᑭᑫᒋᑫᐊᐧᐨ ᒋᐊᔭᐊᐧᐨ ᐊᓄᑭᐃᐧ ᒪᓯᓇᐦᐃᑲᓀᓴᐣ. 
ᒋᔭᓂ ᑭᑭᓇᐊᐧᑕᓯᓇᐦᐃᑲᑌᑭᐣ ᑕᓇᐱᐃᐧᓇᐣ ᐅᐱᒥᓂᔕᐦᐃᑲᓂᐊᐧ ᒋᑎᐸᐸᒋᑲᑌᓂᑭᐣ, ᐃᑫᐧᓂᐊᐧᐠ 
ᐅᓇᓇᑕᐃᐧᑭᑫᒋᑫᐠ ᑕᓇᑕᐁᐧᑕᑯᓯᐊᐧᐠ ᒋᑭᑭᓄᐦᐊᒪᐃᐧᑕᐧ ᐊᓂᐣ ᑫᐃᔑᑲᑲᑫᐧᑌᐧᐊᐧᐨ ᑫᑯᓇᐣ ᒥᓇ 
ᑫᒋᓇᐨ ᒋᓂᓯᑐᑕᒧᐊᐧᐨ ᑲᑫᐧᑌᐧᐃᐧᓇᐣ ᒥᓇ ᓇᑫᐧᑕᒧᐃᐧᓇᐣ ᐁᑲᐧ ᒥᓇ ᒪᐡᑯᐨ ᑕᓇᑕᐁᐧᑕᑲᐧᐣ ᒋᑕᑲᐧᐠ 
ᐃᓀᐧᑕᒪᑫᐃᐧᐣ ᐁᐧᑎ ᐅᑎ ᒪᐊᐧᐨ ᑭᐁᐧᑎᓄᐠ ᑲᔭᑭᐣ ᑕᓇᐱᐃᐧᓇᐣ. ᐁᑲᐧ ᑕᐡ ᐊᐱᐣ ᒋᑭᐁᐧ ᑲᓇᐊᐧᐸᒋᑲᑌᑭᐣ 
ᑲᑭᒪᐊᐧᑐᓂᑲᑌᑭᐣ ᐃᐧᑕᒪᑫᐃᐧᓇᐣ, ᑲᑭᐊᐧᐃᐧᒋᑲᑌᑭᐣ ᑎᐸᑭᒋᑫᐃᐧᓇᐣ ᒥᓇ ᒋᑭᐁᐧᐊᐧᐸᒥᑕᐧ ᑭᐁᐧᑎᓄᐠ 
ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᓂᐠ ᐅᑎᐡᑯᓂᐠ. ᑕᑭᐅᓇᓴᐸᓂᐠ ᑲᔦ ᐅᒪ ᑫᑭᐅᒋ ᐊᓱᐡᑲᒪᑫᐊᐧᐸᐣ.

ᐸᑭᑎᓂᑎᓱᐃᐧᐣ ᒥᓇ ᑲᐧᔭᐠ ᒋᐱᒧᒋᑲᑌᐠ ᐊᓄᑭᐃᐧᐣ

ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᓇᑕᐁᐧᑕᑲᐧᐣ ᑲᐧᔭᐠ ᒋᔑᐱᒧᒋᑲᑌᐠ ᐊᓄᑭᐃᐧᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ. 
ᓇᑕᐁᐧᑕᑲᐧᐣ ᒋᐅᒋ ᓇᓇᑲᑕᐁᐧᑕᑯᓯᐊᐧᐨ ᑲᑭᑎᒪᑭᓭᐊᐧᐨ. ᐁᑲᐧ ᑕᐡ ᓇᑕᐁᐧᑕᑯᓯᐊᐧᐠ ᐅᓇᓇᑕᐃᐧᑭᑫᒋᑫᐠ 
ᒋᑭᑭᓄᐦᐊᒪᐃᐧᑕᐧ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᑲᐃᓇᑯᓂᑲᑌᐠ ᒋᐅᒋᐃᐧᒋᐦᐃᐁᐧᐨ ᐊᓂᔑᓂᓂ. ᐁᑲᐧ 
ᒥᓇ ᐸᑭᑎᓂᑎᓱᐃᐧ ᓇᑯᒥᑐᐃᐧ ᐯᐸᐣ ᑕᓇᑕᐁᐧᑕᑲᐧᐣ ᒋᒪᓯᓇᐦᐅᑎᓱᐨ ᐊᐃᐧᔭ ᐊᓂᒪᐧᔦ ᒪᑕᓄᑲᑌᐠ 
ᓇᓇᑕᐃᐧᑭᑫᒋᑫᐃᐧᐣ ᐁᑲᐧ ᑕᐡ ᑭᐡᐱᐣ ᐁᑲ ᑫᑯᐣ ᐅᒋᑲᐧᔭᑯᓭᐠ ᑕᓇᑕᐁᐧᑕᑲᐧᐣ ᐅᓇᒋᑲᐣ ᑫᐊᔭᑕᐠ.

ᑲᑎᐯᐣᒋᑲᑌᐠ

ᑭᒋᓀᑕᑲᐧᐣ ᑲᐅᒋᑕᑎᐯᐣᒋᑲᑌᑭᐣ ᐃᐧᑕᒪᑫᐃᐧᓇᐣ ᐁᑲᐧ ᒥᓇ ᑲᑭᐅᒋ ᐸᐱᑭᓯᐊᐱᐊᐧᐨ ᐅᑭᓇᓇᐱ ᐃᐧᑕᓇᐊᐧ 
OCAP ᐃᐧᑕᒪᑫᐃᐧᓂ ᑲᐃᔑᐃᐧᑕᒪᑫᒪᑲᐠ ᑲᑎᐯᐣᒋᑲᑌᐠ ᑫᑯᐣ. ᒥᐦᐅᒪ ᑫᐅᒋᑲᓇᐊᐧᐸᒋᑫᒪᑲᐠ ᐊᓂᐣ ᐃᒪ 
ᑕᓇᐱᐃᐧᓂᐠ ᑫᐃᔑᐃᐧᒋᐦᐃᐁᐧᒪᑲᐠ ᒥᓇ ᐊᐣᑎ ᒪᔭᑦ ᑫᐅᒋᑎᐯᐣᒋᑫᒪᑲᐠ ᐃᐧᑕᒪᑫᐃᐧᓇᐣ.

ᔓᓂᔭ ᑲᐅᒋᐸᑭᑎᓂᐨ

ᓇᑕᐁᐧᑕᑲᐧᐣ ᒥᑐᓂ ᑲᐧᔭᐠ ᒋᓇᓇᑲᑕᐁᐧᒋᑲᑌᐠ ᑲᓇᑐᑕᒪᓄᐊᐧᐠ ᔓᓂᔭ ᑫᐊᓄᑭᐊᐧᑲᓄᐊᐧᐠ 
ᓇᓇᑕᐃᐧᑭᑫᒋᑫᐃᐧᓂᐠ ᒋᑌᐱᓭᐨ; ᒣᑲᐧᐨ ᑲᐃᔑᐸᐸᑭᑎᓂᐨ ᑲᐃᐧᐣ ᒋᔑᑎᐸᐸᒋᑲᑌᐠ ᒥᓂᑯᐠ ᑫᐱᒪᓄᑲᑌᐠ 
(ᑐᑲᐣ ᒋᐱᒪᓄᑲᑌᐠ ᐃᐧᒋᐃᐧᑎᐃᐧᐣ ᑕᓇᐱᐃᐧᓂᐠ) ᐁᑲᐧ ᒥᓇ ᒣᓂᑎᓂᑫᐃᐧᐣ ᑲᐃᓯᓭᐠ ᐱᒥᔭᐃᐧᐣ ᒥᓇ 
ᒪᒪᑕᐃᐧᐱᐊᐧᐱᑯ ᐊᐸᒋᒋᑲᓇᐣ ᒥᐢᑕᐦᐃ ᐃᓇᑭᑌᐊᐧᐣ ᓄᐱᒪᑲᒥᐠ ᑕᓇᐱᐃᐧᓇᐣ ᑲᐃᐧᐣ ᑌᐱᓭ ᔓᓂᔭ 
ᑲᐸᑭᑎᓂᐨ. ᓇᑕᐁᐧᑕᑲᐧᐣ ᑲᔭᓂᐸᐸᑭᑎᓂᐨ ᔓᓂᔭ ᑫᐃᔑᒥᓄᓭᓂᐠ ᑕᓇᐱᐃᐧᓂᐠ ᒋᔑᐱᒥᔭᐸᒋᐦᐊᐊᐧᐨ ᐁᑲ 
ᐃᐧᐣ ᐃᒪ ᑲᐅᒋᐸᑭᑎᓂᐨ ᔓᓂᔭ ᒋᔑᑎᐸᐸᒋᑲᑌᐠ. ᑕᓇᐱᐃᐧᓂᐠ ᑲᑲᐯᔑᐊᐧᐨ ᑲᔦ ᒋᑭᑎᐸᐦᐊᒪᐃᐧᑕᐧᐸᐣ 
ᑲᐃᐧᒋᐦᐃᐁᐧᐊᐧᐨ ᓇᓇᑕᐃᐧᑭᑫᒋᑫᐃᐧᓂᐠ. ᐁᑲᐧ ᒥᓇ ᑫᐅᒋᑎᐸᐦᐊᒪᐃᐧᑕᐧ ᑭᒋᐦᐊᐠ ᒥᓇ ᑯᑕᑭᔭᐠ 
ᑫᐱᐃᐧᒋᐦᐃᐁᐧᐊᐧᐨ. ᓇᑕᐁᐧᑕᑲᐧᐣ ᒋᓇᓇᑲᑕᐁᐧᒋᑲᑌᐠ ᐊᓂᐣ ᑫᑭᐃᔑᐱᒥ ᐸᐸᑭᑎᓂᑎᐸᐣ ᔓᓂᔭ ᐊᐱ 
ᐊᓂᑭᔕᓄᑲᑌᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ.

ᒥᑕᐡ ᐅᓀᐧᓂᐊᐧᐣ ᑫᑭᐊᐸᑕᑲᐧᐸᐣ ᒋᐅᒋᒪᑕᓄᑲᑌᐠ ᒋᐊᐸᑕᑭᐣ ᐊᓄᑭᐃᐧᓂᐠ ᓂᐦᓴᐧᓱ ᑲᑭᐱᑭᓯ 
ᐅᓇᓯᓇᐦᐃᑲᑌᑭᐣ ᑫᑯᓇᐣ: ᑕᓇᐱᐃᐧᓂᐠ, ᐅᑭᒪᐅᓂᐠ ᑲᐅᒋᓭᑭᐣ ᐊᓂᒧᒋᑫᐃᐧᓇᐣ, ᔓᓂᔭᐃᐧ ᐊᓂᒧᒋᑫᐃᐧᓇᐣ, 
ᑫᓂᔑᑭᔕᓄᑲᑌᑭᐣ ᒥᓇ ᑫᐃᔑᐱᒥᑲᓇᐁᐧᑕᑲᐧᑭᐣ, ᐅᑕᓄᑭᐠ, ᐃᐧᑕᒪᑫᐃᐧᓇᐣ ᑲᓇᐧᐁᒋᑫᐃᐧᐣ ᒥᓇ 
ᑲᑎᐯᐣᒋᑲᑌᐠ ᒥᓇ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧ ᐅᓇᑯᓂᑲᓇᐣ.

ᑕᓇᐱᐃᐧᓂᐠ

ᐁᑲᐧ ᑫᑭᔭᓄᒋᒪᒋᒋᑲᑌᑭᐸᐣ ᓇᓇᑕᐃᐧᑭᑫᒋᑫᐃᐧᐣ ᒥᓇᐊᐧ ᓂᑭᓄᑕᒥᐣ ᐁᑭᐃᐧᒋᑲᑌᐠ ᐁᑭᒋᓀᑕᑲᐧᐠ ᑕᓇᐱᐃᐧᐣ. 
ᓇᓇᑕᐃᐧᑭᑫᒋᑫᐃᐧᐣ ᑲᐊᓄᑲᑌᐠ ᓇᑕᐁᐧᑕᑲᐧᐣ ᐃᒪ ᐱᑯ ᑕᓇᐱᐃᐧᓂᐠ ᑫᒋᐊᐧᐠ ᒋᔑᑲᓇᐊᐧᐸᒋᑲᑌᐠ ᐊᓄᑭᐃᐧᐣ 
ᒥᓇ ᒋᑲᓇᐊᐧᐸᒋᑲᑌᑭᐣ ᐃᓯᓭᐃᐧᓇᐣ ᐃᒪ ᑕᓇᐱᐃᐧᓂᐠ ᒥᓇ ᒋᐅᒋ ᑎᐸᐸᒋᑲᑌᐠ ᒥᓂᑯᐠ ᑲᓇᑕᐁᐧᑕᑲᐧᐠ 
ᒋᔑᐱᒪᓄᑲᑌᐠ. ᑕᓇᐱᐃᐧᓂᐠ ᑲᑲᐯᔑᐊᐧᐨ ᐃᐧᓇᐊᐧ ᐅᑕᐅᒋ ᐱᒧᑐᓇᐊᐧ ᒥᓇ ᒋᐱᒥᓂᔕᐦᐊᒧᐊᐧᐨ ᓂᑲᐣ 
ᑲᑲᑫᐧᑌᐧᓇᓂᐊᐧᐠ ᐸᑭᑎᓂᑎᓱᐃᐧ ᒪᓯᓇᐦᐅᑎᓱᐃᐧᐣ ᒋᑲᑲᑫᐧᒋᒪᑲᓄᐊᐧᐨ ᐊᐃᐧᔭᐠ ᒥᓇ ᑲᐃᔑᐸᐯᔑᑯᐊᐧᐨ 
ᐊᐃᐧᔭᐠ. ᐅᑫᐧᓂᐊᐧᐠ ᑕᐡ ᑫᓇᑕᐁᐧᑕᑯᓯᐊᐧᐨ ᑭᒋᐦᐊᐠ ᒥᓇ ᑲᐅᐡᑲᑎᓯᐊᐧᐨ, ᐱᓇᒪ ᑲᔦ ᓂᑲᐣ ᒋᔕᐳᓇᒧᐊᐧᐨ 
ᐅᑭᒪᑲᐣ ᒥᓇ ᐅᓇᔓᐁᐧᐃᐧᓂᓂᐊᐧᐠ, ᒋᓂᓯᑕᐁᐧᑕᒧᐊᐧᐨ ᐊᓂᔑᓂᓂᐃᐧ ᑐᑕᒧᐃᐧᓇᐣ, ᒋᑭᑫᑕᒧᐊᐧᐨ 
ᐱᒥᓂᔕᐦᐃᑫᐃᐧᓇᐣ ᒥᓇ ᑕᓇᐱᐃᐧᓂᐠ ᑲᐃᔑᐱᒧᒋᑲᓄᐊᐧᐠ. ᑲᓇᓇᑕᐃᐧᑭᑫᒋᑫᐊᐧᐨ ᓇᑕᐁᐧᑕᑯᓯᐊᐧᐠ 
ᒋᓂᓯᑕᐁᐧᑕᒧᐊᐧᐨ ᑕᓇᐱᐃᐧᓇᐣ ᐁᑲ ᒪᒪᔭᑦ ᐁᔑᐱᒧᓂᑎᓱᒪᑲᑭᐣ. ᐁᑲᐧ ᒥᓇ ᒋᐅᒋᒪᓇᑌᑕᒧᐊᐧᐨ ᒥᓇ 
ᑭᑌᑕᒧᐊᐧᐨ ᐊᓂᔑᓂᓂᐃᐧ ᐃᓀᑕᒧᐃᐧᓇᐣ ᒥᓇ ᒋᑭᑭᓄᐦᐊᒪᐃᐧᑕᐧ ᑫᑭᐅᒋ ᓂᓯᑕᐁᐧᓂᒪᐊᐧᐸᐣ ᐊᓂᔑᓂᓂ 
ᑲᐃᔑᐱᒪᑎᓯᐨ. ᒋᑕᑭᐧᐊᐧᐸᐣ ᑕᓇᐱᐃᐧᓂᐠ ᑫᑯᐣ ᑲᐃᔑᒋᑲᓄᐊᐧᓂᐠ, ᒋᐃᐧᑕᓄᑭᒥᐁᐧᐊᐧᐨ ᒋᔭᓄᒋ 
ᑲᑭᑫᓂᒥᑐᐊᐧᐨ ᒥᓇ ᐃᒪ ᒋᔭᓄᒋ ᐃᐧᒋᐦᐃᐁᐧᒪᑲᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᐊᓂᓂᑲᐣ.

ᐅᑭᒪᐅᓂᐠ ᑲᐅᒋᓭᑭᐣ ᐊᓂᒧᒋᑫᐃᐧᓇᐣ

ᐁᑲᐧ ᑕᐡ ᑫᑭᐅᒋ ᑲᐡᑭᒋᑲᑌᐠ ᒋᒪᒋᓂᐡᑲᓄᐊᐧᐠ ᓇᑕᐁᐧᑕᑲᐧᐣ ᒋᓂᓯᑕᐁᐧᒋᑲᑌᑭᐣ ᒥᓇ ᒋᑭᑌᒋᑲᑌᑭᐣ 
ᐅᑭᒪᐅᓂ ᐊᔓᑕᒪᑫᐃᐧᓇᐣ ᒥᓇ ᐊᓂᐣ ᐅᑭᒪᐅᐣ ᐅᑕᓂᔑᓇᐯ ᐅᓇᑯᓂᑲᐣ ᒥᓇ ᑯᑕᑭᔭᐣ ᐅᑐᑭᒪᐃᐧ 
ᐅᓇᑯᓂᑲᓇᐣ ᑲᑭᐱᔑᒪᒋᐱᓂᑯᐊᐧᐨ ᐊᓂᔑᓂᓂᐊᐧᐠ. ᑭᐃᑭᑐᓇᓂᐊᐧᐣ ᐅᓇᓇᑕᐃᐧᑭᑫᒋᑫᐠ ᑫᐃᐧᓇᐊᐧ 
ᒋᑭᑕᑭᐧᐊᐧᐸᐣ ᑲᐊᓄᑲᑌᐠ ᐅᓇᑯᓂᑫᐃᐧ ᑫᑯᓇᐣ ᒥᓇ ᑲᑲᑫᒪᒥᓇᐧᑕᒪᑲᓄᐊᐧᐠ ᐊᐧᓂᑐᑕᑫᐃᐧᓇᐣ. ᐁᑲᐧ 
ᑕᐡ ᑲᐅᒋᐃᐧᑕᓄᑭᒥᑐᐊᐧᐨ ᑲᓂᑲᓂᑕᒪᑫᐊᐧᐨ, ᐊᒥ ᑫᐃᐧᓇᐊᐧ ᑫᑭᑐᑕᒧᐊᐧᐸᐣ ᐅᓇᓇᑕᐃᐧᑭᑫᒋᑫᐠ 
ᒋᓇᓇᒋᑭᒪᐁᐧᐊᐧᐨ ᒋᓇᑭᐸᑭᑎᓇᐨ ᔓᓂᔭᐣ. ᐅᑭᒪᐅᓇᐠ ᑲᔦ ᓇᑕᐁᐧᑕᑯᓯᐊᐧᐠ ᒋᑲᑫᐧᓂᓯᑕᐁᐧᑕᒧᐊᐧᐨ 
ᑲᑭᒋ ᓇᓄᑌᓭᑭᐣ ᐊᑯᓯᐃᐧ ᐃᐧᒋᐦᐃᐁᐧᐃᐧᓇᐣ ᒥᓇ ᐁᑲ ᒋᑭ ᐊᐸᒋᑐᐊᐧᐸᐣ ᒥᓯᐁᐧᑲᒥᐠ ᑲᓇᑕ ᐊᐃᐧᔭᐠ 
ᒪᒪᐊᐧᑭᒥᐁᐧᐃᐧᓂᐠ ᒋᐅᒋᐃᓇᐱᐊᐧᐨ ᑲᐃᐧᓇᓇᑕᐃᐧᑭᑫᑕᒧᐊᐧᐨ ᐊᓂᔑᓂᓂᐃᐧ ᑕᓇᐱᐃᐧᓇᐣ.

ᓂᔑᐣ ᑲᑫᐧᑌᐧᐃᐧᐣ
ᑫᑯᓀᓇᐣ ᑫᑭᐊᐸᑕᑲᐧᐸᐣ 

ᒋᐅᒋ ᒪᑕᓄᑲᑌᐠ 
ᓇᓇᑕᐃᐧᑭᑫᒋᑫᐃᐧᐣ?

ᐅᑭᒪᐅᓂᐠ ᑲᐅᒋᓭᑭᐣ 
ᐊᓂᒧᒋᑫᐃᐧᓇᐣ

ᑕᓇᐱᐃᐧᓂᐠ

ᓇᓇᑕᐃᐧᑭᑫᒋᑫᐃᐧ 
ᐊᓄᑭᐃᐧ 

ᐅᓇᑯᓂᑲᓇᐣ

ᐃᐧᑕᒪᑫᐃᐧᓇᐣ 
ᑲᓇᐁᐧᒋᑫᐃᐧᐣ ᒥᓇ 
ᑲᑎᐯᐣᒋᑲᑌᐠ

ᔓᓂᔭᐃᐧ 
ᐊᓂᒧᒋᑫᐃᐧᓇᐣ

ᐅᑕᓄᑭᐠ
ᑫᓂᔑᑭᔕᓄᑲᑌᑭᐣ  
ᒥᓇ ᑫᐃᔑᐱᒥᑲᓇ 

ᐁᐧᑕᑲᐧᑭᐣ

ᔓᓂᔭᐃᐧ ᐊᓂᒧᒋᑫᐃᐧᓇᐣ

ᐁᑲᐧ ᑕᐡ ᑫᑭᐅᒋ ᑲᐡᑭᒋᑲᑌᑭᐸᐣ ᒋᒪᑕᓄᑲᑌᐠ ᓇᓇᑕᐃᐧᑭᑫᒋᑫᐃᐧᐣ ᐱᓇᒪ ᑕᓇᑕᐁᐧᑕᑲᐧᐣ ᒋᑌᐱᓭᐨ ᔓᓂᔭ 
ᑫᐱᒥᐊᐸᑎᓯᐨ ᒥᓇ ᑲᐧᔭᐠ ᒋᐱᒥᐊᐸᑎᓯᐨ. ᐃᒪ ᑲᐅᒋᐸᑭᑎᓂᐨ ᔓᓂᔭ ᑲᑭᓇ ᒋᑭᐅᒋ ᑲᓇᐊᐧᐸᒋᑲᑌᑲᐧᐸᐣ 
ᐊᓄᑭᐃᐧ ᒣᑎᓂᑫᐃᐧᑫᑯᓇᐣ, ᐊᔑᐨ ᒥᓂᑯᐠ ᑫᒣᑎᓂᑫᓭᐠ ᑕᓇᐱᐃᐧᓂᐠ ᑕᓇᓄᑲᑌᐠ, ᐅᑭᒪᐃᐧᓂᐠ 
ᑲᐅᒋᓇᓇᑐᓂᑲᑌᑭᐣ ᐃᐧᑕᒪᑫᐃᐧᓇᐣ, ᐁᑲᐧ ᒥᓇ ᑫᑭᐅᒋ ᒪᒪᐃᐧ ᐊᐸᒋᐦᐊᐊᐧᐨ ᐅᑭᒪᑲᓇᐠ ᑲᐅᒋᐱᑭᓯ ᐱᒧᒋᑫᐊᐧᐨ 
ᒥᓇ ᐊᓂᔑᓂᓂᐃᐧ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᑲᒥᑯᐣ. ᑕᓇᐱᐃᐧᓂᐠ ᑲᔦ ᒋᐅᒋᐁᐧᑕᓂᐠ ᑫᐅᒋᐱᓇᐊᐧᐸᐣ ᔓᓂᔭᐣ 
ᒋᔑᐊᐸᒋᐦᐊᐊᐧᐨ ᓇᓇᑕᐃᐧᑭᑫᒋᑫᐃᐧᓂᐠ, ᑲᐃᐧᐣ ᐃᑯ ᐁᑕ ᐃᒪ ᑭᑭᓄᐦᐊᒪᑫᐃᐧᓂᐠ, ᒋᑭᑫᑕᒧᓂᑕᐧᐸᐣ ᐊᐣᑎ 
ᑲᐅᒋᐸᐸᑭᑎᓂᐨ ᔓᓂᔭ. ᑕᓇᑕᐁᐧᑕᑯᓯᐊᐧᐠ ᑲᔦ ᑲᓇᐦᐃᐊᐧᐨ ᑕᓇᐱᐃᐧᓂᐠ ᒋᑕᓇᓄᑭᐊᐧᐨ ᑐᑲᐣ ᑲᑭᑭᔑᑐᐊᐧᐨ 
ᑲᐃᐡᐸᐠ ᐃᐡᑯᓄᐦᐃᑯᐃᐧᓂ ᒥᓇ ᐊᓄᑭᐃᐧ ᐊᐸᒋᒋᑲᓇᐣ ᒋᑲᐧᔭᑎᓂᑲᑌᑭᐣ ᑫᑭᐅᒋ ᐊᓄᑲᑕᒧᐊᐧᐸᐣ ᑫᑯᓇᐣ 
ᑲᐸᐸᓯᓭᐊᐧᑫᑕᑲᐧᑭᐣ ᑐᑲᐣ ᑲᑎᐯᓂᒥᑯᐊᐧᐨ ᑫᑯᓇᐣ. NOSM ᐅᓇᑕᐁᐧᑕᐣ ᒋᐊᔭᐸᐣ ᑫᑭᐊᓄᑭᐊᐧᑫᐸᐣ 
ᑫᓂᔑᑲᐡᑭᒋᑲᑌᑭᐣ ᑲᐃᔑᑲᑫᐧ ᐃᐧᒋᒋᑲᑌᐠ ᑭᐁᐧᑎᓄᐠ ᐃᐡᑯᓄᐃᐧᐣ ᒥᓇ ᐅᑎᐡᑯᓂᐠ ᑲᐧᔭᐠ ᒋᐱᒥᐃᐡᑯᓄᐊᐧᐨ.

ᐅᑕᓄᑭᐠ

ᐁᑲᐧ ᒥᓇ ᑫᓂᔑᒪᒋᒋᑲᑌᐠ ᓇᓇᑕᐃᐧᑭᑫᒋᑫᐃᐧᐣ, ᓇᑕᐁᐧᑕᑲᐧᐣ ᒋᑭᔭᓂ ᐃᓯᓭᒋᑲᑌᑭᐸᐣ ᑲᐡᑭᐦᐅᐃᐧᐣ ᒋᑕᑲᐧᐠ, 
ᒋᔭᓄᑭᐦᐃᑕᐧ ᑕᓇᐱᐃᐧᓂᐠ ᑲᑲᐯᔑᐊᐧᐨ ᒥᓇ ᒋᐅᓀᓂᒥᑕᐧ ᑫᑯᓀᓇᐣ ᑫᓂᐊᔭᓄᑲᑕᒧᐊᐧᐨ ᑐᑲᐣ ᐅᐡᑲᑎᓯᐃᐧ 
ᐃᐧᒋᐦᐃᐁᐧᐃᐧᓇᐣ. ᑕᓇᐱᐃᐧᓂᐠ ᑲᑲᐯᔑᐊᐧᐨ ᐅᑲᓇᑕᐁᐧᑕᓇᐊᐧ ᒋᔕᔑᑭᐡᑲᒪᐃᐧᑕᐧ ᒋᑭᑫᑕᒧᐊᐧᐨ ᐊᓄᑲᑕᒧᐊᐧᐨ 
ᓇᓇᑕᐃᐧᑭᑫᒋᑫᐃᐧᓂ ᐁᑲᐧ ᒥᓇ ᑫᐃᐧᓇᐊᐧ ᒋᐃᐧᒋᑕᐧᐊᐧᐨ ᑲᐃᓀᐧᑕᒪᑫᐊᐧᐨ ᐊᐱ ᓇᑕᐁᐧᑕᑯᓯᐊᐧᐨ. ᑭᒋᓀᑕᑲᐧᐣ 
ᒋᐅᒋ ᐊᐧᐃᐧᑕᓄᑭᒥᑎᓇᓂᐊᐧᐠ.

ᑫᓂᔑᑭᔕᓄᑲᑌᑭᐣ ᒥᓇ ᑫᐃᔑᐱᒥᑲᓇᐁᐧᑕᑲᐧᑭᐣ

ᐊᐱ ᐊᓂᒪᑕᓄᑲᑌᐠ ᓇᓇᑕᐃᐧᑭᑫᒋᑫᐃᐧᐣ, ᑕᓇᑕᐁᐧᑕᑲᐧᐣ ᒋᔑᓇᓇᑐᓂᑲᓂᐊᐧᐠ ᐅᑕᓇᐠ ᑫᑯᓇᐣ ᑲᑭᐱᓯᓭᑭᐣ, 
ᐁᑲᐧ ᐃᒪ ᒋᐅᒋ ᒪᒐᒪᑲᐠ ᑫᐅᒋᐃᐧᒋᐦᐃᑯᐊᐧᐨ ᐊᓂᔑᓂᓂᐊᐧᐠ ᐅᑕᓇᐱᐃᐧᓂᐊᐧᐠ. ᒋᔭᓂᔑᑭᔕᓄᑲᑌᑭᐣ ᐁᑲᐧ ᐊᐱ 
ᒋᑭᐁᐧ ᑲᓇᐊᐧᐸᑕᒧᐊᐧᐨ ᑲᑭᐱᓇᓇᑕᐃᐧᑭᑫᒋᑲᑌᑭᐣ ᒥᓇ ᐃᑫᐧᓂᐊᐧᐠ ᐅᓇᓇᑕᐃᐧᑭᑫᒋᑫᐠ ᓇᑕᐁᐧᑕᑯᓯᐊᐧᐠ ᑲᐧᔭᐠ 
ᒋᔑᐱᒧᑐᐊᐧᐨ ᐅᑕᓄᑭᐃᐧᓂᐊᐧ. ᑲᒥᑭᑫᒪᑲᑭᐣ ᑫᐅᒋᐃᐧᒋᐦᐃᐁᐧᒪᑲᑭᐣ ᓇᓇᑕᐃᐧᑭᑫᒋᑫᐃᐧᓂᐠ ᑕᓇᑕᐁᐧᑕᑲᐧᐣ ᐁᑲ 
ᒋᐳᓂᒋᑲᑌᐠ ᒥᓇ ᐊᓂᐣ ᑲᑭᑐᒋᑫᒪᑲᐠ ᓇᓇᑕᐃᐧᑭᑫᒋᑫᐃᐧᐣ ᒋᓇᓇᑲᑕᐁᐧᒋᑲᑌᐠ. ᐁᑲᐧ ᒥᓇ ᑲᑭᐃᔑᒥᑭᑫᒪᑲᑭᐣ 
ᒋᓂᓯᑐᒋᑲᑌᑭᐣ ᑕᓇᐱᐃᐧᓂᐠ ᒥᓇ ᑲᓇᓇᑕᐃᐧᑭᑫᒋᑫᐊᐧᐨ, ᒥᓇ ᑕᓇᐱᐃᐧᓂᐠ ᒋᑐᑕᒧᐊᐧᐨ ᑭᐡᐱᐣ ᓇᑕᐁᐧᑕᒧᐊᐧᐨ 
ᒋᒪᒥᓇᐧᓯᓇᐦᐊᒧᐊᐧᐨ ᓇᐣᑕ ᒋᐊᑕᓯᓇᐦᐊᒧᐊᐧᐨ ᓇᓇᑕᐃᐧᑭᑫᒋᑫᐃᐧ ᒪᓯᓇᐦᐃᑲᓇᐣ. ᐁᑲᐧ ᒥᓇ ᑲᓇᑕᐁᐧᑕᑲᐧᑭᐣ 
ᒋᐊᒋᐱᐦᐃᑲᑌᑭᐣ ᒋᑲᑭᑭᓇᐊᐧᒋᒋᑲᑌᑭᐣ ᒥᓇ ᒋᐊᓂᐊᐸᑕᑭᐣ ᐊᓄᑭᐃᐧᓂᐠ ᑫᐅᒋᐃᐧᒋᐦᐃᐁᐧᒪᑲᑭᐣ. 
ᓇᓇᑕᐃᐧᑭᑫᒋᑫᐃᐧᐣ ᒋᓇᑌᐠ ᑫᓂᔑᐱᒪᓄᑲᑌᐠ ᒥᓇ ᑫᓄᒋ ᒥᓄᓭᒪᑲᐠ ᐊᒋᒋᑫᐃᐧᐣ.

ᐃᐧᑕᒪᑫᐃᐧᓇᐣ ᑲᓇᐁᐧᒋᑫᐃᐧᐣ ᒥᓇ ᑲᑎᐯᐣᒋᑲᑌᐠ

ᑭᒋᓀᑕᑲᐧᐣ ᒋᐊᔭᒪᑲᑭᐣ ᐃᐧᑕᒪᑫᐃᐧᓇᐣ ᑲᓇᐁᐧᒋᑫᐃᐧᐣ ᒥᓇ ᑲᑎᐯᐣᒋᑲᑌᐠ ᒥᓇ OCAP ᐱᒥᓂᔕᐦᐃᑲᐣ 
ᒋᑭᑌᒋᑲᑌᐠ. ᑲᓇᓇᑕᐃᐧᑭᑫᒋᑫᐊᐧᐨ ᑲᔦ ᑲᐧᔭᐠ ᒋᐱᒧᑐᐊᐧᐨ ᑲᑭᐃᔑᔭᓄᓂᑕᐧ ᑫᐃᔑᐱᒪᓄᑲᑕᒧᐊᐧᐨ ᑎᐸᒋᒧᐃᐧᓇᐣ, 
ᒋᔑᐸᑭᑎᓇᒧᐊᐧᐨ ᐃᐧᑕᒪᑫᐃᐧᓇᐣ ᑕᓇᐱᐃᐧᓂᐠ, ᒥᓇ ᐃᒪ ᑲᐅᒋᐸᐸᒥᓯᒪᑲᑭᐣ ᐃᐧᑕᓄᑭᒥᑐᐃᐧᓂᐠ. ᐁᑲᐧ 
ᒥᓇ ᒋᐱᒥᓂᔕᐦᐃᑲᑌᐠ ᑲᑭᐃᑲᐧᒋᑲᑌᐠ ᑫᓂᔑᑭᔕᓄᑲᑌᑭᐣ. ᒥᓇᐊᐧ ᑕᐡ ᑲᓂᐅᑎᓂᑲᑌᑭᐣ ᐃᐧᑕᒪᑫᐃᐧᓇᐣ 
ᒋᒪᒪᐃᐧᓂᑲᑌᑭᐣ ᑕᓇᐱᐃᐧᓇᐣ ᑲᑭᐅᒋᒪᐊᐧᑐᓂᑲᑌᑭᐣ ᓇᐣᑕ ᒋᐅᒋ ᐅᑯᒪᐊᐧᑐᓂᑲᑌᑭᐣ ᑲᐅᒋ ᐸᐯᔕᐧᐸᒥᑎᒪᑲᑭᐣ 
ᑕᓇᐱᐃᐧᓇᐣ. ᓇᑕᐁᐧᑕᑲᐧᐣ ᑲᔦ ᒋᐅᓀᒋᑲᑌᐠ ᑫᐅᒋᑎᐯᑕᑲᐧᐠ ᒥᓇ ᐅᓇᔓᐊᐧᑌᐠ.

ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧ ᐅᓇᑯᓂᑲᓇᐣ

ᓇᑕᐁᐧᑕᑲᐧᐣ ᒋᐅᓇᐸᓀᓯᒋᑲᑌᑭᐣ ᐅᓇᑯᓂᑲᓇᐣ ᑫᐅᒋᓂᓯᑕᐁᐧᒋᑲᑌᑭᐣ ᑕᓇᐱᐃᐧᓂᐠ ᑲᐃᔑᐱᒧᒋᑫᒪᑲᐠ, 
ᑲᔕᐳᓂᑲᑌᑭᐣ, ᑲᐱᓂᔕᐦᐃᑲᑌᑭᐣ ᒥᓇ ᑭᑭᓄᐦᐊᒪᑫᐃᐧᐣ. ᒋᐅᓇᑌᑭᐣ ᑫᐱᒥᓂᔕᐦᐃᑲᑌᑭᐣ ᑫᒪᒪᐃᐧ ᐊᐸᑕᑭᐣ, 
ᑫᓂᓯᑕᐁᐧᑕᑲᐧᑭᐣ ᒥᓇ ᒋᐅᒋ ᑭᑌᒋᑲᑌᑭᐣ ᐊᓂᔑᓂᓂ ᑲᐃᔑᐱᒪᑎᓯᐨ, ᐊᔑᐨ ᐊᓂᔑᓂᓂ ᐅᐱᒥᓂᔕᐦᐃᑫᐃᐧᓇᐣ 
ᑲᐃᓇᑌᓂᑭᐣ. ᒋᐃᓇᑌᑭᐣ ᐅᓇᑯᓂᑲᓇᐣ ᑫᐅᒋ ᒪᒪᐃᐧ ᐃᐧᒋᐦᐃᐁᐧᒪᑲᑭᐣ ᑯᑕᑭᔭᐣ ᑕᓇᐱᐃᐧᓇᐣ ᑲᐧᔭᐠ 
ᒋᔑᐱᒧᑐᐊᐧᐨ ᐅᑕᓄᑭᐃᐧᓂᐊᐧ. ᒥᓇ ᒋᑭᐅᔑᑐᐊᐧᐸᐣ ᑫᐊᐸᑕᐠ ᐊᓄᑭᐃᐧᓂᐠ. ᒥᓇᐊᐧ ᑕᐡ ᑯᑕᑭᔭᐣ ᑲᐃᓯᓭᑭᐣ 
ᒋᐅᓇᑌᑭᐣ ᐅᓇᒋᑫᐃᐧᓇᐣ ᒥᓇ ᐃᐧᑕᓄᑭᒥᑐᐃᐧ ᐅᓇᒋᑫᐃᐧᓇᐣ ᑫᐃᔑᓇᑲᐧᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ. 
ᑕᓇᐱᐃᐧᓂᐠ ᑫᓇᓇᑕᐃᐧᑭᑫᒋᑲᓄᐊᐧᐠ ᓇᑕᐁᐧᑕᑲᐧᐣ ᒋᓂᓯᑕᐁᐧᒋᑲᑌᐠ ᑲᐃᔑᑭᑭᓄᐦᐊᒪᑫᒪᑲᑭᐣ ᑲᒪᐡᑭᑭᐊᐧᑭᐣ 
ᐱᑲᐧᑕᑭᐠ ᑲᓂᑕᐃᐧᑭᑭᐣ ᐊᔑᐨ ᒥᓇ ᐊᓂᔑᓂᓂᐃᐧ ᑭᑫᑕᒪᐃᐧᓇᐣ ᑫᐊᓄᑲᑌᑭᐣ.

ᑲᑭᐊᐧᐅᑲᐧᐱᐊᐧᐨ ᐅᑭᐊᐧᐃᐧᑕᓇᐊᐧ ᐁᑭᒋᓀᑕᑲᐧᐠ ᒋᓂᑲᓂᐊᐸᑕᑭᐣ ᑕᓇᐱᐃᐧᓂᐠ ᒋᐅᒋ ᐊᐧᐃᐧᑕᓄᑭᒥᑎᓇᓂᐊᐧᐠ, 
ᒋᓂᓯᑐᑕᑎᓇᓂᐊᐧᐠ ᐁᑲᐧ ᒥᓇ ᒋᐊᐸᑕᐠ ᐊᓂᔑᓂᓂᐊᐧᑎᓯᐃᐧᐣ. ᐁᑲᐧ ᒥᓇ ᐃᓀᐧᓂᐊᐧᐣ ᐅᑭᐃᐧᑕᓇᐊᐧ 
ᐁᓂᑲᓀᑕᑲᐧᑭᐣ ᒥᓄᔭᐃᐧᐣ ᒥᓇ ᐃᓇᐱᓀᐃᐧᐣ, ᐱᒧᓂᑎᓱᐃᐧᐣ, ᑲᑎᐯᐣᒋᑲᑌᐠ, ᑫᐅᒋᐃᐧᒋᐦᐃᐁᐧᒪᑲᐠ ᒥᓇ ᔓᓂᔭᑫᐃᐧᐣ, 
ᐁᑲᐧ ᒥᓇ ᐊᓂᐱᒪᓄᑲᑌᐠ ᑫᓇᓇᑲᑕᐁᐧᑕᑲᐧᑭᐣ ᑲᐊᓄᑲᑌᐠ ᓇᓇᑕᐃᐧᑭᑫᒋᑫᐃᐧᐣ.

ᑕᓇᐱᐃᐧᐣ ᒥᓇ ᐊᓂᔑᓂᓂᐊᐧᑎᓯᐃᐧᐣ

ᑭᒋᓀᑕᑲᐧᓄᐣ ᒋᓂᑲᓀᑕᑯᒋᑲᑌᑭᐣ ᑕᓇᐱᐃᐧᐣ ᒥᓇ ᐊᓂᔑᓂᓂᐊᐧᑎᓯᐃᐧᐣ ᐊᓂᐣ ᓇᓇᑕᐃᐧᑭᑫᒋᑫᐃᐧᐣ 
ᑫᑭᔭᓂᓇᓄᑌᐠ ᓂᑲᐣ. ᑕᓇᐱᐃᐧᓇᐣ ᐃᓯᓭᐊᐧᐣ ᒋᐊᔑᑎᓂᑲᑌᑭᐣ ᒥᓯᐁᐧ ᐊᓄᑭᐃᐧᓂᐠ, ᒋᓂᓯᑕᐁᐧᒋᑲᑌᐠ 
ᐁᔑᓇᓄᑌᓭᐠ ᑕᓇᐱᐃᐧᓂᐠ, ᒋᔭᓂᑕᑲᐧᐠ ᐃᐧᒋᐃᐧᑎᐃᐧᐣ, ᑫᒋᓇᐨ ᐊᓂᔑᓂᓂᐊᐧᐠ ᑫᐃᐧᓇᐊᐧ ᒋᐊᔑᑎᓂᑕᐧ 
ᒥᓇ ᐅᐁᐧ ᓇᓇᑕᐃᐧᑭᑫᒋᑫᐃᐧᐣ ᒋᐅᒋ ᐃᐧᒋᐦᐃᐁᐧᒪᑲᐠ ᑲᐃᔑᓇᓄᑌᓭᐠ ᑕᓇᐱᐃᐧᓂᐠ. ᐅᓇᓇᑕᐃᐧᑭᑫᒋᑫᐠ 
ᓇᑕᐁᐧᑕᑯᓯᐊᐧᐠ ᒋᓂᓯᑕᐁᐧᑕᒧᐊᐧᐨ ᐅᑕᓇᐠ ᑲᑭᐱᔑᐱᒪᑎᓯᐨ ᐊᓂᔑᓂᓂ ᐁᑲᐧ ᒥᓇ ᒋᑲᓇᐁᐧᒋᑲᑌᓂᐠ ᒥᓇ 
ᒋᑭᑌᒋᑲᑌᓂᐠ ᑲᐃᔑᓂᓯᑕᐁᐧᑕᐠ ᐅᑕᓇᐱᐃᐧᐣ ᒥᓇ ᐅᑕᑭᑦ. ᑭᒋᓀᑕᑲᐧᐣ ᒋᓂᓯᑕᐁᐧᒋᑲᑌᓂᐠ ᐅᑎᔑᑭᔐᐧᐃᐧᐣ, 
ᒥᓇ ᒋᐅᒋ ᒪᒪᐃᐧ ᐃᐧᒋᐦᐃᑎᓇᓂᐊᐧᐠ ᐊᓄᑭᐃᐧᓂᐠ. ᑭᒋᓀᑕᑲᐧᐣ ᑲᔦ ᐅᑕᓇᐠ ᑲᑭᐱᔑᐱᒪᑎᓯᐨ ᐊᓂᔑᓂᓂ, 
ᒋᑭᑌᓂᒥᑕᐧ ᒥᓇ ᒋᐊᔑᑎᓂᑕᐧ ᑭᒋᐦᐊᐠ ᒥᓇ ᐅᐡᑲᑎᓴᐠ, ᒥᓇ ᒋᓂᓯᑕᐁᐧᓂᒥᑕᐧ ᐊᓂᔑᓂᓂᐃᐧ 
ᒪᐡᑭᑭᐃᐧᓂᓂᐊᐧᐠ.

ᒥᓄᔭᐃᐧᐣ ᒥᓇ ᐃᓇᐱᓀᐃᐧᐣ

ᑭᐃᐧᐣᒋᑲᑌ ᐁᓂᑲᓀᑕᒧᐊᐧᐨ ᓂᐦᓴᐧᓱ ᒥᔓᒥᐢ ᑭᑭᓄᒪᑫᐃᐧᐣ ᐁᐅᒋ ᐃᐧᒋᐦᐃᑯᐊᐧᐨ ᑲᑭᓇ ᐊᓂᔑᓂᓂᐊᐧᐠ. 
ᓀᐱᑕᐱᓀᐃᐧᓇᐣ ᑭᓂᓯᑕᐃᐧᓂᑲᑌᐊᐧᐣ ᒋᓂᑲᓀᑕᑯᒋᑲᑌᑭᐣ ᒋᑭᓇᓇᑕᐃᐧᑭᑫᑕᑯᑲᐧᐸᐣ ᑐᑲᐣ ᐃᓀᐧᓂᐊᐧᐣ: 
ᒪᓂᒍᔑᐊᐧᐱᓀᐃᐧᐣ, ᒥᑌᐦᐃᐊᐧᐱᓀᐃᐧᐣ, ᐃᐡᐸᐱᑭᓯᑫᐃᐧᐣ, ᔓᑲᐊᐧᐱᓀᐃᐧᐣ, ᐱᑯᔕᑫᐡᑲᐃᐧᐣ ᒥᓇ 
ᒪᒥᑐᓀᒋᑲᓇᐱᓀᐃᐧᐣ. ᓇᑕᐁᐧᑕᑲᐧᐣ ᑲᔦ ᒋᓇᓇᑕᐃᐧᑭᑫᒋᑲᑌᑭᐸᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ ᑲᑲᐧᒋᐦᐃᑯᐊᐧᐨ 
ᑫᑯᓇᐣ, ᒋᑭᓇᓇᑲᒋᒋᑲᑌᑭᐸᐣ ᑲᔦ ᒪᐡᑭᑭ ᑲᒥᓂᑕᐧ ᑲᑲᑫᐧᐳᓂᑐᐊᐧᐨ ᑲᐊᐧᓂᐊᐸᒋᑐᐊᐧᐨ ᒪᐡᑭᑭᐣ ᐁᑲᐧ 
ᒥᓇ ᐃᐧᓴᑫᑕᒧ ᒪᐡᑭᑭᐣ ᐁᔑᒪᒋᑐᑕᑯᐊᐧᐨ ᐊᐊᐧᔑᔕᐠ ᑭᓀᐧᐡ ᑲᐊᐸᒋᒋᑲᑌᑭᐣ. ᐁᑲᐧ ᒥᓇ ᒪᐊᐧᐨ 
ᑲᑭᒋᓂᑲᓀᑕᑲᐧᑭᐣ ᒋᐊᔭᒪᑲᑭᐣ ᐊᑯᓯᐃᐧ ᐸᒥᐦᐃᑯᐃᐧᓇᐣ ᒥᓇ ᐅᑕᑯᓯᐊᐧᓄᑭᑕᒪᑫᐠ, ᐊᔑᐨ ᒥᓇ ᒋᔭᑭᐣ 
ᐊᓄᑭᐃᐧᑲᒥᑯᐣ, ᐊᐧᑲᐦᐃᑲᓇᐣ, ᒥᓇ ᒋᒥᓇᐧᑲᒥᓂᐠ ᐅᓂᐱᒥᐊᐧ. ᑕᐃᐧᒋᐦᐃᐁᐧᒪᑲᐣ ᑲᔦ ᓂᓯᑕᐁᐧᒋᑲᑌᑭᐣ 
ᐊᐊᐧᔑᐡ, ᐅᐡᑲᑎᐡ ᒥᓇ ᐅᓂᑭᐦᐃᑯᒪᐃᐧ ᐃᓯᓭᐃᐧᓇᐣ, ᒥᓇ ᑲᑲᐧᒋᐦᐃᑯᐊᐧᐨ ᑫᑯᓇᐣ, ᐊᓄᑭᑕᒪᑫᐃᐧᓇᐣ 
ᒥᓇ ᐅᓂᑭᐦᐃᑯᒪᐃᐧᐣ. ᐁᑲᐧ ᒥᓇ ᒋᐊᔑᒋ ᓇᓇᑕᐃᐧᑭᑫᒋᑲᑌᑲᐧᐸᐣ ᒪᐡᑭᑭᐃᐧᐃᐧᒋᐦᐃᐁᐧᐃᐧ ᓇᓄᑌᓭᐃᐧᓇᐣ 
ᑐᑲᐣ ᑲᐃᐧᒋᐦᐃᐧᑕᐧ ᑭᒋᐦᐊᐠ. ᒥᓇ ᐃᓀᐧᓂᐊᐧᐣ ᓇᑐᒥᒋᒪᐣ ᒥᓇ ᐁᐧᒥᑎᑯᔑᐃᐧᒥᒋᒪᐣ ᑲᓄᒋᐊᑯᓯᓇᓂᐊᐧᐠ 
ᑐᑲᐣ ᔓᑲᐊᐧᐱᓀᐃᐧᐣ ᒥᓇ ᑲᐊᔑᑎᓂᑲᑌᑭᐣ ᑫᑯᓇᐣ ᒥᒋᒥᑲᐠ ᐁᑲ ᑕᐡ ᑲᑭᐳᓂᒥᒋᑲᑌᑭᐣ ᑲᔦ 
ᒋᑭᓇᓇᑲᒋᒋᑲᑌᑲᐧᐸᐣ. 

ᑕᓇᐱᐃᐧᐣ ᒥᓇ 
ᐊᓂᔑᓂᓂᐊᐧᑎᓯᐃᐧᐣ

ᒥᓄᔭᐃᐧᐣ ᒥᓇ 
ᐃᓇᐱᓀᐃᐧᐣ

ᐱᒧᓂᑎᓱᐃᐧᐣ

ᑲᑎᐯᐣᒋᑲᑌᐠ

ᑫᐅᒋᐃᐧᒋᐦᐃᐁᐧᒪᑲᐠ 
ᒥᓇ ᔓᓂᔭᑫᐃᐧᐣ

ᐊᓂᐱᒪᓄᑲᑌᐠ 
ᑫᓇᓇᑲᑕᐁᐧᑕᑲᐧᑭᐣ

ᓂᐦᓯᐣ ᑲᑫᐧᑌᐧᐃᐧᐣ
ᑫᑯᓀᐣ ᐁᓂᑲᓀᑕᒪᓂᐣ?

ᐱᒧᓂᑎᓱᐃᐧᐣ

ᑲᐃᓇᓄᑭᒪᑲᐠ ᐱᒧᓂᑎᓱᐃᐧᓂᐠ ᑭᓂᑲᓀᑕᑯᒋᑲᑌ ᑲᓇᓇᑕᐃᐧᑭᑫᒋᑲᓄᐊᐧᐠ. ᑲᑭᐊᐧᐅᑲᐧᐱᐦᐃᑐᐊᐧᐨ 
ᐅᑭᔭᓂᒧᑕᓇᐊᐧ ᐁᓇᑕᐁᐧᑕᑯᓯᐊᐧᐨ ᐅᓂᑲᓂᑕᒪᑫᐠ ᒋᑲᔭᓂᐊᓂᑫ ᒥᐡᑲᐧᒋᑲᐸᐃᐧᑕᒪᑫᐊᐧᐨ, ᐁᑭᒋᓀᑕᑲᐧᐠ ᐁᑲ 
ᒋᐳᓂᒋᑲᓄᐊᐧᐠ, ᒋᑭᐁᐧᓇᓯᑲᐃᐧᑕᐧ ᑭᒋᐦᐊᐠ ᒥᓇ ᒋᐊᐸᑕᐠ ᓂᐦᓴᐧᓱ ᒥᔓᒥᐢ ᑭᑭᓄᐦᐊᒪᑫᐃᐧᓇᐣ. ᑭᒋᓀᑕᑲᐧᐣ 
ᑲᔦ ᒋᐊᐸᑎᓯᐊᐧᐨ ᑭᒋᐊᓄᑭᐃᐧᓇᐣ ᑲᐱᒧᑐᐊᐧᐨ ᒋᐱᒥᐊᓴᐧᐸᒥᐁᐧᐊᐧᐨ ᑕᓇᐱᐃᐧᓂᐠ. ᐱᒪᑎᓯᐃᐧ ᓇᑕᒪᑫᐃᐧ 
ᐊᓄᑭᐃᐧᐣ ᑲᐱᒧᑐᐊᐧᐨ ᒥᓇ ᒋᒪᒪᐃᐧ ᑲᓇᐊᐧᐸᒋᑲᑌᑭᐣ ᐅᓇᑯᓂᑲᓇᐣ ᑲᔦ ᑭᐃᐧᐣᒋᑲᑌᐊᐧᐣ ᐁᓂᑲᓀᑕᑲᐧᑭᐣ. 
ᑭᐃᑭᑐᐊᐧᐠ ᑲᔦ ᐁᓂᑲᓀᑕᑲᐧᐠ ᑲᐊᐱᑕᒧᐊᐧᐨ ᒋᒥᓄᓭᐠ ᐊᓄᑭᐃᐧᐣ ᒥᓇ ᐅᑲᓇᐊᐧᐸᒥᑯᐃᐧᓂᐊᐧ ᐅᑕᓄᑭᐠ 
ᒋᐃᐧᑕᓄᑭᒥᑐᐊᐧᐨ ᓂᑲᐣ ᐁᐧᑎ ᐊᓄᑲᑌᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ.

ᑲᑎᐯᐣᒋᑲᑌᐠ

ᐁᑲᐧ ᒥᓇ ᐱᒧᓂᑎᓱᐃᐧᐣ ᑲᑭᔭᓂᒧᒋᑲᑌᐠ ᐅᑭᐅᒋ ᐃᐧᑕᓇᐊᐧ ᐊᓂᐣ ᑫᐃᔑᓇᑲᐧᐠ ᑫᑯᐣ ᑲᑎᐯᒋᑲᑌᐠ ᑲᔦ 
ᒋᓂᑲᓂ ᑲᓇᐊᐧᐸᒋᑲᑌᐠ. ᒋᓂᓯᑕᐃᐧᓂᑲᑌᐠ ᑕᓇᐱᐃᐧᓂᐠ ᑲᐅᒋᑎᐯᐣᒋᑲᑌᑭᐣ ᑫᑯᓇᐣ ᒥᓇ ᐁᔑᐸᐸᒥᓯᒪᑲᑭᐣ 
ᐊᓂᔑᓂᓂᐃᐧ ᑕᓇᐱᐃᐧᓇᐣ ᑐᑲᐣ ᐁᑲᓇᐁᐧᑕᒧᐊᐧᐨ ᒥᑭᓇᑯ ᒥᑎᓂᑯᐠ. ᐊᐱ ᑕᐡ ᐊᓂᑲᑫᐧ ᐅᑎᓇᒧᐊᐧᐨ 
ᐅᑎᐯᑕᒧᐃᐧᓂᐊᐧ, ᒥᑐᓂ ᐱᑯ ᒋᑲᑫᐧ ᐯᑌᐊᐧᐃᐧᒋᑫᒪᑲᓂᐠ ᐃᒪ ᑲᐃᔑᑲᓇᐧᐁᒋᑲᑌᑭᐣ ᒪᒪᑕᐊᐧᐱᑯᐠ ᒥᓇ 
ᐊᓂᐣ ᑫᐃᓇᐸᑕᑭᐣ ᑲᐃᐧᐃᐧᑕᓄᑭᒥᑕᐧ ᐊᓂᔑᓂᓂᐊᐧᐠ ᐅᑕᓇᐱᐃᐧᓂᐊᐧᐠ.

ᑫᐅᒋᐃᐧᒋᐦᐃᐁᐧᒪᑲᐠ ᒥᓇ ᔓᓂᔭᑫᐃᐧᐣ

ᐁᑲᐧ ᒥᓇ ᐅᐁᐧᓂ ᐅᑭᔭᓂᒧᑕᓇᐊᐧ ᓇᓇᑲ ᑲᐅᒋᒪᑲᑭᐣ ᒪᓂᔓᓂᔭᐁᐧᐃᐧᓂ ᑫᑭᐅᒋ ᐃᐧᒋᐦᐃᑎᓱᒪᑲᑲᐧᐸᐣ 
ᑕᓇᐱᐃᐧᓇᐣ. ᐁᓇᑕᐁᐧᑕᑲᐧᐠ ᒋᑭᐅᓇᑌᑲᐧᐸᐣ ᒪᒋᑕᐃᐧ ᔓᓂᔭᑫᐃᐧ ᓇᑐᒋᑐᐃᐧᓇᐣ ᒥᓇ ᑫᑭᐅᒋ 
ᑲᒋᑎᓂᑎᐸᐣ ᔓᓂᔭ ᐃᐧᓇᐊᐧ ᒋᐅᒋ ᐱᒧᑕᒪᓱᐊᐧᐸᐣ ᐅᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂᐊᐧ. ᐁᑲᐧ ᑕᐡ 
ᑕᐱᑕ ᒋᔑᐸᐸᑫᐧᓇᒪᑐᐊᐧᐸᐣ. ᐁᑲᐧ ᒥᓇ ᑕᓇᐱᐃᐧᓇᐣ ᒋᔑᑲᑫᐧ ᑌᐱᓇᒪᓱᒪᑲᑭᐣ ᑫᐅᒋ ᐃᐧᒋᐦᐃᑎᓱᒪᑲᑭᐣ 
ᐃᒪ ᓇᓇᑕᐃᐧᑭᑫᒋᑫᐃᐧᓂᐠ, ᑫᓄᒋ ᑲᐡᑭᐦᐅᒪᑲᑭᐣ, ᒋᐊᓄᑭᐦᐊᐊᐧᐠ ᐅᑕᓂᔑᓂᓂᒥᐊᐧ, ᒥᓇ ᒋᐊᒋᑫᐦᐊᐊᐧᐨ 
ᑲᐱᒥᐃᐡᑯᓄᐦᐃᒥᐠ ᐅᑐᐡᑲᑎᓯᒥᐊᐧ, ᑫᓄᒋᐱᒥ ᓇᑭᐅᑎᓂᐨ ᔓᓂᔭ ᒥᓇ ᒋᐊᔭᐃᐧᑕᐧ ᑫᐱᒥ ᐊᓱᐡᑲᒪᑫᐊᐧᐨ.

ᐊᓂᐱᒪᓄᑲᑌᐠ ᑫᐱᒥᓇᓇᑲᑕᐁᐧᑕᑲᐧᑭᐣ

ᐁᑲᐧ ᒥᓇ ᐅᑭᔭᓂᒧᑕᓇᐊᐧ ᑫᑭᓂᑲᓂ ᑲᓇᐊᐧᐸᒋᑲᑌᑭᐸᐣ ᐊᓂᐣ ᑫᓂᔑᒪᑕᓄᑲᑌᐠ ᐊᓄᑭᐃᐧᐣ, ᒋᑭᐁᐧ 
ᒥᓇᐧᒋᑲᑌᐠ ᑌᐸᑫᓂᒥᑐᐃᐧᐣ ᒋᑕᑲᐧᐠ ᐃᐧᑕᓄᑭᒥᑐᐃᐧᓂᐠ ᒥᓇ ᑫᒋᓇᐨ ᒋᔭᓂᔑᐱᒥᓂᔕᐦᐃᑲᑌᐠ ᓂᐢᑕᑦ 
ᑲᑭᔑᐅᓇᒋᑲᓄᐊᐧᐠ ᒋᓇᓄᑲᑌᐠ. ᒋᐯᑌᓇᑲᐧᐠ ᒥᓇ ᑲᐧᔭᐠ ᒋᔑᓇᐧᑲᐠ ᐊᓄᑭᐃᐧᐣ ᒥᓇ ᐁᑲ ᒋᔑᓇᑯᒋᑲᑌᐠ 
ᑕᐱᐡᑯᐠ ᑫᑯᓇᐣ ᑲᐅᒋᐊᔭᓂᑫ ᐊᓄᑲᑌᑭᐣ. ᒋᐅᓇᓯᑕᐧ ᑕᓇᐱᐃᐧᓇᐣ ᑲᐃᔑᐸᐱᑭᓯᔭᑭᐣ ᑫᐅᒋᐱᒥ 
ᐊᐱᑕᒪᑫᐊᐧᐨ ᑫᐱᒥᐊᐸᒋᐦᐃᑕᐧ ᒥᓇ ᑫᐃᐧᓇᐊᐧ ᐃᒪ ᒋᓇᑭᐃᐧᒋᑕᐧᐊᐧᐨ ᐊᐱ ᐊᓂᐊᓄᑭᐊᐧᑲᓄᐊᐧᐠ ᒪᒪᑕᐃᐧ 
ᐱᐊᐧᐱᑯ ᐊᐸᒋᒋᑲᓇᐣ. ᑕᑭᒋᓀᑕᑲᐧᐣ ᑲᔦ ᒋᐊᐸᒋᐦᐃᑕᐧ ᐅᑎᓀᐧᑕᒪᑫᐠ, ᑲᐧᔭᐠ ᐊᔭᒥᐃᐧᐣ ᒋᐊᐸᑕᐠ ᒥᓇ 
ᒋᐱᒥᓂᔕᐦᐃᑲᑌᐠ ᐅᓇᒋᑫᐃᐧᐣ. ᒥᓇ ᒋᐅᒋ ᐊᔭᑲᐧᒥ ᑲᓇᐁᐧᒋᑲᑌᑭᐣ ᑕᓇᐱᐃᐧᓇᐣ ᑐᑲᐣ ᐃᓀᐧᓂᐊᐧᐣ 
ᑭᑫᑕᒪᐃᐧᓇᐣ ᐁᑲ ᑲᐧᐣᑕ ᒋᔑᐊᐧᐃᐧᒋᑲᑌᑭᐣ. ᑭᒋᓀᑕᑲᐧᐣ ᑲᔦ ᒋᐱᒥᓂᔕᐦᐃᑲᑌᑭᐣ ᓂᐦᓴᐧᓱ ᒥᔓᒥᐢ 
ᑭᑭᓄᐦᐊᒪᑫᐃᐧᓇᐣ ᒥᓇ ᐁᑲ ᒋᔭᐸᑕᐠ ᐊᔭᓂᑯ ᐅᓇᒋᑫᐃᐧᓇᐣ. ᒋᐊᔭᐃᐧᑕᐧ ᑲᑭᒋ ᑭᑫᑕᓱᐊᐧᐨ ᑕᓇᐱᐃᐧᓂᐠ 
ᒥᓇ ᐁᑲ ᒋᑭᒋ ᐊᓂᒥᓇᑯᒋᑲᑌᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᓇᑕᐁᐧᑕᑲᐧᐣ ᒋᑕᑲᐧᐠ.

ᑲᑭᐊᐧᐅᑲᐧᐱᐊᐧᐨ ᐅᑭᐊᐧᐃᐧᑕᓇᐊᐧ ᑫᑭᐃᔑᓇᑲᐧᑭᐸᐣ ᐱᒥᓂᔕᐦᐃᑫᐃᐧᓇᐣ ᒥᓇ ᐱᒧᒋᑫᐃᐧᓇᐣ ᒥᓇ ᐁᐱᒋ 
ᑭᒋᓀᑕᑲᐧᐠ ᒋᓂᓯᑕᐃᐧᓂᑲᑌᐠ ᒥᓇ ᒋᑭᑭᓂᑲᑌᑭᐣ ᐁᐧᐡᑲᐨ ᐃᔑᒋᑫᐃᐧᓇᐣ ᒥᓇ ᐊᓂᔑᓂᓂᐃᐧ ᐃᔑᑕᐧᐃᐧᓇᐣ.

ᐁᐧᐡᑲᐨ ᐃᔑᒋᑫᐃᐧᓇᐣ ᒥᓇ ᐊᓂᔑᓂᓂᐃᐧ ᐃᔑᑕᐧᐃᐧᓇᐣ

ᑭᒋᓀᑕᑲᐧᐣ ᒋᓂᓯᑕᐃᐧᓂᑲᑌᐠ ᐅᑕᒐᑯᐃᐧ ᐱᒪᑎᓯᐃᐧᐣ ᒥᓇ ᒋᑭᑭᓂᑲᑌᑭᐣ ᐁᐧᐡᑲᐨ ᐃᔑᒋᑫᐃᐧᓇᐣ ᒥᓇ 
ᐊᓂᔑᓂᓂᐃᐧ ᐃᔑᑕᐧᐃᐧᓇᐣ ᐃᒪ ᑲᐱᒥᓂᔕᐦᐊᒧᐊᐧᐨ ᒥᓇ ᑲᐸᑭᑎᓇᓱᐊᐧᑲᓄᐊᐧᐠ ᓇᓭᒪ.

ᑫᑭᑭᓄᐦᐃᑫᒪᑲᑭᐣ ᐱᒥᓂᔕᐦᐃᑫᐃᐧᓇᐣ

ᑫᑭᑭᓄᐦᐃᑫᒪᑲᑭᐣ ᐱᒥᓂᔕᐦᐃᑫᐃᐧᓇᐣ ᓇᑕᐁᐧᑕᑲᐧᓄᐣ ᒋᐊᔭᒪᑲᑭᐣ ᐅᓀᐧᓂᐊᐧᐣ OCAP, ᓂᐦᓴᐧᓱ 
ᒥᔓᒥᐢ ᑭᑭᓄᐦᐊᒪᑫᐃᐧᓇᐣ ᒥᓇ ᑕᓇᐱᐃᐧᓂᐠ ᑲᔭᐱᑕᒪᑫᐊᐧᐨ ᑐᑲᐣ ᒪᓂᑐᓫᐃᐣ ᐊᓂᔑᓇᐯᐠ ᑭᐁᐧ 
ᓇᓇᑲᑕᐊᐧᐸᒋᑫᐃᐧᓇᐣ ᑲᐊᐱᑕᒪᑫᐊᐧᐨ (MARRC). ᑫᔭᐸᑕᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂᐠ 
ᒋᐅᓇᒋᑲᑌᐠ ᐊᔑᐨ ᑫᔭᐸᑕᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᑫᐱᒥᓂᔕᐦᐃᑲᑌᐠ ᒥᓇ ᒋᐅᒋ ᒪᒪᐃᐧ 
ᐊᐸᑕᑭᐣ ᑲᒪᐊᐧᑐᓂᑲᑌᑭᐣ ᐃᐧᑕᒪᑫᐃᐧᓇᐣ. ᒋᑭᑭᓇᐊᐧᒋᒋᑲᑌᑭᐣ ᐊᐣᑎ ᐁᐅᒋᑎᐯᑕᑲᐧᑭᐣ ᒥᓇ ᐊᓂᐣ 
ᑫᐃᓇᐸᑕᑭᐣ ᐃᐧᑕᒪᑫᐃᐧᓇᐣ; ᒋᐯᑌᐃᐧᒋᑲᑌᐠ ᐊᐣᑎ ᑫᐅᒋᑎᐸᐦᐃᑲᑌᐠ. ᐊᓂᐣ ᒥᓇ ᑫᐃᔑᐅᓇᒋᑲᑌᐠ ᒋᑭᐁᐧ 
ᑲᓇᐊᐧᐸᒋᑲᑌᐠ ᑲᑭᐊᓄᑲᑌᐠ. ᑭᒋᐦᐊᐠ ᒥᓇ ᑕᓇᐱᐃᐧᓂᐠ ᑲᑲᐯᔑᐊᐧᐨ ᒋᐊᐸᒋᐦᐃᑕᐧ ᒋᐃᐧᒋᐦᐃᐁᐧᐊᐧᐨ.

ᑫᑭᑭᓄᐦᐃᑫᒪᑲᑭᐣ ᐱᒧᒋᑫᐃᐧᓂᐠ

ᐁᑲᐧ ᐅᓀᐧᓂᐊᐧᐣ ᐱᒧᒋᑫᐃᐧᓂᐠ ᑫᓂᓇᓄᑲᑌᐠ ᑕᓇᐱᐃᐧ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᐊᔑᑎᓂᑲᑌ 
ᒋᐃᐧᒋᑕᐧᐊᐧᐨ ᑕᓇᐱᐃᐧᓂᐠ ᑲᑲᐯᔑᐊᐧᐨ, ᑭᒋᐦᐊᐠ ᒥᓇ ᐅᐡᑲᑎᓴᐠ ᐁᑲᐧ ᒥᓇ ᑭᒋᓀᑕᑲᐧᓂ ᒋᐊᓄᓂᑕᐧ 
ᐊᑯᓯᐃᐧᑲᒥᑯᐠ ᑲᑕᓇᓄᑭᐊᐧᐨ, ᒪᐡᑭᑭᐊᐧᓄᑭᐠ ᒥᓇ ᑯᑕᑭᔭᐠ ᐅᑕᓄᑭᐠ. ᐊᒥ ᑫᐃᔑᓇᑕᐁᐧᑕᑲᐧᐠ ᒋᓯᓭᐠ 
ᓇᓇᑕᐃᐧᑭᑫᒋᑫᐃᐧᐣ ᑕᓇᐱᐃᐧᓂᐠ ᒥᓯᐁᐧ ᒥᓇ ᑲᑭᓇ ᑫᑯᓇᐣ ᒋᐅᒋ ᐅᓀᑕᑲᐧᑭᐣ ᑫᐃᔑᐱᒪᓄᑲᑌᐠ ᒥᓇ 
ᑲᐃᔑᑭᑫᑕᒧᐊᐧᐨ ᒋᔑᐃᐧᒋᐦᐃᑯᐊᐧᐨ. ᐁᑲᐧ ᒥᓇ ᑫᓂᔑᒪᒥᓇᐧᒋᑲᑌᑭᐣ ᑫᑯᓇᐣ ᒋᐊᐸᒋᑕᐠ ᐅᓇᑯᓂᑫᐃᐧᐣ 
ᑫᐅᒋ ᒥᓄᓭᐠ ᐊᑯᓯᐃᐧ ᐱᒧᒋᑫᐃᐧᓇᐣ. ᑫᑭᐅᒋ ᑲᐡᑭᒋᑲᑌᐠ ᑕᐡ ᓇᓇᑕᐃᐧᑭᑫᒋᑫᐃᐧᐣ ᒋᒪᑕᓄᑲᑌᐠ 
ᑕᓇᑕᐁᐧᑕᑯᓯᐊᐧᐠ ᐅᓇᓇᑕᐃᐧᑭᑫᒋᑫᐃᐧ ᐊᓄᑭᐠ ᒋᓇᑯᑕᒪᑫᐊᐧᐨ ᑲᐧᔭᐠ ᒋᐃᐧᑕᓄᑭᒥᐁᐧᐊᐧᐨ. ᒥᐢᑕᐦᐃ 
ᐅᑲᑲᓇᐊᐧᐸᒥᑯᓇᐊᐧ ᑫᐃᓇᓄᑭᐊᐧᐨ ᑕᓇᐱᐃᐧᓂᐠ ᑫᑭᐅᒋ ᑌᐸᑫᓂᒥᑕᐧ ᒥᓇ ᐁᑲ ᒋᐸᐸᔑᐊᐧᐨ. ᐁᑲᐧ ᒥᓇ 
ᐅᒪ ᐱᒧᒋᑫᐃᐧᓂᐠ ᒋᔑᐊᔑᑎᓂᑕᐧ ᐅᐣᑌᕑᐃᔪ ᐊᐱᑕᐃᐧᑯᓯᓴᓇᐠ.

ᓂᐃᐧᐣ ᑲᑫᐧᑌᐧᐃᐧᐣ
ᑫᑯᓀᓇᐣ ᐱᒥᓂᔕᐦᐃᑫᐃᐧᓇᐣ 

ᒥᓇ ᐱᒧᒋᑫᐃᐧᓇᐣ?

ᐁᐧᐡᑲᐨ 
ᐃᔑᒋᑫᐃᐧᓇᐣ 

ᒥᓇ ᐊᓂᔑᓂᓂᐃᐧ 
ᐃᔑᑕᐧᐃᓇᐣ

ᑫᑭᑭᓄᐦᐃᑫᒪᑲᑭᐣ 
ᐱᒥᓂᔕᐦᐃᑫᐃᐧᓂᐠ

ᑫᑭᑭᓄᐦᐃᑫᒪᑲᑭᐣ 
ᐱᒧᒋᑫᐃᐧᓂᐠ

ᒥᑕᐡ ᐅᓀᐧᓂᐊᐧᐣ ᒪᔭᑦ ᑫᑯᓇᐣ ᑲᑭᐅᒋ ᐸᐱᑭᓯ ᒪᒪᓯᓇᐦᐊᒧᐊᐧᐨ ᑲᑭᐊᓂᒧᑕᒧᐊᐧᐨ:

• ᑕᓇᐱᐃᐧᓂᐠ ᒋᐅᒋᐱᒧᒋᑲᑌᐠ - ᓇᓇᑕᐃᐧᑭᑫᒋᑫᐃᐧᐣ ᒥᓇ ᑲᒪᐊᐧᑐᓂᑲᑌᑭᐣ ᐃᐧᑕᒪᑫᐃᐧᓇᐣ.

• ᐊᔑᑎᓂᑫᐃᐧᐣ, ᐯᑌᓇᑯᒋᑫᐃᐧᐣ ᒥᓇ ᑲᐧᔭᐠ ᐊᓄᑭᐃᐧᐣ - ᐅᓇᓇᑕᐃᐧᑭᑫᒋᑫᐠ ᓇᑕᐁᐧᑕᑯᓯᐊᐧᐠ 
ᒋᑫᒋᓇᐁᐧᑕᒥᐦᐊᐊᐧᐠ ᑲᑭᓇ ᐊᐃᐧᔭᐣ ᐅᒪ ᒋᐊᔑᑎᓂᑕᐧ ᓇᓇᑕᐃᐧᑭᑫᒋᑫᐃᐧᓂᐠ ᒥᓇ ᒋᔭᐸᑕᐠ 
ᐯᑌᓇᑯᒋᑫᐃᐧᐣ ᐃᒪ ᒥᑭᑫᐃᐧᓂᐠ ᒥᓇ ᒣᑎᓂᑫᐃᐧᓂᐠ, ᐁᑲᐧ ᒥᓇ ᑲᐧᔭᐠ ᒋᓇᓄᑭᐊᐧᐨ.

• ᑭᑌᓂᒥᑐᐃᐧᐣ, ᐃᐧᑕᓄᑭᒥᑐᐃᐧᐣ, ᒥᐡᑯᑎᓇᒪᑐᐃᐧᐣ. 

• ᓂᐦᓴᐧᓱ ᒥᔓᒥᐢ ᑭᑭᓄᐦᐊᒪᑫᐃᐧᓇᐣ.

ᒪᔭᑦ ᑫᑯᓇᐣ  
ᑲᑭᔭᓂᒧᒋᑲᑌᑭᐣ

ᓂᐦᓴᐧᓱ ᒥᔓᒥᐢ 
ᑭᑭᓄᐦᐊᒪᑫᐃᐧᓇᐣ

ᐊᔑᑎᓂᑫᐃᐧᐣ, 
ᐯᑌᓇᑯᒋᑫᐃᐧᐣ, 
ᑲᐧᔭᐠ ᐊᓄᑭᐃᐧᐣ

ᑕᓇᐱᐃᐧᓂᐠ 
ᒋᐅᒋᐱᒧᒋᑲᑌᐠ 
ᑕᓇᐱᐃᐧᓂᐠ 

ᒋᐅᒋᐱᒧᒋᑲᑌᐠ

ᑭᑌᓂᒥᑐᐃᐧᐣ, 
ᐃᐧᑕᓄᑭᒥᑐᐃᐧᐣ, 
ᒥᐡᑯᑎᓇᒪᑐᐃᐧᐣ

ᑲᓇᑕᐁᐧᑕᑲᐧᑭᐣ ᑫᐱᒥᓂᔕᐦᐃᑲᑌᑭᐣ
ᓂᔓᑯᐣ ᑲᓂᐱᒥᒪᐊᐧᒋᐦᐃᑎᓇᓂᐊᐧᐠ, ᐊᐱ ᑲᓂᐊᐱᑕᑭᔑᑲᐠ ᒥᓇ ᑲᓄᓇᑯᔑᐠ ᑭᐊᓂᔑᓇᐯ ᐃᔑᒋᑲᓄᐊᐧᐣ 
ᒥᓇ ᑭᐊᔭᒥᐊᐧᐠ ᐃᒪ ᑲᑭᐱᔕᐊᐧᐨ ᒪᐊᐧᒋᐦᐃᐧᓂᐠ ᐁᑭᑕᐃᐧᓇᒪᐃᐧᑕᐧ ᒋᐅᒋ ᑭᐅᑕᒪᐃᐧᑎᐊᐧᐨ ᒥᓇ 
ᐁᑭᐊᐧᐃᐧᑕᒪᑎᐊᐧᐨ ᐊᓂᐣ ᓇᓇᑕᐃᐧᑭᑫᒋᑫᐃᐧᐣ ᑫᑭᔑᒥᓄᓭᑭᐸᐣ ᐅᓇᒋᑲᑌᐠ ᒋᐊᓄᑲᑌᐠ ᒥᓇ 
ᑫᑭᐃᔑᑭᑕᐸᑕᑭᐸᐣ ᑕᓇᐱᐃᐧᓇᐣ ᑭᐁᐧᑎᓄᐠ ᐅᐣᑌᕑᐃᔪ ᑲᔭᑭᐣ. ᐯᔑᑫᐧᐠ ᑫᑯᓂ ᑲᑭᐃᑐᐊᐧᐨ 
ᒋᑭᐅᔑᒋᑲᑌᑭᐸᐣ ᒪᓯᓇᐦᐃᑲᐣ ᒋᓂᔕᐧᐸᓀᒋᑲᑌᐠ ᐁᑲᐧ ᔕᑯᐨ ᒋᐅᒋ ᒪᒪᐃᐧᐊᐸᑕᑭᐣ - ᐯᔑᐠ ᐃᐁᐧ 
ᒋᐅᒋᐃᐧᒋᒋᑲᑌᑭᐣ ᑕᓇᐱᐃᐧᓇᐣ ᐁᑲᐧ ᑯᑕᐠ ᒋᐅᒋ ᐃᐧᒋᐦᐃᑯᐊᐧᐨ ᐅᓇᓇᑕᐃᐧᑭᑫᒋᑫᐠ. ᑲᑭᐊᔭᐊᐧᐨ 
ᒪᐊᐧᒋᐦᐃᑐᐃᐧᓂᐠ ᐅᑭᐃᐧᑕᓇᐊᐧ ᑲᐃᔑᐸᐸᑲᓀᑭᓯᐊᐧᐨ ᐊᓂᔑᓂᓂᐊᐧᐠ ᐁᐧᑎ ᐅᑎ ᒪᐊᐧᐨ ᑭᐁᐧᑎᓄᐠ 
ᒥᓇ ᔕᐊᐧᓄᐠ, ᔕᑯᐨ ᑕᑲᐧᐣ ᑫᑲᐟ ᐸᐯᔑᑲᐧᐣ ᐁᔑᔭᑭᐣ ᑕᓇᐱᐃᐧᓇᐣ ᒥᓇ ᐁᑭᒋᓀᑕᑲᐧᐠ ᒋᐅᒋ 
ᐊᐧᐃᐧᑕᒪᑎᓇᓂᐊᐧᐠ. ᔓᓂᔭ ᑲᐅᒋᐸᐸᑭᑎᓂᐨ ᒥᓇ ᒥᓂᑯᐠ ᑫᐱᒪᓄᑲᑌᐠ ᐅᑭᐃᐧᑕᓇᐊᐧ ᑲᑭᑎᐸᒋᒧᐊᐧᐨ 
ᐁᔭᓂᒥᓭᑭᐣ ᐁᑲᐧ ᑕᐡ ᓇᑕᐁᐧᑕᑲᐧᐣ ᒋᓇᓇᑐᓂᑲᑌᑭᐣ ᐊᓂᐣ ᑫᑭᐃᔑᐃᐧᒋᒋᑲᑌᑲᐧᐸᐣ. ᐊᓂᔑᓂᓂᐊᐧᐠ 
ᑭᐃᑭᑐᐊᐧᐠ ᒋᐃᐧᑕᓄᑭᒪᐊᐧᐨ ᐅᓇᓇᑕᐃᐧᑭᑫᒋᑫᐠ, ᔕᑯᐨ ᐃᐧᓇᐊᐧ ᑲᐃᔑᓇᑕᐁᐧᑕᒧᐊᐧᐨ ᒋᑐᒋᑲᑌᓂᐠ 
ᓇᓇᑕᐃᐧᑭᑫᒋᑫᐃᐧᓂ ᑫᑭᐅᒋ ᓂᓯᑕᐁᐧᑕᒧᐊᐧᐨ ᐅᓇᓇᑕᐃᐧᑭᑫᒋᑫᐠ ᐁᑲᐧ ᒥᓇ ᑭᑭᓄᐦᐊᒪᑫᐃᐧᐣ ᒥᓇ 
ᓂᓯᑕᐁᓂᒥᑐᐃᐧᐣ ᓇᑕᐁᐧᑕᑲᐧᐣ ᒋᐅᒋᒪᑲᑭᐣ ᑕᓇᐱᐃᐧᓂᐠ ᒥᓇ ᓇᓇᑕᐃᐧᑭᑫᒋᑫᐃᐧᓂᐠ.

1. ᓇᓇᑕᐃᐧᑭᑫᒋᑫᐃᐧ ᐊᐸᒋᒋᑲᐣ: ᒋᐅᔑᒋᑲᑌᐠ ᓇᓇᑕᐃᐧᑭᑫᒋᑫᐃᐧ ᐊᐸᒋᒋᑲᐣ ᒋᔑᐊᐸᑕᐠ 
ᒋᐊᐧᐃᐧᒋᑫᒪᑲᑭᐣ ᑫᑯᓇᐣ ᑲᐃᔑᓇᓄᑌᓭᑭᐣ ᑕᓇᐱᐃᐧᓇᐣ ᐁᑲᐧ ᒥᓇ ᒋᐅᒋ ᑭᑭᓄᐃᐧᓂᑯᐊᐧᐨ 
ᐅᓇᓇᑕᐃᐧᑭᑫᒋᑫᐠ ᑲᐧᔭᐠ ᒋᓇᓄᑭᐊᐧᐨ, ᑫᑐᑕᒧᐊᐧᐨ ᒋᓇᓇᑐᓇᒧᐊᐧᐨ ᐱᒥᓂᔕᐦᐃᑲᓇᐣ ᒥᓇ 
ᑭᑭᓄᐦᐃᑫᐃᐧᓇᐣ ᒥᓇ ᑫᑭᑭᓇᐊᐧᐸᒋᑲᑌᑭᐣ ᒋᒥᓄᓭᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ. ᑭᒋᓀᑕᑲᐧᓄᐣ 
ᒥᓇ ᑲᑭᐃᑭᑐᐊᐧᐨ ᐃᒪ ᒪᐊᐧᒋᐦᐃᑐᐃᐧᓂᐠ ᐃᓀᐧᓂᐊᐧᐣ ᐊᓇᑭᐅᔑᒋᑲᑌᑭᐣ ᑎᐸᒋᒧᒪᓯᓇᐦᐃᑲᓇᐣ 
ᐊᐱᐣ ᐁᔑᒧᒋᓇᐦᐃᑭᑲᑌᑭᐣ ᐁᑲ ᓇᐣᑕ ᐁᓇᐸᒋᒋᑲᑌᑭᐣ ᒋᑭᐅᒋ ᒪᑕᓄᑭᐊᐧᑲᓄᐊᐧᑭᐸᐣ ᑕᓇᐱᐃᐧᓇᐣ. 
ᒥᑕᐡ ᑲᐅᒋ ᑭᒋᓀᑕᑲᐧᑭᐸᐣ ᑫᒋᓇᐨ ᒋᑭ ᑭᑭᓄᐦᐊᒪᑲᓄᐊᐧᐠ ᐅᐁᐧ ᓇᓇᑕᐃᐧᑭᑫᒋᑫᐃᐧ ᐊᐸᒋᒋᑲᐣ ᐃᒪ 
ᑕᓇᐱᐃᐧᓇᐣ ᒥᓇ ᐃᐧᓇᐊᐧ ᐱᑯ ᐃᒪ ᑕᓇᐱᐃᐧᓇᐣ ᒋᑭᐊᓄᑲᑕᒧᐊᐧᐸᐣ ᑭᑭᓄᐦᐊᒪᑫᐃᐧᓂ. ᐁᑲᐧ ᐅᐁᐧ 
ᓇᓇᑕᐃᐧᑭᑫᒋᑫᐃᐧ ᐊᐸᒋᒋᑲᐣ ᒋᑭᐊᔭᑭᐸᐣ ᓄᑯᑦ ᑲᐊᐸᑕᑭᐣ, ᑲᐃᐧᑕᒪᑫᒪᑲᐠ ᑫᐃᔑᒥᓄᓭᐠ ᐊᓄᑭᐃᐧᐣ, 
ᑲᑎᐸᑐᑌᑭᐣ ᑕᓇᐱᐃᐧᓇᐣ, ᑲᑭᑭᓇᐊᐧᒋ ᐃᐧᒋᑲᑌᑭᐣ ᑲᑭᔑᒥᓄᓭᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓇᐣ 
ᑲᐱᒥᓂᔕᐦᐃᑲᑌᑭᐣ ᐅᓇᒋᑫᐃᐧᓇᐣ, ᐁᑲᐧ ᒥᓇ ᑲᒪᓯᓇᐦᐃᑲᑌᑭᐣ ᓂᐦᓴᐧᓱ ᒥᔓᒥᐢ ᑭᑭᓄᐦᐊᒪᑫᐃᐧᓇᐣ. 
ᐅᐣᑌᕑᐃᔪ ᐅᑭᒪᑲᓇᐠ ᓇᓇᑕᐃᐧᑭᑫᒋᑫᐃᐧ ᐊᐸᒋᒋᑲᓂ ᐅᑭᐅᔑᑐᓇᐊᐧ ᐊᓂᐣ ᑫᐃᔑᓇᑲᐧᐠ ᐅᐁᐧ 
ᐊᐸᒋᒋᑲᐣ ᒋᐊᐸᒋᑐᐊᐧᐨ ᐊᓂᔑᓂᓂᐊᐧᐠ. ᐅᐁᐧ ᐊᐸᒋᒋᑲᐣ ᐅᑲᑭᐊᐸᒋᑐᓇᐊᐧ ᐅᑭᒪᑲᓇᐠ ᑕᓇᐱᐃᐧᓂᐠ 
ᑲᑲᐯᔑᐊᐧᐨ, ᐅᑭᒪᐅᓇᐠ ᒥᓇ ᑭᒋᐊᓄᑭᐃᐧᑭᒪᐠ ᑫᑭᐅᒋ ᑭᑭᓇᐊᐧᐸᑕᒧᐊᐧᐨ ᑲᑭᔑᐅᔑᒋᑲᑌᐠ. ᐅᐣᑌᕑᐃᔪ 
ᐅᑭᒪᑲᓇᐠ ᑭᐅᒋᐸᑭᑎᓂᑲᑌ ᒋᑭᑭᓄᐦᐊᒪᐃᐧᑕᐧ ᐅᐁᐧ ᓇᓇᑕᐃᐧᑭᑫᒋᑫᐃᐧ ᐊᐸᒋᒋᑲᐣ ᐊᓂᔑᓂᓂᐊᐧᐠ 
ᑲᑲᐯᔑᐊᐧᐨ ᑕᓇᐱᐃᐧᓇᐣ ᒥᓇ ᐅᑭᒪᑲᓇᐠ ᑲᐅᒋᐸᐱᑭᓯ ᐱᒧᓂᑎᓱᐊᐧᐨ.5

2. ᑲᒋᐅᓇᑌᐠ ᒪᒪᑕᐊᐧᐱᑯᐠ ᒋᐅᒋᐃᐧᑕᓄᑭᒥᑎᓇᓂᐊᐧᐠ: ᒋᐅᓇᑌᐠ ᒪᒪᑕᐊᐧᐱᑯᐠ ᒋᐅᒋ ᐃᐧᑕᓄᑭᒥᑎᐊᐧᐨ 
ᑕᓇᐱᐃᐧᓇᐣ ᑲᐃᔑ ᑲᑲᐯᔑᐊᐧᐨ ᒥᓇ ᑲᓇᓇᑕᐃᐧᑭᑫᒋᐊᐧᐨ ᒥᓇ ᐊᐣᑎ ᑫᑭᐅᒋ ᒥᑲᐊᐧᐊᐧᐨ 
ᑲᑭᑫᑕᒧᐊᐧᐨ ᐅᓇᓇᑕᐃᐧᑭᑫᒋᑫᐃᐧᓂᐊᐧ ᐊᓂᔑᓂᓂᐃᐧ ᑕᓇᐱᐃᐧᓂᐠ. ᐊᑎᑲ ᐃᐁᐧ ᐯᔑᐠ ᑫᑭᐊᐸᑕᑭᐸᐣ 
ᑫᐃᐧᒋᐦᐃᑯᐊᐧᐨ ᑕᓇᐱᐃᐧᓇᐣ ᒋᔑᑕᑭᐧᐊᐧᐨ ᐅᓇᓇᑕᐃᐧᑭᑫᒋᑫᐠ ᐊᓂᔑᓂᓂᐊᐧᐠ ᒪᐡᑭᑭᐃᐧ 
ᐃᐧᑕᓄᑭᒥᑐᐃᐧᐣ (First NationEHIN) ᑲᑭᐅᓇᑐᐊᐧᐸᐣ ᑲᑭᑭᓄᐡᑲᒪᑫᐊᐧᐨ ᐊᓂᔑᓂᓂᐊᐧᐠ ᒥᓯᐁᐧ ᑲᓇᑕ 
ᐊᐦᑭᐠ ᑲᐃᐧᑕᓄᑭᒪᐊᐧᐨ ᑲᓇᑕ ᐅᑭᒪᑲᓇᐠ.6  ᐅᐁ ᑐᑲᐣ ᑕᑭᐃᔑᑕᑲᐧᒋᑲᑌᐸᐣ NOSM ᑲᐊᐸᒋᑐᐨ 
ᒪᒪᑕᐊᐧᐱᐠ, ᒋᐅᒋᐁᐧᒋᓭᓂᐠ ᑲᓇᓇᑕᐃᐧᑭᑫᒋᑫᐊᐧᐨ ᒥᓇ ᑕᓇᐱᐃᐧᓇᐣ ᑲᑲᐯᔑᐊᐧᐨ ᒋᐅᒋᐃᓇᐱᐊᐧᐨ.

5 ᑭᔭᐱᐨ ᐃᐧᑭᑫᑕᒪᐣ ᐅᐁᐧ ᐅᒋ COO EA ᐊᐸᒋᒋᑲᐣ ᐅᒪ ᐃᓇᐱᐣ ᐱᐊᐧᐱᑯᐠ http://cooeatoolkit.org/

6 ᑭᔭᐱᐨ ᐃᐧᑭᑫᑕᒪᐣ ᐅᐁᐧ ᐅᒋ First NationEHIN ᐅᓇ ᐃᓇᐱᐣ ᐱᐊᐧᐱᑯᐠ http://www.fnehin.ca/

ᑲᑭᐱᔕᐊᐧᐨ ᒪᐊᐧᒋᐦᐃᑐᐃᐧᓂᐠ ᑲᔦ ᐅᑭᐃᐧᑕᒪᐊᐧᐊᐧᐣ NOSM ᑲᐅᑭᒪᐃᐧᐊᐧᐨ ᑫᐃᐧᓇᐊᐧ ᒋᐅᒋ ᐃᐧᒋᑕᐧᐊᐧᐸᐣ 
ᓇᓇᑕᐃᐧᑭᑫᒋᑫᐃᐧᓂᐠ, ᒋᐅᒋ ᑕᑭᐧᒪᑲᑭᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ ᑭᐁᐧᑎᓄᐠ ᐅᐣᑌᕑᐃᔪ ᑲᔭᑭᐣ. ᐁᑲᐧ 
ᒥᓇ ᐃᒪ ᐃᐡᑯᓄᐃᐧᓂᐠ ᒋᑭᒪᓯᓇᐦᐊᒧᐊᐧᐨ ᐊᓂᐣ ᑭᒋᐦᐊᐠ ᐁᓇᓄᑭᐦᐃᑕᐧ ᒪᐡᑭᑭᐃᐧ ᐃᐡᑯᓄᐃᐧᓂᐠ ᒥᓇ 
ᐊᓂᐣ ᐁᓇᐸᑕᓂᐠ ᐅᐃᐧᑕᒪᑫᐃᐧᓂᐊᐧ ᐃᐡᑯᓄᐃᐧᓂᐠ. ᐁᑲᐧ ᒥᓇ ᒋᑭᐃᔑ ᐸᐸᑭᑎᓇᒧᐊᐧᐸᐣ ᐅᐃᐧᑕᒪᑫᐃᐧᓂᐊᐧ 
ᒥᓯᐁᐧ ᒋᐅᒋ ᑲᑭᑫᑕᑲᐧᓂᐠ ᐃᒪ APTN ᑎᐸᒋᒧᐃᐧᓂᐠ ᒥᓇ ᑯᑕᑭᔭᐣ ᐊᓂᔑᓂᓂᐃᐧ ᑎᐸᒋᒧ ᐊᓄᑭᐃᐧᓂᐠ 
ᐊᐧᐊᐧᑌ. ᐁᑲᐧ ᒥᓇ ᒋᑭᐅᒋ ᐊᐃᑲᒥᒥᑕᐧᐸᐣ NOSM ᐅᑎᐡᑯᓂᐠ ᒋᑭᐁᐧᐡᑲᐊᐧᐨ ᑕᓇᐱᐃᐧᓂᐠ ᒥᓇ 
ᑲᓂᑭᔑᑐᐊᐧᐨ ᐅᒪᐡᑭᑭᐃᐧ ᐃᐡᑯᓄᐃᐧᓂᐊᐧ ᑭᐁᐧᑎᓄᐠ ᒋᑕᓇᓄᑭᐊᐧᐨ.

ᒪᐡᑭᑭᐃᐧᓂ ᒉᓇᐟ ᓯᒪᔾᓫᐃ ᒥᓇ ᒥᐢ ᔐᕑᓫᐃ ᐸᐧᕑᑯ ᐅᑭᑎᐸᑐᑕᓇᐊᐧ ᑭᒋᓀᑕᑲᐧᐣ ᑭᒥᓄᔭᐃᐧᓂᓇᐣ - 
ᐁᐧᐃᑕᓄᑭᒥᑎᓇᓂᐊᐧᐠ ᒋᔭᓂᒥᓇᐧᔑᓂᐠ ᐅᑌᓇᐠ ᑲᑲᐯᔑᐊᐧᐨ ᐊᓂᔑᓂᓂᐊᐧᐠ ᐅᑕᑯᓯ ᐃᐧᒋᐦᐃᑯᐃᐧᓂᐊ.

ᒪᐡᑭᑭᐃᐧᓂ ᒣᕑᐃᔭᐣ ᒪᕑ ᐅᑭᑎᐸᒋᒧᑕᐊᐧᐣ ᑲᑭᐱᔕᐊᐧᐨ ᒪᐊᐧᒋᐦᐃᑐᐃᐧᓂᐠ ᐊᓂᐣ ᐁᔑᒥᓄᓭᐠ ᐊᓂᔑᓂᓂᐃᐧ 
ᑕᓇᐱᐃᐧᓇᐣ ᑲᐃᐧᑕᓄᑭᒥᑎᒪᑲᑭᐣ.

ᐃᐡᑫᓯᓇᐦᐃᑲᐣ 1

ᑲᑭᐊᔭᒥᐊᐧᐨ ᐅᑎᐸᒋᒧᐃᐧᓂᐊᐧ 

ᒥᐢ ᓫᐊᕑᐃᓫᐃ ᒪᑫᐧᑯᕑ ᒥᓇ ᒪᐡᑭᑭᐃᐧᓂ ᒣᕑᐃᔭᐣ ᒪᕑ
ᐁᔑᓂᑲᑌᐠ: ᐁᒪᑕᓄᑲᑌᓂᐠ ᐅᓇᓇᑕᐃᐧᑭᑫᒋᑫᐃᐧ ᐃᐧᑕᓄᑭᒥᑯᐃᐧᓂᐊᐧ ᐊᓂᔑᓂᓂᐃᐧ ᑕᓇᐱᐃᐧᓇᐣ ᑲᑲᐯᔑᐊᐧᐨ 

ᒥᐢ ᓫᐊᕑᐃᓫᐃ ᒪᑫᐧᑯᕑ ᒪᐡᑭᑭᐃᐧ ᐊᓄᑭᐃᐧ ᓇᓇᑕᐃᐧᑭᑫᒋᑫᐃᐧᓂᐠ ᐃᔑᐊᓄᑭ ᐁᑲᐧ ᐊᐧᔾᐟᐱᐡ 
ᓯᐱᐠ ᐃᐡᑯᓂᑲᓂᐠ ᐅᒋᑎᐯᑕᑯᓯ ᑭᐁᐧᑎᓄᐠ ᐊᐧᐸᓄᐠ ᐃᓀᑫ ᐅᐣᑌᕑᐃᔪ. ᐊᔕ 20 ᑕᓱᔭᑭᐃᐧᐣ 
ᐅᒋᐱᒥᐃᐧᑕᓄᑭᒥᐁᐧ ᐊᓂᔑᓂᓂᐃᐧ ᑕᓇᐱᐃᐧᓇᐣ, ᐊᓂᔑᓂᓂᐃᐧ ᐱᒧᒋᑫᐃᐧᓇᐣ, ᐅᐣᑌᕑᐃᔪ ᒥᓇ ᑲᓇᑕ 
ᐅᑭᒪᐅᓇᐣ ᓇᓇᑲ ᐊᑯᓯᐃᐧ ᐃᐧᒋᐦᐃᐁᐧᐃᐧ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓇᐣ. ᒥᐢ ᒪᑫᐧᑯᕑ ᐅᑭᑌᐱᓇᐣ MA 
ᑭᒋᐃᐡᑯᓄᐃᐧ ᒪᓯᓇᐦᐃᑲᓂ ᐁᑲᐧ ᒥᓇ ᒣᑲᐧᐨ ᐅᒪᐃᐧᓀᐦᐊᐣ ᐁᑲᑫᐧᑌᐱᓇᐠ Ph.D. ᒪᐡᑭᑭᐃᐧ ᐃᐡᑯᓄᐃᐧᓂᐠ 
ᓫᐊᕑᐣᔑᔭᐣ ᔪᓂᐳᕑᓯᑎ ᐁᐧᑎ ᓴᐟᐯᕑᐃ. ᐁᑲᐧ ᐃᐁᐧᓂ ᒪᔭᑦ ᑲᐊᓄᑲᑕᐠ ᐅᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ 
ᐅᑐᒋᐱᒪᓄᑲᓇᐣ ᐊᓂᔑᓂᓂᐃᐧ ᐊᐊᐧᔑᔕᐠ ᐃᒪ ᒪᐊᐧᐨ ᐊᐧᐊᐧᑲᐃᐧᐃᐧᐣ ᒥᓇ ᐃᓇᐣᒋᑫᐃᐧᐣ. ᐊᑯᓇᐠ ᑕᐡ 
2002 ᑲᔭᑭᐊᐧᓂᐠ ᒥᐢ ᒪᑫᐧᑯᕑ ᑭᐱᐅᒋᑕᑲᐧᐱ ᐃᒪ ᒪᓂᑐᓫᐃᐣ ᐊᓂᔑᓇᐯᐠ ᑭᐁᐧ ᓇᓇᑲᑕᐊᐧᐸᒋᑫᐃᐧᓇᐣ 
ᑲᐊᐱᑕᒪᑫᐊᐧᐨ (MARRC), ᐅᑕᓇᐱᐃᐧᓂᐊᐧᐠ ᑲᔭᐊᐧᐨ ᑲᓇᓇᑲᑕᐊᐧᐸᒋᑫ ᐊᐱᑕᒪᑫᐊᐧᐨ. ᐃᒪ ᒥᓇ 
ᑭᐱᓂᑲᓂᐊᐱᑕᒪᑫ ᐅᒪ ᐊᐱᑕᒪᑫᐃᐧᓂᐠ ᐊᑯᓇᐠ 2004 ᒥᓇ ᒥᔑᓇᐧ ᑭᐸᐸᒥ ᑎᐸᒋᒧ ᒥᓇ ᑭᐊᐧᐃᐧᒋᐦᐃᐁᐧ 
ᑲᑭᒪᓯᓇᐦᐊᒧᐊᐧᐨ ᐅᑕᓄᑭᐃᐧ ᒪᓯᓇᐦᐃᑲᓂᐊᐧ ᑲᐊᐱᑕᒪᑫᐊᐧᐨ. ᐁᑲᐧ ᒪᐊᐧᐨ ᐅᑭᒋᓀᑕᐣ ᐁᒣᑕᐁᐧᐨ 
ᐱᒪᑫᐧᐸᐦᐃᑫᐃᐧᓂ, ᒥᓇ ᑯᒋᓂᔕᐦᑕᑎᐃᐧᓂᐠ. ᒥᓇ ᑭᑭᓄᐦᐊᒪᑫ ᐱᒥᐸᑐᐃᐧᓂᐠ, ᐱᒪᑫᐧᐸᐦᐃᑫᐃᐧᓂᐠ ᒥᓇ 
ᐁᐧᐱᐡᑲᒋᑫᐃᐧᓂᐠ.

ᒪᐡᑭᑭᐃᐧᓂ ᒣᕑᐃᔭᐣ ᒪᕑ ᐃᔑᔭᓄᑭ ᐱᒪᑎᓯᐃᐧᐣ ᑲᓇᓇᑲᒋᒋᑲᑌᐠ ᐊᓄᑭᐃᐧᐣ ᑭᐁᐧᑎᓄᐠ ᐅᐣᑌᕑᐃᔪ 
ᒪᐡᑭᑭᐃᐧ ᐃᐡᑯᓄᐃᐧᓂᐠ. ᐅᑭᑌᐱᓇᐣ ᐃᐡᑯᓄ ᒪᓯᓇᐦᐃᑲᓂ Ph.D. ᒪᐡᑭᑭᐃᐧ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂ 
ᐃᒪ ᒥᐠᒪᐢᑐᕑ ᔪᓂᐳᕑᓯᑎ ᐁᐧᑎ ᐦᐊᒥᓫᑎᐣ ᐅᐣᑌᕑᐃᔪ. 2005 ᑲᔭᑭᐊᐧᓂᐠ ᑲᑭᐱᐅᒋ ᒪᑕᓄᑭᐸᐣ ᐃᒪ 
ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᓂᐠ. ᑭᐱᐃᓇᓄᑭ ᓇᓇᑕᐃᐧᑭᑫᒋᑫᐃᐧᓂᐠ ᑲᓇᓇᑕᐃᐧᑭᑫᒋᑲᑌᑭᐣ 
ᐊᓂᔑᓂᓂᐃᐧ ᑕᓇᐱᐃᐧᓂᐠ ᒥᓄᔭᐃᐧᑫᑯᓇᐣ, ᐊᔑᐨ ᒥᓇ ᔓᑲᐊᐧᐱᓀᐃᐧᒋᐦᐃᑯᐃᐧᐣ ᒥᓇ ᓇᑲᓂᑫᐃᐧᐣ; 
ᐊᓂᔑᓂᓂᐊᐧᐠ ᒪᓂᒍᔑᐊᐧᐱᓀᐃᐧᐣ ᑲᐃᓇᐱᓀᐊᐧᐨ ᐅᐃᐧᒋᐦᐃᑯᐃᐧᓂᐊᐧ; ᑲᒪᒪᐃᐧ ᐊᓄᑲᑌᐠ ᐊᓂᔑᓂᓂᐃᐧ 
ᓇᑕᐃᐧᐦᐃᐁᐧᐃᐧᐣ ᒥᓇ ᐁᐧᒥᑎᑯᔑᐃᐧ ᒪᐡᑭᑭᐃᐧ ᓇᑕᐃᐧᐦᐃᐁᐧᐃᐧᐣ. ᒪᐡᑭᑭᐃᐧᓂ ᒪᕑ ᒪᔭᑦ ᐅᑕᓄᑲᑕᐣ 
ᐱᒪᑎᓯᐃᐧᐣ ᑲᓇᓇᑕᐃᐧᑭᑫᒋᑲᑌᐠ ᐃᒪ ᐃᓀᑫ ᐊᑯᓯᐃᐧ ᓇᓇᑕᐃᐧᑭᑫᒋᑫᐃᐧᓂᐠ; ᐅᐱᒥᓇᓇᑲᒋᑐᐣ 
ᐊᓂᔑᓂᓂ ᑲᐃᔑᓂᓯᑕᐁᐧᑕᐠ ᒥᓄᔭᐃᐧᓂ. ᐅᑭᐱᐊᐸᒋᑐᐣ ᒥᓯᐁᐧ ᐱᒪᑎᓯᐃᐧᓂᐠ ᑲᐃᔑᐃᐧᒋᐦᐃᑎᓱᓇᓂᐊᐧᐠ 
ᑫᐅᒋ ᒥᓄᔭᓂᐊᐧᐠ ᐅᑕᓇᐠ ᑲᑭᐱᔑᐃᐧᒋᐦᐃᑎᓱᓇᓂᐊᐧᐠ, ᐊᓂᔑᓂᓂᐊᐧᑎᓯᐃᐧᐣ, ᐁᐧᐡᑲᐨ ᑲᑭᐱᐊᐸᑕᑭᐣ 
ᑫᓇᑕᐃᐧᐦᐅᐊᐧᑲᓄᐊᐧᐠ ᒥᔭᐃᐧᐠ ᒥᓇ ᒪᒥᑐᓀᒋᑲᓂᐠ, ᐊᐣᑎ ᑫᑭᐅᒋᒥᑭᑲᑌᑭᐣ ᑫᐃᐧᒋᐦᐃᑯᐊᐧᐨ 
ᐊᓂᔑᓂᓂᐊᐧᐠ ᑲᓇᑭᐡᑲᒧᐊᐧᐨ ᐅᑕᑯᓯᐃᐧ ᐊᓂᒥᓭᐃᐧᓂᐊᐧ. ᒪᐡᑭᑭᐃᐧᓂ ᒪᕑ ᑲᔦ ᐅᑕᓄᑲᑕᐣ ᐊᓂᔑᓂᓂᐃᐧ 
ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓇᐣ ᑲᐧᔭᐠ ᒋᓇᓄᑲᑌᓂᑭᐣ ᒥᓇ ᓂᑲᓂ ᐊᐱᑕᒪᑫ ᑭᐁᐧᑎᓄᐠ ᐅᐣᑌᕑᐃᔪ 
ᒪᐡᑭᑭᐃᐧ ᐃᐡᑯᓄᐃᐧ ᐊᐱᑕᒪᑫᐃᐧᓂᐠ.

ᒥᐢ ᑫᕑᐅ ᐦᐊᑊᑭᐣᐢ
ᐁᔑᓂᑲᑌᐠ: ᐊᓂᔑᓂᓂᐊᐧᑎᓯᐃᐧᐣ ᒋᑭᑭᐊᐸᑕᐠ ᑲᐃᐧᒋᐦᐃᑕᐧ ᒋᐳᓂᑐᐊᐧᐨ ᑲᑲᐧᒋᐦᐃᑯᐊᐧᐨ ᑫᑯᓇᐣ

ᒥᐢ ᑫᕑᐅ ᐦᐊᑊᑭᐣᐢ ᐁᐧᑎ 2009 ᑲᔭᑭᐊᐧᓂᐠ ᐅᑐᒋᐱᒥ ᓂᑲᓂᐱᒧᑐᐣ ᐱᓀᓯ ᐃᐧᑕᓄᑭᒥᑎᐃᐧᓂᐠ 
(ᑲᐅᒋᐱᒧᒋᑲᑌᐠ ᐊᓂᔑᓂᓂᐊᐧᐠ ᑲᐅᒋᐃᐧᒋᐦᐃᑕᐧ ᑲᑲᑫᐧᐳᓂᑐᐊᐧᐨ ᑲᑲᐧᒋᐊᐸᒋᑐᐊᐧᐨ ᑫᑯᓇᐣ). 
ᑭᐱᑕᓇᓄᑭᐸᐣ ᓂᒥᑭ ᓄᐱᑲᐊᐧᑲᐣ ᓇᑕᐃᐧᐦᐃᐁᐧᐃᐧᑲᒥᐠ ᐅᐡᑲᑎᓴᐠ ᑲᑕᔑ ᐃᐧᒋᐦᐃᑕᐧ ᑲᒥᓇᒋᑫᐊᐧᐱᓀᐊᐧᐨ 
ᐁᐱᒥᓂᔕᐦᐃᑲᑌᐠ ᐊᓂᔑᓂᓂᐃᐧ ᐃᔑᒋᑫᐃᐧᐣ ᓇᑕᐃᐧᐦᐃᐁᐧᐃᐧ ᐊᓄᑭᐃᐧᐣ. ᐅᑭᑌᐱᓇᐣ ᑭᒋᐃᐡᑯᓄᐃᐧ 
ᒪᓯᓇᐦᐃᑲᓂ ᑲᑭᑕᔑᐃᐡᑯᓄᐃᐧᐨ ᑐᕑᐊᐣᑐ ᔪᓂᐳᕑᓯᑎ ᐁᑲᐧ ᒥᓇ ᐅᑭᑭᔑᑐᐣ ᑲᑭᐃᐡᑯᓄᐃᐧᐨ ᐊᓂᔑᓂᓂᐃᐧ 
ᑭᑫᑕᒪᐃᐧᓂ ᑕᐱᐡᑯᐨ ᐁᐱᑕᑭᒋᑲᑌᐠ Ph.D. ᐁᐧᒥᑎᑯᔑᐃᐧ ᐃᐡᑯᓄᐃᐧᓂᐠ. ᒥᐢ ᐦᐊᑊᑭᐣᐢ ᑭᐱᐊᔭᐱᑕᒪᑫ 
ᓇᓇᑲ ᑭᒋᐱᒧᒋᑫᐃᐧᓇᐣ ᑲᑭᒪᑕᓄᑲᑌᑭᐣ ᒥᓇ ᐅᑭᐱᐅᓇᑐᓇᐣ ᐊᓂᐣ ᑫᐃᔑᒥᓄᓭᐠ ᐊᓄᑭᐃᐧ ᑭᐁᐧ 
ᓇᓇᑲᒋᒋᑫᐃᐧᐣ ᑲᑐᒋᑲᑌᐠ.

ᐅᓀᐧᓂᐊᐧᐣ ᑲᑭ ᑲᓇᐊᐧᐸᒋᑲᑌᑭᐣ ᑭᐃᓯᓭ ᒋᐅᒋ ᒪᑕᓄᑲᑌᑭᐣ 

• ᐊᓂᔑᓂᓂᐊᐧᐠ ᐅᒪᒥᓄᒥᐁᐧ ᐃᐧᒋᐦᐃᑯᐃᐧᑯᐃᐧᓂᐊᐧ ᑫᐃᔑᐱᒧᒋᑲᑌᐠ,

• ᒋᑲᓇᑌᑕᒪᐠ ᑭᒪᐡᑲᐃᐧᓯᐃᐧᓂᓇᐣ: ᒋᑭᐁᐧ ᐅᐡᑭ ᐅᓇᒋᑲᑌᐠ ᑫᑭᐃᔑᐃᐧᒋᐦᐃᑕᐧᐸᐣ ᑲᑲᐧᒋᐦᐃᑯᐊᐧᐨ 
ᑫᑯᓇᐣ ᐅᒪ ᑲᓇᑕ ᐊᐦᑭᐠ 

• ᑫᑯᓀᓇᐣ ᑫᐱᒥᓂᔕᐦᐃᑲᑌᑭᐣ ᒋᒥᓄᓭᐠ ᐊᓄᑭᐃᐧᐣ ᐊᓂᔑᓂᓂᐊᐧᐠ ᒋᐃᐧᒋᐦᐃᑕᐧ ᑲᒥᓇᒋᑫᐊᐧᐱᓀᐊᐧᐨ.

ᒥᐢ ᐦᐊᑊᑭᐣᐢ ᑲᔦ ᐅᑭᓂᑲᓂᐱᒧᑐᐣ ᐃᒪ ᐃᐧᑕᓄᑭᒥᑐᐃᐧᓂᐠ, ᒥᓯᐁᐧᑲᒥᐠ ᐅᒪ ᑲᓇᑕ ᐊᐦᑭᐠ ᑲᑭᐸᑭᑎᓂᐨ 
ᔓᓂᔭ ᒋᐅᒋ ᓇᓇᑕᐃᐧᑭᑫᒋᑫᐊᐧᐨ ᑲᓇᑕ ᐊᓄᑭᐃᐧᑲᒥᑯᐠ ᑲᐅᒋ ᓇᓇᑕᐃᐧᑭᑫᒋᑲᑌᑭᐣ ᒪᐡᑭᑭᐃᐧ ᐊᓄᑭᐃᐧᓇᐣ 
(CIHR) ᐁᑲᐧ ᒥᐦᐃᒪ ᑲᑭᐅᒋᒪᑲᐠ ᒋᒪᑕᓄᑲᑌᐠ ᐊᓂᔑᓂᓂᐊᐧᐠ ᐅᒥᓄᔭᐃᐧᓂᐊᐧ ᓇᓇᑕᐃᐧᑭᑫᒋᑫᐃᐧᓇᐣ ᒥᓇ 
ᑯᑕᐠ ᐊᓂᔑᓂᓂᐊᐧᐠ ᐅᒥᓄᐱᒪᑎᓯᐃᐧᓂᐊᐧ ᐊᓄᑭᐃᐧᐣ. ᐁᑲᐧ ᒥᓇ ᐃᒪ ᑲᑭᐱᔑ ᐊᔭᓄᑭᐨ ᒥᐢ ᐦᐊᑊᑭᐣᐢ, 
ᑭᒥᓇᑲᓄ ᑭᑭᓇᐊᐧᒋᐦᐅᐃᐧᓂ ᒪᒥᓄᒥᐁᐧ ᐃᐧᒋᐦᐃᐁᐧᐃᐧ ᐊᓄᑭᑕᒪᑫᐃᐧᓂ 2015 ᓇᓇᑕᐃᐧᑭᑫᒋᑫᐃᐧᐣ ᒥᓇ 
ᒪᐡᑭᑭᐊᐧᓄᑭᐃᐧᓂᐠ. ᑭᐱᑭᑭᓄᐦᐊᒪᑫᐸᐣ ᐃᐧᒋᐦᐃᐁᐧᐃᐧ ᐊᓄᑭᐃᐧᓂᐠ ᐸᐸᑲᐣ ᑭᒋᐃᐡᑯᓄᑲᒥᑯᐣ ᐁᐧᑎ ᑭᐣᐠᐢ 
ᔪᓂᐳᕑᓯᑎ ᑲᓫᐃᐨ ᐃᒪ ᐁᐧᐢᑐᕑᐣ ᔪᓂᐳᐢᓯᑎ.

ᒪᐡᑭᑭᐃᐧᓂ ᓇᐦᓇ ᒍᒪ ᒥᓇ ᒥᐢᑐᕑ ᓴᐧᓫ ᒣᒣᑫᐧ
ᐁᔑᓂᑲᑌᐠ: ᒋᐊᒋᒋᑲᑌᓂᐠ ᑲᐃᔑᐸᒥᐦᐃᑕᐧ ᑲᑭᑭᐡᑲᐊᐧᐊᐧᓱᐊᐧᐨ ᐃᑫᐧᐊᐧᐠ

ᒪᐡᑭᑭᐃᐧᓂ ᓇᐦᓇ ᒍᒪ ᐅᑕᐱᓇᐊᐧᓱᐃᐧ ᒪᐡᑭᑭᐃᐧᓂᓂᐃᐧ ᒥᓇ ᒪᐡᑭᑭᐃᐧᓂᓂᐃᐧ ᓇᓇᑕᐃᐧᑭᑫᒋᑫᐃᐧᓂᐠ 
ᐃᔑᐊᓄᑭ ᐃᒪ ᑕᐣᑐᕑ ᐯ ᑭᒋᐊᑯᓯᐃᐧᑲᒥᑯᐠ ᒥᓇ ᐅᑕᐱᓇᐊᐧᓱᐃᐧ ᒪᐡᑭᑭᐃᐧᓂᓂᐃᐧ ᑕᐣᑐᕑ ᐯ 
ᑭᒋᐊᑯᓯᐃᐧᑲᒥᑯᐠ. ᐁᑲᐧ ᒥᓇ ᑭᑭᓄᐦᐊᒪᑫ ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᓂᐠ ᒥᓇ ᑕᐣᑐᕑ ᐯ 
ᐅᐣᑌᕑᐃᔪ ᐅᒋ. ᒪᐡᑭᑭᐃᐧᓂ ᒍᒪ ᐅᑭᑌᐱᓇᐣ ᐃᐡᑯᓄᒪᓯᓇᐦᐃᑲᓂ ᒪᐡᑭᑭᐣ ᑲᐊᐸᑕᑭᐣ ᓇᑕᐃᐧᐦᐅᐊᐧᑫᐃᐧᓂᐠ 
ᐃᒪ ᐊᐠᐢᐸᐧᕑᐟ ᔪᓂᐳᕑᓯᑎ ᐁᑲᐧ ᒥᓇ ᓇᓇᑕᐃᐧᐦᐃᐁᐧᐃᐧ ᐃᐡᑯᓄᐃᐧᓂ ᐃᒪ ᑲᑭ ᑭᔑᑐᐨ ᐅᑎᐡᑯᓄᐃᐧᐣ 
ᕑᐅᐟᐢ ᐃᐡᑯᓄᑲᒥᑯᐠ. ᐊᐱ ᐃᒪ ᑲᑭᐃᐡᑲᐧ ᑭᔑᐃᐡᑯᓄᐃᐧᐨ, ᐅᑭᔭᓂᑭᔑᑐᐣ ᐅᑎᐡᑯᓄᐦᐃᑯᐃᐧᐣ ᐦᐊᐸᕑᐟ 
ᒪᐡᑭᑭᐃᐧ ᐃᐡᑯᓄᐃᐧᓂᐠ ᐅᑕᐱᓇᐊᐧᓱᐃᐧ ᐃᐡᑯᓄᐃᐧᓂᐠ ᐁᑲᐧ ᒥᓇ ᑲᑭᑭᓄᐦᐊᒪᑲᓄᐊᐧᐠ ᑲᑲᐧᒋᐦᐃᑯᐊᐧᐨ 
ᑫᑯᓇᐣ ᐊᐃᐧᔭᐠ ᐃᒪ ᑐᕑᐊᐣᑐ ᔪᓂᐳᕑᓯᑎ.

ᒪᐡᑭᑭᐃᐧᓂ ᒍᒪ ᑲᐊᓄᑲᑕᐠ ᐅᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᒥᓇ ᐅᒪᐡᑭᑭᐃᐧ ᐊᓄᑭᐃᐧᐣ ᐅᓇᓇᑲᒋᑐᐣ 
ᐊᓂᔑᓂᓂᐃᐧ ᒥᓄᔭᐃᐧᓂ ᒥᓇ ᑲᑲᐧᒋᐦᐃᑯᐊᐧᐨ ᑫᑯᓇᐣ ᐃᑫᐧᐊᐧᐠ ᑲᑭᑭᐡᑲᐊᐧᐊᐧᓱᐊᐧᐨ ᑭᐁᐧᑎᓄᐠ ᐅᐣᑌᕑᐃᔪ. 
ᐁᑲᐧ ᐅᑭᑲᑫᐧᒋᑐᓇᐸᐣ ᓇᓇᑕᐃᐧᑭᑫᒋᑫᐃᐧᓂ ᒋᑭᑭᓂᑲᑌᓂᐠ ᑲᑭᑭᓄᐦᐊᒪᑲᓄᐊᐧᐠ ᑭᑭᐡᑲᐊᐧᐊᐧᓱᐃᐧᓂ ᒥᓇ 
ᐃᑫᐧᐊᐧᐱᓀᐃᐧᓇᐣ ᐊᓂᐣ ᐁᓯᓭᐦᐃᑯᐊᐧᑫᐧᐣ ᐊᓂᔑᓂᓂᑫᐧᐠ ᑫᑯᓇᐣ ᑲᐃᔑᓇᓇᑭᐡᑲᒧᐊᐧᐨ ᐊᓂᒥᓭᐃᐧᓇᐣ ᐃᒪ 
ᐃᓀᑫ ᑲᐅᒋᐅᓂᒐᓂᓯᐊᐧᐨ. ᓇᓇᑲ ᑕᐡ ᑭᑐᒋᑲᑌᐊᐧᐣ ᑲᑭᓇᓇᑕᐃᐧᑭᑫᒋᑲᓄᐊᐧᐠ, ᐊᐁᐧ ᒪᐡᑭᑭᐃᐧᓂ ᒍᒪ 
ᐅᑭᓇᓇᑐᓇᐣ ᐊᓂᐣ ᑫᑭᐃᔑᐅᓇᑌᑭᐸᐣ ᑫᑭᐅᒋ ᐃᐧᒋᐦᐃᑕᐧᐸᐣ ᐃᑫᐧᐊᐧᐠ ᑲᑭᑭᐡᑲᐊᐧᐊᐧᓱᐊᐧᐨ ᑲᑲᐧᒋᐦᐃᑯᐊᐧᐨ 
ᒪᐡᑭᑭᑫᐃᐧᓂ ᐅᒪ ᑌᐱᐸᐦᐃ ᑲᑲᐯᔑᐊᐧᐨ. ᐅᐁᐧ ᑕᐡ ᓇᓇᑕᐃᐧᑭᑫᒋᑫᐃᐧᐣ ᑲᑭᐅᒋᑐᒋᑲᑌᐠ ᒋᑲᑫᐧᐃᐧᒋᐦᐃᑕᐧ 
ᑲᐧᔭᐠ ᒋᐱᒥ ᐃᐧᒋᐦᐃᑕᐧ ᑲᑭᑭᐡᑲᐊᐧᐊᐧᓱᐊᐧᐨ ᐃᑫᐧᐊᐧᐠ ᑲᑲᐧᒋᐦᐃᑯᐊᐧᐨ ᒪᐡᑭᑭᑫᐃᐧᓂ ᒥᓇ ᑲᐧᔭᐠ 
ᒋᔑᑭᓇᐊᐧᓱᐊᐧᐨ ᑭᐁᐧᑎᓄᐠ ᐅᐣᑌᕑᐃᔪ ᑲᑲᐯᔑᐊᐧᐨ.

ᒥᐢᑐᕑ ᒣᒣᑫᐧ ᓄᑯᒥᑫ ᑭᒪᑕᓄᑭ ᐊᓂᔑᓇᐯ ᐊᐢᑭ ᐱᒧᒋᑫᐃᐧᓂᐠ ᒋᐃᓇᓄᑭᐨ ᒪᐡᑭᑭᐃᐧᑲᓇᐊᐧᐸᒋᑫᐃᐧᓂᐠ 
ᒋᐅᒋ ᐱᒥᑲᓇᐊᐧᐸᒋᑫᑕᒪᑫᐨ, ᐁᑲᐧ ᑭᓇᑕᐁᐧᑕᑯᓯ ᒋᔕᐨ ᐃᐧᓂᐯᐠ ᒪᐊᐧᒋᐦᐃᑐᐃᐧᓂᐠ ᓄᑯᑦ ᑲᑭᔑᑲᓂᐠ 
ᒥᑕᐡ ᐁᑲ ᑲᑭᐅᒋ ᐃᓯᓭᓂᐠ ᐅᒪ ᒋᐱᔕᐨ. ᒥᐢᑐᕑ ᒣᒣᑫᐧ ᐊᔕ 8 ᑕᓱᔭᑭᐃᐧᐣ ᑭᐱᐅᒋ ᐅᑭᒪᐃᐧ ᒪᐡᑭᑭᐃᐧ 
ᐱᒧᒋᑫᐃᐧᓂᐠ ᐃᒪ ᔑᐸᐧᑲᒪ ᐱᒧᒋᑫᐃᐧᓂᐠ ᐊᐧᓇᓂᐊᐧᑲᐠ.

ᒪᐡᑭᑭᐃᐧ ᔑᓫᐊ ᑯᑌ - ᒥᐠ ᒥᓇ ᒥᐢ ᐳᕑᐣ ᐊᓯᓂᐁᐧ
ᐁᔑᓂᑲᑌᐠ: ᒪᐡᑲᐃᐧᑲᐸᐃᐧᒪᑲᐣ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᑭᐡᐱᐣ ᑕᓇᐱᐃᐧᓂᐠ ᑲᐅᒋᐱᒧᒋᑲᑌᐠ

ᒪᐡᑭᑭᐃᐧᓂ ᔑᓫᐊ ᑯᑌ - ᒥᐠ ᐊᓂᑫ ᓂᑲᓂᐊᐱᑕᒪᑫ. ᑭᑭᓄᒪᑫᐃᐧᓂᐠ ᒥᓇ ᐊᓂᔑᓂᓂᐃᐧ ᑭᑭᓄᐦᐊᒪᑫᐃᐧᓂᐠ 
ᐃᒪ ᓫᐊᕑᐁᕑᔑᔭᐣ ᔪᓂᐳᕑᓯᑎ. ᐅᑐᒋ ᑲᓇᐊᐧᐸᑕᐣ ᑭᑭᓄᐦᐊᒪᑫᐃᐧ ᐃᐡᑯᓄᐃᐧ ᐊᓄᑭᐃᐧᓇᐣ, ᐁᑲᐧ ᒥᓇ 
ᐅᑐᒋ ᓂᑲᓂᑲᓇᐊᐧᐸᑕᐣ ᐊᓂᔑᓂᓂᐊᐧᐠ ᑲᐃᐡᑯᓄᐦᐃᑕᐧ ᓇᓇᑲ ᑲᐃᔑᐱᒥ ᐃᐡᑯᓄᐦᐃᑎᓇᓂᐊᐧᐠ ᒥᓇ ᑲᐱᒥ 
ᐅᓇᒋᑲᑌᐠ ᐊᓂᔑᓂᓂᐃᐧ ᐃᐡᑯᓄᑲᒥᐠ ᒋᑕᔑ ᐱᒥᐃᐡᑯᓄᐦᐃᑎᓇᓂᐊᐧᐠ ᐊᓂᔑᓂᓂᐃᐧ ᑫᑯᓇᐣ, ᐊᓂᔑᓂᓂᐃᐧ 
ᑭᑫᑕᒪᐃᐧᓇᐣ ᒥᓇ ᐃᐡᐱᑭᑫᑕᓱᐃᐧᓇᐣ ᐃᒪ ᓫᐊᕑᐁᐣᔑᔭᐣ ᔪᓂᐳᕑᓯᑎ. ᒪᐡᑭᑭᐃᐧᓂ ᑯᑌ - ᒥᐠ ᑲᐯᐦᐃ 
ᐱᒥᑭᑭᓄᐦᐊᒪᑫ ᐃᒪ ᐊᓂᔑᓂᓂᐃᐧ ᓇᓇᑕᐃᐧᑭᑫᒋᑫᐃᐧ ᑭᑭᓄᐦᐊᒪᑫᐃᐧᓇᐣ ᐁᑲᐧ ᒥᓇ ᐅᑭᐅᓇᑐᓇᐸᐣ 
ᑫᑭᐅᒋ ᒥᓄᓭᓂᐠ ᐅᐃᐧᑕᓄᑭᒥᑯᐃᐧᓂᐊᐧ ᐊᓂᔑᓂᓂᐊᐧᐠ ᐃᒪ ᐊᑯᓯᐃᐧ ᐊᓄᑭᐃᐧᓂᐠ, ᑭᑭᓄᐦᐊᒪᑫᐃᐧᐣ ᒥᓇ 
ᓇᓇᑕᐃᐧᑭᑫᒋᑫᐃᐧᐣ. ᒪᐡᑭᑭᐃᐧᓂ ᑯᑌ - ᒥᐠ ᑌᒥᐊᑲᒪ ᐊᓂᔑᓂᓂ ᐅᐣᑕᑲᓀᓯ.

ᒥᐢ ᐳᕑᐣ ᐊᓯᓂᐁᐧ ᐅᑭᑌᐱᓇᐣ ᑭᒋᐃᐡᑯᓄᐃᐧᐣ ᑲᑭᑕᔑ ᐱᒥᐃᐡᑯᓄᐸᐣ ᓫᐊᕑᐁᐣᔑᔭᐣ ᔪᑭᐳᕑᓯᑎ. ᐁᑲᐧ ᐃᒪ 
ᐃᔑᐊᓄᑭᑕᒪᑫ ᐊᓯᓂᐁᐧ ᐊᓄᑭᐃᐧᓂᐠ, ᐃᓇᓄᑭᑕᒪᑫᒪᑲᐣ ᐊᓄᑭᐃᐧ ᐃᐡᑯᓄᐦᐃᐁᐧᐃᐧ ᓇᓇᑕᐃᐧᑭᑫᒋᑫᐃᐧᓇᐣ 
ᒥᓇ ᑯᑕᑭᔭᐣ ᓇᓇᑕᐃᐧᑭᑫᒋᑫᐃᐧᓇᐣ. ᒥᐢ ᐊᓯᓂᐁᐧ ᐅᑭᒪᐃᐧ ᐃᒪ ᒥᓄᔭᐃᐧ ᐃᐧᒋᐦᐃᐁᐧᐃᐧ ᐊᓄᑭᐃᐧᓂᐠ 
ᓴᑲᒧᐠ ᐃᐡᑯᓂᑲᓂᐠ ᒪᐦᓯ ᒥᓇ ᐊᓂᑫ ᓂᑲᓂ ᐊᐱᑕᒪᑫ ᓄᐠᑕᐃᐧᑕᒥᐣ ᑎᐯᒋᑫᐃᐧᐣ ᒥᓇ ᑕᓇᐱᐃᐧᐣ 
ᐃᐧᒋᐦᐃᐁᐧᐃᐧᐣ ᑲᐊᐱᑕᒧᐊᐧᐨ.

ᒥᐢ ᒣᕑᐃ ᒍ ᐊᐧᐸᓄ ᒥᓇ ᒪᐡᑭᑭᐃᐧᓂ ᑯᕑᐃᐢᑎᐣ ᒐᐠᓫᐃᐣ 
ᐁᔑᓂᑲᑌᐠ: ᐸᐸᑲᐣ ᐅᑕᑲᓀᓯᐃᐧ ᑕᓇᐱᐃᐧᓇᐣ ᑲᑲᐯᔑᓇᓂᐊᐧᐠ

ᒥᐢ ᒣᕑᐃ ᒍ ᐊᐧᐸᓄ ᐅᑭᒪᐃᐧ ᐊᑯᓯᐃᐧ ᐱᒧᒋᑫᐃᐧᓂᐠ ᓇᐣᑕᐁᐧ ᒋᑫᑲᒥᐠ ᐃᐧᑫᐧᒥᑲᐧᐠ ᒪᐡᑭᑭᐃᐧᑲᒥᑯᐠ 
ᒥᓇ ᐅᑭᑌᐱᓇᐣ ᑭᒋᐃᐡᑯᓄᐃᐧ ᒪᓯᓇᐦᐃᑲᓂ ᐊᐧᐊᐧᑲᐃᐧᐃᐧᐣ. ᒥᐢ ᐊᐧᐸᓄ ᐊᔕ ᐊᐊᐧᔑᒣ 30 ᑕᓱᔭᑭᐃᐧᐣ 
ᐅᑐᒋᐱᒥᐊᓄᑲᓇᐣ ᐅᐡᑲᑎᓴᐣ ᐁᑭᑭᓄᐦᐊᒪᐊᐧᐨ ᑌᐸᑫᓂᒧᐃᐧᓂᐠ ᒋᔑᑲᓇᐊᐧᐸᒥᑎᓱᐊᐧᐨ. ᐅᓂᓯᑕᐁᐧᑕᐣ ᑲᔦ 
ᑫᑯᓀᐣ ᑐᑲᐣ ᐊᓂᒥᓭᐃᐧᓇᐣ ᑲᓇᓇᑭᐡᑲᒧᐊᐧᐨ ᐊᓂᔑᓂᓂᐃᐧ ᐅᐡᑲᑎᓴᐠ, ᒥᑕᐡ ᐃᒪ ᑲᑭᔭᓄᒋ ᓂᓯᑕᐁᐧᑕᐠ 
ᐊᓂᐣ ᑫᑭᔭᓂᔑ ᐱᒥᐃᐧᒋᐦᐊᐨ ᑫᓄᒋᑲᐡᑭᐦᐅᐊᐧᐨ ᐅᐱᒪᑎᓯᐃᐧᓂᐊᐧᐠ. ᒥᐢ ᐊᐧᐸᓄ ᐅᐱᓇᓇᑐᓇᐣ ᐊᓂᐣ 
ᑫᐊᐸᑕᑭᐣ ᑫᐃᐧᒋᐦᐃᑯᐊᐧᐨ ᐊᐃᐧᔭᐠ ᐁᑲᐧ ᒥᓇ ᐅᑐᒋᐃᐧᑕᓄᑭᒪᐣ ᑲᐃᐡᐱᑭᑫᑕᓱᐊᐧᐨ ᐅᑕᓄᑭᐠ ᑲᓂᐱᒥ 
ᐅᓇᑐᐊᐧᐨ ᒪᐡᑭᑭᐃᐧ ᐊᓄᑭᑕᒪᑫᐃᐧᓇᐣ.

ᒪᐡᑭᑭᐃᐧᓂ ᑯᕑᐃᐢᑎᐣ ᒐᐠᓫᐃᐣ ᒪᐡᑭᑭᐃᐧ ᑭᑭᓄᐦᐊᒪᑫᐃᐧᓂᐃᐧ ᐃᒪ ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ 
ᐃᐡᑯᓄᐃᐧᓂᐠ ᐁᑲᐧ ᒥᓇ ᐃᒪ ᐃᔑᐸᐸᒥᓯ ᓄᐱᒪᑲᒥᐠ ᑭᐁᐧᑎᓄᐠ ᒪᐡᑭᑭᐃᐧ ᐃᐡᑯᓄᐃᐧᐣ ᐃᒪ ᓫᐊᕑᐃᐣᔑᔭᐣ 
ᔪᓂᐳᕑᓯᑎ ᒥᓇ ᒪᐡᑭᑭᐃᐧ ᐃᐡᑯᓄᐱᒧᒋᑫᐃᐧ ᐊᓄᑭᐃᐧᓇᐣ ᐅᑐᒋᓇᓇᑲᒋᑐᐣ, CRaNHR. ᒪᐡᑭᑭᐃᐧᓂ ᒐᐠᓫᐃᐣ 
ᐅᑭᑌᐱᓇᐣ Ph.D. ᐃᐡᑯᓄᒪᓯᓇᐦᐃᑲᓂ ᐃᒪ ᒥᐠᒪᐢᑐᕑ ᔪᓂᐳᕑᓯᑎ. ᐅᓇᓇᑲᒋᑐᐣ ᐊᓂᔑᓂᓂᐃᐧ ᒥᓄᔭᐃᐧᓂ. 
ᒥᔑᓇᐧᔦᐠ ᑫᑯᓇᐣ ᑭᐱᐃᐧᒋᐦᐃᐁᐧ ᑲᓇᓇᑕᐃᐧᑭᑫᒋᑲᑌᑭᐣ ᑐᑲᐣ ᑭᒋᐦᐊᐃᐧᐃᐧᐣ ᒥᓇ ᓄᑯᒥᑫ ᐅᑭᒪᑕᓄᑲᑕᐣ 
ᑲᓇᓇᑕᐃᐧᑭᑫᒋᑲᑌᐠ ᑲᑲᑫᐧ ᓇᑲᓂᑲᑌᐠ ᐅᔓᑲᐊᐧᐱᓀᐃᐧᓂᐊᐧ ᐊᓂᔑᓂᓂᐊᐧᐠ ᐅᐣᑌᕑᐃᔪ ᑲᑲᐯᔑᐊᐧᐨ: ᐃᒪ 
ᐅᑐᑎᓇᓇᐣ ᑲᑲᓇᐁᐧᒋᑲᑌᑭᐣ ᐱᐊᐧᐱᑯᐠ  ᑲᐃᔑᑲᑲᐯᔑᓇᓂᐊᐧᐠ ᑲᑕᓯᓇᓂᐊᐧᐠ ᒋᐅᒋ ᑭᑫᑕᑭᐣ ᑲᐃᓇᑌᑭᐣ 
ᐅᓇᑯᓂᑲᓇᐣ ᒥᓇ ᑲᐃᔑᐱᒧᒋᑲᑌᑭᐣ.

ᒪᐡᑭᑭᐃᐧᓂ ᒉᓇᐟ ᓯᒪᔾᓫᐃ ᒥᓇ ᒥᐢ ᔐᕑᓫᐃ ᐸᐧᕑᑯ
ᐁᔑᓂᑲᑌᐠ: ᑭᒋᓀᑕᑲᐧᐣ ᑭᒥᓄᔭᐃᐧᓂᓇᐣ - ᐁᐃᐧᑕᓄᑭᒥᑎᓇᓂᐊᐧᐠ ᒋᔭᓂᒥᓇᐧᔑᓂᐠ ᐅᑌᓇᐠ ᑲᑲᐯᔑᐊᐧᐨ 

ᐊᓂᔑᓂᓂᐊᐧᐠ ᐅᑕᑯᓯ ᐃᐧᒋᐦᐃᑯᐃᐧᓂᐊᐧ 

ᒪᐡᑭᑭᐃᐧᓂ ᒉᓇᐟ ᓯᒪᔾᓫᐃ ᑎᐯᒋᑫᐃᐧᓇᐣ ᐅᑐᒋᐱᒥᓇᓇᑲᒋᑐᓇᐣ ᒥᓇ ᓇᓇᑕᐃᐧᑭᑫᒋᑫᐃᐧ ᐊᓄᑭ. ᐁᑲᐧ ᐃᒪ 
ᑕᔑᑭᑭᓄᐦᐊᒪᑫ ᑕᓫᐊ ᓫᐊᓇ ᑭᑭᓄᐦᐊᒪᑫᐃᐧᓂᐠ ᑐᕑᐊᐣᑐ ᔪᓄᐳᕑᓯᑎ. ᐅᑭᑌᐱᓇᐣ ᑲᑭᑭᔑᑐᐨ ᐅᑎᐡᑯᓄᐃᐧᐣ 
CIHR ᒥᓯᐁᐧ ᑲᐅᒋᐃᐧᒋᐦᐃᑕᐧ ᐊᐃᐧᔭᐠ ᒥᓄᔭᐃᐧ ᑭᑭᓄᐦᐊᒪᑫᐃᐧᐣ ᑲᓇᓇᑕᐃᐧᑭᑫᒋᑲᑌᓂ ᐊᓂᔑᓂᓂᐃᐧ 
ᒥᓄᔭᐃᐧ ᑭᑫᑕᒪᐃᐧᐣ ᒥᓇ ᐃᐧᑕᒪᑫᐃᐧᐣ. ᒪᐡᑭᑭᐃᐧᓂ ᓯᒪᔾᓫᐃ ᒣᑲᐧᐨ ᐃᒪ ᐊᓄᑭ ᐊᓂᔑᓂᓂᐃᐧ ᒥᓄᔭᐃᐧ 
ᓇᓇᑕᐃᐧᑭᑫᒋᑫᐃᐧᓂᐠ ᓭᐣᐟ ᒪᐃᑯ ᑭᒋᐊᑯᓯᐃᐧᑲᒥᑯᐠ, ᑲᑕᓇᓄᑲᑌᐠ ᒥᓄᔭᐃᐧᐣ (CRICH), ᐅᑐᒋᓂᑲᓂᐱᒧᑐᐣ 
ᐊᓂᔑᓂᓂᐃᐧ ᐊᐊᐧᔑᔕᐠ ᒥᓇ ᑎᐯᒋᑫᐃᐧᓇᐣ ᐅᒥᓄᔭᐃᐧᓂᐊᐧ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂᐠ. 

ᐊᔭᐱᑕᑭᔑᑲ ᒪᐡᑭᑭᐃᐧᓂᓂᐃᐧ ᐊᓄᑭ ᐃᒪ ᓂᐦᓴᐧᓱ ᐊᓂᑫᐱᒪᑎᓯᐃᐧᐣ ᐅᑕᐱᓇᐊᐧᓱᑲᒥᑯᐠ ᑐᕑᐊᐣᑐ. 
ᒪᐡᑭᑭᐃᐧᓂ ᓯᒪᔾᓫᐃ ᐊᐱᑕᐃᐧᑯᓯᓴᓂᐃᐧ ᐅᐣᑌᕑᐃᔪ ᐅᒋ, ᔕᑯᐨ ᐁᐧᑎ ᓭᐢᑲᒋᐊᐧᐣ ᑭᐱᐅᒋ. ᐁᑲᐧ ᐃᐁᐧᓂ 
ᑲᑭᒋᓀᑕᑲᐧᐠ ᑲᔭᓄᑲᑕᐠ ᐅᓇᓇᑕᐃᐧᑭᑫᒋᑫᐃᐧᓂᐠ ᐁᑲ ᑲᐧᔭᐠ ᑲᐃᔑᓇᑲᐧᓂᐠ ᐅᑕᑯᓯᐃᐧ ᐃᐧᒋᐦᐃᑯᐃᐧᓂᐊᐧ 
ᐊᓂᔑᓂᓂᐃᐧ ᐅᐡᑭᐊᐊᐧᔑᔕᐠ, ᒥᓇ ᑲᓂᐱᒥᑭᐊᐧᐨ ᒥᓇ ᐱᑯ ᑎᐯᒋᑫᐃᐧᓇᐣ.

ᒥᐢ ᔐᕑᓫᐃ ᐸᐧᕑᑯ ᒪᓯᓇᐦᐃᑲᓀᐢ ᐅᑕᔭᐣ ᐁᐅᑕᐱᓇᐊᐧᓱᐃᐧ ᒪᐡᑭᑭᐃᐧᑫᐧᐃᐧᐨ ᒪᐡᑭᑭᑯᑫᐧᐃᐧ ᒥᓇ 
ᐊᐱᑕᑯᓯᓴᓂᐃᐧ ᐁᑲᐧ ᐃᒪ ᑕᓇᓄᑭ ᓂᐦᓴᐧᓱ ᐊᓂᑫᐱᒪᑎᓯᐃᐧᐣ ᐅᑕᐱᓇᐊᐧᓱᑲᒥᑯᐠ ᑐᕑᐊᐣᑐ. ᐃᒪ ᑲᔦ 
ᑕᔑᐱᒥ ᑭᑭᓄᐦᐊᒪᑫ ᐅᑕᐱᓇᐊᐧᓱᐃᐧ ᑭᑭᓄᐦᐊᒪᑫᐃᐧᓂᐠ ᕑᐊᔪᕑᓴᐣ ᔪᓂᐳᕑᓯᑎ, ᑐᕑᐊᐣᑐ. ᐁᑲᐧ ᒥᓇ 
ᐅᑭᒪᐃᐧ ᑲᐊᐱᑕᒪᑫᐊᐧᐨ ᑐᕑᐊᐣᑐ ᐅᑕᐱᓇᐊᐧᓱᑲᒥᑯᐠ.

ᐁᑲᐧ ᒥᓇ ᐃᔑᑕᑲᐧᐱᑕᒪᑫ ᑲᐅᒋ ᓂᑲᓂᑲᐊᐧᐸᑕᒧᐊᐧᐨ ᒥᓯᐁᐧᑲᒥᐠ ᑲᓇᑕ ᐊᓂᔑᓂᓂᐊᐧᐠ ᐅᑕᐱᓇᐊᐧᓱᐃᐧ 
ᐃᐧᒋᐦᐃᐁᐧᐃᐧᐣ, ᒥᓇ ᐃᒪ ᐅᐣᑌᕑᐃᔪ ᐅᑕᐱᓇᐊᐧᓱᐃᐧ ᐃᐧᒋᐦᐃᐁᐧᐃᐧᐣ ᒥᓇ ᑕᓇᐱᐃᐧᓂᐠ ᐅᒋᐊᐧᐃᐧᒋᐦᐃᐁᐧ 
ᒥᓇ ᑲᐃᔑᑲᑭᑫᑕᑭᐣ ᑫᑯᓇᐣ ᐅᒋᐊᐧᐃᐧᒋᐦᐃᐁᐧ ᑲᐅᒋ ᐸᑭᑎᓂᐨ ᔓᓂᔭ ᐃᒪ CIHR. ᒥᐢ ᐸᐧᕑᑯ ᐅᑭᐱᓂᑲᓂ 
ᐊᓄᑲᑕᐣ ᐅᑕᐱᓇᐊᐧᓱᑕᒪᑫ ᐊᓄᑭᐃᐧᓂ ᒥᓇ ᐊᓂᔑᓂᓂᑫᐧᐠ ᑲᐅᒋᐃᐧᒋᐦᐃᑕᐧ ᐅᑕᐱᓇᐊᐧᓱᑕᒪᑫᐃᐧᑲᒥᑯᐠ 
ᑐᕑᐊᐣᑐ. ᐁᑲᐧ ᒥᓇ ᐅᑭᒋᓀᑕᐣ ᐁᐅᒋ ᐱᒥᐊᐧᐃᐧᒋᐦᐊᐨ ᑲᐊᓂᔑᓂᓂᐃᐧᐊᐧᐨ ᑲᐱᒥᐃᐡᑯᓄᐦᐃᑕᐧ 
ᒋᓂᑕᐅᑕᐱᓇᐊᐧᓱᐊᐧᐨ ᒥᓇ ᓂᐦᓯᐊᐧᐣ ᐅᑕᐊᐧᔑᔑᒪᐣ. 

ᐃᐡᑫᓯᓇᐦᐃᑲᐣ 2

ᑲᑭᐸᐱᑭᓯᐅᑲᐧᐱᐊᐧᐨ ᑲᑭᓇᓇᑫᐧᔑᑐᐊᐧᐨ ᐊᓂᒧᒋᑫᐃᐧᓇᐣ

ᐁᑲᐧ ᑲᑭᐱᔕᐊᐧᐨ ᒪᐊᐧᒋᐦᐃᑐᐃᐧᓂᐠ ᑭᐸᐱᑭᓯ ᐅᑲᐧᐱᐦᐊᐊᐧᐠ ᓴᐣᑲᓱ ᒋᑕᓴᐧᓀᓯᐊᐧᐨ ᑫᒋᓇᐨ ᑲᑭᓇ ᒋᐅᒋ 
ᑕᐃᐧᓇᒪᐃᐧᐨ ᒋᐃᐧᒋᑕᐧᐨ ᐊᓂᒧᒋᑫᐃᐧᓂᐠ. ᒐᐸᔑᐡ ᒪᓯᓇᐦᐃᑲᑌᓂᐊᐧᐣ ᑲᑭᐃᑭᑐᐊᐧᐨ  ᓴᐣᑲᓱ ᑲᑭᑕᓴᐧᓀᓯᐊᐧᐨ 
ᑲᑭᐅᒋ ᐸᐱᑭᓯ ᐅᑲᐧᐱᐊᐧᐨ.

1. ᑫᑯᓀᐣ ᒪᐊᐧᐨ ᑭᒋᑫᑯᐣ ᑲᑭᐅᒋᑲᑭᑫᑕᒪᐣ ᑲᐃᓇᓄᑲᑌᐠ ᓇᓇᑕᐃᐧᑭᑫᒋᑫᐃᐧ ᐃᓇᓄᑭᐃᐧᓇᐣ?

2. ᑫᑯᓀᓇᐣ ᑲᐃᓀᑕᒪᐣ ᑫᑭᔭᐸᑕᑲᐧᐸᐣ ᑫᓄᒋᒪᒋᓂᐡᑲᓄᐊᐧᐠ ᐅᒪ ᓇᓇᑕᐃᐧᑭᑫᒋᑫᐃᐧᓂᐠ?

3. ᑫᑯᓀᓇᐣ ᑲᐃᓀᑕᒪᐣ ᓂᑲᐣ ᒋᔭᓄᑲᑌᑭᐣ?

4. ᑫᑯᓀᓇᐣ ᑲᐊᐸᑕᑭᐣ ᑫᐱᒥᓂᔕᐦᐃᑲᑌᑭᐣ ᐅᒪ ᐊᓄᑭᐃᐧᓂᐠ?

ᑲᐅᑲᐧᐱᐊᐧᐨ ᑫᑯᓇᐣ  
ᑲᑭᐅᒋᑲᑭᑫᑕᒧᐊᐧᐨ

ᑫᓂᓇᓄᑲᑌᐠ ᑲᓂᑲᓀᑕᑲᐧᑭᐣ ᑫᑭᑭᓄᐦᐃᑫᒪᑲᑭᐣ 
ᑲᑭᐅᓇᒋᑲᑌᑭᐣ 
ᐱᒥᓂᔕᐦᐃᑫᐃᐧᓇᐣ

1 ᐅᑕᓇᐠ ᑲᑭᐱᓇᓄᑲᑌᑭᐣ 
ᓇᓇᑕᐃᐧᑭᑫᒋᑫᐃᐧᐊᓄᑭᐃᐧᐣ

ᒋᐱᒥᓂᔕᐦᐃᑲᑌᐠ ᐅᓇᒋᑫᐃᐧᓇᐣ

ᒋᐅᒋᒥᓄᓭᐊᐧᑫᐊᐧᐨ ᑕᓇᐱᐃᐧᓂᐠ ᑲᔭᐊᐧᐨ 
ᑲᐃᐧᓂᐣ ᑲᓇᓇᑕᐃᐧᑭᑫᒋᑫᐨ

ᑕᓇᐱᐃᐧᓂᐠ ᐅᓇᒋᑫᐃᐧᐣ 

ᑕᓇᐱᐃᐧᓂᐠ ᑲᑲᐯᔑᐊᐧᐨ ᒋᐃᐧᑕᒧᐊᐧᐨ 
ᐅᑎᓀᑕᒧᐃᐧᓂᐊᐧ

ᒋᑭᑌᒋᑲᑌᐠ OCAP

ᐸᑭᑕᔓᐊᐧᒋᑫᐃᐧᐣ 

ᒋᓂᓯᑐᑕᑯᒧᒋᑲᑌᐠ ᒥᑭᑫᐃᐧᓇᐣ

ᒋᑎᐯᑕᑲᐧᑭᐣ ᒥᑭᑫᐃᐧᓇᐣ 

ᒋᔭᓂᐱᒪᓄᑲᑌᑭᐣ ᑲᑭᐃᔑᒥᑭᑫᓇᓂᐊᐧᐠ

ᐁᑲ ᑌᐱᓇᐠ ᒋᐱᒥᑐᒋᑲᑌᑭᐣ

ᑲᐧᔭᐠ ᒋᔑᓇᑯᑕᒪᑫᒪᑲᐠ ᑲᑕᓇᓄᑲᑌᐠ 
ᑕᓇᐱᐃᐧᓂᐠ

ᑲᐧᔭᐠ ᒋᒪᐊᐧᑐᓯᓇᐦᐃᑲᑌᑭᐣ 
ᑲᓂᐸᑭᑎᓂᑲᑌᑭᐣ ᑎᐸᒋᒧᐃᐧᓇᐣ 

ᑕᓇᐱᐃᐧᓂᐠ ᒋᐅᒋ ᐅᓀᒋᑲᑌᐠ 
ᑫᓂᔑᑭᔕᓄᑲᑌᐠ

ᑕᓇᐱᐃᐧᓂᐠ ᒋᐅᒋ ᐅᓀᑕᑲᐧᐠ 
ᑫᑎᐸᒋᒧᓯᓇᐦᐃᑫᐨ

ᒋᐅᓇᑌᑭᐣ ᐊᔭᑲᐧᒥᑲᓇᐁᐧᒋᑫᐃᐧ 
ᓇᑯᒥᑐᐃᐧᓇᐣ 

ᒋᑭᑌᒋᑲᑌᑭᐣ ᑕᓇᐱᐃᐧᓂᐠ 
ᐱᒥᓂᔕᐦᐃᑫᐃᐧᓇᐣ ᒥᓇ ᐊᓂᔑᓂᓂ 
ᑲᐃᔑᑲᓇᐊᐧᐸᒥᑎᓱᐨ

ᒋᐸᑭᑎᓂᑲᑌᐠ ᑭᑭᓄᐦᐊᒪᑫᐃᐧᐣ 
ᒋᐅᒋᓂᓯᑕᐁᐧᒋᑲᑌᓂᐠ ᐊᓂᔑᓂᓂ 
ᑲᐃᔑᐱᒪᑎᓯᐨ

ᒋᐸᐸᒥᓯᐊᐧᐨ ᐱᒧᒋᑫᐃᐧᓇᐣ/ᐃᐡᑯᓂᑲᓇᐣ/
ᐅᐣᑌᕑᐃᔪ ᐅᑭᒪᐅᐣ 

ᒋᑎᐸᐸᒋᑲᑌᐠ ᑕᓇᐱᐃᐧᓂᐠ 
ᒋᔑᐃᐧᒋᐦᐃᐁᐧᒪᑲᐠ

ᒋᑭᐁᐧᑲᓇᐊᐧᐸᒋᑲᑌᓂᐠ 
MARC ᐅᑐᓇᑯᓂᑫᐃᐧᓇᐣ ᒥᓇ 
ᐅᐱᒥᓂᔕᐦᐃᑫᐃᐧᓇᐣ 

ᒋᓇᓇᑲᒋᒋᑲᑌᑭᐣ ᑕᓇᐱᐃᐧᓂᐠ 
ᓂᑲᓂᑲᓇᐊᐧᐸᒋᑫᐃᐧᓇᐣ 

ᒋᑭᑌᒋᑲᑌᐠ OCAP

ᒋᑭᑌᒋᑲᑌᐠ ᐊᓂᔑᓂᓂ 
ᐅᐱᒥᓂᔕᐦᐃᑫᐃᐧᓇᐣ 

ᒋᐊᔑᑎᓂᑕᐧ ᑭᒋᐦᐊᐠ ᒥᓇ ᐅᐡᑲᑎᓴᐠ 
ᒋᐃᐧᒋᐦᐃᐁᐧᐊᐧᐨ

ᒋᓂᓯᑐᒋᑲᑌᑭᐣ ᒥᓇ ᑭᑌᒋᑲᑌᑭᐣ 
ᐅᑭᒪᐅᓂ ᐊᔓᑕᒪᑫᐃᐧᓇᐣ

ᐁᑲ ᒥᓇᐊᐧ ᒋᑲᑫᐧᓇᐱᑐᒋᑲᑌᐠ 

ᒋᐃᐧᑕᓄᑭᒥᑕᐧ ᑯᑕᑭᔭᐠ ᐅᒪ 
ᑫᐅᒋᐃᐧᒋᑕᐊᐧᐨ 

ᑕᓇᐱᐃᐧᓂᐠ ᒋᐅᒋᐊᓄᑲᑌᐠ 
ᓇᓇᑕᐃᐧᑭᑫᒋᑫᐃᐧᐣ 

ᒋᓂᓯᑕᐁᐧᒋᑲᑌᐠ ᐊᓂᐣ ᐊᓂᔑᓇᐯ 
ᐅᓇᑯᓂᑫᐃᐧᐣ ᑲᑭᐱᔑᐸᑭᑌᐡᑭᑫᒪᑲᐠ 
ᑕᓇᐱᐃᐧᓇᐣ

ᒋᓂᑕᐧ ᐅᓇᓇᑕᐃᐧᑭᑫᒋᑫᐠ 
ᐁᑲᓇᐊᐧᐸᑯᐊᐧᐨ ᐅᑕᓄᑭᐃᐧᓂᐊᐧ

ᐊᓂᐣ ᑕᓯᐣ ᐅᑭᒪᐅᓂ 
ᓇᓇᑕᐃᐧᑭᑫᒋᑫᐃᐧᓇᐣ ᑲᑭᐱᑐᒋᑫᒪᑲᑭᐣ 
ᑕᓇᐱᐃᐧᓇᐣ

ᑲᓇᓇᑕᐃᐧᑭᑫᒋᑫᐊᐧᐨ ᑲᑭᓇ ᐃᓇᓄᑭᐃᐧ 
ᒣᑎᓂᑫᐃᐧᓇᐣ ᒋᑭᑲᑐᐊᐧᐨ

ᑭᓇᐃᐧᐟ ᑭᑎᓇᐧᓱᒥᐣ ᒋᑲᓇᐁᐧᑕᒪᐠ 
ᒥᑭᓇᑯ ᒥᓂᑎᐠ

ᑲᓂᑲᓂᑕᒪᑫᐊᐧᐨ ᒋᐅᒋᐅᓇᒋᑫᐊᐧᐨ 
(ᐅᑭᒪᑲᐣ ᒥᓇ ᐅᓇᔓᐁᐧᐃᐧᓂᓂᐊᐧᐠ, 
ᐱᒧᒋᑫᐃᐧᐣ, ᐃᐡᑯᓂᑲᐣ)

ᒋᓂᑲᓀᑕᑯᒋᑲᑌᑭᐣ ᑕᓇᐱᐃᐧᓂᐠ 
ᓄᑌᓭᐃᐧᓇᐣ

ᒋᓂᓯᑕᐁᐧᑕᑯᒋᑲᑌᐠ 
ᐊᓂᔑᓂᓂᐊᐧᑎᓯᐃᐧᐣ (ᐁᒪᐧᔦ 
ᑕᑯᔑᐠ ᒥᓇ ᑲᐃᐡᑲᐧᑕᑯᔑᐠ 
ᐁᐧᒥᑎᑯᔑ)

ᒋᑲᓇᐁᐧᒋᑲᑌᑭᐣ ᐁᐧᐡᑲᐨ 
ᑐᑕᒧᐃᐧᓇᐣ, ᑎᐸᒋᒧᐃᐧᓇᐣ, ᒥᓇ 
ᑭᑫᑕᒪᐃᐧᓇᐣ

ᑕᓇᐱᐃᐧᓂᐠ ᒋᐅᒋᐃᐧᒋᒋᑲᑌᐠ 
ᒥᓂᑯᐠ ᑫᐱᒪᓄᑲᑌᐠ ᐊᓄᑭᐃᐧᐣ

ᒋᐅᓇᑌᐠ ᑲᑭᑭᓇᐊᐧᒋᒋᑲᑌᐠ ᑫᑯᐣ 
ᑲᐅᔑᒋᑲᑌᐠ ᑫᐅᒋᑎᐯᑕᑲᐧᐠ

ᐸᑫᐧᓇᒪᑫᐃᐧ ᔓᓂᔭᑫᐃᐧᓂᐠ 
ᓇᑯᒥᑐᐃᐧᓇᐣ

ᑲᐃᓇᑌᐠ ᓂᐦᓴᐧᓱ 
ᒥᔓᒥᐢ ᑭᑭᓄᐦᐊᒪᑫᐃᐧᐣ, 
ᑭᒋᐅᓇᔓᐁᐧᐃᐧᐣ, ᓂᐢᑕᑦ 
ᑭᑭᓄᐦᐊᒪᑫᐃᐧᓇᐣ ᐁᑲᐧ ᒥᓇ 
ᑭᒋᒪᓯᓇᐦᐃᑲᐣ 

OCAP, MARC  
ᑎᐱᓇᐁᐧᐃᐧᓯᐃᐧᐣ, ᒥᒋᒥᓂᑫᐃᐧᐣ, 
ᑫᐅᑎᓂᑲᑌᐠ, ᑲᓇᐁᐧᒋᑫᐃᐧᐣ 

ᑲᐅᑲᐧᐱᐊᐧᐨ ᑫᑯᓇᐣ  
ᑲᑭᐅᒋᑲᑭᑫᑕᒧᐊᐧᐨ

ᑫᓂᓇᓄᑲᑌᐠ ᑲᓂᑲᓀᑕᑲᐧᑭᐣ ᑫᑭᑭᓄᐦᐃᑫᒪᑲᑭᐣ 
ᑲᑭᐅᓇᒋᑲᑌᑭᐣ 
ᐱᒥᓂᔕᐦᐃᑫᐃᐧᓇᐣ

2 ᑕᓇᐱᐃᐧᓂᐠ ᑭᐅᒋᐱᒧᒋᑲᑌ

ᐁᐧᓴ ᑭᓀᐧᐡ ᐃᓯᓭ ᑕᓇᓄᑲᑌ 
ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ 

ᒋᓂᓯᑕᐁᐧᒋᑲᑌᑭᐣ ᐸᐸᑲᐣ ᑲᐃᔑᓇᑲᐧᑭᐣ 
ᑌᐯᐧᑕᒧᐃᐧᓇᐣ

ᐅᓇᓇᑕᐃᐧᑭᑫᒋᑫ ᒋᓂᓯᑕᐁᐧᑕᐠ 
ᐁᔑᐱᒧᒋᑲᑌᐠ ᑕᓇᐱᐃᐧᐣ

ᓇᐊᐧᐨ ᒋᑲᓇᐊᐧᐸᒋᑲᑌᑭᐣ ᑲᒥᓄᓭᑭᐣ ᑫᑯᓇᐣ 
ᐊᐱᐨ ᐃᐧᐣ ᐁᑲ ᑲᒥᓄᓭᑭᐣ 

ᐁᐧᓴ ᑭᓀᐧᐡ ᑕᔑᑭᑲᑌᐊᐧᐣ 
ᐊᔭᑭᓀᑲᑫᐧᒋᒥᐁᐧᐃᐧᓇᐣ 

ᑲᐃᓀᑕᒪᑫᐊᐧᐨ ᓇᑕᐁᐧᑕᑯᓯᐊᐧᐠ ᐁᐧᑎ ᐊᐧᓴ 
ᑭᐁᐧᑎᓄᐠ 

ᒋᓂᓯᑕᐁᐧᒋᑲᑌᐠ ᐊᓂᔑᓂᓂ 
ᑲᐃᔑᑲᓇᐊᐧᐸᑕᐠ ᑫᑯᓇᐣ

ᒋᒪᒪᐃᐧᐊᐸᒋᒋᑲᑌᑭᐣ ᑲᑭᐃᔑᒥᑭᑲᑌᑭᐣ 
ᑫᑯᓇᐣ ᐁᑲᐧ ᐊᐱᐣ ᐃᒪ ᒋᐅᒋᒪᒋᑕᓄᐊᐧᐠ

ᒋᐅᒋ ᓇᓇᑲᒋᒋᑲᑌᐠ ᑕᓇᐱᐃᐧᓇᐣ 
ᑲᐃᔑᐱᒥᓂᔕᐦᐊᒧᐊᐧᐨ ᐅᓇᓇᑕᐃᐧᑭᑫᒋᑫᐃᐧ 
ᐊᓄᑭᐃᐧᓂᐊᐧ

ᒋᐃᐧᒋᒋᑲᑌᑭᐣ ᑕᓇᐱᐃᐧᓇᐣ ᒋᐅᓇᓴᐊᐧᐨ 
ᑫᐊᐱᑕᒪᑫᐊᐧᐨ  

ᑲᐧᔭᐠ ᒋᐃᐧᑕᒪᐃᐧᑕᐧ ᒪᔭᑦ ᐁᓇᐧᑌᐠ 
ᒪᓯᓇᐦᐅᑎᓱᐃᐧᐣ ᑕᓇᐱᐃᐧᓂᐠ 
ᑲᑲᐯᔑᐊᐧᐨ

ᒋᑭᑌᒋᑲᑌᓂᐠ ᐊᓂᔑᓂᓂ 
ᐅᑎᓀᑕᒧᐃᐧᐣ

ᑫᐃᔑᐃᐧᒋᐦᐃᐁᐧᒪᑲᐠ ᒥᓇ ᑫᑐᒋᑫᒪᑲᐠ 
ᑕᓇᐱᐃᐧᓂᐠ

ᑲᑭᐃᔑᒥᑭᑫᒪᑲᐠ ᐊᓂᐣ 
ᑫᓂᔑᑌᐱᓂᑫᒪᑲᐠ

ᑲᐃᓀᐧᑕᒪᑫᐊᐧᐨ ᒋᐊᔑᑎᓂᑕᐧ

ᑕᓇᐱᐃᐧᓂᐠ ᑲᑲᐯᔑᐊᐧᐨ ᒋᐊᔑᑎᓂᑕᐧ 
ᒋᐃᐧᒋᑕᐧᐊᐧᐨ

ᑕᑭᐅᒋᒪᑲᐣ ᑫᓄᒋᑲᐡᑭᑕᒪᓱᓇᓂᐊᐧᐠ

ᑫᒋᓇᐨ ᑕᓇᐱᐃᐧᓂᐠ ᒋᐅᒋᐃᐧᒋᒋᑲᑌᐠ 
ᐅᒪ ᓇᓇᑕᐃᐧᑭᑫᒋᑫᐃᐧᓂᐠ (ᔓᓂᔭ 
ᑲᐸᑭᑎᓂᐨ ᒥᓇ ᒥᓂᑯᐠ ᑲᐅᓇᑌᐠ 
ᒋᐱᒪᓄᑲᑌᐠ)

ᑕᓇᐱᐃᐧᓂᐠ ᒋᐅᒋᐱᒧᒋᑲᑌᐠ

ᐊᓄᑭᐃᐧᐣ ᑲᐊᐱᑕᒧᐊᐧᐨ - 
ᐅᑲᐅᓀᑕᓇᐊᐧ ᑫᐃᔑᐱᒧᑐᐊᐧᐨ 
ᓇᓇᑕᐃᐧᑭᑫᒋᑫᐃᐧᓂ ᑕᓇᐱᐃᐧᓂᐠ 

ᐊᐱᐣ ᑫᓂᔑᐱᒪᓄᑲᑌᐠ

ᑕᓇᐱᐃᐧᓂᐠ ᑲᑲᐯᔑᐊᐧᐨ 
ᒋᐃᐧᒋᑕᐧᐊᐧᐨ, ᐊᓂᐣ 
ᑫᐃᔑᐃᐧᒋᐦᐃᑯᐊᐧᐨ ᒥᓇ 
ᑕᓇᐱᐃᐧᓂᐠ ᑫᑯᓇᐣ ᑲᓇᑕᐁᐧᑕᑲᐧᑭᐣ 
ᒋᓇᓇᑕᐃᐧᑭᑫᒋᑲᑌᑭᐣ

ᐅᑎᓀᐧᑕᒪᑫᐠ

ᒋᒥᓄᐱᒪᑎᓯᐊᐧᐨ ᑲᑭᓇ ᐊᐃᐧᔭᐠ 
(ᓂᐦᓴᐧᓱ ᒥᔓᒥᐢ ᑭᑭᓄᐦᐊᒪᑫᐃᐧᓇᐣ)

ᐊᐣᑎ ᑫᑭᐅᒋ ᑲᐡᑭᐦᐅᐊᐧᐨ 
ᐅᓇᓇᑕᐃᐧᑭᑫᒋᑫᐠ ᒥᓇ ᑫᑯᓀᐣ 
ᑐᑲᐣ ᓇᓇᑕᐃᐧᑭᑫᒋᑫᐃᐧᐣ 
ᑫᐱᒪᓄᑲᑌᐠ ᑐᑲᐣ ᒪᐊᐧᑐᓂᑫᐃᐧᐣ

ᒋᓂᓯᑐᑕᒧᓂᑎᓇᓂᐊᐧᐠ 
ᐁᔑᐱᒪᓄᑲᑌᐠ ᓇᓇᑕᐃᐧᑭᑫᒋᑫᐃᐧᐣ 
ᒥᓇ ᐊᓂᐣ ᑫᐃᔑᐃᐧᒋᐦᐃᑯᐊᐧᐸᐣ 
ᑐᑲᐣ ᑕᓇᐱᐃᐧᓂᐠ ᑲᐃᐡᑯᓄᐊᐧᐨ

ᑌᐸᑫᓂᒥᑐᐃᐧᐣ ᒥᓇᐊᐧ ᒋᑕᑲᐧᐠ

ᑕᓇᐱᐃᐧᓂᐠ ᓇᓄᑌᓭᐃᐧᓇᐣ 
ᑫᓇᓇᑕᐃᐧᑭᑫᒋᑲᑌᑭᐣ ᒥᓇ 
ᐊᓂᐣ ᐁᔑᐃᐧᒋᐦᐃᐁᐧᐃᒪᑲᐠ

ᑫᑯᓀᐣ ᑐᑲᐣ ᑕᓇᐱᐃᐧᓂᐠ 
ᑫᐃᔑᐃᐧᒋᐦᐃᐁᐧᓇᓄᐊᐧᐠ

OCAP - ᒪᔭᑦ ᑫᐃᔑᓇᑲᐧᐠ 
ᑕᓇᐱᐃᐧᓂᐠ ᓇᓇᑕᐃᐧᑭᑫᒋᑫᐃᐣ 

ᑲᑭᐃᔑᒥᑭᑲᓄᐊᐧᐠ 
ᐃᒪ ᒋᐅᒋᒪᑕᓄᑲᑌᐠ, 
ᑫᐅᒋᐱᒥᐃᐧᒋᐦᐃᑎᓱᒪᑲᐠ 
ᑕᓇᐱᐃᐧᐣ

ᑕᓇᐱᐃᐧᓂᐠ ᒋᐅᒋᐅᓀᑕᑲᐧᐠ 
ᑫᐃᔑᐱᒧᒋᑲᑌᐠ 
ᓇᓇᑕᐃᐧᑭᑫᒋᑫᐃᐧᐣ

3 ᑕᓇᐱᐃᐧᓂᐠ ᑲᑲᐯᔑᐊᐧᐨ ᐅᐃᐧᒋᑕᐃᐧᓂᐊᐧ 
- ᐁᑲ ᑲᐃᐧᑕᑭᐧᐊᐧᐨ, ᑎᐸᒋᒧᐃᐧᓇᐣ, ᑭᒋᐦᐊ 
ᐅᐃᐧᑕᒪᑫᐃᐧᐣ, ᐅᐡᑲᑎᐢ (ᐅᓇᑕᐁᐧᑕᒧᐃᐧᐣ 
ᒥᓇ ᐅᓄᑌᓭᐃᐧᐣ), ᑲᑎᐯᑕᑲᐧᐠ, ᑕᐃᐧᓭᐃᐧᐣ

ᑫᐅᒋᓂᓯᑕᐃᐧᓂᑲᑌᑭᐣ ᑲᓂᓯᓭᑭᐣ (ᐁᑲ 
ᑲᒥᓇᐧᔑᐠ ᒥᓇ ᑲᒥᓇᐧᔑᐠ), ᐃᓯᓭᐃᐧᓇᐣ 
(ᑲᐅᒋᒧᑭᓭᑭᐣ), ᑫᑯᓀᐣ ᑭᓀᐧᐡ 
ᑲᐅᒋᐱᐦᐅᓇᓂᐊᐧᐠ ᒋᔭᓄᑲᑌᐠ

ᒋᑭᐁᐧ ᓇᓇᑲᑕᐊᐧᐸᒋᑲᑌᑭᐣ (ᑐᑲᐣ NOSM 
ᐅᑎᐡᑯᓂᐠ - ᐊᐣᑎ ᐁᔭᐊᐧᐨ) 

ᒋᐅᓂᓂᑕᐧ ᑫᐊᓱᐡᑲᒪᑫᐊᐧᐨ ᑲᐅᒋᒧᑭᓭᑭᐣ 
ᐃᓯᓭᐃᐧᓇᐣ ᒋᔑᐃᐧᒋᐦᐃᐁᐧᐊᐧᐨ

ᒋᐃᐧᒋᒋᑲᑌᐠ ᒪᐡᑭᑭᐃᐧ ᐃᐡᑯᓄᐃᐧᐣ ᐁᐧᑎ 
ᑕᓇᐱᐃᐧᓇᐣ ᑲᔭᑭᐣ ᒋᐊᓱᐡᑭᑲᑌᐠ ᒥᓇ 
ᒋᑭᑫᑕᑯᒋᑲᑌᐠ

ᑲᑭᐃᔑᒥᑭᑫᒪᑲᐠ - ᐊᓂᐣ ᑕᐡ 
ᑫᐃᔑᐃᐧᒋᐦᐃᐁᐧᒪᑲᐠ ᑕᓇᐱᐃᐧᓂᐠ ᒥᓇ ᐊᐣᑎ 
ᑫᐅᒋᑎᐯᑕᑲᐧᐠ ᑲᑭᐃᔑᒥᑭᑫᒪᑲᐠ

ᐊᐱ ᑕᐡ ᑭᑭᔕᓄᑲᑌᐠ ᓇᓇᑕᐃᐧᑭᑫᒋᑫᐃᐧᐣ 
- ᐊᐣᑕᐡ ᒥᓇᐊᐧ ᑫᓂᑐᒋᑲᑌᐠ, ᐊᐁᐧᓀᐣ 
ᑫᐊᓄᑲᑕᐠ, ᐊᐣᑎ ᑫᐅᒋᑎᐸᐦᐃᑲᑌᐠ

ᑕᐱᐡᑯᐨ ᐊᐱᐣ ᑲᒧᔐᓂᑲᑌᑭᐣ ᑫᑯᓇᐣ 
ᑕᐃᓀᑕᑲᐧᐣ ᓇᓇᑕᐃᐧᑭᑫᒋᑫᐃᐧᐣ ᐊᓄᑲᑌᐠ 
- ᐊᐁᐧᓀᐣ ᑕᐡ ᐅᐁᐧᓂ ᑫᐊᓄᑲᑕᐠ 
(ᑕᓇᐱᐃᐧᓂᐠ, ᑲᒥᔕᐠ ᓇᐣᑕ ᑲᐊᑲᓯᐠ 
ᓇᓇᑕᐃᐧᑭᑫᒋᐃᐧ ᐊᓄᑭᐃᐧᐣ) 

ᑲᑭᐃᔑᒥᑭᑫᒪᑲᐠ - ᑕᓇᐱᐃᐧᓂᐠ 
ᒋᔭᓂᑭᐁᐧ ᓇᓇᑲᑕᐊᐧᐸᒋᑫᐊᐧᐨ, ᐊᓂᐣ 
ᐁᔑᐃᐧᒋᐦᐃᐁᐧᐃᒪᑲᐠ ᑕᓇᐱᐃᐧᓂᐠ, 
ᐅᑲᓇᐁᐧᑕᑯᓯᐃᐧᓂᐊᐧ ᐊᐊᐧᔑᔕᐠ 
(ᒋᒥᓄᓭᐦᐃᑯᐊᐧᐨ ᐊᐊᐧᔑᔕᐠ)

ᑲᐃᐧᐣ ᓇᐣᑕ ᒋᑐᒋᑲᑌᐠ ᐊᐱ ᑲᐃᐡᑲᐧ 
ᑭᔕᓄᑲᑌᐠ ᓇᓇᑕᐃᐧᑭᑫᒋᑫᐃᐧᐣ - ᑲᐃᐧᐣ 
ᒋᑭᐁᐧ ᓇᓇᑲᑕᐊᐧᐸᒋᑲᑌᐠ

ᑲᑭᐃᔑᒥᑭᑫᒪᑲᐠ - ᑕᓇᑕᐁᐧᑕᑯᓯᐊᐧᐠ 
ᒋᓇᑭᐊᓄᑭᐦᐃᑕᐧ ᐃᒪ ᐅᐡᑲᑎᓯᐃᐧ 
ᐃᐧᒋᐦᐃᐁᐧᐃᐧᑲᒥᑯᐣ

ᓇᑕᐁᐧᑕᑲᐧᐣ ᒋᔑᐱᒧᒋᑲᑌᐠ ᐊᓄᑭᐃᐧᐣ 
ᑫᐃᔑᒥᓄᓭᐠ 

ᓇᑕᐁᐧᑕᑲᐧᐣ ᐊᓄᑭᐃᐧ ᐊᐸᒋᒋᑲᓇᐣ 
ᑲᐧᔭᐠ ᒋᐊᓄᑲᑌᐠ ᑲᑲᐧᒋᐦᐃᑯᐊᐧᐨ ᑫᑯᓇᐣ 
ᑕᓇᐱᐃᐧᓇᐣ

ᑲᐧᔭᐠ ᒋᓇᐸᒋᐦᐃᐨ ᔓᓂᔭ ᑲᐸᑭᑎᓂᐨ 
ᒥᓇ ᐊᐣᑎ ᑫᐅᑎᓂᐨ

ᐊᓄᑭᐃᐧ ᐅᓇᒋᑫᐃᐧᐣ ᐊᔕ ᒋᐅᓇᑌᐠ

ᒋᐅᑎᓂᑲᑌᑭᐣ ᐊᓄᑭᐃᐧᓇᐣ 
ᑫᐅᒋᓇᑕᒪᐃᐧᑕᐧ ᐅᐡᑲᑎᓴᐠ

ᒋᓇᐣᑭᐸᑭᑎᓂᐨ ᔓᓂᔭ

ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᒋᐅᒋ 
ᑭᑭᓄᐦᐃᑫᒪᑲᐠ ᓂᐦᓴᐧᓱ ᒥᔓᒥᐢ 
ᑭᑭᓄᐦᐊᒪᑫᐃᐧᓇᐣ

ᒪᐡᑭᑭᐃᐧᐊᓄᑭᐃᐧᐣ ᒋᑕᑲᐧᐠ 
ᑕᓇᐱᐃᐧᓂᐠ, ᒪᐡᑭᑭᐃᐧᓂ, 
ᑲᐃᔑᑕᐨ ᐊᐃᐧᔭ ᒋᑭᐅᑲᒥᐨ, 
ᒪᐡᑭᑭᐃᐧᑲᒥᐠ ᑫᐃᔕᐊᐧᐨ ᐊᐱ 
ᐃᐧᓇᒋᒪᐡᑭᑭᐃᐧᑲᒥᑫᐧᐊᐧᐨ

ᒋᑲᓇᐁᐧᒋᑲᑌᐠ ᐊᓂᔑᓂᓂᐊᐧᑎᓯᐃᐧᐣ 
(ᒋᑭᑌᒋᑲᑌᐠ ᐃᔑᑭᔐᐧᐃᐧᐣ)

ᑲᐧᔭᐠ ᐊᔭᒥᐦᐃᑎᐃᐧᐣ ᒋᑕᑲᐧᐠ

ᑕᓇᐱᐃᐧᓂᐠ ᒋᐅᒋᑎᐯᑕᑲᐧᐠ 
ᑲᑭᐃᔑᒥᑭᑫᒪᑲᐠ 
ᓇᓇᑕᐃᐧᑭᑫᒋᑫᐃᐧᓂᐠ

ᑲᐸᐱᑭᓯ ᐊᓱᐡᑲᒪᑫᐊᐧᐨ 

ᒋᓂᑲᑌᓂᑲᑌᑭᐣ ᐸᑭᐱᓯᐊᓄᑭᐃᐧᓇᐣ 
(ᒪᒪᐃᐧᐊᓄᑭᐃᐧᐣ ᒋᐊᐸᑕᐠ)

ᒪᐡᑭᑭᐃᐧ ᐃᐧᒋᐦᐃᑯᐃᐧᐣ ᒋᑕᑲᐧᐠ 
ᑕᓇᐱᐃᐧᓂᐠ (ᒥᔑᓄᐊᐧᐠ ᐁᑲ 
ᑲᔭᐊᐧᐨ ᐅᒪᐡᑭᑭᐃᐧᓂᓂᒥᐊᐧ)

ᐁᑲ ᑲᐧᐣᑕ ᒋᐃᐧᒋᑲᑌᐠ ᐊᔭᐧᑲᒥ 
ᑎᐸᒋᒧᐃᐧᐣ 

ᑫᓄᒋᑭᑫᓇᓂᐊᐧᐠ 
ᒋᔑᐅᔑᑲᐸᐃᐧᒋᑲᑌᐠ 
ᐃᐧᒋᐃᐧᑐᐃᐧᐣ ᐃᒪ ᑕᓇᐱᐃᐧᓇᐣ

ᓂᐦᓴᐧᓱ ᒥᔓᒥᐢ 
ᑭᑭᓄᐦᐊᒪᑫᐃᐧᓇᐣ 
(ᑭᑭᓄᐦᐃᑫᐃᐧᐣ)

ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ 
ᐃᐡᑯᓄᐃᐧᐣ ᑲᐃᐡᑯᓄᐦᐃᑕᐧ 
ᒋᑭᐁᐧᐡᑲᐊᐧᐨ ᑕᓇᐱᐃᐧᓇᐣ

ᐅᓇᓇᑕᐃᐧᑭᑫᒋᑫ ᐊᓄᑭᐠ 
ᒋᔭᓂᔑᑕᑭᐧᐊᐧᐨ ᑕᓇᐱᐃᐧᓂᐠ 
- ᒋᐅᒋᑲᑭᑫᑕᒧᐊᐧᐨ 
ᑫᑯᓇᐣ, ᒋᐊᐧᐃᐧᒋᑕᐧᐊᐧᐨ, 
ᒋᒥᓄᐃᐧᒋᐃᐧᑕᐧ, 
ᒋᔭᓂᑌᐸᑫᓂᒥᑕᐧ

ᑫᒋᓇᐨ ᐅᐡᑲᑎᓴᐠ ᒋᑕᑭᐧᐊᐧᐨ - 
ᒋᑕᐃᐧᓭᓭᐦᐃᑕᐧ ᒋᐃᐧᒋᑕᐧᐊᐧᐨ

ᒋᐊᔭᒥᐦᐃᑎᓇᓂᐊᐧᐠ

ᑲᐅᑲᐧᐱᐊᐧᐨ ᑫᑯᓇᐣ  
ᑲᑭᐅᒋᑲᑭᑫᑕᒧᐊᐧᐨ

ᑫᓂᓇᓄᑲᑌᐠ ᑲᓂᑲᓀᑕᑲᐧᑭᐣ ᑫᑭᑭᓄᐦᐃᑫᒪᑲᑭᐣ 
ᑲᑭᐅᓇᒋᑲᑌᑭᐣ 
ᐱᒥᓂᔕᐦᐃᑫᐃᐧᓇᐣ

4 ᓂᑲᐣ ᒋᐊᔭᒥᐦᐃᑕᐧ ᐅᓂᑲᓂᑕᒪᑫᐠ 
ᑕᐱᐡᑯᐨ ᒋᐅᒋᓇᑲᓂᑲᑌᐠ ᐊᐧᓂᑐᑕᓱᐃᐧᐣ, 
ᐊᔭᑲᐧᒥᓂᑫᐃᐧᐣ ᐅᒋ

ᒋᐊᔭᐊᐧᐨ ᑲᑭ ᑭᔑᑐᐊᐧᐨ ᐃᐡᑯᓄᐃᐧᐯᐸᓄᐣ 
ᐊᑲᐧᒋᐠ ᑲᐱᐅᑐᓭᐊᐧᐨ ᐅᑕᓄᑭᐠ

ᒋᓇᓇᑕᐃᐧᑭᑫᒋᑲᑌᐠ ᑲᐧᔭᐠ ᒋᓯᓭᐠ ᐊᓄᑭᐃᐧ 
ᐅᓇᑯᓂᑫᐃᐧᐣ - ᒋᑭᑭᓄᐦᐊᒪᑲᓂᐊᐧᐠ ᐯᑭᐡ 
ᒋᐃᐧᒋᐦᐃᐁᐧᐨ ᐊᓂᔑᓂᓂ ᓇᐣᑕ ᑕᓇᐱᐃᐧᓂᐠ 
ᑲᐅᒋᐨ

ᒥᓄᑐᑕᑫᐃᐧᐣ ᒥᓇ ᐊᓱᐡᑭᑫᐃᐧᐣ 

OCAP  ᑎᐱᓇᐁᐧᐃᐧᓯᐃᐧᐣ, ᒥᒋᒥᓂᑫᐃᐧᐣ, 
ᑫᐅᑎᓂᑲᑌᐠ, ᑲᓇᐁᐧᒋᑫᐃᐧᐣ

ᒋᑭᑌᒋᑲᑌᐠ ᐊᓂᔑᓂᓂᐊᐧᑎᓯᐃᐧᐣ 

ᑫᐱᒥᓂᔕᐦᐃᑲᑌᐠ ᒥᓇ ᑲᐧᔭᒋᒋᑫᐃᐧᐣ - ᓄᒪᑫ 
ᐃᓯᓭ ᑲᐅᓇᒋᑲᓂᐊᐧᐠ 

ᒋᓇᐦᐃᓇᑲᐧᐠ ᒣᑎᓂᑫᐃᐧ ᐅᓇᒋᑫᐃᐧᐣ

ᑲᐧᔭᐠ ᓇᑐᑕᑎᐃᐧᐣ (ᐃᔑᑭᔐᐧᐃᐧᓂᐠ ᒥᓇ 
ᐃᓀᐧᑕᒪᑫᐃᐧᓂᐠ) 

ᐊᓂᐣ ᑫᑐᑕᒪᐣ ᒪᐊᐧᑐᓇᒪᐣ ᐃᐧᑕᒪᑫᐃᐧᐣ, 
ᐊᐣᑎ ᑫᐅᒋᒪᒋᓂᐡᑲᓂᐊᐧᐠ ᒋᑭᑭᓄᐦᐃᑫᒪᑲᐠ 
ᓇᓇᑕᐃᐧᑭᑫᒋᑫᐃᐧᐣ 

ᓂᑲᐣ ᒋᑭᑫᑕᒧᓂᑕᐧ ᐁᓇᑌᐠ ᑲᒪᓯᓇᐦᐅᑎᓱᐨ 
(ᐁᑲ ᓇᐣᑕ ᒋᓇᑯᓂᐁᐧᐨ)

ᒣᑲᐧᐨ ᓄᑯᑦ ᑲᐊᓄᑲᑌᐠ ᓇᓇᑕᐃᐧᑭᑫᒋᑫᐃᐧᐣ 
ᑕᓇᐱᐃᐧᓂᐠ

ᒋᐅᓇᒋᑲᑌᐠ ᐃᐧᒋᐃᐧᑐᐃᐧᐣ

ᒋᐃᐧᒋᑫᒪᑲᑭᐣ ᐁᑲ ᒋᐅᒋᓇᓇᑕᐃᐧᐊᑕᐁᐧᐨ 
ᑫᑯᓂ ᐃᐧᑕᒪᑫᐃᐧᓂ

ᒋᑕᑲᐧᐠ ᐊᓱᓂᑫᑕᒪᑫᐃᐧᐣ ᑲᓇᓇᑕᐃᐧᑭᑫᒋᑫᐨ 
ᒥᓇ ᑕᓇᐱᐃᐧᓂᐠ

ᑫᔕᐳᓂᑲᑌᑭᐣ ᑲᐅᓇᒋᑲᑌᑭᐣ 

ᒋᑎᐸᐦᐊᒪᐃᐧᑕᐧ ᑭᒋᐦᐊᐠ ᑲᐃᐧᒋᐦᐃᑕᐧᐊᐧᐨ 

ᒋᒪᒪᐃᐧ ᐊᐸᑕᑭᐣ ᐅᓇᑯᓂᑫᐃᐧᓇᐣ 

ᑲᐃᐧᐣ ᒪᒪᔭᑦ ᒋᔑᐱᒧᓂᑎᓱᒪᑲᑭᐣ 
ᑕᓇᐱᐃᐧᓇᐣ - ᑲᐃᐧᐣ ᒥᓇ 
ᑕᑭᐯᔑᑫᐧᑲᒋᑲᑌ ᐊᓄᑭᐃᐧᐣ 
ᒋᔑᐊᐸᑕᑭᐣ ᑕᓇᐱᐃᐧᓇᐣ - 
ᒋᓂᓯᑕᐃᐧᓂᑲᑌᑭᐣ ᑲᐸᐸᑲᓂᓭᑭᐣ 

ᑲᓇᓇᑕᐃᐧᑭᑫᒋᑫᐨ ᒋᐃᐧᒋᑕᐧᐨ ᐃᒪ 
ᐃᓀᑫ ᐅᓇᑯᓂᑫᐃᐧ ᑲᓇᐊᐧᐸᒋᑫᐃᐧᓂᐠ

ᒋᐅᓇᒋᑲᑌᑭᐣ ᒪᓯᓇᐦᐃᑫᓭᐃᐧᓇᐣ

ᒋᐅᓀᑕᒧᐊᐧᐨ ᒋᐊᒋᐱᐦᐃᑲᑌᑭᐣ 
ᒪᓯᓇᐦᐃᑲᓇᐣ

ᑫᒋᓇᐨ ᒋᐊᔑᑎᓂᑕᐧ ᑭᒋᐦᐊᐠ ᒥᓇ 
ᐅᐡᑲᑎᓴᐠ ᒥᓂᑯᐠ ᑫᐱᒪᓄᑲᑌᐠ

ᒋᐯᑌᓇᑲᐧᐠ ᐊᓄᑭᐃᐧᐣ (ᒣᑎᓂᑫᐃᐧᐣ, 
ᑎᐸᐦᐃᑫᐃᐧᐣ, ᐊᓂᐣ NOSM 
ᐁᔑᒥᓄᓭᐨ) 

ᑫᐃᔑᑲᓇᐊᐧᐸᒥᑯᐊᐧᐨ ᐊᓄᑭᐃᐧᓂ - 
ᒋᐅᔑᑐᐊᐧᐨ ᑕᓱᑭᔑᑲ ᑲᐃᓇᓄᑭᐊᐧᐨ, 
ᑕᓇᐱᐃᐧᓂᐠ ᒋᐃᐧᒋᑲᑌᑭᐣ ᑫᑯᓇᐣ, 
ᒋᐱᒥᓂᔕᐦᐃᑲᑌᐠ ᑲᐃᔑᐅᓇᑌᑭᐣ 
ᒋᔑᑭᔕᓄᑲᑌᑭᐣ (ᒪᒪᐃᐧ ᐸᐸᒥᓯᐃᐧᐣ)

ᒋᐊᓄᑭᐦᐃᑕᐧ ᑕᓇᐱᐃᐧᓂᐠ ᑲᑲᐯᔑᐊᐧᐨ 
ᒋᐃᐧᒋᐦᐃᐁᐧᐊᐧᐨ 

ᒋᐅᒋᑭᑭᓇᐊᐧᐸᒥᐁᐧᐊᐧᐨ ᑕᓇᐱᐃᐧᓂᐠ 
ᑲᑲᐯᔑᐊᐧᐨ ᑫᑐᑕᒧᐊᐧᐨ 
ᓇᓇᑕᐃᐧᑭᑫᒋᑫᐃᐧᓂ

ᑲᑭᓇ ᑲᑭᒪᓯᓇᐦᐃᑲᑌᑭᐣ ᐃᐡᐱᒥᐠ 
(ᐃᓇᐱᐣ ᑲᐸᐱᑭᓯᐅᑲᐧᐱᐊᐧᐨ)

ᑲᐡᑭᐦᐅᐃᐧᐣ

ᑕᓇᐱᐃᐧᓂᐠ ᒋᐅᒋᒪᑲᐠ 
ᑫᓂᔑᒪᑕᓄᑲᑌᐠ ᐊᓄᑭᐃᐧᐣ

ᒋᒥᓇᐧᔑᐠ ᐊᓄᑭᐃᐧᐣ, ᑫᐊᐸᑕᐠ 
ᑭᑭᓄᐦᐃᑫᐃᐧᓇᐣ ᒥᓇ 
ᒋᐃᐧᑕᓄᑭᒥᑎᓇᓂᐊᐧᐠ

ᐊᔭᑲᐧᒥᓂᑫᐃᐧᐣ ᒥᓇ ᑲᓇᐁᐧᒋᑫᐃᐧᐣ

ᒋᑲᓇᐁᐧᒋᑲᑌᐠ ᑭᑫᑕᒪᐃᐧᐣ

ᐯᑌᓇᑯᒋᑫᐃᐧᐣ

ᑕᓇᐱᐃᐧᓂᐠ ᒪᒪᐊᐧᓄᑭᐃᐧᐣ 
(ᑫᓄᒋᐅᔑᐦᐅᒪᑲᐠ ᐃᐧᒋᐃᐧᑎᐃᐧᐣ)

ᑫᒋᓇᐨ ᑕᓇᐱᐃᐧᓂᐠ ᑲᑲᐯᔑᐊᐧᐨ 
ᒋᐊᔑᑎᓂᑕᐧ (ᑭᒋᐦᐊᐠ, 
ᐅᐡᑲᑎᓴᐠ, ᐊᓂᔑᓂᓂᐃᐧᒋᑫᐃᐧᐣ 
ᑲᐱᒥᓂᔕᐦᐊᒧᐊᐧᐨ, ᐊᐦᑭᐃᐧ 
ᑭᑫᑕᒪᐃᐧᐣ)

ᒋᐊᐸᑕᐠ ᒥᔓᒥᐢ ᑭᑭᓄᐦᐊᒪᑫᐃᐧᓇᐣ

ᒋᑭᑌᓂᒥᑎᓇᓂᐊᐧᐠ

ᒋᐊᓄᑭᐦᐃᑕᐧ ᑕᓇᐱᐃᐧᓂᐠ 
ᑲᑲᐯᔑᐊᐧᐨ

ᒋᑲᐧᔭᒋᓇᓂᐊᐧᐠ (ᑲᑭᓇ 
ᐃᐧᑕᒪᑫᐃᐧᓇᐣ ᒋᐊᔭᐊᐧᐨ, 
ᒋᑭᑌᒋᑲᑌᐠ ᐊᓂᔑᓂᓂᐊᐧᑎᓯᐃᐧᐣ)

ᒋᐊᐧᐃᐧᑕᒪᑲᓂᐊᐧᐠ ᐅᓇᑯᓂᑫᐃᐧᓇᐣ 
(ᑲᐱᒪᑎᓯᐨ ᑲᐃᔑᑲᓇᐊᐧᐸᒥᐨ)

ᓇᓭᒪ ᓂᐢᑕᑦ 

ᓂᐦᓴᐧᓱ ᒥᔓᒥᐢ 
ᑭᑭᓄᐦᐊᒪᑫᐃᐧᓇᐣ

ᐊᓂᔑᓂᓂ ᐅᑎᔑᓇᒧᐃᐧᐣ 
ᐃᐧᐣᒋᑫᐃᐧᓇᐣ 

ᐊᓂᓂᔑᓂᓂᐃᐧᐃᔑᑕᐧᐃᐧᐣ, 
ᐊᒐᑯᐱᒪᑎᓯᐃᐧᐣ

ᒋᓂᓯᑕᐁᐧᒋᑲᑌᑭᐣ 
ᑭᑭᓄᐦᐃᑫᐃᐧᓇᐣ, ᐊᓂᔑᓂᓂᐃᐧ 
ᒪᐡᑭᑭᐣ, ᑐᑲᐣ ᑭᑭᓄᐦᐊᒪᑫᐃᐧᐣ 
ᑲᐊᐸᑕᐠ

ᒋᔑᑭᐡᑭᑲᑌᐠ ᓂᑲᓂᑕᒪᑫᐃᐧᐣ 
ᒋᑭᑭᓄᐦᐃᑫᐊᐧᐨ, ᒋᐃᐧᑕᒪᑫᐊᐧᐨ 
ᑫᑯᓇᐣ, ᒋᐃᐧᑕᒪᑎᐊᐧᐨ ᑫᑯᓇᐣ 
ᑫᓂᓂᒋᑲᑕᒧᐊᐧᐨ 

ᒋᔑᐸᑭᑎᓂᑲᑌᑭᐣ 
ᑲᑭᒥᓇᐧᒋᑲᑌᑭᐣ ᐃᒪ 
ᐅᓇᑯᓂᑲᓂᐠ

ᐁᑲ ᒋᐸᐸᔑᑐᒋᑲᑌᐠ 
(ᒋᐊᔐᐧᐣᒋᑲᑌᐠ ᑭᓀᐧᐡ ᐱᐦᐅᐃᐧᐣ 
ᒥᓇ ᒋᐱᒥᓂᔕᐦᐃᑲᑌᐠ 
ᐅᓇᒋᑫᐃᐧᐣ)

ᑲᓇᐦᐃᐊᐧᐨ ᒪᐡᑭᑭᐃᐧᑲᒥᑯᐠ 
ᑲᐊᓄᑭᐊᐧᐨ, 
ᒪᐡᑭᑭᐊᐧᓄᑭᓇᑲᓇᐠ, ᐅᑕᓄᑭᐠ

ᑲᐅᑲᐧᐱᐊᐧᐨ ᑫᑯᓇᐣ  
ᑲᑭᐅᒋᑲᑭᑫᑕᒧᐊᐧᐨ

ᑫᓂᓇᓄᑲᑌᐠ ᑲᓂᑲᓀᑕᑲᐧᑭᐣ ᑫᑭᑭᓄᐦᐃᑫᒪᑲᑭᐣ 
ᑲᑭᐅᓇᒋᑲᑌᑭᐣ 
ᐱᒥᓂᔕᐦᐃᑫᐃᐧᓇᐣ

5 ᒋᐊᔑᑎᓂᑫᒪᑲᐠ ᒥᓇ ᑭᑌᒋᑫᐃᐧᓂᐠ 
ᒋᔑᑲᐸᐃᐧᒪᑲᐠ ᓇᓇᑕᐃᐧᑭᑫᒋᑫᐃᐧᐣ

ᑕᓇᐱᐃᐧᓂᐠ ᑲᑲᐯᔑᐊᐧᐨ ᒋᐃᐧᒋᑕᐧᐊᐧᐨ - 
ᐅᓇᓇᑕᐃᐧᑭᑫᒋᑫᐠ, ᑲᓂᑕᐊᓂᔑᓂᓂᒧᐊᐧᐨ, 
ᑲᓂᑲᓀᑕᑲᐧᑭᐣ, ᑲᑭᑭᓄᐡᑲᒪᑫᐊᐧᐨ, 
ᓇᓇᑕᐃᐧᑭᑫᒋᑫᐃᐧᐣ ᑲᐃᐧᒋᑕᐧᐨ, ᐅᑕᓇᐠ 
ᑲᑭᐱᓯᓭᐠ ᑕᓇᐱᐃᐧᐣ, ᑲᐅᑭᑫᑕᒪᐃᐧᓂᐊᐧᐨ

ᒋᑲᓄᓂᑕᐧ ᐅᑭᒪᑲᐣ ᒥᓇ ᐅᓇᔓᐁᐧᐃᐧᓂᓂᐊᐧᐠ 
(ᐅᓇᑯᓂᑫᐃᐧ ᒪᓯᓇᐦᐃᑲᐣ)

ᒋᑲᓄᓂᑕᐧ ᒪᔭᑦ ᑫᑲᓄᓂᑕᐧ ᐊᓄᑭᐃᐧᑲᒥᑯᐣ

ᒋᓇᓇᑕᐃᐧᑭᑫᒋᑲᑌᓂᑭᐣ ᑲᐃᓇᑭᑕᒪᑫᐊᐧᐨ 
ᑭᒋᐅᑕᓄᑭᐠ 

ᒋᐊᔑᑎᓂᑕᐧ ᑲᓇᐦᐃᐊᐧᐨ ᒥᓇ 
ᑲᐊᔑᒋᑕᑭᐧᐊᐧᐨ ᐊᓄᑭᐃᐧᓂᐠ

ᑲᐃᐧᒋᐸᐸᒥᓯᒥᑐᐊᐧᐨ ᑭᑭᓄᐡᑭᑫᐃᐧᓇᐣ ᒥᓇ 
ᐅᓇᑯᓂᑫᐃᐧᓇᐣ

ᒋᓂᓯᑕᐁᐧᒋᑲᑌᑭᐣ ᑕᓇᐱᐃᐧᓂᐠ (ᐅᑕᓇᐠ 
ᑲᑭᐱᓯᓭᐠ, ᐃᔑᑕᐧᐃᐧᓇᐣ, ᑐᑕᒧᐃᐧᓇᐣ)

ᑲᐧᔭᐠ ᒋᓂᓯᑐᒋᑲᑌᐠ ᐃᓯᓭᐃᐧᐣ 

ᐁᑲ ᑫᑯᐣ ᒋᐅᒋᑲᑫᐧᐊᓂᒥᓇᑯᒋᑲᑌᐠ 

ᒋᐅᔑᒋᑲᑌᐠ ᑫᐊᐸᑕᐠ ᐊᓄᑭᐃᐧᓂᐠ

ᒋᐅᒋᒪᒪᐃᐧᐊᐸᑕᐠ ᓇᓇᑕᐃᐧᑭᑫᒋᑫᐃᐧᓂᐠ 
ᑲᐧᔭᐠ ᒋᐃᓇᓄᑲᑌᐠ

ᑕᓇᐱᐃᐧᓇᐣ ᒋᐅᒋᒪᒪᐃᐧᐊᐸᑕᑭᐣ 
ᑲᒪᐊᐧᑐᓂᑲᑌᑭᐣ ᑎᐸᒋᒧᐃᐧᓇᐣ 

ᒋᐅᒋᐃᐧᒋᐦᐃᑎᓇᓂᐊᐧᐠ ᒣᑎᓂᑫᐃᐧᓂᐠ 
(ᐅᑭᒪᑲᓇᐠ ᑲᐅᒋᐸᐱᑭᓯᔭᓄᐊᐧᐨ, 
AHAC)

ᒋᓂᓯᑕᐁᐧᒋᑲᑌᑭᐣ ᑲᓂᑲᓀᑕᑲᐧᑭᐣ 
ᒪᐡᑭᑭᐃᐧ ᐃᐧᒋᐦᐃᐁᐧᐃᐧ ᑫᑯᓇᐣ

ᑕᓇᐱᐃᐧᓂᐠ ᑲᔭᐊᐧᐨ ᑫᐊᓄᑭᐦᐃᑕᐧ 
(ᑲᑭᑭᔑᑐᐊᐧᐨ ᑭᒋᐃᐡᑯᓄᐃᐧᐣ, 
ᐊᓄᑭᐃᐧ ᐃᐡᑯᓄᐃᐧᐣ, ᑲᐃᔑᐊᑐᐊᐧᐨ 
ᒪᐊᐧᑐᓂᑫᐃᐧᓇᐣ)

ᒋᓇᓇᒋᑭᒪᐁᐧᓇᓂᐊᐧᐠ ᐅᑭᒪᐃᐧᐣ 
ᒋᐸᑭᑎᓇᐨ ᔓᓂᔭᐣ

ᑲᐃᓀᐧᑕᒪᑫᐊᐧᐨ

ᑭᒋᐃᓇᐱᓀᐃᐧᓇᐣ

ᒪᒥᑐᓀᒋᑲᓇᐱᓀᐃᐧᐣ

ᑲᑲᐧᒋᐦᐃᑯᐊᐧᐨ ᑫᑯᓇᐣ

ᐊᐊᐧᔑᐡ, ᐅᐡᑲᑎᐢ ᒥᓇ ᒪᒪ 
ᒥᓄᔭᐃᐧᐣ

ᑭᒋᐦᐊᐠ ᐅᒥᓄᔭᐃᐧ 
ᓇᓇᑲᒋᐦᐃᑯᐃᐧᓂᐊᐧ

ᐯᔓᐨ ᑲᑕᔑᐱᒪᑎᓯᓇᓂᐊᐧᐠ ᐊᐦᑭᐠ

ᑲᑲᓇᐁᐧᒋᑲᑌᐠ ᐃᔑᑭᔐᐧᐃᐧᐣ ᒥᓇ 
ᑲᑭᑭᓄᐦᐊᒪᑲᓂᐊᐧᐠ

ᑭᑭᓄᐦᐊᒪᑫᐃᐧᐣ

ᐅᑭᑭᓄᐦᐊᒪᑫᐠ ᒋᐅᒋ ᑭᑭᓇᐊᐧᐸᒥᑕᐧ

ᑭᑭᓇᐊᐧᒋᐦᐃᑯᐃᐧᐣ, ᐅᑎᐡᑯᓂᐠ 
ᐅᑎᐸᐦᐊᒪᑯᐃᐧᓂᐊᐧ, ᑲᑎᐸᐦᐃᑲᑌᓂᐠ 
ᐅᑎᐡᑯᓄᐃᐧᓂᐊᐧ

ᐊᐧᑲᐦᐃᑫᐃᐧᐣ ᒥᓇ ᑯᑕᑭᔭᐣ 
ᐊᓄᑭᐃᐧᑲᒥᑯᐣ

ᓂᐱ

ᒋᐅᔑᒋᑲᑌᐠ ᑫᐊᐸᑕᐠ 
ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂᐠ

ᒋᐅᒋᒪᒪᐃᐧᐊᐸᑕᐠ 
ᓇᓇᑕᐃᐧᑭᑫᒋᑫᐃᐧᓂᐠ ᑲᐧᔭᐠ 
ᒋᐃᓇᓄᑲᑌᐠ

ᑕᓇᐱᐃᐧᓇᐣ 
ᒋᐅᒋᒪᒪᐃᐧᐊᐸᑕᑭᐣ 
ᑲᒪᐊᐧᑐᓂᑲᑌᑭᐣ ᑎᐸᒋᒧᐃᐧᓇᐣ

ᑲᐱᒥᓂᔕᐦᐃᑲᑌᑭᐣ ᐁᐧᐡᑲᐨ 
ᐃᔑᒋᑫᐃᐧ ᑭᑭᓄᐡᑭᑫᐃᐧᓇᐣ

ᒋᐱᒥᐃᐧᑕᓄᑭᒥᑕᐧ ᑕᓇᐱᐃᐧᓂᐠ 
ᑭᒋᐦᐊᐠ ᒥᓇ ᑲᐊᓄᑭᐊᐧᐨ 
NOSM

6 ᐃᐧᓇᐊᐧ ᐱᑯ ᑕᓇᐱᐃᐧᓂᐠ ᑲᑲᐯᔑᐊᐧᐨ 
ᐅᑲᐅᔑᓂᑲᑕᓇᐊᐧ ᑫᑯᓇᐣ (ᐁᑲ ᒋᐊᐧᓇᒥᑕᐧ)

ᐃᐧᓇᐊᐧ ᐱᑯ ᑕᓇᐱᐃᐧᓂᐠ ᑲᑲᐯᔑᐊᐧᐨ 
ᐅᑲᐅᓀᑕᓇᐊᐧ ᒥᓇ ᐅᑲᓄᒋᑭᑭᓄᐃᐧᓂᑯᓇᐊᐧ 
ᑲᓂᔑᐊᐧᐸᑕᒧᐊᐧᐨ

ᒋᓇᑐᑕᐃᐧᑕᐧ ᑫᑯᓀᓇᐣ ᑲᓂᑲᓀᑕᑲᓂᑭᐣ

ᒋᑕᐃᐧᓭᓭᒋᑲᑌᐠ ᑫᓄᒋᐅᐱᑲᐸᐃᐧᑲᒪᐠ 
ᐃᐧᒋᐃᐧᑐᐃᐧᐣ

ᑭᒋᓀᑕᑲᐧᐣ ᐊᐣᑎ ᑲᐃᔑᐊᔭᓂᐊᐧᐠ (ᐅᑌᓇᐠ, 
ᓂᑲᑌᐦᐃ ᑕᐃᐧᓂᐠ, ᓄᐱᒪᑲᒥᐠ)

ᓄᐱᒪᑲᒥᐠ ᑲᔭᑭᐣ ᑕᓇᐱᐃᐧᓇᐣ ᑲᐃᐧᐣ 
ᐅᑕᔭᓇᐊᐧ ᓇᓇᑲ ᑲᐃᔑᓇᑲᐧᑭᐣ 
ᓇᓇᑕᐃᐧᑭᑫᒋᑫᐃᐧ ᐊᐸᒋᒋᑲᓇᐣ (ᒥᐢᑕᐃ 
ᑲᐃᓇᑭᑌᐠ ᐱᒥᔭᐃᐧᐣ, ᒪᒪᑕᐃᐧᐱᐊᐧᐱᑯ 
ᐊᐸᒋᒋᑲᓇᐣ)  

ᒋᑲᐧᔭᒋᒪᑲᐠ ᑕᓇᐱᐃᐧᓂᐠ

ᑲᐃᐧᐣ ᐃᐧᑌᐸᑫᒋᑲᑌᓯᐣ ᓇᓇᑕᐃᐧᑭᑫᒋᑫᐃᐧᐣ

ᑕᓇᐱᐃᐧᓂᐠ ᒋᔑᑭᐁᐧᐃᓀᐧᑕᒪᐊᐧᑌᐠ 

ᒋᐃᓀᐧᑕᒪᐊᐧᑌᐠ (ᑕᑕᐱᐡᑯᐨ)

ᒋᐅᑎᓂᑲᑌᑭᐣ ᒥᓯᐁᐧ 
ᑫᐅᒋᐊᓄᑭᐊᐧᑲᓂᐊᐧᐠ 

ᒋᑭᑫᒋᑲᑌᐠ ᐱᒥᓂᔕᐦᐃᑫᐃᐧᐣ (ᐸᐸᑲᐣ 
ᐃᓇᑌᐊᐧᐣ, ᑕᑭᒪᒪᐃᐧᓂᑲᑌᐊᐧᐣ, 
ᐊᔭᒥᐦᐊᐃᐧᐱᒧᒋᑫᐃᐧᐣ, 
ᐊᓂᔑᓂᓂᐃᐧᐃᔑᑕᐃᐧᐣ)

ᒪᒪᐃᐧᑐᑕᒧᐃᐧᐣ (ᒋᐊᓂᑫ 
ᒪᒪᐃᐧᑐᒋᑲᑌᑭᐣ, ᐃᐧᑕᓄᑭᒥᑐᐃᐧᐣ, 
ᒪᒪᐃᐧᓂᑫᐃᐧᐣ)

ᒋᑭᑫᑕᒧᓂᑕᐧ ᐅᓂᑲᓂᑕᒪᑫᐠ

ᒋᓂᓯᑕᐁᐧᒋᑲᑌᑭᐣ ᑕᓇᐱᐃᐧᓂᐠ 
ᐁᔑᐱᒧᓂᑎᓱᒪᑲᐠ

ᒋᑭᑫᑕᒧᓂᑕᐧ ᐅᓂᑲᓂᑕᒪᑫᐠ

ᒋᐱᐦᐃᑕᐧ ᒋᔕᐳᓇᒧᐊᐧᐨ ᐅᑭᒪᑲᐣ 
ᒥᓇ ᐅᓇᔓᐁᐧᐃᐧᓂᓂᐊᐧᐠ ᒥᓇ 
ᐊᓂᐣ ᐁᔑᓂᑲᑕᒧᐊᐧᐨ (ᐁᑲ 
ᒋᔭᓂᒥᓇᑯᒋᑲᑌᐠ ᑫᑯᐣ, ᑲᐧᔭᐠ 
ᐊᔭᒥᐦᐃᑐᐃᐧᐣ, ᓇᑯᒥᑐᐃᐧᓇᐣ ᒥᓇ ᐁᑲ 
ᑲᓇᑯᒥᑎᓇᓂᐊᐧᐠ)

ᒋᓂᓯᑐᒋᑲᑌᑭᐣ ᑕᓇᐱᐃᐧᓂᐠ 
ᑲᔕᐳᓇᒧᐊᐧᐨ ᑫᑯᐣ ᑲᐃᐧᒪᑕᓄᑲᑌᐠ 

ᒋᐃᐧᒋᑕᐧᓂᐊᐧᐠ ᑕᓇᐱᐃᐧᓂᐠ ᑫᑯᐣ 
ᑲᐃᔑᒋᑲᓄᐊᐧᐠ 

ᒋᑫᒋᓇᐨ ᑕᓇᐱᐃᐧᓂᐠ ᒋᐅᒋᒥᓄᓭᐠ 
(ᐃᐧᑕᒪᑫᐃᐧᓂᐠ, ᐊᓄᑭᐦᐃᐁᐧᐃᐧᐣ, 
ᐊᐧᑲᐦᐃᑲᐣ ᑲᔭᐸᑕᐠ ᑲᑎᐸᐦᐃᑲᑌᐠ 
- ᒋᐅᒋᒪᒪᐃᐧᑲᓇᐊᐧᐸᒋᑲᑌᐠ 
ᒣᑎᓂᑫᐃᐧ ᐅᓇᒋᑫᐃᐧᓂᐠ)

ᐃᐧᒋᓀᑕᒧᒥᑐᐃᐧᐣ ᓇᐣᑕ 
ᒋᐃᐧᑕᓄᑭᒥᑎᓇᓂᐊᐧᐠ

ᐊᐦᑭᐠ ᑫᑯᓇᐣ ᑲᐃᔑᓂᓯᑕᐁᐧᒋᑲᑌᑭᐣ

ᒋᒪᒥᐡᑲᐧᒋᒥᓄᓭᐊᐧᑲᓄᐊᐧᐠ

ᒋᓂᓯᑕᐁᐧᒋᑲᑌᑭᐣ ᑲᑭᒋᓀᒋᑲᑌᑭᐣ

ᐱᒥᓂᔕᐦᐃᑫᐃᐧᓇᐣ (ᐊᓄᑲᑕᐣ 
ᓇᓇᑕᐃᐧᑭᑫᒋᑫᐃᐧᐣ)

ᒋᐯᑌᓂᓯᑐᒋᑲᑌᐠ 
ᐁᔑᐃᐧᒋᐦᐃᐁᐧᒪᑲᐠ 
ᓇᓇᑕᐃᐧᑭᑫᒋᑫᐃᐧᐣ 
(ᐅᒋᑎᐸᑭᒋᑫᒪᑲᐣ ᓇᐦ, ᑕᓇᐱᐃᐧᓂᐠ 
ᓇᐦ ᑕᑭᐅᒋᐊᐸᒋᒋᑲᑌ)

ᒋᐅᓇᓯᑕᐧ ᑕᓇᐱᐃᐧᓂᐠ 
ᑫᐅᒋᑭᑭᓄᐡᑲᒪᑫᐊᐧᐨ

ᑕᓇᐱᐃᐧᓂᐠ ᑲᓇᐦᐃᐨ

ᐁᑲ ᑫᑯᐣ ᒋᐅᒋᑲᑫᐧᐊᓂᒥᓇᑯᒋᑲᑌᐠ

ᒋᐅᒋᒪᒪᐃᐧᒥᓄᓭᓇᓂᐊᐧᐠ - 
ᐁᐅᒋᒪᒪᐃᐧ ᐃᐧᒋᐦᐃᑎᓇᓂᐊᐧᐠ 
ᐸᐸᑲᐣ ᑫᑯᓇᐣ 
ᑲᐃᔑᐅᑕᐸᒋᐃᐧᓇᓂᐊᐧᐠ 
ᐃᒪ ᐃᓀᑫ ᑲᐅᒋ ᒥᐡᑲᐧᒋ 
ᒥᓂᑎᓇᓂᐊᐧᐠ ᐸᐸᑲᐣ 
ᑲᐅᑕᑲᓀᓯᐊᐧᐨ ᑲᒥᓄᓭᐊᐧᑫᐊᐧᐨ 
ᓇᐣᑕ ᐅᒪᐡᑲᐃᐧᓯᐃᐧᓂᐊᐧ

ᐊᐦᑭᐃᐧ ᑫᑯᓇᐣ 
ᑲᐃᔑᓂᓯᑕᐁᐧᒋᑲᑌᑭᐣ - 
ᐁᓂᓯᑕᐃᐧᓂᑲᑌᓂᐠ ᒥᓇ 
ᐁᐅᑕᐱᓂᑲᑌᓂᐠ ᐸᐸᑲᐣ 
ᑲᐃᔑᑲᓇᐊᐧᐸᑕᒧᐊᐧᐨ ᑫᑯᓇᐣ 
ᒥᓇ ᑲᑕᔑᐱᒪᑎᓯᔭᐠ

ᑲᐅᑲᐧᐱᐊᐧᐨ ᑫᑯᓇᐣ  
ᑲᑭᐅᒋᑲᑭᑫᑕᒧᐊᐧᐨ

ᑫᓂᓇᓄᑲᑌᐠ ᑲᓂᑲᓀᑕᑲᐧᑭᐣ ᑫᑭᑭᓄᐦᐃᑫᒪᑲᑭᐣ 
ᑲᑭᐅᓇᒋᑲᑌᑭᐣ 
ᐱᒥᓂᔕᐦᐃᑫᐃᐧᓇᐣ

7 ᒋᐅᒋᒪᒋᑕᓂᐊᐧᐠ ᒣᑲᐧᐨ ᐃᒪ ᑕᓇᐱᐃᐧᓂᐠ 
ᑲᐃᔑᒪᓄᑭᒪᑲᐠ

ᐁᑲᐧ ᒥᓇ ᒋᑭᑕᐸᑕᐠ ᐃᒪ ᑕᓇᐱᐃᐧᓂᐠ

ᑕᓇᐱᐃᐧᓂᐠ ᒥᓇ ᒋᑭᑫᑕᑯᒋᑲᑌᐠ 
ᑫᑯᓀᐣ ᐃᐁᐧ ᓇᓇᑕᐃᐧᑭᑫᒋᑫᐃᐧᐣ 
ᑲᐃᒋᑲᑌᐠ - ᒋᑭᑭᓄᐦᐊᒪᑲᓂᐊᐧᐠ ᑫᑯᓀᐣ 
ᓇᓇᑕᐃᐧᑭᑫᒋᑫᐃᐧᐣ ᒥᓇ ᑫᑭᐃᓇᐸᑕᐠ

ᒋᑭᑌᒋᑲᑌᑭᐣ ᑕᓇᐱᐃᐧᓂᐠ ᑲᑭᐅᓇᑐᐊᐧᐨ 
ᐅᐱᒥᓂᔕᐦᐃᑲᓂᐊᐧ

ᓇᓇᑲᑕᐃᐧᑭᑫᒋᑫᐃᐧᐣ ᐁᑲ ᒋᑭᐸᐸᔕᓄᑲᑌᐠ

ᑲᐃᐧᐣ ᑌᐱᓭᓯᐣ ᔓᓂᔭ ᒥᓂᑯᐠ ᑲᐱᒪᓄᑲᑌᐠ 
ᓇᓇᑕᐃᐧᑭᑫᒋᑫᐃᐧᐣ

ᒋᑭᑭᓄᐦᐊᒪᑲᓂᐊᐧᐠ ᑲᑐᒋᑫᒪᑲᐠ 
ᐅᑯᑕᐦᐃᑯᐃᐧᓇᐣ ᒥᓇ ᐁᑲ ᐃᐧᑲ ᑲᐳᓂᓭᑭᐣ 
ᑭᒋᐊᓂᒥᓭᐃᐧᓇᐣ ᑕᓇᐱᐃᐧᓇᐣ

ᑭᒋᐊᐸᑕᐣ ᒋᑌᐸᑫᓂᒥᑎᓇᓂᐊᐧᐠ

ᒋᐃᐧᒋᐦᐃᑎᓇᓂᐊᐧᐠ ᒥᓇ ᒋᐅᒋᑲᓇᐁᐧᓂᒥᑕᐧ 
ᑲᑯᐸᒋᓭᐊᐧᐨ

ᑲᑲᐯᐦᐃ ᓂᑭᐱᐊᓄᑲᑕᒥᐣ 
ᓇᓇᑕᐃᐧᑭᑫᒋᑫᐃᐧᐣ

ᑕᓇᐱᐃᐧᓂᐠ ᒋᐅᒋ ᐊᓄᑲᑌᐠ 
ᓇᓇᑕᐃᐧᑭᑫᒋᑫᐃᐧᐣ

ᒋᑭᐁᐧᒪᑎᓇᐁᐧᓇᓂᐊᐧᐠ ᔓᓂᔭ ᓇᐊᐧᐨ ᒋᐅᒋ 
ᐃᐧᒋᒋᑲᑌᐠ ᑕᓇᐱᐃᐧᐣ

ᑎᐱᓇᐁᐧᐃᐧᓯᐃᐧᐣ, ᒥᒋᒥᓂᑫᐃᐧᐣ, 
ᑫᐅᑎᓂᑲᑌᐠ, ᑲᓇᐁᐧᒋᑫᐃᐧᐣ 

ᑫᒋᓇᐨ ᑕᓇᐱᐃᐧᓂᐠ ᑲᑲᐯᔑᐊᐧᐨ 
ᒋᐃᐧᒋᐦᐃᑕᐧ

ᑫᒋᓇᐨ ᑕᓇᐱᐃᐧᓂᐠ ᑲᔭᑭᐣ ᐊᐸᒋᒋᑲᓇᐣ 
ᒋᐊᐸᑕᑭᐣ  

ᑕᓇᐱᐃᐧᓂᐠ ᐅᐱᒥᓂᔕᐦᐃᑫᐃᐧᓂᐊᐧ 
ᒥᓇ ᐅᑭᑭᓄᐦᐊᒪᑫᐃᐧᓂᐊᐧ

ᒋᐃᐧᒋᒋᑲᑌᑭᐣ ᑲᐃᔑᐃᐧᒋᐦᐃᐁᐧᒪᑲᐠ 
ᓇᓇᑕᐃᐧᑭᑫᒋᑫᐃᐧᐣ 

ᑲᑲᓇᐁᐧᑕᑲᐧᑭᐣ ᑲᑭᒪᐊᐧᑐᓂᑲᑌᑭᐣ 
ᑲᔭᓂᒧᑌᐠ ᑎᐱᓇᐁᐧᐱᒧᓂᑎᓱᐃᐧᐣ

ᒋᑭᑌᒋᑲᑌᐠ ᒥᓂᑯᐠ ᑲᐃᔑᓇᑕᐁᐧᒋᑲᑌᐠ 
ᒋᔑᐱᒪᓄᑲᑌᐠ ᐊᓄᑭᐃᐧᐣ 

ᐊᓂᐣ ᑫᐃᔑᓇᑲᐧᐠ ᑭᔕᓄᑲᑌᐠ 
ᓇᓇᑕᐃᐧᑭᑫᒋᑫᐃᐧᐣ

ᑭᒋᓀᑕᑲᐧᐣ ᒋᐊᐸᑕᐠ 
ᐊᓂᔑᓂᓂᐊᐧᑎᓯᐃᐧᓂᐠ ᐃᓀᑫ 
ᑲᐱᒥᓂᔕᐦᐃᑲᑌᐠ 

ᒋᓇᓇᑕᐃᐧᑭᑫᒋᑲᑌᐠ ᐁᔑᐱᒧᓂᑎᓱᒪᑲᐠ 
ᑕᓇᐱᐃᐧᐣ

ᓇᓇᑕᐃᐧᑭᑫᑕᐣ ᑫᑯᓀᓇᐣ 
ᑲᓂᑲᓀᑕᑲᐧᑭᐣ ᑕᓇᐱᐃᐧᓂᐠ

ᐊᓂᔑᓂᓂᐃᐧ ᐊᓄᑭᐃᐧᑲᒥᐠ ᑲᐯᐦᐃ 
ᒋᐊᐸᑕᐠ 

ᑲᓇᑕᐁᐧᑕᑲᐧᐠ ᐱᑯ ᑫᑯᐣ ᑐᑲᐣ 
ᓇᓇᑕᐃᐧᑭᑫᒋᑫᐃᐧᐣ ᑲᐃᐧᑐᒋᑲᑌᐠ 
ᑕᓇᐱᐃᐧᓂᐠ

ᑕᓇᐱᐃᐧᓂᐠ ᒋᐅᓂᓂᑕᐧ 
ᑫᑭᑭᓄᐡᑲᒪᑫ ᐊᐱᑕᒪᑫᐊᐧᐨ

ᒋᐱᒥᓂᔕᐦᐃᑲᑌᓂᐠ 
ᑲᓂᔑᐃᐧᑕᒪᑫᐊᐧᐨ ᑲᑭᑭᓄᐡᑲᒪᑫ 
ᐊᐱᑕᒪᑫᐊᐧᐨ

ᒋᐯᑌᓇᑲᐧᐠ ᐊᓄᑭᐃᐧᐣ, 
ᒋᑲᓇᐊᐧᐸᒥᑯᐊᐧᐨ, ᑲᐧᔭᐠ ᒋᔑᓇᑲᐧᐠ 
ᒥᓇ ᐁᑲ ᒋᔭᓂᒪᒋᑲᑌᐠ 

ᑫᑲᐟ ᐯᔑᑲᐧᐣ ᑭᐃᔑᓇᑫᐧᒋᑲᑌ ᐃᒪ 
ᑲᑫᐧᒋᒥᐁᐧᐃᐧᐣ ᓂᔑᐣ 

ᐅᓇᓇᑕᐃᐧᑭᑫᒋᑫᐠ 
ᐅᑲᓇᐊᐧᐸᒥᑯᓇᐊᐧ ᒥᐢᑕᐦᐃ 
ᐁᔭᓄᑭᑕᒪᑫᐊᐧᐨ ᑕᓇᐱᐃᐧᓇᐣ 
ᐁᑲᐧ ᑕᐡ ᑲᔦ ᐃᓯᓭᓂ 
ᒋᑭᑭᓄᐦᐊᒪᑎᓱᐊᐧᐨ ᐊᓂᐣ 
ᐁᔑᐱᒧᓂᑎᓱᒪᑲᐠ ᑕᓇᐱᐃᐧᐣ 
ᒥᓇ ᐃᑫᐧᓂᐊᐧᐠ ᑲᑭᓇ 
ᐃᒪ ᓇᓇᑕᐃᐧᑭᑫᒋᑫᐃᐧᓂᐠ 
ᑲᐸᐸᒥᓯᐊᐧᐨ ᓇᑕᐁᐧᑕᑯᓯᐊᐧᐠ 
ᒋᑭᑫᑕᒧᐊᐧᐨ ᐃᒪ ᑕᓇᐱᐃᐧᓂᐠ 
ᐊᔕ ᐁᐊᔭᐊᐧᐨ ᓇᑫᐧᑕᒧᐃᐧᓇᐣ, 
ᐊᓂᐣ ᒥᓇ ᑫᐃᔑᐊᐧᐃᐧᑕᒪᑫᐊᐧᐨ 
ᐸᐸᑲᐣ ᑲᐱᐅᒋᑲᑲᑫᐧᒋᒥᑕᐧ 
ᑫᑯᓇᐣ - ᒋᓂᓯᑕᐁᐧᑕᒧᐊᐧᐨ 
ᐁᔑᐱᒧᓂᑎᓱᐊᐧᐨ 
ᓂᑲᓂᑕᒪᑫᐃᐧᓂᐠ, 
ᑲᐃᔑᐸᐱᑯᑕᐊᐧᐨ, ᐅᑭᒪᐅᓂ 
ᐊᔓᑕᒪᑫᐃᐧᓇᐣ, 

ᐊᓂᐣ ᐁᑐᒋᑫᒪᑲᑭᐣ 
ᑲᐃᓇᑯᓂᑲᑌᑭᐣ ᒪᐡᑭᑭᐃᐧ 
ᐃᐧᒋᐦᐃᐁᐧᐃᐧᓇᐣ

ᑲᐅᑲᐧᐱᐊᐧᐨ ᑫᑯᓇᐣ  
ᑲᑭᐅᒋᑲᑭᑫᑕᒧᐊᐧᐨ

ᑫᓂᓇᓄᑲᑌᐠ ᑲᓂᑲᓀᑕᑲᐧᑭᐣ ᑫᑭᑭᓄᐦᐃᑫᒪᑲᑭᐣ 
ᑲᑭᐅᓇᒋᑲᑌᑭᐣ 
ᐱᒥᓂᔕᐦᐃᑫᐃᐧᓇᐣ

8 ᑲᓇᑕ ᐅᑭᒪᐃᐧᐣ ᒪᒪᐊᐧᑭᒋᑫᐃᐧᐣ ᑲᐃᐧᐣ 
ᑲᐧᔭᐠ ᒋᔑᓇᑲᐧᓂᐠ ᐅᒪᒪᐊᐧᑭᒋᑫᐃᐧᐣ ᐁᑲᐧ 
ᓇᑕᐁᐧᑕᑲᐧᐣ ᑲᐧᔭᐠ ᒋᔑᓇᑲᐧᐠ ᒪᒪᐊᐧᑭᒋᑫᐃᐧᐣ 
ᑫᐅᒋᑭᑫᑕᑲᐧᐠ ᐊᓂᐣ ᑫᐃᔑᐃᐧᒋᒋᑲᑌᐠ 
ᑕᓇᐱᐃᐧᐣ

ᑕᓇᐱᐃᐧᓂᐠ ᒋᐅᒋ ᐊᓄᑲᑌᐠ ᒪᒪᐊᐧᑭᒥᐁᐧᐃᐧᐣ 

ᑭᒋᓀᑕᑲᐧᐣ ᒪᒪᐊᐧᓄᑭᐃᐧᐣ ᒋᑕᑲᐧᐠ

ᓄᒪᑫ ᐃᓯᓭ ᒋᔭᓂᑌᐱᓂᑲᑌᐠ 
ᒥᓄᐃᐧᒋᐃᐧᑐᐃᐧᐣ

ᒋᐊᒋᑐᐊᐧᐨ ᐅᑐᓇᑯᓂᑫᐃᐧᓂᐊᐧ ᒥᓇ 
ᑲᐃᓇᒋᑫᐊᐧᐨ ᔓᓂᔭᐣ ᑲᐸᑭᑎᓇᐊᐧᐨ

ᓇᐊᐧᐨ ᒋᑲᑫᐧᑭᔕᑕᐱᐅᓇᒋᑲᑌᐠ 
ᒋᐃᐧᑕᓄᑭᒥᑕᐧ ᐅᑭᒪᐅᓂ ᐊᓄᑭᓇᑲᓇᐠ 
(ᐊᓂᐣ ᑕᐡ ᑫᑐᒋᑲᑌᑭᐸᐣ 
ᒋᑲᑫᐧᑭᔕᑕᐱᓇᓂᐊᐧᐠ)

ᑲᐧᔭᐠ ᒋᓂᓯᑕᐁᐧᒋᑲᑌᐠ ᐊᓂᔑᓂᓂᐊᐧᑎᓯᐃᐧᐣ 
ᒥᓇ ᐅᑕᓇᐠ ᑲᑭᐱᔑᐱᒪᑎᓯᐨ ᐊᓂᔑᓂᓂ

ᒋᑭᒋᓀᒋᑲᑌᓂᐠ ᐅᓇᑫᐧᑕᒧᐃᐧᓂᐊᐧ ᒥᓇ 
ᐅᑭᑫᑕᒪᐃᐧᓂᐊᐧ ᒥᓇ ᐁᑲ ᒋᓇᑫᐧᔑᑕᒪᐃᐧᑕᐧ

ᒋᑭᑭᓄᐦᐊᒪᑲᓂᐊᐧᐠ ᐊᓂᐣ ᑫᐃᔑᑲᑲᑫᐧᒋᒥᑕᐧ 
ᒥᓇ ᒋᓂᓯᑐᒋᑲᑌᑭᐣ ᓇᑫᐧᑕᒧᐃᐧᓇᐣ 
(ᒋᐃᓀᐧᑕᒪᐊᐧᑌᑭᐣ ᐃᒪ ᐱᑯ ᑕᓇᐱᐃᐧᓂᐠ 
ᑲᔭᐨ ᒋᐅᒋᐃᓀᐧᑕᒪᑫᐨ)

ᑭᒋᓀᑕᑲᐧᐣ ᑲᐧᔭᐠ ᒋᐊᓄᑲᑌᐠ 
ᓇᓇᑕᐃᐧᑭᑫᒋᑫᐃᐧᐣ

ᒋᐯᑌᐃᐧᒋᑲᑌᐠ ᑭᑭᓄᐦᐃᑫᐃᐧᐣ ᐊᓂᐣ 
ᑫᑐᒋᑲᑌᑭᐣ ᑲᒪᐊᐧᑐᓂᑲᑌᑭᐣ ᑎᐸᒋᒧᐃᐧᓇᐣ 
ᒥᓇ ᐊᐣᑎ ᑫᐅᒋᑎᐯᑕᑲᐧᑭᐣ

ᒋᓂᓯᑕᐁᐧᒋᑲᑌᐠ ᑭᐡᐱᐣ ᒋᐅᒋᒥᓄᓭᐦᐃᐁᐧᒪᑲᐠ 
ᑕᓇᐱᐃᐧᓂᐠ

ᑭᔭᐱᐨ ᒥᐢᑕᐦᐃ ᐸᐸᑲᓂᓭᐊᐧᐣ ᑫᑯᓇᐣ 
ᑭᐁᐧᑎᓄᐠ ᒥᓇ ᔕᐊᐧᓄᐠ ᑕᓇᐱᐃᐧᓇᐣ

ᒥᑐᓂ ᐱᑯ ᒋᐊᔭᑲᐧᒪᓄᑲᒋᑲᑌᐠ ᑫᑯᓀᐣ 
ᑐᑲᐣ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ 
ᑲᑐᒋᑲᑌᐠ (ᐊᑎᐟ ᑕᐃᐧᓇᐣ ᑲᐃᐧᐣ 
ᐅᑲᐃᓀᑕᓯᓇᐊᐧ ᒋᐃᐧᑕᒧᐊᐧᐨ ᒥᓇ ᐊᑎᐟ 
ᒥᓇ ᑲᑲᑫᐧᐃᐧᒋᒋᑲᑌᑭᐣ ᓇᓇᑐᐠ ᐃᓀᑫ) 

ᐁᑲ ᑲᐸᑭᑎᓂᐨ ᔓᓂᔭ ᑲᐅᒋᐸᑭᑎᓂᐨ 
ᔓᓂᔭ ᒋᑭᐁᐧᑲᓇᐊᐧᐸᒋᑲᑌᐠ ᐃᒪ 
ᑲᒪᐊᐧᑐᓂᑲᑌᐠ ᑎᐸᒋᒧᐃᐧᐣ

ᓇᑕᐁᐧᑕᑲᐧᐣ ᐅᐁᐧ ᐊᓄᑭᐃᐧᐣ 
ᒋᐅᒋᐱᒥᐃᐧᒋᒋᑲᑌᐠ ᐅᑭᒪᐅᓂᐠ 
ᑲᐅᒋᐸᑭᑎᓂᐨ ᔓᓂᔭ

ᐯᔑᑲᐧᐣ ᒋᔑᐃᐧᒋᒋᑲᑌᑭᐣ ᑭᐁᐧᑎᓄᐠ ᒥᓇ 
ᔕᐊᐧᓄᐠ ᑕᓇᐱᐃᐧᓇᐣ 

ᐁᑲ ᒋᐊᒋᒋᑲᑌᑭᐣ ᑲᑭᔑᐅᓇᒋᑲᑌᐠ 
ᑫᓇᓄᑲᑌᐠ ᐧᑭᑫᒋᑫᐃᐧᐣ ᒣᑲᐧᐨ ᐊᓂᐱᒪᓄᑲᑌᐠ  

ᒋᑭᑭᓄᐦᐊᒪᑲᓄᐊᐧᐠ ᒥᓇ 
ᒋᓂᓯᑕᐁᐧᒋᑲᑌᑭᐣ ᓇᑕᐃᐧᐦᐅᐃᐧᓇᐣ

ᒋᐅᓇᒋᑲᑌᑭᐣ ᐊᒋᒋᑫᐃᐧᓇᐣ 
ᑲᑭᓇᑕᐁᐧᒋᑲᑌᑭᐣ ᒋᐊᑕᒋᑲᑌᑭᐣ 

ᑲᓂᑲᓂᑕᒪᑫᐊᐧᐨ ᓇᑕᐁᐧᑕᑯᓯᐊᐧᐠ 
ᒋᓇᓇᒋᑭᒪᐁᐧᐊᐧᐨ

ᒋᐅᓇᑌᑭᐣ ᐱᒥᓂᔕᐦᐃᑫᐃᐧᓇᐣ 
ᑲᐊᐸᑕᑭᐣ ᐊᓂᔑᓂᓂᐃᐧ ᐃᔑᒋᑫᐃᐧᓂᐠ

ᑕᓇᐱᐃᐧᓂᐠ ᒋᐅᒋᐱᒧᒋᑲᑌᐠ 
ᓇᓇᑕᐃᐧᑭᑫᒋᑫᐃᐧᐣ

ᑕᓇᐱᐃᐧᓇᐣ ᒋᐅᒋᒪᒥᐡᑲᐧᒋᐊᐸᒋᑐᐊᐧᐨ 
ᑎᐸᒋᒧᐃᐧᓇᐣ ᑲᑭᒪᐊᐧᑐᓂᑲᑌᑭᐣ 
(ᑫᐃᔑᑲᓇᐁᐧᒋᑲᑌᑭᐣ, 
ᑫᐅᒋᐃᐧᑯᐱᒋᑲᑌᑭᐣ, ᒪᒪᑕᐊᐧᐱᑯᐠ 
ᑲᓇᐁᐧᒋᑲᓂᐠ)

ᑫᐅᒋᐱᒥᐅᑎᓂᐨ ᔓᓂᔭ 
ᒋᔑᔭᐸᑎᓯᐨ ᑕᓇᐱᐃᐧᓂᐠ ᑲᐊᓄᑲᑌᐠ 
ᓇᓇᑕᐃᐧᑭᑫᒋᑫᐃᐧᐣ ᑲᐃᐧᐣ ᐁᑕ ᐃᒪ 
ᐃᐡᑯᓄᐃᐧᓂᐠ

ᑫᒋᓇᐨ ᑭᒋᐦᐊᐠ ᒥᓇ ᐅᐡᑲᑎᓴᐠ 
ᒋᐃᐧᒋᑕᐧᐊᐧᐨ ᓇᓇᑕᐃᐧᑭᑫᒋᑫᐃᐧᓂᐠ

ᒋᔑᑭᒥᑕᐧ ᐅᐡᑲᑎᓴᐠ ᒥᓯᐁᐧ 
ᒋᔑᐊᐧᐃᐧᒋᐦᐃᐁᐧᐊᐧᐨ ᑫᑯᓇᐣ 
ᑲᐊᓄᑲᑌᓂᑭᐣ

ᒋᐅᒋᐊᓄᑲᓂᑕᐧ ᑕᓇᐱᐃᐧᓂᐠ 
ᑲᐅᒋᐃᐧᒋᐦᐃᑕᐧ

ᐃᐧᑕᒪᑎᐠ ᑲᓇᑕ ᐅᑭᒪᐃᐧᐣ 
ᐅᒪᒪᐊᐧᑭᒥᐁᐧᐃᐧᐣ ᑲᐃᐧᐣ ᒥᓇᐧᔑᐣ 
ᒋᑭᐊᐸᒋᒋᑌᐠ 

ᔓᓂᔭ ᓇᑕᐁᐧᑕᑯᓯ ᒋᐊᓄᑲᑌᐠ 
ᓇᓇᑕᐃᐧᑭᑫᒋᑫᐃᐧᐣ ᒋᐅᒋᐃᐧᑯᐱᒋᑲᑌᑭᐣ 
ᐃᐧᑕᒪᑫᐃᐧᓇᐣ ᑲᑲᓇᐁᐧᑕᑭᐣ ᐅᑭᒪᐅᐣ 

ᑕᐱᑕ ᒋᔑᑲᓇᐊᐧᐸᒋᑲᑌᑭᐣ 
ᑕᓇᐱᐃᐧᓇᐣ ᐊᐱ ᑲᐸᑭᑎᓂᐨ ᔓᓂᔭ 
ᒋᐊᓄᑲᑌᑭᐣ ᓇᓇᑕᐃᐧᑭᑫᒋᑫᐃᐧ 
ᐊᓄᑭᐃᐧᓇᐣ (ᑲᓇᐱ ᐊᓄᑲᑌᑭᐣ 
ᑯᑕᑭᔭᐣ ᑕᓇᐱᐃᐧᓇᐣ)

ᒋᐊᐧᐃᐧᒋᑲᑌᑭᐣ ᑲᐅᒋᐸᑭᑎᓂᐨ ᔓᓂᔭ 
ᑲᐅᒋᑎᐸᐦᐃᑲᑌᑭᐣ ᐊᓄᑭᐃᐧᓇᐣ

ᒋᐃᐧᑕᓄᑭᒥᑎᓇᓂᐊᐧᐠ ᒥᓇ 
ᒋᐃᐧᒋᐦᐃᑎᓇᓂᐊᐧᐠ

ᒋᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ 
ᐃᐡᑯᓄᐃᐧᐣ ᓇᑕᐁᐧᑕᑲᐧᐣ ᒋᔑᐸᑭᑎᓂᐨ 
ᒋᐃᐧᒋᒋᑲᑌᐠ ᐃᐡᑯᓄᐃᐧᐣ ᐊᐧᓴ 
ᑭᐁᐧᑎᓄᐠ (ᐁᐧᓴ ᓇᓂᑲᑌᐦᐃ 
ᐃᐡᑯᓄᐦᐊᐊᐧᐠ ᐊᓂᔑᓂᓂᐃᐧ ᐅᑎᐡᑯᓂᐠ 
ᒥᓇ ᑯᑕᑭᔭᐠ ᑲᐃᓇᑲᓀᓯᐊᐧᐨ)

ᑲᓇᓇᑕᐃᐧᑭᑫᒋᑫᐊᐧᐨ ᒋᑭᑭᓄᐦᐊᒪᐃᐧᑕᐧ 
ᒋᐅᒋ ᓂᓯᑕᐁᐧᑕᒧᐊᐧᐨ ᐊᓂᔑᓂᓂ 
ᐁᔑᐱᒪᑎᓯᐨ

ᐊᓄᑭᓇᑲᓇᐠ (ᐅᑕᓄᑭᐠ, ᔓᓂᔭ) 
ᒪᒪᔭᑦ ᒋᔑᑕᑎᐱᐸᑭᑎᓂᐨ ᒥᓇ 
ᑫᐅᒋᑌᐱᓂᐨ

ᑭᒋᐦᐊᐠ ᑭᑕᐸᑎᓯᐊᐧᐠ - ᒥᐦᐅᒪ 
ᑫᑭᐅᑎᓇᒪᑭᐣ ᐅᑭᑫᑕᒪᐃᐧᓂᐊᐧ

ᒋᐅᒋᐃᐧᒋᐃᐧᑎᐊᐧᐨ ᑭᒋᐦᐊᐠ ᒥᓇ 
ᐅᐡᑲᑎᓴᐠ

ᒋᑕᐃᐧᓭᓭᒋᑲᑌᐠ ᒋᓂᓯᑕᐁᐧᓂᒥᑕᐧ 
ᑭᒋᐦᐊᐠ

ᒋᓂᓯᑕᐁᐧᓂᒥᑕᐧ ᐅᓇᑕᐃᐧᐦᐃᐁᐧᐠ

ᒋᑭᐁᐧᐃᐧᒋᐊᐧᐊᐧᐨ ᐅᓂᑲᓂᑕᒪᑫᐠ 
ᐅᑭᒋᐦᐊᒥᐊᐧ

ᑭᑕᓂᔑᓂᓂᐊᐧᑎᓯᐃᐧᓂᓇᐣ 
ᒋᐅᒋ ᒪᓇᑌᐣᒋᑲᑌᐠ 
ᑲᐱᓇᓇᑕᐃᐧᑭᑫᒋᑲᓄᐊᐧᐠ 
ᑭᑕᓇᐱᐃᐧᓂᓇᐣ 

ᔓᓂᔭ ᒋᑲᐧᔭᑕᐱᐨ ᑕᓇᐱᐃᐧᓇᐣ 
ᑲᐃᐧᔑᓇᓇᑕᐃᐧᑭᑫᒋᑲᑌᑭᐣ

ᒋᐯᑌᐃᐧᒋᑲᑌᐠ ᐊᐣᑎ 
ᑫᐅᒋᑎᐯᑕᑲᐧᑭᐣ ᑲᑭᒪᐊᐧᑐᓂᑲᑌᑭᐣ 
ᒥᓇ ᐊᓂᐣ ᑫᑐᒋᑲᑌᐠ

ᒋᐊᓄᓂᑕᐧ ᐅᐡᑲᑎᓴᐠ ᑫᐃᐧᓇᐧᐊ 
ᒋᐸᐸᒥᓯᐊᐧᐨ ᐅᒪ ᐊᓄᑭᐃᐧᓂᐠ

ᓂᐦᓴᐧᓱ ᒥᔓᒥᐢ 
ᑭᑭᓄᐦᐊᒪᑫᐃᐧᓇᐣ 

ᑕᓇᐱᐃᐧᓂᐠ ᐅᑕᐱᓂᑫᐃᐧᐣ ᒥᓇ 
ᐃᐧᑕᓄᑭᒥᑐᐃᐧᐣ

ᒋᐯᑌᐃᐧᒋᑲᑌᐠ ᐊᐣᑎ 
ᑫᐅᒋᑎᐯᑕᑲᐧᑭᐣ 
ᑲᑭᒪᐊᐧᑐᓂᑲᔑᑭᐣ ᒥᓇ ᐊᓂᐣ 
ᑫᑐᒋᑲᑌᐠ

ᐊᐣᑎ ᑫᐅᒋᑎᐸᐦᐃᑲᑌᐠ 

ᐅᓇᒋᑫᐃᐧᐣ ᑫᓄᒋᑭᔕᓄᑲᑌᐠ

ᒋᐊᐸᒋᐦᐃᑕᐧ ᑕᓇᐱᐃᐧᓂᐠ 
ᑲᑭᑭᓄᐡᑲᒪᑫᐊᐧᐨ

ᑕᓇᐱᐃᐧᓇᐣ ᒋᓯᓭᑐᐊᐧᐨ 
ᑫᐅᒋᑲᒋᑎᓂᐨ ᔓᓂᔭ

ᑫᐅᒋᑲᓇᐊᐧᐸᒋᑲᑌᐠ ᑭᐁᐧᑎᓄᐠ 
ᐅᐣᑌᕑᐃᔪ ᒪᐡᑭᑭᐃᐧ 
ᐃᐡᑯᓄᐃᐧᐣ

ᒋᑎᐸᑐᑌᐠ ᐁᓇᐸᒋᐦᐃᑕᐧ 
ᑭᒋᐦᐊᐠ ᐃᒪ ᐃᓀᑫ 
ᐅᐃᐧᑕᒪᑫᐃᐧᓂᐊᐧ ᐃᒪ NOSM 

ᒋᑎᐸᑐᑌᐠ NOSM ᐃᒪ 
ᐊᓂᔑᓂᓂᐃᐧ ᑎᐸᒋᒧ 
ᐊᓄᑭᐃᐧᓂᐠ ᐁᐱᑎᐁᐣ ᒥᓇ 
ᐊᐧᐊᐧᑌ 

ᒋᔑᑭᐡᑲᐃᐧᑕᐧ ᑲᑭᔑᑐᐊᐧᐨ 
ᐅᒪᐡᑭᑭᐃᐧᐃᐡᑯᓄᐃᐧᓂᐊᐧ 
ᑭᐁᐧᑎᓄᐠ ᒋᑕᓇᓄᑭᐊᐧᐨ

ᑲᐅᑲᐧᐱᐊᐧᐨ ᑫᑯᓇᐣ  
ᑲᑭᐅᒋᑲᑭᑫᑕᒧᐊᐧᐨ

ᑫᓂᓇᓄᑲᑌᐠ ᑲᓂᑲᓀᑕᑲᐧᑭᐣ ᑫᑭᑭᓄᐦᐃᑫᒪᑲᑭᐣ 
ᑲᑭᐅᓇᒋᑲᑌᑭᐣ 
ᐱᒥᓂᔕᐦᐃᑫᐃᐧᓇᐣ

9 ᑫᐃᔑᓂᓯᑐᑕᒧᐊᐧᐨ ᑕᓇᐱᐃᐧᓂᐠ ᒋᓇᒋᑲᑌᑭᐣ 
ᒥᑭᑫᐃᐧᓇᐣ ᑲᑭᓇᓇᑕᐃᐧᑭᑫᒋᑲᓄᐊᐧᐠ

ᐊᓂᔑᓂᓂ ᑲᐃᔑᓇᓂᓯᑐᑕᐠ ᒋᓇᒋᑲᑌᐠ

ᑕᓇᐱᐃᐧᓂᐠ ᒋᐅᒋᐸᐸᒥᓯᓇᓂᐊᐧᐠ 

ᐁᑲ ᑲᐊᔑᑎᓂᑕᐧ ᐊᐃᐧᔭᐠ ᐅᒋᐊᐧᐊᐧᓀᑕᑲᐧᐣ 
ᒥᓇ ᐅᒋᓇᓀᓯᑕᒣᓂᒥᑎᓇᓂᐊᐧᐣ

ᑕᓇᐱᐃᐧᓂᐠ ᒋᓂᓯᑐᑕᒧᐊᐧᐨ ᑲᓂᐱᒪᓄᑲᑌᐠ 
ᓇᓇᑕᐃᐧᑭᑫᒋᑫᐃᐧᐣ ᒥᓇ ᐊᓂᐣ ᑫᐃᓇᐸᑕᐠ 
ᒪᐊᐧᑐᓂᑫᐃᐧᓇᐣ ᑲᐃᔑᑲᓇᐁᐧᒋᑲᑌᑭᐣ

ᔓᓂᔭ ᑲᐊᐸᑎᓯᐨ ᒋᐅᒋ ᑲᑫᐧᒋᑫᑕᒥᐦᐃᐨ 
ᐊᐃᐧᔭ ᒋᐃᐧᒋᑕᐧᐨ ᓇᓇᑕᐃᐧᑭᑫᒋᑫᐃᐧᓂᐠ 
ᑲᐃᐧᐣ ᒋᒥᓇᐧᐸᒋᑲᑌᐠ 

ᐃᔑᑭᔐᐧᐃᐧᐣ ᑭᒋᓀᑕᑲᐧᐣ  

ᒪᐊᐧᑐᓂᑫᐃᐧᓇᐣ ᑲᑲᓇᐁᐧᑕᑲᐧᑭᐣ 
ᒋᑎᐯᐣᒋᑲᑌᑭᐣ

ᑕᓇᐱᐃᐧᓂᐠ ᒋᐅᒋᒪᒋᒋᑲᓂᐊᐧᐠ (ᑐᑲᐣ 
ᐊᔕ ᑲᐱᒥᐃᓇᓄᑲᑌᐠ ᑕᓇᐱᐃᐧᓂᐠ)

ᒋᒪᐊᐧᒋᐦᐃᐊᐧᓄᐊᐧᐠ ᑕᓇᐱᐃᐧᓂᐠ 
(ᑲᓂᑲᓂᑕᒪᑫᐊᐧᐨ, ᑲᑲᐯᔑᐊᐧᐨ, 
ᑲᐃᐧᒋᐦᐃᐁᐧᐊᐧᐨ)

ᒋᓇᓇᑐᓂᑲᑌᐠ ᐊᓂᐣ ᑫᓂᔑᑭᔕᓄᑲᑌᐠ 
ᒥᓇ ᑫᐃᔑᐱᒪᓄᑭᒪᑲᐠ

ᒋᐱᒪᓄᑲᑌᐠ ᒋᐃᓇᑌᐠ 
(ᑫᓄᒋᒪᑕᓄᑲᑌᐠ ᒥᓇ 
ᑫᓄᒋᐃᐧᒋᐦᐃᐁᐧᒪᑲᐠ)

ᐃᐧᑕᓄᑭᒥᑐᐃᐧ ᒪᓯᓇᐦᐅᑎᓱᐃᐧᐣ 
ᒋᐊᐸᑕᐠ ᐅᒪ ᓇᓇᑕᐃᐧᑭᑫᒋᑫᐃᐧ 
ᐊᓄᑭᐃᐧᐣ (ᐊᔑᐨ 
ᐊᓂᔑᓂᓂᐃᐧ ᑭᑫᑕᒪᐃᐧᐣ ᒥᓇ 
ᑫᓂᔑᒪᑕᒪᓄᑭᓇᓂᐊᐧᐠ)

ᑫᓄᒋᐱᒥᑲᐡᑭᐦᐅᓇᓂᐊᐧᐠ 

ᑲᓀᐱᒋᒪᑭᐦᐃᑯᐊᐧᐨ ᐊᐊᐧᔑᔕᐠ 
ᑲᑭᒪᐡᑭᑭᑫᓂᐨ ᐅᒪᒪᒥᐊᐧᐣ ᒣᑲᐧᐨ 
ᐁᑭᑭᐡᑲᑯᐊᐧᐨ

ᐁᑐᑕᒧᐊᐧᐨ ᐊᐊᐧᔑᔕᐠ ᑲᑐᑕᒥᓂᐨ 
ᐅᓂᑭᐦᐃᑯᐣ (ᐅᓂᑭᐦᐃᑯᒪᐠ 
ᑲᓇᑲᑕᐊᐧᓱᐊᐧᐨ)

ᒥᐡᑲᐧᐨ ᒋᑭᐊᐸᑕᑭᐸᐣ ᐊᓂᔑᓂᓂᐃᐧ 
ᒪᐡᑭᑭ ᒋᑭᐊᐸᑕᑭᐸᐣ ᐊᐱᐨ 
ᐃᐧᐣ ᒣᑕᑐᐣ ᑲᐃᐧᒋᐦᐃᑕᐧ 
ᑲᒪᐡᑭᑭᑫᐊᐧᐱᓀᐊᐧᐨ  

ᑫᓄᒋᐱᒥ ᐳᓂᐊᐸᒋᑐᐊᐧᐨ 
ᒣᑕᑐᐣ ᒪᐡᑭᑭ ᑲᐃᐧᒋᐦᐃᑕᐧ 
ᑲᒪᐡᑭᑭᑫᐊᐧᐱᓀᐊᐧᐨ

ᑫᓄᒋᓇᑭᐊᓄᑭᐦᐃᑕᐧ ᐊᐃᐧᔭᐠ ᒋᔭᓂ 
ᓂᑕᐊᐧᓄᑭᐊᐧᑫᐊᐧᐨ ᒪᒪᑕᐃᐧᐱᐊᐧᑯᐣ

ᒪᓂᒍᔑᐊᐧᐱᓀ ᓇᓇᑲᒋᐦᐃᑯᐃᐧᐣ

ᐁᑲ ᑲᑭᐳᓂᑲᐠ ᐅᒪᒋᑭᑐᐃᐧᐣ 

ᔓᑲᐊᐧᐱᓀᐃᐧᐣ

ᐅᑌᐦᐃᐊᐱᓀᐃᐧᐣ

ᐃᐡᐸᐱᑭᓯᑫᐃᐧᐣ

ᐅᔕᑲᐊᐧᐱᓀᐃᐧᐣ

ᓇᑐᒥᒋᑦ ᒥᓇ ᐁᐧᒥᑎᑯᔑᒥᒋᑦ 

ᑫᑯᓇᐣ ᑲᐊᔑᑎᓂᑲᑌᑭᐣ 
ᒋᐅᒋᐸᑲᒋᒥᒋᑲᑌᑭᐣ ᒥᒋᒥᑲᓇᐣ

ᑲᑲᐧᔭᒋᑲᓯᑲᑌᑭᐣ ᒥᒋᒪᐣ ᒥᓇ 
ᔓᑲᐊᐧᐱᓀᐃᐧᐣ 

ᑌᐸᑫᓂᒥᑐᐃᐧᐣ ᒥᓇ 
ᑫᓄᒋᒥᓄᐃᐧᒋᐃᐧᑎᓇᓂᐊᐧᐠ

ᓂᐦᓴᐧᓱ ᒥᔓᒥᐢ 
ᑭᑭᓄᐦᐊᒪᑫᐃᐧᓇᐣ 

ᑭᒋᐦᐊᐠ ᑭᐊᔑᑕᐱᐊᐧᐨ ᑫᑯᓇᐣ 
ᑲᐃᐧᔭᓂᔕᐳᓂᑲᑌᑭᐣ 

ᐅᐣᑌᕑᐃᔪ ᐊᐱᑕᐃᐧᑯᓯᓴᓇᐠ 
ᑲᐊᐸᒋᑐᐊᐧᐨ ᐱᒥᓂᔕᐦᐃᑫᐃᐧᓂ 
(ᑲᐃᐧᒋᑲᑌᐠ ᒥᓇ ᑲᐃᓇᐧᑌᐠ)

 

ᐅᒪᑌᐦᐃᑫᐨ ᐅᑭᔭᓂ ᑭᐸᐦᐊᓇᐊᐧ ᑲᔭᓂ ᑭᔑᒋᑲᑌᐠ ᒪᐊᐧᒋᐦᐃᑐᐃᐧᐣ ᒥᓇ ᐃᒪ ᑲᑭᐱᔕᐊᐧᐨ ᑭᓇᓇᑯᒪᑲᓄᐊᐧᐠ ᒥᓇ 
ᑭᐸᑯᓭᑕᑲᐧᓂ ᒋᐃᐧᒥᓄᑕᑯᔑᐊᐧᐨ ᑲᐃᔑᑭᐁᐧᐊᐧᐨ.

